
ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᑑᓂ ᐊᖁᐊᖅ 

ᐃᒃᓯᕙᐅᑕᐅᑉ ᑐᓪᓕᐊ, 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᐋᓚᓐ ᕋᒻᐴᑦ 

(ᑲᖏᖅᖠᓂᐅᑉ ᐅᐊᓐᓇᖓ-

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 17, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᕐᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ Hᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

(ᐅᐸᓐᖏᑦᑐᖅ) ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᓯᒥᐅᓂ 

ᓄᕿᓐᖓᖅ 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅ ᐅᒡᔪᒃ, 

ᐅᓐᓄᒃᓴᒃᑯᑦ ᑕᒪᑐᒥᖓ ᑲᑎᒪᓂᐊᖅᑎᓪᓗᑕ, 

ᐅᒃᑯᐃᕈᓐᓇᖅᐱᐅᒃ? ᒥᔅ ᐅᒡᔪᒃ.  

 

>>ᑐᒃᓯᐊᖅᑐᖅ 

 

ᐅᖃᖅᑎ: ᐅᓐᓄᒃᓴᒃᑯᑦ ᒪᓕᒐᓕᐅᖅᑏᑦ, ᒥᓂᔅᑕᐃᑦ, 

ᓯᕗᓕᖅᑏ ᐊᒻᒪᓗ ᐳᓛᖅᓯᒪᔪᑦ, ᓄᓇᕘᒻᒥᐅᑕᓕᒫᓪᓗ 

ᑕᒪᕐᒥᒃ, ᐅᓐᓄᒃᓴᒃᑯᑦ, ᐊᒻᒪ 

ᐱᒋᐊᕐᓂᐊᓵᖅᑲᐅᓂᑦᑎᓐᓂᒃ ᑕᒪᒃᑯᐊ ᐅᖃᓘᑎᕋᓛᑦ 

Blackberry ᖃᒥᑎᓯᒪᓗᒋᑦ ᐅᕝᕙᓘᓐᓃᑦ 

ᓂᐱᖃᓐᖏᓪᓗᑎᒃ ᓴᔪᒃᓱᕈᓐᓇᕐᓗᑎᒃ 

ᑐᓴᖅᓴᐅᓗᐊᖃᑦᑕᕐᒪᑕ. ᖁᔭᓐᓇᒦᒃ. 

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

ᐱᒋᐊᕐᓂᐊᓵᖅᑲᐅᓂᑦᑎᓂᑦ, ᖁᔭᓐᓇᒦᒃ 

ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᓄᐊᓚᐅᖅᑳᖅᑎᓐᓇᑕ 

ᐅᑯᓂᖓ ᐅᖃᐅᓯᒃᓴᖃᕈᒪᒐᒪ. 

 

ᐅᓪᓗᒥ ᖁᕕᐊᓱᒃᐳᖓ ᓇᓗᓇᐃᖅᓯᓂᐊᕋᒪ 2014-ᒥ 

ᓂᕈᐊᒐᒃᓴᓐᖑᖅᑎᑕᐅᓂᖅ ᒪᑐᐃᕐᒪᑦ ᓄᓇᕘᓕᒫᒥ 

ᐱᓕᕆᑦᑎᐊᕐᓂᒃᑯᑦ ᐃᓕᓴᖅᓯᔾᔪᑎᒥᒃ 

ᑐᓂᔭᐅᔪᒃᓴᓄᑦ.  

ᒪᓕᒐᓕᐅᖅᑏᑦ ᖃᐅᔨᒪᖕᒪᑕ ᓄᓇᕘᒥ 

ᐱᓕᕆᑦᑎᐊᓐᓂᒃᑯᑦ ᒪᓕᒐᕐᔪᐊᖅ 

ᐊᑐᓕᕆᐊᓕᓚᐅᖅᓯᒪᖕᒪᑦ ᔮᓐᓄᐊᕆ 1, 2010-

ᖑᑎᓪᓗᒍ. 

 

ᐃᓕᓴᕆᔭᐅᔾᔪᑎᑦ ᑐᕌᖅᑐᖅ ᐃᓕᓴᕆᔭᐅᔾᔪᑎᓪᓗ 

ᐃᓕᓴᕆᔭᐅᖁᑉᓗᒋᑦ ᐃᓄᐃᑦ ᐃᑲᔪᓚᐅᖅᓯᒪᔪᑦ, 

ᐃᑲᔪᓪᓚᕆᒃᓯᒪᔪᑦ ᐱᖅᑯᓯᒃᑯᑦ, ᐃᓅᓯᒃᑯᑦ 

ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᓄᓇᕗᑦ 

ᐃᓗᐊᓂ.  

 

ᑖᓐᓇ ᐃᓕᓴᕆᔭᐅᔾᔪᑎ ᓄᓇᕘᒥ 

ᖁᕝᕙᓯᖕᓂᒃᐹᖑᓪᓗᓂ ᐃᓕᓴᕆᔭᐅᔾᔪᑎᒥᒃ ᐊᒻᒪᓗ 

ᓄᓇᕗᑦ ᒐᕙᒪᒃᑯᓐᓂᑦ ᓴᖅᑭᑕᐅᓂᑰᓪᓗᓂ, 

ᐊᓯᓕᒫᖏᓐᓂᒃ ᑎᓕᐅᕈᑎᑦ ᐃᓕᓴᕆᔭᐅᔾᔪᑏᑦ 

ᐅᔭᒥᒡᓗ ᑖᔅᓱᒥᖓ ᐃᓇᖏᖅᑕᐅᔪᐃᓐᓇᐅᕗᑦ.  

 

ᐃᒃᓯᕙᐅᑕᐅᑎᓪᓗᖓ ᓄᓇᕘᒻᒥ ᐱᓕᕆᑦᑎᐊᕐᓂᑯᑦ 

ᐃᓕᓴᕆᔾᔪᑎᒥᒃ ᑲᑎᒪᔨᖏᑦ ᓂᕈᐊᖃᑦᑕᖅᐳᑦ 

ᓂᕈᐊᒐᒃᓴᓐᖑᖅᑎᑕᐅᔪᓂᒃ ᐊᑎᖁᑎᖏᓐᓂᒃ 

ᐊᑎᓕᐅᖅᖢᑎᒃ ᐊᒻᒪ ᓄᓇᕗᒻᒥ ᑲᒥᓴᓇᖓᓐᓄᑦ 

ᐊᑐᓕᖁᔭᐅᓲᖑᓪᓗᑎᒃ. ᑖᓐᓇ ᑲᒥᓴᓇᐅᑉ 

ᐃᓕᓴᖅᓯᔾᔪᒻᒥᒃ ᐸᐸᑦᑎᔨᐅᖕᒪᑦ.  

 

ᒪᓕᒐᓕᐅᖅᑏᑦ ᑎᑎᕋᕐᕕᖏᓐᓂᒃ ᐱᔪᓐᓇᖅᑐᓯ 

ᓂᕈᐊᒐᒃᓴᓐᖑᖅᑎᑦᑎᓂᕐᒥᒃ ᐊᒻᒪᓗ ᐱᔭᐅᔪᓐᓇᕐᓗᑎᒃ 

ᒪᓕᒐᓕᐅᕐᕕᐅᑉ ᖃᕆᓴᐅᔭᖏᑕ 

ᐃᑭᐊᖅᑭᕕᓕᐊᕆᓯᒪᔭᖏᓐᓂᒃ.  

 

ᓂᕈᐊᒐᒃᓴᓐᖑᖅᑎᑦᑎᔾᔪᑏᑦ ᐱᔭᐅᔭᕆᐊᓖᑦ ᐋᒡᒋᓯ 

29, 2014-ᖑᓚᐅᖅᑎᓐᓇᒍ ᐊᒻᒪᓗ ᑐᖔᓂ ᐊᒻᒪᓗ 

ᐃᓕᓴᕆᔾᔪᑕᒥᒃ ᐅᔭᒥᒃᑕᐅᓂᐊᕐᓗᑎᒃ ᐊᕐᕌᒍᒥ.  

 

ᑕᒪᑐᒪᓂ ᑭᓇᑐᐃᓐᓇᕐᒥᑦ ᓄᓇᕗᒻᒥ 

ᐱᓕᕆᑦᑎᐊᕐᓂᒃᑯᑦ ᐃᓕᓴᖅᓯᔾᔪᒻᒥᑦ ᑲᑎᒪᔨᖏᑦ 

ᓄᓇᕗᓕᒫᒧᑦ ᐃᓱᒪᒃᓴᖅᓯᐅᖁᕙᒃᑲ ᑭᒃᑯᓐᓂᒃ 

ᓂᕈᐊᒐᒃᓴᓐᖑᖅᑎᑦᑎᔪᒪᖕᒪᖔᑕ ᑖᔅᓱᒥᖓ 

ᐃᓕᑕᕆᔭᐅᔾᔪᒻᒧᑦ.  

 

ᑖᒃᑯᐊ ᑕᕝᕙ ᒫᓐᓇ ᐅᖃᐅᓯᕆᔭᒃᑲ 

ᐃᓕᓴᕆᔭᐅᓂᕐᒧᑦ.  

 

>>ᐸᑦᑕᑐᖅᑐᑦ 

  

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 030 - 4(1): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ, 

ᐅᖃᖅᑎᑦᓯᔩ. ᓇᓗᓇᐃᖅᓯᕗᖓ ᑖᓐᓇ 

ᒪᓕᒐᓕᐅᖅᑎ ᑖᒻ ᓴᒻᒧᖅᑐᖅ ᑕᕝᕙᓃᓐᓂᐊᓐᖏᒻᒪᑦ 

ᐅᓪᓗᒥ ᐃᒡᓗᒥ ᐋᓐᓂᐊᕐᓂᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 031 - 4(1): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑐᐊᖅᑎᓂᑦ 

ᐃᓚᐅᑎᑦᑎᓂᖏᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑏ. 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒦᑦᑐᓕᒫᓪᓗ. (ᑐᓵᔨᑎᒍᑦ) ᐅᖃᖅᑏ, 

ᖁᕕᐊᓱᒃᑐᖓ ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᑎᒋᐊᖏᑕ ᑖᒃᑯᓂᖓ ᐃᒡᓗᓕᕆᔨᕐᔪᐊᒃᑯᑦ 

ᐊᑐᖅᑐᐊᖅᑕᖁᑎᒥᓂᒃ 

ᐊᐅᓚᔾᔭᐃᒋᐊᖅᓯᒪᓂᕆᔭᖓᓂᑦ. ᑖᓐᓇ 

ᐊᐅᓚᔾᔭᐃᒋᐊᖅᓯᒪᓂᐅᔪᖅ 

ᖃᐅᔨᒃᑲᐃᔾᔪᑕᐅᒐᓱᖕᓂᐊᖅᑐᖅ ᐊᑐᖅᑐᐊᖅᑎᐅᔪᓂᒃ. 

ᑖᒃᑯᓂᖓ ᐊᑭᓪᓚᕆᒋᖃᑦᑕᖅᑕᖏᓐᓂᑦ 

ᐃᒡᓗᓕᕆᔨᒃᑯᑎᒍᑦ ᐃᒡᓗᖃᕐᓂᖅ ᑕᐃᒫᒡᓗ 

ᐃᓚᐅᔫᒥᖁᓪᓗᒋᑦ ᐊᐅᓚᑕᐅᓂᖏᓐᓂᑦ 

ᐃᒡᓗᓕᕆᔨᒃᑯᑦ, ᓄᓇᕗᒻᒥ ᐃᒡᓗᒋᕙᒃᑕᖏᑦ.  

 

ᐃᒡᓗᒥᑦ ᐊᐅᓚᑦᑎᒐᓱᒃᖢᓂ ᐊᑭᖓ ᑕᒫᓃᖃᑦᑕᕐᒪᑦ 

$23,000 ᐊᕐᕌᒍᑕᒫᑦ ᐊᒻᒪᓗ 

ᐊᑭᑭᒡᓕᒋᐊᕆᒐᓱᖕᓂᖅ ᑕᒪᑐᒥᖓ 

ᐃᒡᓗᓕᕆᔨᒃᑯᑎᒍᑦ ᐃᒡᓗᖃᕐᓂᐅᕙᒃᑐᒥᑦ 

ᐱᒻᒪᕆᐊᓘᖕᒪᑦ ᓱᒋᐊᕋᓱᒃᖢᓂ ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᐊᒃᓱᕈᕐᓇᖅᑐᖅᓯᐅᕐᓂᕆᕙᒃᑕᖓᓂᑦ. 

 

ᐅᖃᖅᑏ, ᑖᓐᓇ ᐊᑐᖅᑐᐊᖅᑎᓄᑦ 

ᐊᐅᓚᔾᔭᐃᒋᐊᕐᓂᖅ ᐃᑲᔪᕐᓂᖃᕐᓂᐊᖅᑐᖅ 

ᑐᓴᐅᒪᖃᑎᒌᑦᑎᐊᕐᓂᖅᓴᐅᓕᖅᑎᑦᑎᓗᓂ 

ᐊᑐᖅᑐᐊᖅᑎᐅᖃᑦᑕᖅᑐᓂᒃ ᐊᒻᒪᓗ 

ᐃᒡᓗᓕᕆᔨᒃᑯᖏᓐᓂᑦ  

ᑕᐃᒫᒡᓗ ᑐᑭᓯᒋᐊᓕᖏᓐᓂᑦ, ᖃᐅᔨᒪᒋᐊᓕᖏᓐᓂᑦ 

ᖃᐅᔨᒪᑎᑕᐅᖃᑦᑕᕐᓂᐊᕐᖓᑕ ᖃᓄᖅ ᐃᒡᓗᒥᓂᒃ 

ᐱᓯᒪᑦᑎᐊᕈᓐᓇᕐᒪᖔᑕ.  

 

ᑖᓐᓇ ᓯᕗᓪᓕᐹᓪᓚᕆᐅᖕᒪᑦ ᓱᒋᐊᕐᓂᐅᓂᐊᖅᑐᖅ 

ᐊᑐᖅᑐᐊᖅᑎᓂᑦ ᐊᐅᓚᔾᔭᐃᒋᐊᕐᓂᐅᓪᓗᓂ 2014-ᒥ 

ᐃᒡᓗᓕᕆᔨᒃᑯᑦ, ᐃᒡᓗᓕᕆᔨᕐᔪᐊᒃᑯᑦ 

ᐅᓪᓗᖅᓯᐅᑎᖓᓂ ᑎᓴᒪᓂᑦ ᐅᖃᐅᓯᕐᓂᒃ ᐊᑐᕐᓗᑎᒃ 

ᐃᒡᓗᖃᖅᑐᓕᒫᓄᑦ ᑐᓂᐅᖅᑲᖅᑕᐅᓂᐊᖅᑐᑦ. ᐊᒻᒪᓗ, 

ᐅᖃᖅᑏ ᑖᓐᓇ ᐅᓪᓗᖅᓯᐅᑎ 

ᐊᔪᕆᖅᓱᐃᔾᔪᑎᖃᖃᑦᑕᕐᓂᐊᖅᑐᖅ ᖃᓄᕐᓗ 

ᐅᖃᐅᔾᔨᒋᐊᕈᑎᖃᖃᑦᑕᕐᓗᓂ ᑕᖅᑭᑕᒫᑦ 

ᓴᓇᒋᐊᕌᕐᔪᒋᐊᓕᖕᓂᓪᓗ, 

ᓱᕋᔾᔭᐃᖅᑕᐅᓯᒪᒋᐊᓕᖕᓂᓪᓗ ᑕᐃᒫᒃ 

ᐊᑦᑕᓇᓐᖏᑦᑐᑯᓗᖕᒥᒃ, ᖃᓄᐃᓐᖏᑦᑐᑯᓗᖕᒥᒃ 

ᐊᖏᕐᕋᖃᖁᓪᓗᓯ.  

 

ᐃᒡᓗᓕᕆᔨᕐᔪᐊᒃᑯᑦ ᑲᔪᓰᓐᓇᕐᓂᐊᖅᑐᑦ ᑕᒪᑐᒥᖓ 

ᐱᕈᖅᓴᐃᖏᓐᓇᕋᓱᒡᓗᑎᒃ ᐊᑐᖅᑐᐊᖅᑎᖁᑎᒥᓂᒃ 

ᐊᐅᓚᔾᔭᐃᒋᐊᖅᓯᒪᓗᑎᒃ ᐊᒻᒪᓗ 

ᑐᓴᐅᒪᖃᑎᒌᖕᓂᖏᓐᓂᑦ, ᑖᓐᓇ ᑐᕌᒐᕆᒐᑦᑎᒍᑦ 

ᓴᓐᖏᔪᑯᓗᖕᓂᑦ ᑕᑎᒌᑦᑎᐊᖅᑐᓂᒃ 

ᐱᓕᕆᖃᑎᖃᕈᒪᓪᓗᑕ ᐃᒡᓗᓕᕆᔨᒃᑯᓐᓂᑦ 

ᐊᑐᖅᑐᐊᖅᑐᓂᒃ. ᑖᒃᑯᐊ ᐸᕐᓇᐅᑎᒋᓂᐊᖅᑕᕗᑦ 

ᐊᕐᕌᒍᑦᑎᓐᓂ ᐱᖃᓯᐅᔾᔨᔪᑦ ᐃᑭᐊᖅᑎᓕᖕᒥᑦ 

ᓄᑖᕐᒥᒃ ᐊᒻᒪᑦᑕᐅᖅ ᖃᕋᓴᐅᔭᒃᑯᑦ ᐳᓚᐅᑎᕕᖕᓂᑦ, 

ᓈᓚᐅᑎᒃᑯᓪᓗ ᓂᓪᓕᐊᖃᑦᑕᕈᓘᔭᖅᑐᓂᒃ, 

ᐊᓯᖏᓐᓂᓪᓗ ᐊᑐᕐᓗᑎᒃ ᐊᒻᒪᓗ ᑕᕐᕆᔮᒃᓴᓂᒃ 

ᐊᔪᕆᖅᓯᐅᔾᔨᔾᔪᑎᓂᒃ ᐊᑐᐃᓐᓇᖃᖃᑦᑕᒻᒪᕆᒡᓗᑎᒃ 

ᐊᒻᒪᑦᑕᐅᖅ ᑖᒃᑯᐊ ᓴᖅᑭᖅᐸᓪᓕᐊᓂᖏᓐᓂᑦ 

ᖃᐅᔨᒃᑲᐃᖃᑦᑕᕐᓂᐊᖅᑐᖓ.  

 

ᐅᖃᖅᑏ, ᑭᒃᑯᑐᐃᓐᓇᐃᑦ ᐊᖏᕐᕋᖏᑦ 

ᐊᒃᑐᐃᖃᑦᑕᕐᖓᑕ ᐃᓅᓯᖓᑕ ᐊᓯᐊᓂᑦ, 

ᐃᓅᓯᖏᓐᓂᑦ ᐊᓯᐊᓂᒃ ᐃᒡᓗᓕᕆᔨᕐᔪᐊᒃᑯᑦ 

ᐅᐱᒍᓱᓪᓚᕆᒃᑐᑦ ᐃᒡᓗᖃᖅᑎᑦᑎᕙᖕᒪᑕ 

ᓄᓇᕗᒻᒥᐅᑕᕐᓂᒃ ᐊᒻᒪᓗ ᑕᐃᒫᒃᓴᐃᓐᓇᖅᑕᐅᖅ 

ᐅᐱᒍᓱᖃᑕᐅᖁᔭᐅᒐᓗᐊᕐᒥᔪᓯ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᒃᓱᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᑕᑉᑑᓇ. 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 032 - 4(1): 

ᓇᑦᑎᕋᔭᓐᓂᒃ ᓄᖅᑲᖅᑎᑦᑎᓯᒪᔪᑦ 

ᓈᓚᒃᑕᐅᓂᖏᑦ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᖁᕐᓗᑐᒻᒥᐅᓪᓗ, 

ᓄᓇᕘᒻᒥᐅᓪᓗ. ᐅᖃᖅᑏ, ᑖᒃᑯᐊ ᓯᓚᔾᔪᐊᒻᒥ 

ᑕᐅᖅᓯᕋᐅᑎᖃᓐᓂᐅᖃᑦᑕᖅᑐᑦ ᓴᖅᑮᓂᕆᓯᒪᔭᖓᓂᑦ 

ᓱᕐᕋᐃᒍᒪᖏᓐᓂᖓᓂ ᓇᑦᑎᕋᔭᓂᒃ 

ᓄᖅᑲᖓᑎᑦᑎᒍᒪᓪᓗᑎᒃ. ᑖᒃᑯᐊ ᐅᓪᓗᒥ 

ᓈᓚᒋᐊᓐᓂᐊᕐᖓᑕ ᒪᔾᔨ 19-ᖑᓕᖅᑲᓐ 

ᓈᓚᒋᐊᓛᕐᖓᑕ.  

 

ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᐃᑲᔪᖅᓰᓪᓚᕆᑦᑐᑦ 

ᑲᓇᑕᒥ ᐅᓐᓂᓗᔅᓴᑎᓪᓗᒋᑦ ᓴᖅᑭᔮᕋᓱᑦᑎᓪᓗᒋᑦ 

ᔭᓃᕙᒥᑦ ᑕᕝᕙᓂ ᐱᓇᓱᐊᕈᓯᑦᑎᓐᓂ. ᑖᒃᑯᐊ 

ᖃᓂᒋᓪᓗᒋᑦ ᐱᓕᕆᖃᑎᒋᖃᑦᑕᖅᓯᒪᒐᑦᑎᒍᑦ 

ᒐᕙᒪᑐᖃᒃᑯᓐᓂᒥᐅᑕᐃᑦ ᑕᒪᒃᑯᓂᖓ 

ᑐᓴᖅᑕᐅᔭᕆᐊᓕᓐᓂᒃ ᑐᓴᐅᒪᑎᑦᑎᖃᑦᑕᖅᑐᑕ 

ᓇᑦᑎᓕᕆᓂᒻᒥᑦ ᓄᓇᕘᒥ ᐊᒻᒪᓗ ᓄᖅᑲᖓᑎᑕᓂᖓ 

ᐊᑦᑐᐃᓂᕆᖃᑦᑕᖅᑕᖏᓐᓂ ᖃᓄᖅ ᐊᑦᑐᐃᕙᒻᒪᖔᑦ. 

 

ᐅᖃᖅᑏ, ᑖᒃᑯᐊ ᓄᓇᖃᖅᑳᖅᑐᒥᓃᑦ 

ᐊᓯᐊᒎᖅᑎᑕᐅᔪᓐᓇᓐᓂᖓ 

ᐊᑑᑎᖃᑦᑕᐊᓚᐅᖅᓯᒪᓐᖏᒻᒪᓐ ᐃᒪᔾᔪᐊᑦ 

ᐊᑭᐊᓂᒥᐅᑦ ᓄᖅᑲᖓᑎᑦᑎᑎᓪᓗᒋᑦ ᓇᑦᓯᕋᔭᓐᓂ 

ᓂᐅᕕᐊᖑᖃᑦᑕᓐᓂᖏᓐᓂᒃ. ᑖᓐᓇ 

ᓄᖅᑲᖓᑎᑦᑎᓂᐅᔪᖅ ᑕᖅᑲᒃᑯᓇᓐᖓᑦ 

ᓯᓚᔾᔪᐊᒻᒥᐅᓄᑦ ᑕᐃᒪᐃᓕᖓᖁᔭᐅᒻᒪᒡᒎᖅ.  

 

ᑖᓐᓇ ᐱᐅᓐᖏᓚᕆᑦᑐᓂ ᐅᓗᕆᐊᓇᓪᓚᕆᑦᑐᓂ 

ᓯᕗᓪᓕᖅᐹᖅ ᓴᖅᑭᖅᑕᐅᓯᒪᔪᖅ ᑕᒪᒃᑯᐊ 

ᑭᓱᑐᐃᓐᓇᑦᑎᐊᓂ ᓴᓇᔨᐅᖃᑦᑕᖅᑐᓄᑦ 

ᐃᓱᒫᓗᒋᔭᐅᒋᐊᓖᑦ ᓄᖑᑦᑕᖅᑐᓄᑦ ᓄᓇᒥᐅᑕᓐᓄᑦ 

ᐱᓕᕆᔨᐅᖃᑦᑕᖅᑐᓄᑦ. 

 

ᑖᓐᓇ ᖃᐅᔨᒪᑦᑎᐊᕋᓱᐊᖏᓐᓇᓐᖑᓱᑦᑕᕗᑦ ᔭᓃᕙᒥ 

ᑲᑎᒪᐅᑕᐅᓂᖓᓂ ᐊᒻᒪᓗ ᐃᐳᕉᑉ ᕿᑭᖓᓂ 

ᑭᐅᒐᓱᐊᓛᖅᑐᒍᑦ.  

 

ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐃᑲᔪᖅᓰᖁᕙᒃᑲᑦᑕᐅᖅ ᑲᓇᑕᐅᑉ ᐊᕙᑎᓕᕆᓂᒻᒧᑦ 

ᒥᓂᔅᑕᖓᓂ ᐱᖁᔭᓕᐅᖅᑎᔾᔪᐊᖁᑎᑦᑎᓐᓄᓪᓗ  

ᓄᓇᕘᒧᑦ ᑖᕙᓃᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐊᖓᔪᖅᑳᖅ ᐹᓪ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 033 - 4(1): 

ᐃᓕᓐᓂᐊᕈᑎᑦ ᐅᖃᓕᒫᒐᑦ ᐅᖃᓕᒻᒪᔅᓴᓂᒻᒧᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓗᒃᑯᑦ. ᐅᖃᖅᑎᑦᑎᔩ, ᑕᐃᒪ ᒐᕙᒪᒋᔭᕗᓂᓛᒃ 

ᓇᓗᓇᐃᔭᑦᑎᐊᖅᓯᒪᖕᒪᑦ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᓯᕗᓪᓕᐅᑎᑕᐅᓂᐊᕐᓂᖓᓂᒃ 

ᐊᒻᒪᓗ ᑕᐃᒪ ᑕᒪᒃᑯᐊ ᐃᓕᓐᓂᐊᕐᓂᒧᑦ 

ᐋᖅᑭᒃᓱᐃᕙᒃᑎᓪᓗᑕ 

ᖃᐅᔨᒪᑦᑎᐊᕆᐊᖃᕐᓂᐊᖅᑐᒍᓂᓛᒃ ᐊᒻᒪ 

ᐱᒻᒪᕆᐅᖕᒪᑦ ᑕᒪᒃᑯᐊ ᓱᕈᓰᑦ ᐃᓕᓐᓂᐊᓕᓲᖑᖕᒪᑕ 

ᐃᓅᓕᑐᐊᕌᖓᒥᒃ ᐊᒻᒪᓗ ᑖᒃᑯᐊ ᐊᖓᔪᖅᑳᖑᔪᐃᑦ 

ᓯᕗᓪᓕᖅᐹᖑᓪᓗᑎᒃ ᐃᓕᓴᐃᔨᐅᕙᖕᒪᑕ.  

 

ᑕᐃᒪ ᖃᐅᔨᒪᓂᐊᖅᐳᒍᑦ ᑖᒃᑯᐊ ᑮᓇᐅᔭᐃᑦ 2013-

ᒥ 2014-ᒧᑦ ᐊᕐᕌᒍᒋᓚᐅᖅᑕᑦᑎᓐᓂ ᐃᓚᖏᑦ 

ᑮᓇᐅᔭᐃᑦ ᐊᑐᕐᓂᐊᖅᑕᕗᑦ ᑕᒪᒃᑯᓄᖓ ᐃᓅᓂᕐᒧᑦ 

ᑐᕌᖓᔪᐃᑦ ᓴᖅᑭᑉᐸᓪᓕᐊᓂᐊᖅᖢᑎᒍᑦ ᑕᒫᓂ 

ᓄᓇᕗᑦᒥ ᑕᒪᒃᑯᐊᓕᒫᑦ ᓄᓇᕗᑦᒥ ᐃᓕᑕᕆᔭᐅᓯᒪᔪᑦ 

ᒪᓕᒡᓗᒋᑦ. ᐊᒻᒪᓗ ᑖᒃᑯᐊ 

ᐃᓕᓐᓂᐊᕈᑕᐅᓂᐊᖅᑐᐃᓐ ᐅᖃᓕᒫᒐᑦ 

ᓯᕗᓪᓕᖅᐹᖅᓯᐅᑏᑦ ᐊᖓᔪᖅᑳᖑᔪᓄᑦ 

ᕿᑐᓐᖏᐅᖅᐸᓪᓕᐊᔪᓄᑦ ᑐᓂᔭᐅᖃᑦᑕᕐᓂᐊᖅᑐᐃᑦ. 

ᑕᒪᓐᓇ ᐅᖃᓕᒫᕐᓂᖅ ᐃᓅᓯᓕᒫᕐᒧᑦ ᑐᕌᖓᔪᒧᑦ 

ᐊᑕᓂᐊᖅᑐᖅ. 

 

ᐅᖃᖅᑎᑦᑎᔩ, ᑕᐃᒪ ᐃᓕᓐᓂᐊᕐᓂᖅ ᑕᒪᓐᓇ 

ᐱᒋᐊᖅᐸᓐᖏᒻᒪᑦ 

ᐃᓕᓐᓂᐊᕆᐊᓕᑕᐃᓐᓇᖅᑎᓪᓗᒋᑦ. ᐅᖃᖅᑲᐅᒐᒪ 

ᐃᓅᓕᓵᖅᑎᓪᓗᒋᑦ ᐃᓕᓐᓂᐊᓕᓲᖑᖕᒪᑕ ᓱᕈᓰᑦ. 

ᐊᒻᒪᓗ ᑕᐃᒪ ᖃᐅᔨᓴᕈᑏᑦ ᒪᓕᒃᖢᒋᑦ ᑖᒃᑯᐊ 

ᓱᕈᓯᕗᑦ ᐅᖃᓕᒫᕐᕕᒋᕙᒡᓗᒋᑦ ᖃᐅᑕᒫᑦ. ᑕᐃᒪ 

ᓯᕗᓂᒃᓴᖏᓐᓄᑦ ᐅᖃᓕᒫᕐᓂᕐᒥᒃ 

ᐋᖅᑭᒍᑎᑦᑎᐊᖃᑦᑕᕐᒪᑕ. ᑕᐃᒪ ᐊᖓᔪᖅᑳᖑᔪᐃᑦ 

ᑐᓂᔪᒪᓯᒪᔭᕗᑦ ᑕᒪᒃᑯᓂᖓ ᐃᑲᔫᑎᒃᓴᓂᒃ ᑕᒪᓐᓇ 

ᐃᓕᓐᓂᐊᕈᑎᑦᑎᐊᕙᐅᓂᐊᕐᒪᑦ ᖃᓄᖅ 

ᐅᖃᓕᒫᕐᓂᖅ ᐅᕙᑦᑎᓐᓄᑦ 

ᐃᑲᔫᑎᖃᓪᓚᕆᖕᓂᖓᓂ.  

 

11-ᖑᓂᐊᖅᑐᑦ ᑕᐃᒪ ᑖᒃᑯᐊ ᐅᖃᓕᒫᒐᐃᑦ 

ᐅᖃᐅᓯᖅᐳᑦ ᑕᒫᓂ ᓄᓇᕗᑦᒥ ᐊᑐᕐᓗᒋᑦ. 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓄᖓᓕᒫᖅ ᑐᓂᔭᐅᖃᑦᑕᕐᓂᐊᖅᑐᖅ 

ᕿᑐᕐᖏᐅᖅᐸᓪᓕᐊᔪᓄᑦ. ᐊᒻᒪ ᑖᒃᑯᓇᓐᖓᑦ 

Inhabit Media-ᑯᓐᓂᑦ, ᑖᓐᓇ ᓄᓇᕗᑦᒥᐅᑕᖅ 

ᑖᒃᑯᓇᓐᖓᑦ ᓴᓇᔭᐅᖃᑦᑕᕐᓂᐊᖅᑐᖅ.  
 

ᐅᖃᖅᑎᑦᑎᔩ, ᑖᒃᑯᐊ ᐅᖃᓕᒫᒐᐃᑦ ᐃᓅᓕᓵᖅᑐᓄᑦ 

ᑐᕌᖓᓂᐊᖅᑐᐃᑦ ᐃᑲᔫᑎᖃᓪᓚᕆᖕᓂᐊᕐᒪᑕ ᖃᓄᖅ 

ᐅᖃᓕᒫᕐᓂᖅ ᑕᒪᓐᓇ ᐱᒻᒪᕆᐅᓂᖓᓂᑦ, 

ᐅᖃᓕᒫᕈᓐᓇᕐᓂᖅ.  
 

ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔨᖁᑎᕗᑦ ᑖᒃᑯᐊ 

ᓴᓇᖃᑎᖃᑦᑎᐊᕐᓂᐊᖅᑐᐃᑦ ᑖᒃᑯᓂᖓ 

ᐃᖅᑲᓇᐃᔭᕐᕕᐅᔪᒥ ᐃᓚᒌᖑᔪᓄᑦ, ᑖᒃᑯᓇᓐᖓᑦ 

ᐃᓅᓯᓕᕆᔨᒃᑯᓐᓂᑦ ᐊᒻᒪᓗ ᑖᒃᑯᓇᓐᖓᑦ ᐃᓅᑉ 

ᐃᓕᖅᑯᓯᐊᓂᑦ. ᑖᒃᑯᓇᓐᖓᑦ ᐃᑲᔪᖃᑎᒌᓪᓗᑕ 

ᑖᒃᑯᓂᖓ ᑕᐃᒪ ᓴᖅᑭᑦᑎᓂᐊᖅᑐᒍᑦ 

ᓄᓇᕗᒻᒥᐅᑕᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᐊᖓᔪᖅᑳᖅ, ᒥᔅᑕ ᐅᑲᓕᖅ. 
 

ᐊᖓᔪᖅᑳᑉ ᐅᖃᐅᓯᖓ 034 - 4(1): 2014-ᒥ 

ᓚᐅᕋ ᒎᑦᑎᐊ ᐃᑲᔫᑎᖓ (ᐅᑲᓕᖅ) 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᑦᑎᐊᕚᓗᒻᒥᑦ ᑐᓐᖓᓱᒋᔅᓯ. 

ᐅᖃᖅᑎᑦᑎᔩ, ᒐᕙᒪᒃᑯᓂᓛᒃ ᑕᒫᓂ ᓄᓇᕗᒻᒥ 

ᐱᒻᒪᕆᒋᔭᖃᕐᖓᑕ ᑕᒪᑐᒥᖓ 

ᐃᓕᓐᓂᐊᖅᑐᓕᕆᓂᕐᒥᑦ, ᑕᐃᒪᐃᒻᒪᑦ ᖁᕕᐊᓱᑉᐳᖓ 

ᑕᐃᒫᒃ ᐃᓇᑦᑎᒍᓐᓇᖅᓯᓂᐊᓕᕐᒥᒐᒪ ᑕᒫᓂ 

ᐊᕐᕌᒎᓂᐊᖅᑐᒥᑦ ᑖᒃᑯᓂᖓ 

ᐃᓕᓐᓂᐊᕆᐊᒃᑲᓐᓂᕈᒪᔪᓂᒃ ᖁᑦᑎᓂᖅᓴᓄᑦ 

ᑐᔅᓯᕋᐅᑎᓂᒃ, ᐃᑲᔫᑎᓂᒃ. ᑖᓐᓇ ᑕᐃᔭᐅᓲᖅ ᓘᕋ 

ᐅᓪᓗᕆᐊᖅ ᒎᑎᐊᐃ, ᑖᔅᓱᒥᖓ ᐊᑎᓕᑯᓗᒃ ᑖᓐᓇ 

ᐃᑲᔫᑎ ᑕᒫᓂ ᐊᕐᕌᒍᒋᓂᐊᖅᑕᑎᓐᓂ 

ᒪᑐᐃᕐᓂᐅᓕᕐᒥᒻᒪᑦ. ᑖᓐᓇᐃᓛᒃ 

ᐱᒋᐊᕈᑎᐅᓗᐊᖅᑐᖅ ᐃᓕᓐᓂᐊᕆᐊᒃᑲᓐᓂᕈᒪᔪᓄᑦ 

ᖁᑦᑎᓂᖅᓴᓄᑦ, ᑖᓐᓇ ᑭᓪᓕᖃᖅᑐᓂ $5-ᑕᐅᓴᒥᑦ 

ᓇᓕᐊᑐᐃᓐᓇᖅ ᐆᑦᑐᕈᒪᔪᖅ ᓄᓇᕗᒻᒥ 

ᐃᓕᓐᓂᐊᕆᐊᒃᑲᓐᓂᕈᒪᔪᖅ ᑖᔅᓱᒧᖓ ᐃᑲᔫᑎᒧᑦ 

ᐆᑦᑐᕋᓱᒍᓐᓇᖅᑐᖅ.  
 

ᑖᓐᓇᐃᓛᒃ ᐃᑲᔫᑎ ᐊᑎᖃᓗᐊᖅᑐᖅ ᓘᕋ 

ᐅᓪᓗᕆᐊᖅ ᒎᑎᐊᐃᒥᑦ ᐃᓕᓴᖅᓯᓯᒪᓪᓗᓂ ᑖᓐᓇ 

ᐊᕐᓇᑯᓘᓚᐅᖅᓯᒪᔪᖅ ᐊᔪᓐᖏᑦᑎᐊᓚᐅᖅᓯᒪᒻᒪᑦ 

ᐊᒻᒪᓗ ᐃᑲᔪᕕᔾᔪᐊᓚᐅᖅᓯᒪᓪᓗᓂ ᑖᔅᓱᒥᖓ 

ᖃᐅᒻᒪᖅᑯᑎᓕᕆᓂᕐᒧᑦ ᓄᓇᕗᒻᒥ 

ᐋᖅᑭᔅᓱᐃᕙᓪᓕᐊᑎᓪᓗᑕ. ᑖᓐᓇ 

ᓯᕗᓕᖅᑎᐅᔾᔪᑎᒋᓚᐅᖅᑕᖓᓄᑦ 

ᐃᓕᓴᖅᓯᔾᔪᑕᐅᓪᓗᓂ ᓄᓇᕗᒻᒥᐅᑕᓕᒫᓄᑦ 

ᒪᒃᑯᑦᑐᑯᓗᓐᓄᑦ ᑕᐃᒫᒃ ᑕᑯᒥᓇᖅᑐᒥᑦ ᑕᑯᔪᒪᒐᑦᑕ 

ᓇᒥᑐᐃᓐᓇᑦᑎᐊᖅ ᓄᓇᑦᑎᓐᓂ.  
 

ᐅᖃᖅᑎᑦᑎᔩ, ᑕᐃᒪ 

ᐃᓕᓐᓂᐊᕆᐊᒃᑲᓐᓂᕈᒪᔪᑯᓗᐃᑦ ᖁᑦᑎᓐᓂᖅᓴᒧᑦ 

ᐆᑦᑐᕈᒪᓐᓂᖅᑲᑕ ᐅᕗᖓ ᖃᕋᓴᐅᔭᒃᑯᑦ 

ᑐᕌᕈᑎᖓᓂᑦ ᓇᓗᓇᐃᔭᖅᓯᒪᔪᖅ 

www.nunavutpower.com ᐃᓛᓪᓘᓐᓃᑦ 

ᐅᖄᓚᔪᒪᓐᓂᖅᑲᖓᑕ ᐅᖄᓚᐅᑎᖓ 867-979-

7534. ᑖᓐᓇ ᐆᑦᑐᕋᕐᓂᖅ ᔫᓂ 30 ᑕᒫᓂ 

ᐊᕐᕌᒎᓂᐊᖅᑐᒥ ᒪᑐᕕᖃᕐᓂᐊᕐᖓᑦ 

ᖃᐅᔨᒃᑲᕆᐊᒃᑲᓐᓂᕈᒪᕙᒃᑲ ᐆᑦᑐᕈᒪᔪᑯᓗᐃᑦ.  
 

ᐅᖃᖅᑎᑦᑎᔩ, ᐅᑉᐱᕈᓱᑦᑎᐊᖅᑯᖓ 

ᒪᒃᑯᓂᖅᓴᑯᓗᐃᑦ ᖃᐃᕙᓪᓕᐊᔪᑦ 

ᐊᔪᓐᖏᓂᖅᓴᐅᓂᐊᕐᖓᑕ ᐅᕙᑦᑎᓐᓂᒃ 

ᐃᑲᔪᕆᐊᒃᑲᓐᓂᕈᓐᓇᕈᑦᑎᒍ. ᑕᑯᒥᓇᑦᑎᐊᖅᑐᒥᑦ 

ᑕᒫᓃᑦᑐᑯᓗᐃᓪᓗ. ᑖᒃᑯᐊ ᑐᓐᖓᓱᖁᑦᑎᐊᖃᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕᐃᑦ 

ᐅᖃᐅᓯᒃᓴᖏᓐᓂᑦ ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 

ᓈᓴᐅᑎᓕᒃ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎᐅᔪᖅ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 4(1): 

ᐃᓕᓐᓂᐊᓕᓐᖏᑦᑐᓂᑦ 

ᐃᓕᓐᓂᐊᕐᓂᖃᕆᐊᖃᒃᓂᖓ (ᒥᑭᓐᖑᐊᖅ) 
 

ᒥᑭᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᓪᓗᒃᑰᖅᑐᒋᓪᓗ ᖃᒪᓂᖅᑐᐊᕐᒥᐅᑕᐃᑦ, 

ᓄᓇᕗᒻᒥᐅᑕᓗᒃᑖᓪᓗ. ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᕼᐃᕗᖓ ᐃᓕᑕᖅᕼᐃᔪᒪᓪᓗ 

ᐅᐱᒍᕼᐅᒻᒫᖅᑐᖓ ᖃᒪᓂᑦᑐᐊᕐᒥᐅᑕᐅᔪᓂᑦ, 

ᓄᓇᓕᖕᒥᐅᑕᐅᔪᓂᒃ ᑕᒪᒃᕼᐅᒥᖓ 

ᐋᖅᑭᒃᕼᐃᒍᐊᖅᑐᑦ ᓄᑕᕋᑯᓗᖕᓄᑦ 

ᐃᓕᓐᓂᐊᔪᒃᕼᐋᕈᐊᖅᑐᓄᑦ ᑕᒪᒃᕼᐅᒥᖓ 

ᓄᓇᓕᒋᔭᑉᑎᓐᓂᑦ.  
 

(ᑐᓵᔨᑎᒍᑦ) ᐅᖃᖅᑏ, ᑕᒃᑯᐊ ᖃᒪᓂᖅᑐᐊᕐᒥᐅᑕᐃᑦ 

ᐃᓄᒋᐊᔅᓯᕙᓪᓕᐊᑐᐃᓐᓇᕐᖓᑕ ᑕᒫᓃᐸᓗᒃ 50-ᓂᒃ  

ᐃᓅᔪᖃᖅᐸᑦᑐᓂᒃ ᐊᕐᕌᒍᑕᒫᑦ ᐊᒻᒪᑦᑕᐅᖅ 12-

ᐸᓴᐸᓗᖏᑦ ᖃᒪᓂᖅᑐᐊᕐᒥᐅᓕᒫᑦ ᐊᕐᕌᒍᖃᖅᑐᑎᒃ 

5, ᑕᓪᓕᒪᑦ ᐊᑖᓂ.  

 

ᐊᒥᒐᖅᓯᓪᓗᑕ ᐸᐃᕆᕕᔅᓴᓂᒃ ᖃᒪᓂᑦᑐᐊᕐᒥ, 

ᑭᓯᐊᓂᓕ ᐃᓕᓐᓂᐊᕆᐊᕆᐊᓐᖓᕐᕕᔅᓴᖏᑦ 

ᐊᒥᒐᖅᓯᓂᖅᓴᒻᒪᕆᐅᒻᒥᔪᒍᑦ ᐃᑲᔪᖅᓰᒍᓐᓇᕋᔭᖅᑐᓂᒃ 

ᐊᓈᓇᒃᑯᒋᔭᐅᔪᓂᑦ ᑲᒪᔨᐅᔪᓂᑦ ᓱᕈᓯᓛᓂᓪᓗ 

ᑕᐃᒫᒃ ᓂᕈᐊᑦᑎᐊᕈᓐᓇᕐᓂᐊᕐᖓᑕ, 

ᓂᕈᐊᑦᑎᐊᕈᓐᓇᕋᓱᑦᑎᓪᓗᒋᑦ ᐃᓅᓯᕆᓂᐊᖅᑕᒥᓂᒃ.  

 

(ᑐᓵᔨᑎᒍᑦ ᓄᖅᑲᖅᑐᑦ) ᐅᑲᖅᑎᑦᓯᔩ, ᐊᒥᕼᐅᑦ 

ᐃᓚᒌᖑᔪᑦ ᖃᒪᓂᖅᑐᐊᕐᒥ ᐊᒃᑐᖅᑕᐅᕼᐃᒪᖕᒪᑕ 

ᑕᒪᒃᕼᐅᒧᖓ ᖃᖓᕼᐊ 

ᐃᓕᓐᓂᐊᕆᐊᖅᐸᓚᐅᖅᑐᓄᑦ ᐅᓪᓗᒥᒧᑦ ᕼᐅᓕ. 

ᐊᒥᕼᐅᑦ ᒪᒃᑯᒃᑐᑦ ᐃᓚᒋᑦᐸᓪᓕᐊᓕᑦ 

ᐊᑐᖅᑕᐅᓯᒪᖕᒪᑕ ᑕᒪᑦᓱᒪ ᒥᑦᓵᓄᑦ ᐃᓕᖅᑯᕼᐃᐅᑉ 

ᐊᒻᒪᓗ ᐸᒥᖅᓴᐃᓂᕐᒧᑦ ᐃᓚᒌᑦᓯᐊᕐᓂᕐᒧᑦ. 

(ᑐᓵᔨᑎᒍᑦ) ᐊᒥᓱᑦ ᐊᔪᓕᖃᑦᑕᖅᓯᒪᔪᑦ 

ᐃᓚᒌᓐᓂᕐᒥᓂᑦ ᐊᒻᒪᑦᑕᐅᖅ ᐃᓚᖏᑦ 

ᐱᑯᑦᑐᒃᑕᐅᖃᑦᑕᖅᓯᒪᓪᓗᑎᒃ 

ᐋᓐᓂᑦᑎᖅᑕᐅᖃᑦᑕᖅᓯᒪᓪᓗᑎᓪᓘᓐᓂᑦ ᑕᐃᒫᓗ 

ᐃᓅᓯᑲᒻᒪᒧᑦ ᑐᕌᓐᓇᓲᖑᓪᓗᓂ.  

 

ᐅᖃᖅᑏ ᐱᑕᖃᕆᐊᖃᓪᓚᕆᑦᑐᖅ ᐱᓕᕆᓂᐅᔪᓂᒃ 

ᐃᓕᓴᑎᑦᓯᑐᐃᓐᓇᕋᔭᖏᑦᑐᓂᒃ ᑐᓴᐅᒪᑎᒃᓯᓂᕐᒧᑦᓗ 

ᐃᓕᓴᑎᑦᓯᑐᐃᓐᓇᕋᔭᖏᑦᑐᓂᒃ ᓄᑕᖅᑲᓂᒃ 

ᒥᑭᔫᑎᕋᓛᓂᓪᓗ ᖄᖓᒍᒃᑲᓐᓂᕐᓗ 

ᐃᑲᔪᖅᓰᒐᔭᖅᑐᓂ ᐊᓈᓇᒃᑯᒋᔭᐅᔪᓂᒃ 

ᑲᒪᒋᔭᐅᔪᓂᑦᓗ ᐃᓅᓯᕐᒥᑦ ᖃᐅᔨᒪᔭᐅᔭᕆᐊᓕᖕᓂᒃ.  

 

ᐅᖃᖅᑏ ᑖᓐᓇ ᐊᐅᐱᓚᒃᑐᕕᖕᒥ ᐱᓕᕆᓂᐅᔪᖅ 

ᐊᐅᓚᑦᓯᐊᓂᖅᑐᕕᔪᐊᕌᓗᖃᑦᑕᔪᔫᒐᓗᐊᖅ ᑭᓯᐊᓂᓕ 

ᐃᓪᓗᒋᔪᔭᖓ ᐃᑭᓚᐅᖅᓯᒪᖕᒪᑦ. 

ᐊᑐᖅᑐᐊᕈᓐᓇᖏᓐᓇᖅᑑᒐᓗᐊᑦ ᐊᐅᓚᑕᒥᓂᒃ 

ᐊᐅᓚᑦᑎᓗᑎᒃ ᑭᓯᐊᓂ ᐃᑲᔪᖅᑐᖅᑕᐅᔭᕆᐊᖃᕐᖓᑕ 

ᐃᓕᓐᓂᐊᕈᑎᒃᓴᓂᒃ ᐱᓕᕆᔾᔪᑎᒃᓴᓂᒃ ᓂᕿᑦᓴᓂᒡᓗ 

ᓂᖅᑎᐅᕆᐅᖅᓴᑎᔅᓯᓂᖏᓐᓄᑦ ᐱᖃᕆᐊᖃᖓᑕ.  

 

(ᑐᓵᔨᑎᒎᖏᑦᑐᖅ) ᓇᒻᒪᒃᓯᒃᐸᑦ 

ᐊᐱᖅᑯᑎᒃᓴᖃᕆᐊᖃᓛᕋᒪ ᒥᓂᔅᑐᔪᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑕᒪᑦᓱᒥᖓ ᖃᓄᖅ 

ᐃᑲᔪᖅᑐᐃᓗᐊᕋᔭᕐᒪᖔᑦᑕ ᑕᒪᑦᓱᒥᖓ 

ᐃᑲᔪᕐᓂᖃᓪᓚᕆᒐᔭᖅᑐᒥᒃ ᓄᓇᓕᒋᔭᑦᑎᓐᓂ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᒥᔅᑕ 

ᐊᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 4(1): 

ᓂᕆᔭᒃᓴᐃᑦ ᐊᑭᖏᑦ ᐅᖅᓱᖅᑑᒥ (ᐊᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓐᓄᓴᒃᑯᑦ ᐅᖅᓱᖅᑐᕐᒥᐅᑦ. ᐅᖃᖅᑎ ᐅᓪᓗᒥ 

ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᐊᑭᑦᑐᓗᐊᕐᓂᖓᓂᑦ ᐃᓅᒐᓱᐊᕐᓂᖅ 

ᓂᕈᐊᖅᑕᐅᕕᒋᓯᒪᔭᕋᓂ ᐅᖅᓱᖅᑐᕐᒥ.  

 

ᐅᖃᖅᑎ ᒪᑦᓯᖑᑎᓪᓗᒍ ᐊᒻᒪᓗ ᐃᐳᕈᒥ ᐊᕐᕌᓂ 

ᓄᓇᕘᑉ ᒐᕙᒪᖏᑦᑕ ᑭᒡᓕᓯᓂᐊᖅᑎᖏᑦ 

ᐆᒃᑐᕋᐅᑎᖃᓚᐅᕐᒪᑕ ᓂᕿᑦ ᐊᑭᖏᓐᓂᒃ 

ᖃᐅᔨᓴᐅᑎᖃᖅᑐᑎᒃ 11-ᓂ ᓄᓇᓕᐅᔪᓂ.  

 

ᑕᒪᓐᓇ ᖃᐅᔨᓴᕐᓂᐅᓚᐅᖅᑐᖅ ᑖᒃᑯᓂᖓ 

ᐊᔾᔨᒌᖏᑦᑐᓂ ᐊᑭᐅᔪᓂᒃ ᕿᒻᒥᕐᕈᓪᓗᑎᒃ ᐅᖃᖅᑏ 

ᑖᒃᑯᐊ ᓴᖅᑭᑎᑕᐅᓚᐅᖅᑐᑦ ᖃᐅᔨᓴᕐᓂᒃᑯᑦ. ᑖᒃᑯᐊ 

ᐅᖅᓱᖅᑐᕐᒥᐅᑦ ᐊᑭᑐᓂᖅᐹᓂᑦ ᓂᕿᖃᓚᐅᖅᑐᑦ 

ᓄᓇᓕᓕᒫᓂ. ᑕᒫᓂ ᐊᑭᖃᕋᔪᒃᑐᑦ ᓂᖀᑦ ᓱᕐᓗ 20 

ᐳᓯᐊᑦᒥᑦ ᖁᑦᓯᖕᓂᖅᓴᐃᑦ ᐃᖃᓗᖕᓂᑦ.  

 

ᐅᖃᖅᑏ ᑖᒃᑯᐊ ᖃᐅᔨᓴᕈᑕᐅᓚᐅᖅᑐᑦ 

ᐊᔾᔨᒌᖏᓐᓂᖏᓐᓂᒃ ᕿᒻᒥᕐᕈᓚᐅᕐᒥᖕᒪᑕ ᓂᕿᑦ 

ᓄᓇᓕᖕᓂ ᐃᒻᒪᓇ ᑲᓇᑕᐅᓗ ᓴᓂᐊᓂ. ᐅᕝᕙᐅᑯᐊ 

ᐃᒪᐃᓕᖓᕗᑦ:  

 

ᐃᒻᒧᒃ ᐊᑭᖃᕋᔪᒃᑐᖅ ᑕᒫᓂ 38 ᐳᓯᐊᑦᒥᑦ 

ᐊᑭᑐᓂᖅᓴᐅᓪᓗᓂ. 

 

ᐋᐳ 94 ᐳᓯᐊᑦᒥᑦ ᐊᑭᑐᓂᖅᓴᐅᓪᓗᓂ ᓄᓇᕘᒥ.  

 

ᑖᒃᑯᐊ ᐃᑎᐅᔭᐃᑦ 223 ᐳᓯᐊᑦᒥᑦ 

ᐊᑭᑐᓂᖅᓴᐅᓚᐅᕐᒥᔪᑦ ᓄᓇᕘᒥ.  

 

ᒪᓕᒐᓕᐅᖅᑏᑦ ᐃᓚᖓᑦ: ᑲᓐᖑᓇᖅ, ᑲᓐᖑᓇᖅ! 

 

ᐊᖁᐊᖅ (ᑐᓵᔨᑎᒍᑦ): ᐅᖃᖅᑏ ᐊᕐᕌᓂᐅᓚᐅᖅᑐᑦ 

ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᖏᑦ 

ᐅᖃᐅᓯᐅᑎᓪᓗᒋᑦ  

ᓂᕿᑦᓯᐊᕆᒃᑐᓕᕆᔾᔪᑎᒃᓴᐃᑦ ᐅᑭᐅᖅᑕᖅᑐᒥ 

ᖁᕝᕙᕆᐊᕆᓂᐊᕐᓂᕋᓚᐅᕐᒪᑕ ᐃᑲᔫᑎᓗᑎᒃ 

ᓂᕿᑦᓯᐊᕙᖕᓂᒃ ᓂᕆᖃᑦᑕᕐᓂᕐᒧᑦ.  

 

ᒐᕙᒪᑐᖃᒃᑯᑦ ᐅᖃᓚᐅᕐᒪᑕ ᒫᓐᓇ ᑮᓇᐅᔭᐃᑦ 

ᑖᒃᑯᐊ $60 ᒥᓕᐊᒦᓐᓂᕋᖅᓱᒋᑦ 

ᑕᐃᒪᒃᑯᐊᓗᐊᖅᑎᓗᒍ ᒐᕙᒪᑐᖃᒃᑯᑦ 

ᐅᖃᓚᐅᖏᒃᑲᓗᐊᖅᑎᓪᓗᒋᑦ 

ᑮᓇᐅᔭᖅᑕᖃᒃᑲᓐᓂᕐᓂᐊᕐᓂᖓᓂᒃ. ᑖᒃᑯᐊ 

ᐃᑲᔫᑕᐅᔪᑦ ᐅᓄᖅᓯᒋᐊᖁᓇᖅᑑᒐᓗᐊᑦ.  

 

ᐅᖃᖅᑏ ᑕᒪᒃᑯᐊ ᓂᖀᑦ ᐊᑭᖏᑦ ᐊᒻᒪᓗ 

ᓂᕿᖃᕆᐊᖃᕐᓂᐅᑉ ᒫᓐᓇ ᐅᖃᐅᓯᐅᖏᓐᓇᕐᒪᑦ 

ᑕᐃᒪᒃ ᑎᓕᐅᖅᐸᑲ ᒐᕙᒪᓕᒫᑦ 

ᖃᓄᐃᓘᕆᐊᖁᓪᓗᒋᑦ ᑕᒪᑐᒥᖓ 

ᐅᖃᐅᓯᖃᖅᐸᓪᓕᐊᓗᑎᒃ ᓂᕿᖃᕆᐊᖃᕐᓂᖏᓐᓂᒃ 

ᐊᑭᑐᓗᐊᖏᑦᑐᓂᒃ ᐃᓚᒌᒃᑐᖁᑎᕗᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ ᒥᔅᑕ ᑕᑉᑑᓇ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 4(1): 

ᖁᕐᓗᖅᑑᒥᐅᑦ ᐃᓚᐅᔪᑦ 2014-ᒥ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓄᑦ 

(ᑕᑉᑑᓇ) 

ᓯᕗᓕᖅᑎ ᐲᑕ ᑕᑉᑑᓇ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᐅᓪᓗᒥ ᓂᑯᕕᑦᑐᖓ 

ᐅᐱᒍᓱᒃᓯᐊᖅᓱᖓ ᓂᕈᐊᖅᑕᐅᕕᒋᓯᒪᔭᒐᓄᑦ ᑖᓐᓇ 

ᐃᓚᐅᓂᐊᖅᑐᖅ 2014-ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᖅᑎᓪᓗᒋᑦ ᕕᐅᐹᓐᒃᔅ ᐊᓛᔅᑲᒥ. ᑖᒃᑯᐊ 

ᖁᕕᐊᓲᑎᕙᒃᑲ ᖁᕐᓗᖅᑐᒥᐅᑦ. ᐃᓚᓕᐅᑎᓚᐅᕐᒪᑕ 

ᑖᒃᑯᓄᖓ ᐱᓐᖑᐊᕕᒡᔪᐊᖅᑐᓄᑦ ᑕᒫᓂ 

ᑭᒡᒐᖅᑐᐃᓪᓗᑎᒃ ᐊᕕᒃᑐᖅᓯᒪᔪᖁᑎᑦᑎᓐᓂ.  

 

ᐅᑯᐊ ᖁᕕᐊᓲᑎᒋᔭᒃᑲ: 

ᓯᐅᕋ ᐸᐅᕗ;  

ᔪᓕᐊᓐ ᐊᖑᓛᓕᒃ;  

ᒪᐅᑲᔅ ᖁᖃᖅ;  

ᐊᐃᑭ ᐴᓪᑦ;  

ᑯᐊᕆ ᓂᑉᑕᓈᑦᑎᐊᖅ;  

ᑎᓕᓐ ᖃᑦᓗᓐ;  

ᑯᕆᔅᑕ ᓂᑉᑕᓈᑦᑎᐊᖅ; ᐊᒻᒪᓗ  

ᐊᐃᔅᓕᓐ ᐴᓪᑦ. 

 

ᐅᖃᖅᑏ, ᑖᒃᑯᐊ ᐃᓕᓴᕆᒍᒪᖕᒥᒐᒃᑭᑦ 

ᐊᒃᓱᕈᓚᐅᕐᖓᑕ ᐃᑲᔪᖅᓱᐃᖃᑦᑕᓐᓂᖏᑦ 

ᐊᖓᔪᖅᑳᕆᔭᐅᔪᑦ. ᐊᒻᒪᓗ ᐊᔭᐅᖅᑐᐃᔨᐅᔪᑦ 

ᐱᓐᖑᐊᖅᑎᓂᒃ, ᒪᕇ ᓵᕙ. 

 

ᐅᖃᖅᑏ, ᑖᒃᑯᐊ ᓯᕗᒧᐊᑦᓯᐊᖁᕙᕗᑦ ᓄᓇᕘᒻᒥ 

ᐱᓐᖑᐊᖅᑎᐅᔪᑦ ᖁᕕᐊᓱᑦᓯᐊᕐᓗᑎᒡᓗ ᑖᕙᓂ 

ᐱᓐᖑᐊᖃᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᓂᐊᖁᓐᖒᑦ - 

ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 086 - 4(1): 

ᐃᓐᓇᕐᓄᑦ ᐸᕐᓇᐅᑎᑕᖃᕆᐊᖃᕐᓂᖅ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐅᓐᓄᓴᒃᑯᑦ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐅᔪᒥᒃ 

ᓂᕈᐊᖅᑕᐅᓯᒪᕕᒐᓄᑦ ᐊᒻᒪᓗ ᐅᕙᓐᓄᑦ 

ᒪᓕᒐᓕᐅᖅᑎᐅᓪᓗᖓ ᐊᒻᒪᓗ ᓄᓇᕘᒥᐅᖑᓪᓗᖓ. 

ᐅᖃᖅᑏ, ᐅᖃᐅᓯᖃᖅᑐᖓ ᐃᓐᓇᖁᑎᑦᑎᓐᓂ 

ᓄᓇᕘᒥ ᐱᒻᒪᕆᐅᓂᖏᓐᓂ. ᑖᒃᑯᐊ ᒐᕙᒪᒃᑯᑦ 

ᐋᖅᑭᒃᓱᐃᕙᓪᓕᐊᒋᐊᖃᒻᒪᑕ ᐸᓐᓇᐅᑎᒃᓴᓂ ᓲᓪᓗ 

ᑭᓐᖒᒪᒋᔭᖏᓐᓄᑦ ᐱᕈᖅᐸᓪᓕᐊᔪᑦ, ᐃᓛᒃ 

ᐅᓄᖅᓯᕙᓪᓕᐊᔪᑦ ᐃᓐᓇᖁᑎᕗᑦ ᑕᒫᓂ. 

 

ᐅᖃᖅᑏ, ᐅᖃᐅᓯᖃᐃᓐᓇᖃᑦᑕᕋᑦᑕ 

ᐃᓐᓇᖁᑎᑦᑎᓐᓂ ᐅᐱᒋᖃᑦᑕᖅᓱᒋᓪᓗ ᑕᒪᒃᑯᐊ 

ᑐᓐᖓᕕᐅᒻᒪᑕ ᓄᓇᓕᖕᓄᑦ ᐃᒪᓐᓇ ᓯᓚᑐᓂᒻᒥ 

ᑎᒍᒥᐊᖅᓱᑎᒡᓗ ᐃᓅᓯᒻᒥᓂ. 

ᑕᑯᒃᓴᐅᑎᑦᑎᖃᑦᑕᖅᑐᑎᓪᓗ ᖃᓄᖅ 

ᐊᑐᕈᓐᓇᒻᒪᖔᑦᑎᒍᑦ ᑖᒃᑯᐊ ᐊᑐᖅᓯᒪᔭᖏᑦ. 

ᐱᓕᕆᖃᑎᒌᒋᐊᖃᕋᑦᑕ ᐊᕕᒃᑐᖅᓯᒪᓂᐅᓪᓗᑕ 

ᓄᓇᓕᐅᓪᓗᑕ, ᐊᒻᒪᓗ  

ᒐᕙᒪᐅᓪᓗᑕ ᓴᖅᑭᔮᖅᑎᓪᓗᒋᑦ ᐃᑲᔪᖅᓱᓪᓗᒋᓪᓗ 

ᐃᓅᑦᓯᐊᕆᐊᖃᓐᓂᖏᑦ ᐃᓐᓇᖁᑎᕗᑦ.  

 

ᑭᓯᐊᓂ ᐅᖃᖅᑏ, ᐃᑲᔪᖅᓱᓐᓂᕗᑦ ᐃᑲᔪᓐᓂᕗᓪᓗ 

ᐃᓐᓇᕐᓂᒃ ᐅᖃᐅᓯᑐᐃᓐᓇᐅᒋᐊᖃᖏᒻᒪᑕ. ᐃᒪᓐᓇ 

ᖃᓄᐃᓕᐅᕈᑎᒋᓪᓚᕆᒋᐊᖃᕋᑦᑎᒍᑦ ᐃᓐᓇᖁᑎᕗᑦ 

ᓈᒻᒪᒃᑐᓂᒃ ᐃᑲᔪᖅᓲᑎᑦᓴᖃᑦᑎᐊᓪᓗᓂᓗ. 

 

ᐅᖃᖅᑏ, ᐃᓐᓇᖁᑎᕗᑦ ᑖᒃᑯᐊ 

ᐊᑦᑕᓐᓇᖅᑐᒦᓐᓂᖅᐹᖑᖕᒪᑕ ᐃᓅᖃᑎᒌᓂ, 

ᐃᓅᓯᖃᑦᓯᐊᕆᐊᖃᕐᒪᑕ ᐸᒡᕕᓵᖑᖏᓪᓗᑎᒃ 

ᓇᓪᓕᐊᓐᓃᒃᑲᓗᐊᖅᐸᑦ ᓄᓇᓕ`ᖕᓂ. ᑭᓇ ᐅᕕᓂᖓ 

ᖃᓄᐃᑦᑑᒐᓗᐊᖅᐸᓪᓕ ᑖᒃᑯᐊ 

ᐃᓂᖃᑦᓯᐊᕆᐊᖃᒻᒪᑕ ᐃᑲᔪᖅᑕᐅᕕᒃᓴᖃᖁᓪᓗᒋᑦ 

ᐃᓐᓇᐃᑦ ᓇᖕᒥᓂᖅ ᑲᒪᒍᓐᓇᐃᓪᓕᔪᑦ. 

 

ᐅᖃᖅᑏ, ᑕᒪᒃᑯᐊ ᐊᒃᓱᕉᓴᖕᒪᑕ ᐃᓚᒌᑦ 

ᐸᖅᑭᒐᓱᐊᖅᓱᑎᒃ ᐊᖏᕐᕋᒥᓂ 

ᖃᓂᒃᓴᕈᒪᒐᓗᐊᖅᑐᑎᒃ ᑭᓯᐊᓂ 

ᐃᑲᔪᖅᑕᐅᒍᓐᓇᖃᑦᑕᖏᒻᒪᑕ ᑖᔅᓱᒧᖓ ᒐᕙᒪᒧᑦ. 

ᑕᒪᓐᓇ ᓴᖅᑭᖃᑦᑕᖅᑐᖅ ᐅᖃᐅᓯᐅᔪᖅ 

ᓴᖅᑭᑎᑕᐅᖃᑦᑕᖅᓯᒪᔪᖅ ᒪᓕᒐᓕᐅᕐᕕᐅᑉ ᐃᓗᐊᓂ 

ᐊᑐᖅᑕᐅᑦᓯᐊᕋᓂ, ᐊᒥᓱᐊᖅᑎᖅᑐᓂ.  

 

ᑕᒪᓐᓇ ᐅᖃᐅᓯᐅᒋᐊᖃᕐᓂᖓᓂ ᖃᐅᔨᓴᑐᐊᕈᕕᑦ 

ᑕᐃᒃᑯᓂᖓ ᑲᑎᒪᔾᔪᑎᕕᓂᕐᓂᒃ ᓴᖅᑭᑕᐅᓯᒪᓕᖅᑐᑦ 

ᑕᒪᓐᓇ ᐅᑎᖅᑕᖅᑎᑕᐅᓪᓗᓂ. ᕿᓚᓈᕈᑎᖃᖅᐳᖓ 

ᑖᓐᓇ ᒐᕙᒪᒃᑯᑦ ᐱᒻᒪᕆᐅᑎᑦᓯᓗᑎᒃ 

ᓴᖅᑭᑎᑦᓯᖁᓪᓗᒋᑦ ᓯᕕᑐᔪᒧᑦ.  

 

ᐅᖃᖅᑏ, ᓈᒻᒪᓕᖅᐸᑦ ᐊᐱᕆᓂᐊᕋᒃᑯ ᒥᓂᔅᑕᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒥᖓ 

ᐱᔾᔪᑎᖃᖅᑐᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓂᒋᐊᓄᑦ ᐊᕐᕕᐊᑦ, 

ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 087 - 4(1): 

ᑎᒍᓯᕙᓪᓕᐊᓂᖅ ᐃᓕᓐᓂᐊᕈᑕᐅᔪᓐᓇᖅᑐᓂᑦ 

ᐱᓕᒻᒪᓴᕈᑕᐅᒍᓐᓇᖅᑐᓂᓪᓗ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓈ ᐃᒃᓯᕙᐅᑖᖅ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᒃᑲ. (ᑐᓵᔨᒃᑰᓕᖅᑐᖅ) ᐅᖃᖅᑏ, 

ᐅᓪᓗᒥ ᓂᑯᕕᑦᑐᖓ ᑎᓕᐅᕈᒪᓪᓗᒍ ᒐᕙᒪᕗᑦ 

ᑕᒪᒃᑯᐊ ᓯᕗᓕᖅᑏᓐ ᑲᑎᒪᔨᖏᑦ 

ᑎᓕᐅᖅᓱᐃᖁᓪᓗᒋᑦ ᐃᓕᓐᓂᐊᖅᑐᓕᕆᓂᕐᒥᒃ. 

ᓇᓗᓐᖏᓚᖓ ᑕᒪᒃᑯᐊ ᓴᖅᑭᒃᑲᔭᖅᑐᑦ. 

 

ᐅᖃᖅᑏ, ᐊᖏᖃᑎᒌᒃᑐᒍᑦ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᓯᕗᓂᒃᓴᕆᒐᑦᑎᒍᑦ 

ᐊᔪᓐᖏᑎᑦᑎᖃᑦᑕᕐᒪᑦ ᑕᒪᒃᑯᓂᖓ ᐱᕕᒃᓴᐅᔪᓂᒃ 

ᓲᓪᓗ ᐅᔭᕋᖕᓂᐊᕐᓂᒃᑯᑦ ᐊᓯᖏᓐᓄᓪᓗ ᑕᒪᒃᑯᓄᖓ 

ᑐᕌᖓᔪᑦ. ᐅᖃᖅᑏ, ᐃᓕᓐᓂᐊᕐᓂᖅ 

ᐱᑕᖃᕈᑕᐅᖕᒥᖕᒪᑦ ᑐᓐᖓᕕᖃᑦᓯᐊᕈᑕᐅᓪᓗᓂ 

ᒫᓐᓇᐅᔪᖅ ᐊᒻᒪᓗ ᓄᓇᕗᒻᒥᐅᓄᑦ 

ᓯᕗᒧᐊᑦᓯᐊᕈᑕᐅᓂᐊᖅᓱᓂ.  

 

ᖁᔭᒋᕙᒃᑲ ᒐᕙᒪᒃᑯᑦ ᐊᖏᓪᓕᒋᐊᖅᑎᔅᓯᓚᐅᕐᒪᑕ 

ᐃᓕᓐᓂᐊᕈᑕᐅᔪᓂᒃ ᓴᓇᒋᐅᖅᓴᕈᑕᐅᔪᓂᓪᓗ 

ᑕᐃᑲᓂ ᑲᖏᖅᖠᓂᕐᒥ ᐊᒻᒪᓗ ᕿᓚᓈᕈᑎᖃᖅᑯᖓ 

ᑕᒪᓐᓇ ᐱᕙᓪᓕᐊᑎᑕᐅᓂᐊᕐᖓᑦ ᐅᔭᕋᓐᓂᐊᓐᓂᒻᒧᑦ 

ᐃᓕᓐᓂᐊᕝᕕᔅᓴᖅ ᕿᑎᒻᒥᐅᓂ. 

 

ᐅᖃᖅᑏ, ᑎᓕᐅᖅᐸᒃᑲ ᒐᕙᒪᒃᑯᑦ 

ᐃᓱᓕᑦᑕᕐᕕᖃᖁᓇᒍ ᑕᒪᒃᑯᓂᖓ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑎᑦᓯᑎᓪᓗᒋᑦ, ᑕᐃᒫᒃ 

ᐅᖁᒪᐃᑦᑐᖅᓯᐅᑎᓄᑦ ᐃᓕᓐᓂᐊᖅᑐᖃᕐᓂᐊᕐᓂᕐᒪᑦ 

ᑕᒫᓂ ᐅᖁᒪᐃᑦᑐᖅᓯᐅᑎᓂᒃ ᐊᖁᑎᒃᓴᐅᓂᐊᖅᑐᓂᒃ. 

ᑭᓯᐊᓂ ᐃᒪᓐᓇ ᐊᑐᓪᓚᕆᒡᓗᒋᑦ 

ᐃᓕᓐᓂᐊᖅᑎᑕᐅᓪᓗᓂ ᐃᓕᓐᓇᕐᒪᑦ. 

 

ᑖᒃᑯᐊ ᒐᕙᒪᕗᑦ ᖃᓄᑐᐃᓐᓇᖅ ᓄᓇᕘᒻᒥᐅᓂᒃ 

ᐃᓕᓐᓂᐊᖅᑎᑦᓯᓇᓱᐊᖁᓪᓗᒋᑦ ᐅᖁᒪᐃᑦᑐᖅᓯᐅᑎᓂ 

ᓯᕗᓂᒃᓴᕗᑦ ᐱᓪᓗᒍ ᐊᒻᒪᓗ ᓯᕗᓂᒃᓴᓄᑦ 

ᐊᕕᒃᑐᖅᓯᒪᓂᑦᑕ ᓈᒻᒪᒋᑐᐃᓐᓇᕆᐊᖃᓐᖏᓐᓇᑦᑎᒍᑦ  

ᐃᒻᒪᓐᓇ ᐃᓱᓕᑦᑕᕐᕕᖃᖅᑐᖅ ᐃᓕᓐᓂᐊᕈᑕᐅᔪᖅ 

ᑕᐃᒪ ᑎᓕᐅᖅᐸᒃᑲ ᒐᕙᒪᒃᑯᑦ ᐊᒃᓱᕈᒃᑲᓐᓂᖁᓪᓗᒋᑦ 

ᑕᒪᒃᑯᐊ ᐃᓕᓐᓂᐊᕈᑕᐅᒋᐊᓖᑦ ᓴᖅᑭᒍᓐᓇᖁᓪᓗᒋᑦ 

ᓄᓇᕗᒻᒥᐅᓕᒫᓄᑦ.  

 

ᐅᖃᖅᑏ, ᓈᒻᒪᒃᓯᑉᐸᑦ ᑕᒪᑐᒪ ᒥᒃᓵᓄᑦ 

ᐊᐱᖅᑯᑎᒃᓴᖃᕐᓂᐊᖅᑐᖓ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, . ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 088 - 4(1): 

ᑮᓇᐅᔭᓂᑦ ᐃᑲᔫᑎᑦ ᐃᓐᓇᕐᓄᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᑲᑎᒪᔨᐅᖃᑎᒃᑲ, 

ᒪᒃᑯᒃᑐᑯᓗᐃᑦ ᑕᒫᓃᒻᒥᔪᑦ ᓈᓚᒋᐊᖅᑐᖅᓯᒪᔪᑦ 

ᑐᓐᖓᓱᒋᑦᓯ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐃᓱᒫᓗᒋᔭᓐᓂᑦ ᐅᖃᐅᓯᖃᕈᒪᓪᓗᖓ ᓄᓇᕗᑦ 

ᐃᓄᑐᖃᖏᑦ ᐱᔾᔪᑎᒋᓪᓗᒋᑦ, ᐃᓅᓯᖏᑦ.  

 

ᐅᖃᖅᑎᑦᑎᔩ, ᖃᐅᔨᒪᔪᐃᓐᓇᐅᒐᑦᑕ 

ᐊᑭᑐᔪᒻᒪᕆᐅᓂᖓᓂ ᑕᒫᓂ ᓄᓇᕗᒻᒥ 

ᐊᖑᒻᒪᑎᒐᓱᐊᕆᐊᔅᓴ ᐊᔅᓱᕈᕐᓇᖅᓯᓲᖑᒻᒪᑦ 

ᐱᓗᐊᖅᑐᒥ ᐃᓄᑐᖃᖅᑎᓐᓄᑦ.  

 

ᐅᖃᖅᑎᑦᑎᔩ, ᑕᒫᓂ ᓄᓇᕗᒻᒥ ᐃᑲᔫᓯᐊᕈᑏᑦ 

ᑐᕌᖓᖃᑦᑕᖅᑎᓪᓗᒋᑦ ᓄᓇᕗᒻᒥᐅᓄᑦ ᐅᑭᐅᓕᓐᓄᑦ 

18-ᒥ 59-ᒧᑦ ᑎᑭᓪᓗᒍ. 

 

ᑭᓯᐊᓂᓕᑦᑕᐅᖅ ᓄᓇᕗᒻᒥ ᐃᓄᑐᖃᕐᓄᑦ 

ᐃᑲᔪᕈᑎᒃᑲᓐᓂᐅᓲᑦ ᑮᓇᐅᔭᑦ 

ᐊᑐᐃᓐᓇᐅᓲᖑᒐᓗᐊᖅᑎᓪᓗᒋᑦ ᐅᑭᐅᓕᓐᓄᑦ 60 

ᐅᖓᑖᓄᓪᓗ, ᑭᓯᐊᓂᓕ ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᒍᑦ ᑐᑭᓯᐅᒪᔾᔪᑏᑦ 

ᓇᓗᓇᐃᖅᓯᓯᒪᓪᓗᑎᒃ. ᑖᒃᑯᐊᒎᖅ ᒐᕙᒪᑐᖃᒃᑯᓐᓂᑦ 

ᑮᓇᐅᔭᐃᑦ ᑐᕌᖓᔪᑦ ᐃᓄᑐᖃᕐᓄᑦ ᑕᐃᒃᑯᓇᓐᖓᑦ 

ᐱᖃᑦᑕᕈᑎᒃ ᑭᓯᐊᓂ ᑖᓐᓇ ᒪᓂᒪᒻᒪᑦ.  

 

ᐊᒻᒪᑦᑕᐅᖅ ᑖᓐᓇ ᒐᕙᒪᑐᖃᒃᑯᓐᓄᑦ 

ᑐᑭᓯᐅᒪᔾᔪᑎᓂᒃ, ᐅᑯᐊᒎᖅ  

ᐃᓚᒋᐊᕈᑏᑦ ᑮᓇᐅᔭᑦ ᑐᕌᖓᒻᒪᑕ 

ᑮᓇᐅᔾᔭᔅᓴᓗᐊᓐᖏᑦᑐᓄᑦ ᐃᓄᑐᖃᕐᓄᑦ 

ᐃᑦᑐᖅᓯᐅᑎᑖᖃᑦᑕᖅᑐᓄᑦ.  

 

ᐅᖃᖅᑎᑦᑎᔩ, ᐃᓄᑐᖃᐅᒍᓂ ᑕᐃᓐᓇ 65-ᓂᒃ 

ᐅᑭᐅᖃᕆᐊᖃᕐᒪᑦ ᐃᓄᑐᖃᖅᓯᐅᑎᑖᕐᓂᐊᕈᓂ.  

 

ᐅᖃᖅᑎᑦᑎᔩ, ᑭᓯᐊᓂ ᑕᐃᒪᐃᓐᓂᖓᓄᑦ 

ᐃᑲᔪᖅᑐᖅᑕᐅᓐᖏᑦᑐᖅᑕᖃᖅᑑᔮᕐᒪᑦ ᑖᒃᑯᐊ 

ᐃᓄᑐᖄᐲᑦ ᐅᑭᐅᖃᖅᑎᓪᓗᒋᑦ ᐊᑭᓐᓂᖏᓐᓂ 60 

ᐊᒻᒪᓗ 65.  

 

ᓈᒻᒪᔅᓯᑉᐸᑦ ᐅᖃᖅᑎᑦᑎᔩ, ᐊᐱᖅᑯᑎᖃᕐᓂᐊᕋᒪ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᓇᑯᕐᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 089 - 4(1): 

ᖁᔭᓕᓂᖅ ᒥᑦᑎᒪᑕᓕᒻᒥ ᐊᓐᓂᑭᑦᑐᕐᕕᐅᑉ 

ᒪᑐᐃᖅᑕᐅᒃᑲᓐᓂᕐᓂᖓᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᕗᓪᓗ. 

ᐅᖃᖅᑏ, ᒫᓐᓇ ᖁᔭᓕᔪᒪᓂᕐᒧᑦ ᓇᖏᖅᓯᔪᖓ, 

ᓂᑯᕕᑦᑐᖓ ᑖᔅᓱᒪ ᐊᖓᔪᖅᑳᖅ ᒥᔅᑕ ᒪᐃᒃ 

ᐊᐅᓪᓚᕐᓂᐊᕋᒥ ᐊᐃᑉᐸᕆᔪᒪᓚᐅᕐᒪᖓ 

ᐱᕕᖃᖃᑕᐅᔪᓐᓇᓚᐅᕋᒪ ᑖᔅᓱᒥᖓ 

ᑲᑎᒪᖃᑎᖃᕐᓂᐊᖅᑎᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ 

ᒥᓂᔅᑕᖓᓐᓂᒃ. ᖁᔭᓐᓇᒦᒃ, ᐊᖓᔪᖅᑳᖅ ᒪᐃᒃ 

ᐃᓚᐅᑎᑦᑐᓐᓇᓚᐅᕋᕕᓐᖓ. 

 

ᐊᒻᒪᓗ ᐅᖃᖅᑏ, ᖁᔭᓐᓇᒦᕈᒪᓪᓗᖓ ᑐᓴᖅᑎᑕᐅᒐᒪ 

ᑕᐃᓐᓇ ᓯᐊᕐᕆᔮᕐᕕᒃᐳᒡᒎᖅ ᒥᑦᑎᑕᒪᓕᖕᒥ 

ᐊᑐᓕᕐᒥᖕᒪᑦ. ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ ᐅᕙᓃᓐᖏᑦᑑᒐᓗᐊᖅ, 

ᓯᕗᓕᖅᑏ ᖁᔭᓐᓇᒦᖅᐸᕗᒡᒎᖅ.  

ᐊᒻᒪᓗ ᓂᕆᐅᒃᑲᓗᐊᖅᐳᖓ ᑕᐃᒃᓱᒪ ᒥᒃᓵᓄᑦ 

ᐊᑯᓂᒻᒪᕆᐊᓗᒃ ᐊᐱᖅᑯᑎᒃᓴᖃᕈᒪᔪᓐᓃᖅᑐᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐊᑎᖁᑎᖃᔮᕈᓐᓃᕋᒪ. 4. 

ᐅᖃᐅᓯᒃᓴᒃᑯᑦ ᐊᐱᖅᑯᑕᐅᓚᐅᖅᑐᓂᒃ ᑭᐅᒡᒍᑏᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᖓᔪᖅᑳᖅ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᐳᓛᖅᑕᐅᒐᑦᑕ 

ᓯᕗᓂᔅᓴᖅᑎᓐᓂᑦ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ 

ᓯᕗᓕᖅᑎᕈᕋᓱᓐᓂᕐᒧᑦ. ᑖᓐᓇ ᑐᑭᒧᐊᑦᑎᑦᑎᔨᖓ 

ᓯᕗᓪᓕᖅᐹᒥ ᐃᓕᓴᕆᑲᐃᓐᓇᕈᒪᔭᕋ ᕙᑭ ᕿᓚᕝᕙᖅ, 

ᑕᕝᕙᓃᖃᑎᓕᒃ ᕿᑭᖅᑕᓃᓐᖔᖅᑐᓂᒃ 

ᒪᒃᑯᑦᑑᑎᑯᓘᓐᓂᑦ ᐊᑐᓂ ᐊᒡᒍᖅᓯᒪᔪᓂᑦ 

ᓄᓇᓕᓐᓂᑦ.  

 

ᐊᐅᓱᐃᑦᑐᕐᒥᐅᑖᒃ:  

ᑎᐅᕆ ᓄᐊ ᐊᒻᒪᓗ ᐅᓛᕝ ᑯᕆᔅᑕᓐᓴᓐ;  

 

ᖃᐅᓱᐃᑦᑐᕐᒥ:  

ᒪᓕᓴ ᐃᓪᓚᐅᑦ,  

ᓯᑲᐃ ᖃᓪᓗᒃ, ᐊᒻᒪᓗ  

ᑐᕋᐃᓯ ᖃᓪᓗᒃ;  

 

ᐃᑉᐱᐊᔪᒻᒥ:  

ᓱᕇᑕ ᖃᓪᓗᒃ ᐊᒻᒪᓗ ᒫᑕ ᓕᑎᐊ ᖃᐅᓐᓂᖅ;  

 

ᐃᓪᓗᓕᒻᒥ:  

ᐋᓕᒃᔅ ᐊᕐᓇᑦᓯᐊᖅ ᐊᒻᒪᓗ ᐃᒪᓕ ᖃᑦᑕᓕᒃ;  

 

ᓴᓂᕋᔭᒻᒥ:  

ᐃᐅᕆᒃ ᑐᖏᓕᒃ ᐊᒻᒪᓗ ᓯᓐᑎᐊ ᐱᐊᓛᖅ;  

 

ᒥᑦᑎᒪᑕᓕᒻᒥᑦ:  

ᓱᓚ ᓄᑕᕋᖅ ᐊᒻᒪᓗ ᓯᑏᕙᓐ ᐃᓄᐊᓗᒃ;  

 

ᑲᖏᖅᑐᒑᐱᒻᒥ:  

ᔪᐊᑕᓐ ᐊᐸᒃ ᐊᒻᒪᓗ ᑕᒫᓃᓐᖏᑲᐃᓐᓇᖅᑑᒐᓗᐊᖅ 

ᕉᔅ ᓴᖑᔭᖅ;  

 

ᕿᑭᖅᑕᕐᔪᐊᕐᒥ:  

ᐋᓐᔨᓚ ᑰᓂᓘᓯ ᐊᒻᒪᓗ ᑳᑎ ᑰᓂᓘᓯ;  

 

ᐸᓐᓂᖅᑑᒥ:  

ᑏᓇ ᒥᐊᓕ ᑰᓂᓘᓯ ᐊᒻᒪᓗ ᔩᓇ ᒪᐃᒃ;  

 

ᑕᒫᓂ ᐃᖃᓗᓐᓃᓐᖔᖅᑐᑦ:  

ᔭᓂᕗ ᕿᓚᕝᕙᖅ, ᑭᓕ ᕗᕋᐃᓱ, 

ᑕᒫᓃᓐᖏᑦᑑᒐᓗᐊᖅ ᐃᓚᒋᔭᐅᒻᒥᔪᖅ;  

 

ᑭᒻᒥᕈᕐᒥᑦ:  

ᑕᐃᐋᓐ ᐃᑭᓪᓗᐊᖅ ᐊᒻᒪᓗ ᐅᐃᓕ ᐅᓈᓕᒃ;  

 

ᑭᓐᖓᕐᓂᑦ:  

ᑳᒪᓐ ᕉᔅᕕᐊᓪ ᐊᒻᒪᓗ ᓕᕖᓇ ᑐᓐᓄᒃ;  

 

ᓴᓂᑭᓗᐊᕐᒥ:  

ᓘᓯ ᒪᓐᖏ ᑯᑭ ᐊᒻᒪᓗ ᒪᐃᓇ ᒪᓄᒃ.  

 

ᑖᒃᑯᐊ ᑐᓐᖓᓱᑦᑎᑕᐅᑦᑎᐊᕐᓕᑦ ᑕᕝᕙᓂ 

ᑲᑎᒪᕕᑦᑎᓐᓂᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᔪᓂᒃ ᐃᓕᓴᖅᓯᓂᖅ. ᐊᓕᓴᖅᓯᔪᒪᔪᖅ 

ᐊᖓᔪᖅᑳᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᑖᒃᑯᐊᑦᑕᐅᖅ ᐸᓐᓂᖅᑑᒦᓐᖔᖅᓯᒪᔪᐃᑦ 

ᓇᓗᓇᐃᕈᒪᓪᓗᒋᑦ ᑖᒃᑯᐊ ᓄᓕᐊᕇᒃ ᐋᑕᒻ ᐊᒻᒪᓗ 

ᔫᐋᓐ ᐃᕕᒃ ᐊᒻᒪᓗ ᕿᑐᕐᖓᑯᓗᔅᓯ. ᐊᒻᒪᓗ 

ᖃᖏᐊᕋ ᔩᓇ ᒪᐃᒃ ᐊᒻᒪᓗ ᐱᖃᑎᒋᔭᖓ ᔩᓇ 

ᒥᐊᓕ ᑰᓂᓘᓯ, ᑖᒃᑯᐊ ᐃᓕᓴᕆᑦᑎᐊᕈᒪᕙᒃᑲ 

ᐊᒻᒪᑦᑕᐅᖅ ᑖᓐᓇ ᓇᔭᒐ ᕙᑭ ᐱᖃᓯᐅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᒪᐃᒃ. 

ᑐᓐᖓᓱᑦᑎᐊᕆᔅᓯ. ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᓕᓴᖅᓯᓗᐊᖃᑦᑕᖏᓐᓇᒪ ᑕᕝᕙᓂ 

ᓄᓇᓕᑦᑎᓐᓃᓐᖔᖅᑐᒥᑦ. ᓘᓯ ᒪᓐᒌ ᓄᕙᓕᓐᖓᖅ 

ᐊᒻᒪᓗ ᒪᐃᓇ ᒪᓐᒐᓕᐅᖅᑰᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᓂᐊᖁᓐᖒᑦ-ᐃᖃᓗᐃᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᐃᓕᓴᖅᓯᒍᒪᓪᓗᖓ ᐅᕙᖓ ᑭᒡᒐᑐᖅᑕᖏᓐᓂᑦ ᕙᑭ 

ᕿᓚᕝᕙᖅ. ᑐᓐᖓᓱᑦᑐᐃᓐᓇᐅᓂᐊᖅᑯᓯ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖕᓇᑲᖅ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ 

ᐱᒃᑯᓕᓗᐊᖅᑐᖓ, ᖁᕕᐊᓱᒃᐳᖓᓗ 

ᐃᓕᓴᕆᔭᐅᖁᓪᓗᒋᑦ, ᑐᓐᖓᓱᒃᑎᑕᐅᖁᓪᓗᒋᑦ 

ᓂᖓᐅᑯᓗᒐ ᐋᑕᒻ ᐃᕕᒃ ᐊᒻᒪᓗ ᓄᓕᐊᖓ ᔫᐋᓐ 

ᐃᕕᒃ ᐊᒻᒪᓗ ᐃᕐᓂᖓ ᐊᐃᔭᐃ ᐃᕕᒃ, ᐊᒻᒪᓗ 

ᐊᐃᑲᓪᓚᒐ ᐋᒻᐳ ᐃᕕᒃ. ᑐᓐᖓᓱᒃᑎᑕᐅᓕᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᓕᑕᕆᒍᒪᔭᕋ ᓄᓕᐊᕋ ᓲᓴᓐ ᓴᕕᑲᑖᖅ ᐅᑭᐅᓂᒃ 

32-ᓂᒃ ᐊᒻᒪᓗ ᐸᓂᒐ ᕙᓐᑎ ᓴᕕᑲᑖᖅ ᐊᒻᒪᓗ 

ᐸᓂᑯᓗᐊ ᐋᓇᐱᓚ ᓴᕕᑲᑖᖅ. ᐊᓐᓇᓇᐅᑖᖅ 

ᕼᐊᕕᒑᖅ ᐊᕐᕕᐊᓂᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᑦ 

ᐃᓕᑕᕆᔭᐅᑦᑎᐊᕐᓕᑦ, ᑐᓐᖓᓱᑦᑎᐊᕆᔅᓯᓗ. 

ᐊᑎᖁᑎᖃᔮᕈᓐᓃᕋᒪ. ᐅᖃᐅᓯᒃᑯ ᐊᐱᖅᑯᑏ. 6. 

ᒪᓕᒐᓕᐅᖅᑎ (ᑐᓵᔨᑎᒍᑦ) ᐊᕐᕕᐊᑦ ᓂᒋᐊᓄᑦ ᒥᔅᑕ 

ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 083 - 4(1): ᐅᕿᒪᐃᑦᑐᓂᑦ 

ᐊᖁᑎᐅᓂᒃᓴᒧᑦ ᐃᓕᓐᓂᐊᕐᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐊᐱᖅᑎᒋᒍᒪᔭ ᑖᓐᓇ ᒥᓂᔅᑕ 

ᓯᓚᑦᑐᖅᓴᕐᕕᓕᕆᔨᒃᑯᖏᓐᓂᑦ ᐊᑭᐅᖅᑕᖅᑐᒥ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ 

ᐅᖃᐅᓚᐅᕐᒪᑦ ᑖᒃᑯᐊᒎᖅ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐅᖁᒪᐃᑦᑐᖅᓯᐅᑎᓂᒃ. ᑲᖏᖅᖠᓂᕐᒥ 

ᐃᓕᓐᓂᐊᖅᑎᑦᓯᓛᕐᒪᑕ. ᒥᓂᔅᑕᒥᒃ ᖃᓄᖅ 

ᐃᓕᓐᓂᐊᖅᑕᐅᖃᑦᑕᕐᒪᖔᑕ ᖃᐅᔨᒍᒪᒐᓗᐊᕋᒪ.  

 

ᑖᓐᓇ ᑲᖏᖅᖠᓂᕐᒥ ᐃᓕᓐᓂᐊᕈᑕᐅᖃᑦᑕᖅᑐᖅ 

ᑲᖏᖅᖠᓂᕐᒥ ᑕᐃᒪᓐᓇ 

ᐃᓕᓐᓂᐊᖅᑎᑕᐅᒍᑎᖃᖃᑦᑕᕐᖔᑕ ᑕᐃᒪᓐᓇ 

ᐊᑐᓪᓚᕆᒃᓱᑎᒃ ᑕᒪᒃᑯᓂᖓ 

ᐅᖁᒪᐃᑦᑐᓕᕆᔨᔾᔪᑎᒋᔭᐅᔪᓂᒃ ᐅᑦᕙᓘᓐᓂᑦ 

ᑖᒃᑯᓂᖓ ᐱᓐᖑᐊᑐᐃᓐᓇᕐᓂᒃ 2013-ᒥ 

ᓂᐅᕕᖅᑕᐅᓚᐅᖅᑐᓂᒃ? ᖁᔭᓐᓇᒦᒃ ᐅᖅᑲᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᓯᔩ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖃᑎᒃᑲ 

ᐊᐱᖅᑯᑎᒋᓵᖅᑕᖓ. ᑖᓐᓇ ᐊᐱᖅᑯᑎᒋᓵᖅᑕᖓ ᐄ 

ᑕᐃᑲᓂ ᖃᖏᖅᖠᓂᕐᒥ ᑖᒃᑯᐊ ᐃᒻᒪᖄ 

ᖃᓪᓗᓇᐅᔭᕐᓗᒋᑦ simulator 

ᑕᐃᒪᓐᓇᐃᑦᑐᖅᑕᖃᖅᑑᒐᓗᐊᖅ ᖃᖏᖅᖠᓂᕐᒥ. 

ᖁᔭᓐᓇᒦᒃ ᐅᖃᖅᑎᑦᓯᔩ.  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒪᔪᖓ ᒥᓂᔅᑕ ᐊᖏᖃᑎᒋᓂᐊᕐᒫᖓ ᑕᐃᒪᓐᓇ 

ᑮᓇᐅᔭᓂᒃ ᐊᑐᓗᐊᖅᑕᐃᓕᒪᖁᔨᖕᒪᑕ 

ᐱᓐᖑᐊᑐᐃᓐᓇᕐᒥᒃ ᑖᑯᓂᖓ ᐊᑐᖅᓱᑎᒃ ᑕᐃᒪᓐᓇ 

ᐱᓪᓚᑦᑖᖅᐸᓪᓕᐊᓗᑎᒃ ᑕᒪᓐᓇ 

ᐃᓕᑉᐹᓪᓕᕐᓂᖅᓴᐅᖃᑦᑕᕐᒪᑕ. ᒥᓂᔅᑕ ᐅᖃᕈᓐᓇᖅᐹ 

ᖃᑦᓯᐅᖕᒪᖔᑦ ᑕᒪᒃᑯᐊ ᓄᓇᕘᒻᒥ 

ᐃᓕᓐᓂᐊᕆᐊᖅᑎᑕᐅᖃᑦᑕᕐᒪᖔᑕ ᒧᐊᕆᔅᐴᒡᒧᑦ 

ᑕᐃᒪᓐᓇ ᐅᖁᒪᐃᑦᑐᓕᕆᒍᑎᓂᒃ 

ᐃᓕᓐᓂᐊᕆᐊᓪᓚᑦᑖᕆᐊᖅᑐᖅᑎᑕᐅᓪᓗᑎᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᑖᓐᓇ ᐊᐱᖅᑯᑎᑦᓯᐊᕙᐅᔪᖅ ᑕᐃᑯᖓ ᖃᐅᔨᒪᒐᑦᑕ 

ᒧᐊᕆᔅᐴᒡᒧᑦ ᑖᒃᑯᐊ ᐃᓕᓐᓂᐊᕆᐊᖃᑦᑕᖅᓯᒪᖕᒪᑕ 

ᐊᒻᒪᓗ ᑖᒃᑯᐊ ᑕᒪᒃᑯᓄᖓᐃᓛᒃ ᐅᕿᖏᑦᑐᓄᑦ 

ᐊᖁᕆᐅᖅᓴᓂᕐᒥᒃ. ᑖᒃᑯᐊ ᐃᓕᓐᓂᐊᖃᑦᑕᕐᒪᑕ 

ᑕᐃᑲᓂ. ᐊᒥᓱᒻᒪᕇᑦ ᑕᐃᑯᓐᖓᐅᖃᑦᑕᕐᒪᑕ 

ᓄᓇᓕᖕᓃᓐᖔᖅᑐᑦ ᐊᔾᔨᒌᖏᑦᑐᓂ. ᐊᕐᕌᒍᑕᒫᑦ 

ᓈᓴᐅᑎᖏᑦ ᐊᔾᔨᒌᖃᑦᑕᖏᒻᒪᑕ ᐊᒥᓲᓂᖏᓪᓗ 

ᐅᖃᕈᓐᓇᒻᒪᕆᓐᖏᓚᖓ ᖃᑦᓯᒻᒪᕆᐅᒐᓗᐊᕐᒪᖔᑕ 

ᒫᓐᓇᐅᔪᖅ ᑭᓯᐊᓂ ᐊᒥᓱᐃᑦ ᑕᐃᑯᓐᖓᖃᑦᑕᖅᑐᐃᑦ 

ᓄᓇᓕᖕᓃᓐᖔᖅᑐᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᐅᒃᐱᕈᓱᒃᑲᒪ ᑖᒃᑯᐊ ᐃᑲᔪᖅᑕᐅᒐᔭᕐᒪᑕ 

ᓄᓇᓕᖕᓂᒥᐅᑦ ᐃᓕᓐᓂᐊᖅᑏᑦᓗ 

ᐃᓕᓐᓂᐊᖅᑎᑕᐅᖃᑦᑕᖅᐸᑕ ᓄᓇᕘᒥ 

ᑖᒃᑯᓇᖓᓪᓚᑦᑖᖅ ᐱᓪᓚᑦᑖᓂᒃ ᐊᑐᕐᓗᑎᒃ 

ᐃᑲᔪᖃᑦᑕᕋᔭᖅᖢᑎᒡᓗ ᓴᓇᔭᐅᕙᓪᓕᐊᔪᓂᒃ. ᒥᓂᔅᑕ 

ᐅᖃᕈᓐᓇᖅᐹ ᑕᐃᒪᓐᓇ ᓲᕐᓗ ᐅᖁᒪᐃᑦᑐᓕᕆᒍᑎᒥᒃ 

ᐃᓕᓐᓂᐊᖅᑎᒃᓯᔪᓐᓇᖃᑦᑕᖁᓪᓗᒋᑦ ᐊᕐᕕᐊᓂ 

ᑕᐃᒪᓐᓇ ᐱᓪᓚᑦᑖᓂᒃ ᐊᑐᕐᓗᑎᒃ 

ᐊᔪᓐᖏᓕᖅᐸᓪᓕᐊᔪᓐᓇᕐᓂᐊᕐᒪᑕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ:  ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᒪᓕᒐᓕᐅᖅᑎᐅᖃᑎᒐ ᑕᐃᒪ ᑕᐅᕙᓂ 

ᑭᕙᓪᓕᕐᒦᓯᒪᖕᒪᑦ ᑕᐃᒪ ᒫᓐᓇ ᑲᖏᖅᖠᓂᕐᒥ 

ᑖᒃᑯᓂᖓ ᐅᖁᒪᐃᑦᑐᓄᑦ ᐊᖁᒋᐅᖅᓴᓂᕐᒧᑦ 

ᐃᓕᓐᓂᐊᖃᑦᑕᖅᑐᐃᑦ ᒫᓐᓇᐅᔪᖅ ᑕᐃᑲᓂ. 

 

ᐊᒻᒪᓗ ᖃᐅᔨᒪᓪᓗᑕᐃᓛᒃ ᑕᐃᒪ ᐅᔭᕋᓐᓂᐊᖅᑎᓪᓗ 

ᐊᓯᖏᓐᓄᑦ ᐱᕙᓪᓕᐊᓪᓚᕆᖕᓂᐊᖅᑎᓪᓗᒋᑦ 

ᑕᒪᓐᓇᓗ ᐅᖃᐅᓯᐅᖃᑦᑕᓕᖅᑎᓪᓗᒍ ᐊᖁᑎ 

ᑕᐅᓇᖓᑦ ᒪᓂᑑᑉᐸᒥᑦ ᑕᒪᐅᖓ ᑭᕙᓪᓕᕐᒧᑦ ᑕᒪᓐᓇ 

ᐱᕙᓪᓕᐊᓂᐊᕐᓂᖅᑎᓪᓗᒍ ᐱᕙᓪᓕᐊᓂᐊᖅᐸᑦ 

ᑕᐃᒪ. ᑕᒪᓐᓇ ᕿᒥᕈᐊᕈᓐᓇᑦᓯᐊᓪᓚᕆᒃᑕᕗᑦ 

ᓱᖃᐃᒻᒪ ᑕᒪᒃᑯᓂᖓ ᐊᖅᑯᓯᐅᕐᓂᐊᖅᑐᐃᑦ 

ᐊᖁᑎᖃᕆᐊᖃᓲᖑᖕᒪᑕ, 

 

ᐄ, ᑕᒪᓐᓇ ᐃᓱᒪᒋᔪᓐᓇᑦᑎᐊᕐᓂᐊᖅᑕᒃᓴᕆᔭᕗᑦ 

ᑭᓯᐊᓂ ᖃᐅᔨᒪᓂᐊᖅᐳᒍᑦ ᒫᓐᓇ ᑕᐃᒪ 

ᑲᖏᖅᖠᓂᕐᒥᑦ. ᑖᒃᑯᐊ (ᑐᓵᔨᑎᒍᑦ) 

ᐅᖁᒪᐃᑦᑐᓕᕆᓂᕐᒧᑦ ᐃᓕᓐᓂᐊᓂᕐᒥ 

(ᑐᓵᔨᒃᑰᕈᓐᓃᖅᑐᖅ) ᐱᑕᖄᓂᖕᒪᑦ, ᐱᑕᖃᕐᒪᑦ 

ᒫᓐᓇᐅᔪᖅ ᑭᓯᐊᓂ ᐱᕙᓪᓕᐊᑐᐃᓐᓇᕐᓂᐊᖅᑎᓪᓗᒋᑦ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᕐᓂᐊᖅᑕᕗᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᓱᒐᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐊᖁᐊᖅ. 

 

ᐊᐱᖅᑯᑦ 084 - 4(1): ᓂᕆᔭᒃᓴᐃᑦ ᐊᑭᖏᓐᓂᑦ 

ᖃᐅᔨᓴᐃᒍᑏᑦ (ᐊᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᒐᕙᒪᐅᖃᑎᒌᓕᕆᔨᒃᑯᓐᓄᑦ. 

 

ᑲᑎᒪᔨᐅᓪᓗᖓ ᐅᖃᐅᓯᖃᖅᑲᐅᒐᒪ ᑖᒃᑯᐊ 

ᓈᓴᖅᑏᑦ ᖃᐅᔨᓴᓚᐅᕐᒪᑕ ᑖᒃᑯᓂᖓ ᓂᕿᖏᓐᓂᑦ 

ᓄᓇᕗᒻᒥ 11-ᓂᒃ ᓄᓇᓕᖕᓂᑦ. 

 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᑭᒡᓕᓯᓂᐊᖅᑏᑦ 

ᖃᐅᔨᓴᒃᑲᓐᓂᕐᓂᐊᕐᒪᖔᑕ ᓂᖀᑦ ᐊᑭᖏᓐᓂᑦ 

ᓄᓇᕗᒻᒥ ᑕᕝᕙᓂ ᐊᕐᕌᒍᒥ ᐊᑐᖅᑐᒥᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᖁᐊᖅ. 

ᒥᓂᔅᑕ ᒐᕙᒪᐅᖃᑎᒌᒃᑐᓕᕆᓂᕐᒧᑦ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᑕᐃᒪ ᑖᓐᓇ ᑭᖑᕙᕆᐊᕈᒪᔭᕋ ᑖᒃᑯᓄᖓ 

ᒥᓂᔅᑕᐅᔪᒧᑦ, ᒥᔅ ᐅᒡᔪᖕᒧᑦ ᑐᓂᒍᒪᔭᕋ ᑖᓐᓇ 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐃᓄᓕᕆᓂᕐᒧᑦ 

ᒥᔅ ᐅᒡᔪᒃ. 

 

ᐊᖓᔪᖅᑲᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔩ. ᖁᔭᐊᓇᖅᑯᕐᓗ ᐅᖅᕼᐅᖅᑑᕐᒥᐅᑕᐅᑉ 

ᒪᓕᒐᓕᐅᖅᑎᐊ ᑖᒃᕼᐅᒥᖓ ᐊᐱᖅᕼᐅᕐᒪᑦ ᓂᕿᐅᑉ 

ᐊᑭᖏᑕ ᒥᒃᕼᐋᓄᑦ. ᑖᓐᓇ ᐊᐱᖅᑯᑖ 

ᑐᑭᕼᐃᑦᑎᐊᕈᒃᑯ ᑕᕝᕙᓂ  

ᑕᖅᑭᕼᐃᐅᕐᒥ ᐊᑐᕈᑖᕆᔭᑦᑎᓐᓂ ᕼᐅᓕ 

ᓈᕼᐊᐃᒻᒪᑕ ᓄᓇᕗᒻᒥᐅᑕᓂᒃ ᑕᒪᐃᓐᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᔪᒃ. ᒪᓕᒐᓕᐅᖅᑎ ᒥᔅᑕ 

ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑕᕝᕙᓂ ᐅᖃᖅᑲᐅᒐᒪ ᑖᒃᑯᐊ ᖃᐅᔨᓴᕈᑕᐅᔪᑦ 

ᒐᕙᒪᒃᑯᓐᓂ ᐊᕐᕌᒎᓚᐅᖅᑐᒥ ᖃᐅᔨᓴᓚᐅᕐᒪᑕ 

ᓄᓇᕗᑦ ᑕᐃᑲᓂ ᐅᖅᓱᖅᑑᖅ ᐊᑭᑐᓛᖑᓚᐅᕐᒪᑕ 

ᓂᕿᖏᑦ. ᑖᓐᓇ ᒥᓂᔅᑕ ᐅᖃᕈᓐᓇᖅᐹ 

ᐱᓕᕆᔨᖏᑦ, ᑖᒃᑯᐊ ᑐᓴᐅᒪᑎᑦᑎᔩᑦ 

ᖃᐅᔨᕋᓚᐅᕐᒪᖔᑕ ᑖᒃᑯᓂᖓ ᓂᖀᑦ ᐊᓯᖏᓐᓂᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑖᓐᓇ 

ᐅᖅᕼᐅᖅᑑᕐᒥᐅᑕᖅ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. 

ᐄ, ᑭᐅᔪᓐᓇᖅᑲᕋ ᒐᕙᒪᒃᑯᓐᓂᑦ ᓂᕿᑦᑎᐊᕙᐃᑦ 

ᑲᑎᒪᔩᑦ ᑕᕼᐊᒃᑯᓂᖓ ᑲᒪᕼᐃᐅᒻᒪᑕ 

ᓈᐋᕼᐊᐃᓂᕐᒥᒃ. ᑖᒃᑯᐊ ᓈᕼᐊᐃᔨᕐᔪᐊᑦ ᓄᓇᕗᒻᒥ 

ᐃᓄᓕᕆᔨᒃᑯᓐᓂᑦ ᐃᑲᔪᖅᑎᖃᖅᑐᑎᒃ 

ᓈᕼᐊᐃᕼᐆᑦᑕᕆᒻᒪᑕ ᓄᓇᓕᖕᓂᑦ. ᑕᐃᒃᑯᐊ 

ᑎᑎᕋᕐᕕᓐᓂᑦ ᕼᐊᓇᔪᑦ GLO-ᖑᖃᑕᐅᔪᑦ 

ᓈᕼᐊᐃᖃᑕᐅᒻᒪᑕ, ᐱᔨᑦᑎᕋᖃᑕᐅᒻᒪᑕ ᑕᕝᕘᓇ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, 

ᒥᔅᑕ ᐊᖁᐊᖅ.  

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᑲᐅᒐᒪ ᑲᑎᒪᔨᐅᔪᒧᑦ ᐅᖃᐅᓯᓐᓂᑦ 

ᒐᕙᒪᑐᖃᒃᑯᓐᓂᑦ ᑖᒃᑯᐊ ᐅᖃᓚᐅᕐᒪᑕ 

ᐅᑭᐅᖅᑕᖅᑐᒥ ᓂᖀᑦ ᑕᒪᓐᓇ 

ᐱᕙᓪᓕᐊᑎᑕᐅᓂᐊᒃᑲᓐᓂᕐᒪᑦ ᑕᒪᒃᑯᐊ ᓲᕐᓗ 

ᓂᕿᑦᑎᐊᕙᐃᑦ ᐅᓯᔭᐅᓂᖏᓐᓄᑦ, 

ᓱᕋᑲᐅᑎᒋᔪᓐᓇᖅᑐᓪᓗ ᓄᓇᓕᖕᓄᑦ ᑕᐃᒪᓐᓇ 

ᐊᔾᔨᒌᓐᖏᒻᒪᑕ ᓄᓇᓕᖕᓂ ᑖᒃᑯᐊ 

ᐃᑲᔫᑕᐅᖃᑦᑕᖅᑐᑦ ᓂᕿᓄᑦ. 

ᒥᓂᔅᑕ ᐅᖃᕈᓐᓇᖅᐹ ᐱᓕᕆᕕᖓᑦ ᓈᓴᐅᓯᕆᓂᕐᒧᑦ 

ᐱᓕᕆᖃᑎᖃᕋᓗᐊᖅᐸᑦ ᑐᑭᓯᒋᐊᕈᑎᓂᒃ 

ᓴᖅᑭᔮᖅᑎᑦᑎᓪᓗᑎᒃ ᑖᒃᑯᓂᖓ ᓂᖀᑦ ᐊᑭᖏᓐᓂᑦ 

ᖃᐅᔨᓴᖅᑎᐅᔪᓂᒃ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᖁᐊᖅ. 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ, 

ᐅᖃᖅᑎᑦᑎᔩ. ᖁᔭᓇᖅᑯᕐᓗ ᑖᓐᓇ 

ᐅᖅᕼᐅᖅᑑᕐᒥᐅᑕᑦ ᒪᓕᒐᓕᐅᖅᑖ ᐊᐱᖅᕼᐅᕐᒪᑦ 

ᐊᑭᖏᑕ ᒥᒃᕼᐋᓄᑦ. ᐄ, ᖃᐅᔨᒪᑦᑎᐊᖅᑐᒍᑦ 

ᓄᓇᕗᒻᒥᐅᑕᐅᔪᒍᑦ ᓂᖀᑦ ᐊᑭᑐᔪᐊᓗᐃᑦ, 

ᐃᒡᓗᒥᐅᑕᓂᒃ. ᐄ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᑐᐃᑦᓯᐊᖅᑐᖅ ᓂᕿᑖᓐᓂᐅᑉ ᒥᒃᓵᓄᑦ 

ᐃᑲᔪᑉᑕᐅᖃᑦᑕᕋᑉᑕ ᑎᖕᒥᔫᒃᑯᑦ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ. ᑭᕼᐃᐊᓂ, 

ᑐᑭᕼᐃᐅᒪᑦᑎᐊᑦᑐᒍᑦᑕᐅᖅ. ᑖᒻᓇ 

ᐃᓪᓗᐊᖅᕼᐃᓂᖃᑦᑕᖏᒻᒪᑦ ᓈᒻᒪᖃᑦᑕᓐᖏᒻᒪᑦ 

ᐃᑲᔫᑕᐅᕈᒃ. ᑕᐃᒪ ᒐᕙᒪᐅᔪᒍᑦ 

ᖃᐅᔨᕼᐊᖅᐸᓪᓕᐊᔪᒍᓐ ᖃᓄᖅ ᓄᓇᕗᒻᒥᐅᑕᐅᔪᒍᑦ 

ᐃᑲᔪᖅᑕᐅᕚᓪᓕᕈᓐᓇᕆᐊᒃᓴᑉᑎᓐᓂᒃ ᓂᖀᑦ 

ᒥᒃᕼᐋᓄᑦ, ᐊᖑᒻᒪᑎᖃᑦᑕᓐᖏᒻᒪᑕ ᓄᓇᕗᒻᒥᐅᑕᑦ 

ᐊᒥᕼᐅᑦ ᓂᖀᑦ ᐊᑭᑐᓄᖏ’ᓄᑦ. ᖁᔭᓐᓇᒻᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐅᖁᓐᖒᑦ-ᐃᖃᓗᖕᓄᑦ, ᒥᔅ 

ᐊᖕᓇᑲᖅ. 

 

ᐊᐱᖅᑯᑦ 085 - 4(1): ᐃᓐᓇᑐᖃᕐᓄᑦ 

ᐸᕐᓇᐅᑎᖃᕆᐊᖃᕐᓂᖓ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑕᐃᓐᓇ 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐃᓱᒫᓗᒍᑎᖃᖅᓯᒪᒐᓚ ᑕᒡᕙᓂ 

ᐃᑲᔪᖅᑕᐅᓐᖏᓗᐊᕐᒪᑕ ᐃᓐᓇᑐᖃᐃᑦ ᑖᒃᑯᓄᖓ 

ᑮᓇᐅᔭᑎᒍᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐊᒻᒪᓗᑦᑕᐅᖅ ᐃᒡᓗᓄᑦ  

ᐊᒻᒪᓗ ᐋᓐᓂᐊᖅᑐᐊᓘᖃᑦᑕᕐᓂᕐᒧᑦ ᑕᒪᒃᑯᐊᓗ 

ᐃᓅᓯᕐᒧᑦ ᐱᔾᔪᑎᖃᖅᑐᓂᒃ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ 

ᐃᓱᒪᒃᓴᖅᓯᐅᖅᓯᒪᖕᒪᖔᑕ ᐱᕙᓪᓕᐊᑎᑦᓯᓂᕐᒥᒃ 

ᐃᓐᓇᑐᖃᐃᑦ ᐋᓐᓂᐊᖅᑕᐃᓕᒪᓂᕐᒧᑦ 

ᐸᕐᓇᐅᑎᒋᔭᐅᔪᓂ ᓄᓇᕘᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐋᓐᓂᐊᖅᑕᐃᓕᒪᔪᓕᕆᔨ, ᒥᓂᔅᑕ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᒫᓐᓇ ᐅᖃᐅᓯᕆᔪᓐᓇᓗᐊᓐᖏᑕᕋ 

ᐸᓐᓇᔅᓯᒪᓗᐊᓐᖏᓐᓇᒃᑯ. ᓇᑯᕐᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

ᒪᒥᐊᓇᐅᒐᓗᐊᖅ, ᐃᓵᒃᑐᖅ ᑕᑯᖅᑲᐅᓐᓂᖏᓐᓇᒃᑯ, 

ᒪᒥᐊᓇᖅ, ᒥᔅ ᐊᖕᓇᑲᖅ. ᑖᓐᓇ ᓯᕗᓪᓕᖅᐹᖅ 

ᐊᐱᖅᑯᑦ. 

 

ᐊᖕᓇᑲᖅ (ᑐᓵᔨᒃᑯᑦ): ᐅᖃᕈᒪᑐᐃᓐᓇᖅᑐᖓ ᑖᒃᑯᐊ 

ᐅᓪᓗᒥ ᑭᐅᔭᐅᔪᓐᓇᖏᓐᓇᒪᒎᖅ 

ᐅᖃᕈᒪᑐᐃᓐᓇᖅᖢᖓ ᖃᐅᒃᐸᑦ 

ᐊᐱᖅᓲᑎᒋᒃᑲᓐᓂᕐᓂᐊᖅᑕᕋ ᑖᓐᓇ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐃᐊᓪ. 

ᕿᑭᖅᑖᓗᖕᒧ ᒪᓕᒐᓕᐅᖅᑎᐅᔪᖅ ᓂᒋᐊᓄᑦ, ᒥᔅᑕ 

ᔪᐊᓇᓯ. 

 

ᐊᐱᖅᑯᑦ 086 - 4(1): ᐃᓐᓇᑐᖃᓐᓄᑦ 

ᐃᑲᔫᑎᒃᓴᐃᑦ ᑮᓇᐅᔭᓂᑦ (ᔪᐊᓇᓯ) 

 

ᔪᐊᓇᓯ: ᓇᑯᒻᒦᒃ ᐅᖃᖅᑎᑦᓯᔩ. ᐊᐱᖅᑯᑎᒃᑲ 

ᑐᕌᖓᔪᑦ ᐃᓄᓕᕆᔨᒃᑯᓐᓄᑦ ᒥᓂᔅᑐᒧᑦ. 

ᐅᖃᖅᑎᑦᓯᔩ, ᓇᓗᓇᐃᔭᖅᑲᐅᒐᒪ 

ᐅᖃᐅᓯᕆᖅᑲᐅᔭᓐᓂ 

ᐃᑲᔪᖅᑐᖅᑕᐅᖏᑦᑐᖅᑕᖃᖅᑑᔭᒻᒪᐃᓛ ᑮᓇᐅᔭᒃᑯᑦ 

ᐃᑲᔪᕈᑎᑦᓴᓂ ᓄᓇᕗᒻᒥᐅᑦ ᐃᓄᑐᖃᖏᓐᓄᑦ 

ᐅᑭᐅᖃᖅᑎᓪᓗᒋᑦ 60-ᓂᒃ 65-ᒧᓄᑦ. 

 

ᒥᓂᔅᑕ ᓇᓗᓇᐃᔭᐃᒃᑲᓐᓂᕈᓇᖅᑳ ᓱᓇᓂᒃ 

ᐃᑲᔪᕈᑎᑦᓴᓂᒃ ᐊᑐᐃᓐᓇᐅᑎᑦᑎᕙᒻᒪᖔᑦ 

ᑮᓐᓇᐅᔾᔭᔅᓴᓗᐊᓐᖏᑦᑐᓄᑦ ᐃᓄᑐᖃᓐᓄᑦ 

ᑖᒃᑯᓇᓐᖓᑦ ᐅᑭᐅᖏᓐᓂᒃ ᐊᑯᓐᓂᖏᓐᓃᑦᑐᓂᒃ 60 

ᐊᒻᒪ 65? ᓇᑯᕐᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐃᓄᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅ ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᑦᓯᔨ, ᖁᔭᓇᖅᑯᓪᓗ ᑕᐃᖕᓇ 

ᐃᓅᕼᐅᒃᑑᑎᓐᓄᐊᖅᑯᑦ ᑕᒡᕙᓂ ᐊᐱᖅᓱᕈᓐᓇᒻᒪᑦ 

ᒪᓕᒐᓕᐅᖅᑎ ᔪᐊᓇᓯ. ᑖᑉᓱᒻᒧᓐᖓ ᒥᒃᓵᓄᑦ 

ᐊᐱᕆᒻᒪᑦ ᐃᓄᑐᖃᐃᑦ ᐃᑲᔪᖅᑕᐅᔪᓐᓇᕆᐊᒃᓴᐃᑕ 

60-ᓂᒃ 65-ᒧᑦ ᐅᑭᐅᖃᖅᑐᑦ. ᕼᐅᓇ ᑭᓇᑐᐃᓐᓇᖅ 

ᕼᐅᓇᑐᐃᓐᓇᖅ ᑕᑯᔭᖅᑐᕈᓐᓇᖅᑐᖅ ᐃᓄᓕᕆᔨᓂᒃ 

ᐃᑲᔪᖅᑕᐅᔨᐊᖃᕈᓂ, ᐃᑲᔪᖅᑕᐅᔨᐊᖃᕈᓂ 

ᑕᑯᔭᖅᑐᕈᓐᓇᖅᑐᖅ ᐃᓄᓕᕆᔨᒥᒃ 

ᓂᕿᖅᕼᐅᕼᐃᕆᔨᒥᒃ. ᐃᑲᔪᖅᑕᐅᒋᐊᖃᖅᐸᑦ 

ᓇᓗᓇᐃᖅᑑᑎᓂᒃ ᑐᑭᕼᐃᔭᐅᒃᑲᑦᑎᐊᕐᓂᐊᕐᒪᑦ, 

ᑐᑭᕼᐃᑎᑕᐅᑦᓯᐊᕐᓂᐊᕐᒪᑦ ᐃᑲᔪᖅᑕᐅᔪᓐᓇᕆᐊᒃᕼᐊ.  

 

ᐃᑲᔪᖅᑕᐅᔪᓐᓇᖏᒃᑯᓂᓗ ᕼᐅᒻᒪᑦ 

ᐃᑲᔪᖅᑕᐅᓐᖏᑦᑖᒥᓂᒃ 

ᑐᑭᕼᐃᑎᑕᐅᑦᑎᐊᕈᓐᓇᕆᓪᓗᓂ. ᑕᐃᒪᓐᓇ 

ᐅᑉᐱᕈᕼᐅᒃᑐᖓ ᑖᒃᑯᐊ ᐃᓐᓇᒃᕼᐊᖅᕼᐃᐅᑏᑦ 

ᒐᕙᒪᑐᖃᒃᑯᓐᓄᑦ ᐊᑮᑦ ᐃᓗᐊᖅᕼᐊᖅᑕᐅᖃᑦᑕᕐᒪᑕ 

ᓄᓇᕗᒻᒥᐅᑕᓄᑦ, ᓄᓇᕗᑦ ᒐᕙᒪᖏᓐᓄᑦ 

ᐃᓗᐊᖅᕼᐊᖅᑕᐅᖃᑦᑕᖏᒻᒪᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᔪᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᓯᔩ. ᑐᑭᓯᐅᒪᑦᑕᕋᒪ 

ᑎᒥᐅᔪᑦ, ᓲᕐᓗ ᓄᓇᕗᑦ ᑐᓐᖓᕕᒃᑯᑦ 

ᐊᔾᔨᒌᓐᖏᑦᑐᓂᒃ ᑮᓇᐅᔭᓂᒃ 

ᐊᑐᐃᓐᓇᖅᑕᖃᖅᑎᑦᑎᓲᖑᒻᒪᑕ ᓄᓇᕗᒻᒧᑦ  

ᐊᑎᖃᖃᑕᐅᔪᓂᑦ ᐃᓄᑐᖃᕐᓄᑦ 55-ᓂᒃ 

ᐊᕐᕌᒍᖃᖅᑎᓪᓗᒋᑦ ᐅᖓᑖᓄᓪᓗ. ᒥᓂᔅᑕ 

ᓇᓗᓇᐃᔭᐃᒃᑲᓐᓂᕈᓐᓇᖅᑳ ᐱᓕᕆᕝᕕᒋᔭᖏᑦ 

ᕿᒥᕐᕈᖃᑦᑕᕐᒪᖔᑕ ᐊᓯᖏᓐᓂᑦ ᐊᔾᔨᒌᓐᖏᑦᑐᓂᒃ 

ᑮᓇᐅᔭᒃᑯᑦ ᐃᑲᔪᕈᑎᓂᒃ ᓄᓇᕗᒻᒥᐅᓄᑦ 

ᐊᑐᐃᓐᓇᐅᖃᑦᑕᕐᓂᐊᖅᑎᓪᓗᒋᑦ ᐃᓄᑐᖃᕐᓄᑦ, 

ᑮᓇᐅᔭᒃᑯᑦ ᐊᑭᓕᔅᓴᐃᑦ 

ᐊᓐᖑᒪᑎᒐᓱᐊᖃᑦᑕᖅᑎᓪᓗᒋᑦ ᐃᓅᓯᖏᓐᓂᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᔪᐊᓇᓯ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔩ. ᖁᔭᓇᖅᑯᕐᓗ ᒪᓕᒐᓕᐅᖅᑎ 

ᐊᐱᖅᕼᐅᕐᒪᑦ ᑕᕼᐊᒃᕼᐅᒪ ᒥᒃᕼᐋᓄᑦ. ᐃᑲᔫᑎᓂᒃ, 

ᐃᑲᔫᑎᑖᕆᐊᖃᖅᐸᑦ 

ᐃᓐᓇᒃᕼᐊᖅᕼᐃᐅᑎᑖᓐᖏᖔᕐᓗᓂ 

ᓂᕿᑖᓕᕆᔨᒃᑯᓐᓂᑦ ᐆᑦᑐᕈᓐᓇᖅᑐᖅ, 

ᑕᑕᑎᕆᔪᓐᓇᖅᑐᖅ ᑎᑎᖅᑲᓂᒃ ᑎᑎᕋᕐᓗᓂ 

ᑖᒃᑯᓄᖓ ᐃᓐᓇᒃᕼᐊᖅᕼᐃᐅᑎᓂᒃ 

ᐃᑲᔫᑏᖅᑕᐅᖃᑦᑕᕐᒪᑕ ᐃᓐᓇᒃᕼᐊᖅᕼᐃᐅᑎᓕᓐᓄᑦ 

ᑕᐃᒃᑯᓄᖓ ᐆᑦᑐᖃᑕᐅᔪᓐᓇᖅᑐᖅ ᑕᐃᒃᑯᐊ 

ᐃᓄᓕᕆᔩᑦ, ᓂᕿᑦᑕᐅᔨᕆᔩᑦ ᑕᕼᐊᒃᑯᓂᖓ 

ᐊᓕᓕᐅᑎᖃᑦᑎᐊᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ. ᐅᔾᔨᕆᒻᒥᒐᒃᑭᑦᑕᐅᖅ 

ᑖᒃᑯᐊ ᓄᓇᕗᒻᒥ ᐃᑲᔫᓯᐊᕈᑏᑦ 

ᕿᒥᕐᕈᔭᐅᖃᑦᑕᖅᓯᒪᒻᒪᑕ ᐊᕐᕌᒎᓯᒪᔪᓂᑦ ᐊᒻᒪᓗ 

ᑕᐃᒃᑯᐊ ᐃᑲᔫᓯᐊᖅᑖᕆᔭᐅᕙᑦᑐᑦ 

ᐊᖏᓪᓕᒋᐊᖅᑕᐅᓯᒪᖃᑦᑕᕆᓪᓗᑎᒃ 1999-ᒥᓂᑦ. 

ᑖᓐᓇᓕ ᓄᓇᕗᒻᒧᑦ ᐃᓄᑐᖃᕐᓄᑦ ᐃᓚᒋᐊᕈᑎ 

ᑮᓇᐅᔭᑦ ᒫᓐᓇ ᐋᖅᑭᔅᓯᒪᒻᒪᑦ $175 ᑕᖅᑭᑕᒫᖅ. 

ᒥᓂᔅᑕᐅᔪᖅ ᐊᖏᕈᓐᓇᖅᐹ ᑖᓐᓇ 

ᐊᖏᓪᓕᒋᐊᖅᑕᐅᒐᓱᐊᕈᑎᖓᓂᑦ 

ᐊᓐᖑᒻᒪᑦᑎᒐᓱᐊᖃᑦᑕᖅᑎᓪᓗᒋᑦ ᐃᓄᑐᖃᐃᑦ 

ᐊᑭᑐᔫᖃᑦᑕᖅᑎᓪᓗᒍᐃᓛᒃ ᑕᒫᓂ ᓄᓇᕗᒻᒥ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᔪᐊᓇᓯ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐅᒡᔪᒃ. 

 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᐃᓐᓇ ᒪᓕᒐᓕᐅᖅᑎ 

ᔪᐊᓇᓯ ᐊᐱᖅᕼᐅᕐᒪᑦ. ᐄ, ᑕᒃᑯᐊ ᑕᒪᕐᒥᒃ 

ᐃᑲᔫᑕᐅᖃᑦᑕᖅᑐᑦ ᕿᒥᕐᕉᖅᑕᐅᒻᒪᑕ 

ᑕᕝᕙᐅᕐᕉᑕᕆᔪᖅ. ᑖᓐᓇᑦᑕᐅᖅ ᐃᑲᔫᑦ 

ᕿᒥᕐᕉᖅᑕᐅᒻᒥᒻᒪᑦ, ᐃᓚᒋᔭᐅᕼᐃᓐᓇᕐᒥᒻᒪᑦ ᑖᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᖅᑐᓄᑦ 

ᕿᒥᕐᕉᖅᑕᐅᑦᑎᐊᕐᓂᐊᕐᒪᑦ ᑕᐃᑲᓂ 

ᓇᓗᓇᕈᐃᕈᒫᖅᑯᖅ 2015-ᒥ 

ᐱᔭᕇᕐᕕᒃᕼᐊᖃᖅᑐᑎᒃ. ᑕᐃᒃᑯᐊ 

ᐱᔭᕇᖅᑕᐅᑐᐊᖅᐸᑕ ᐅᑯᐊ ᐃᒪᓐᓇᐃᒃᕼᐋᓖᑦ, 

ᐅᑯᐊ ᐃᓪᓗᐊᖅᕼᐃᔮᓖᑦ 

ᑐᒃᕼᐃᒪᑦᑎᐊᕐᓇᓇᓘᒻᒥᒻᒪᑕ ᓂᕆᐅᑦᑎᐊᕐᓂᐊᖅᑯᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᖕᓂ-ᑕᓯᓗᒃ, ᒥᔅᑕ Hᐃᒃᔅ. 

 

ᐊᐱᖅᑯᑦ 087 - 4(1): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᖅ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ, ᓄᒃᑕᐅᓯᕆᔨᒃᑯᓪᓗ 

ᐱᓕᕆᕕᖓᑦ ᑲᒪᖕᒪᑦ ᓄᓇᕗᒻᒥ ᓇᖕᒥᓂᖃᖅᑐᑦ 

ᐃᑲᔪᕈᑎᖏᑕ ᑎᑎᕋᕐᕕᖓᓐᓂ. 

 

ᐅᖃᖅᑏ, ᐊᕐᕋᒎᒃ ᒪᕐᕉᒃ ᐊᓂᒍᕋᑖᖅᑑᒃ 

ᑐᓴᖅᑎᑦᑎᓚᐅᕐᒪᑕ ᐃᓗᐃᑦᑑᓈᕐᓗᒍᒎᖅ 

ᕿᒥᕐᕈᓇᒃᑕᐅᓂᐊᕐᒪᑦ ᑖᓐᓇᓕᒫᖅ ᐊᑐᐊᒐᖁᑎᖓ 

ᐱᓕᕆᖃᑕᐅᓗᑎᒃ ᓄᓇᕘᑦ ᑐᓐᖓᕕᒃᑯᑦ 

ᑎᒥᖁᑎᒋᔭᖓᑦ. ᑕᐃᑦᓱᒪᓂᐅᑎᓪᓗᒍ ᒐᕙᒪᒃᑯᑦ 

ᑐᓴᖅᑎᑦᑎᓚᐅᖅᓯᒪᖕᒪᑕ  ᐃᓗᐃᑦᑑᓈᕐᓗᒋᑦ 

ᐊᒡᓚᒡᕕᑦ ᐃᓗᐊᓂ ᕿᒥᕐᕈᓇᒃᑕᐅᓂᐊᕐᒪᑕ ᒐᕙᒪᒃᑯᑦ 

ᓂᐅᕕᕐᓂᕐᒧᑦ ᐱᖅᑯᓯᕆᕙᒃᑕᖏᑦ.  

 

ᓯᑎᐱᕆ 16-ᖑᑎᓪᓗᒍ ᐊᕐᕌᓂ ᐅᓂᒃᑳᓕᐊᖓ 

ᓇᖕᒥᓂᖃᖅᑐᓂᒃ ᐃᑳᕈᑎ 

ᕿᒥᕐᕈᓇᒃᑕᐅᓚᐅᖅᑎᓪᓗᒍ ᑲᑎᒪᔨᕋᓛᑦ 

ᓴᖅᑭᑦᑎᓚᐅᖅᓯᒪᖕᒪᑕ ᒪᓕᒐᓕᐅᕐᕕᖕᒥ 

ᐃᓗᓕᖃᖅᖢᑎᒡᓗ ᐊᑐᓕᖁᔭᓕᐊᕆᔭᐅᓯᒪᔪᓂᒃᑕᐅᖅ 

24-ᖑᓪᓗᐊᖅᑐᓂᒃ. 

 

ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ ᒪᓕᒐᓕᐅᕐᕕᖕᒥ 

ᖃᓄᐃᓕᐅᕐᓂᐊᕐᒪᖔᑕ ᒐᕙᒪᒃᑯᑦ  

ᕿᒥᕐᕈᓇᓚᐅᖅᑎᓪᓗᒋᑦ ᓄᓇᕘᒥ ᓇᖕᒥᓂᖃᖅᑐᓂᒃ 

ᐃᑲᔪᕈᑎᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᖅᓱᒍ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ ᐊᐱᖅᑯᑎᒋᔮ 

ᕼᐅᓕᔪᖅ. ᑕᑯᔭᐅᔪᒃᓴᑦ ᐊᒥᓲᓚᐅᕐᒪᑕ ᑕᐃᑦᓱᒪ 

ᓄᓇᕘᒥ ᓇᖕᒥᓂᖃᖅᑐᑦ ᐃᑲᔫᑎᑦ ᐱᔾᔪᑎᒋᓗᒍ 

ᐊᒻᒪᓗ ᐱᓕᕆᕝᕕᒋᔭᕐᒪ, ᐱᓕᕆᕕᖕᒪ ᑕᒪᓐᓇ 

ᑲᒪᒌᓐᓇᓚᐅᕐᒪᒍ. ᐱᐊᓂᒃᕼᐊᒪᓐᖏᐊᔾᔪᒃᑕᖃᕐᒪᔭᑦ 

ᕼᐅᓕ ᑕᒪᑦᓱᒥᖓ ᒪᓐᓇᑦᓯᐊᖅ ᐅᖃᐅᑎᔪᓐᓇᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐃᓚᖓᑦ ᐊᑐᓕᖁᔭᓕᐊᕆᔭᐅᓯᒪᔪᖅ ᐅᓂᒃᑳᓕᐊᓂ 

ᑖᒃᑯᐊ N.N.I. ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ 

ᑲᑎᒪᔨᕋᓛᒡᒎᖅ ᐅᖃᖅᓯᒪᖕᒪᑕ ᑕᐃᒃᑯᐊ 

ᐋᖅᑭᒋᐊᕈᑎᐅᖃᑦᑕᖅᑐᑦ ᐃᓄᖕᓄᑦ 

ᓇᖕᒥᓂᖁᑎᒋᔭᐅᔪᓄᑦ ᓄᓇᕘᓗ ᓇᖕᒥᓂᓕᖕᓄᑦ 

ᐋᖅᑭᒃᓱᖅᑕᐅᒃᑲᓐᓂᖁᔭᐅᖕᒪᑕ ᒥᓂᔅᑕ 

ᓇᓗᓇᐃᖅᑕᐅᓯᒪᓕᕐᒥᖕᒪᑕ ᖃᓄᐃᓕᐅᕐᓂᐊᕐᒪᖔᑕ 

ᑖᑦᓱᒧᖓ ᐊᑐᓕᖁᔭᓕᐅᕆᔭᐅᔪᒧᑦ ᒐᕙᒪᒃᑯᑦ 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᖁᒃᓱᒃ.   

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ ᐊᒻᒪᓗ ᒪ’ᓈᒃᑲᓐᓂᕆᑦᓗᒍ ᑕᐃᒪ 

ᐅᐊᑦᑎᐊᖅ ᐅᖃᕋᒪ ᑖᓐᓇ ᓄᓇᒥ ᓇᖕᒥᓂᖃᖅᑐᐃᑦ 

ᐃᑲᔫᑎ ᐊᑐᐊᒐᕆᔭᐅᔭᕆᐊᖃᕈᖅᑐᖅ ᐱᔾᔪᑎᒋᓪᓗᒍ 

ᐅᕙᒍᑐᐃᓐᓇᖅ ᒐᕙᒪᑎᒍᑦ  

ᐱᓕᕆᐊᕆᖏᓐᓇᑉᑎᒍᑦ ᖃᐅᔨᒪᑦᓯᐊᕐᒪᑦ 

ᓇᓗᓇᖏᒻᒪᑦ. ᑖᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ 

ᐱᓕᕆᖃᑎᒌᓐᓇᕋᑉᑎᒍᑦ ᑕᒪᒃᑯᓂᖓ ᐊᒥᕼᐅᓂᒃ 

ᐃᓗᓕᖃᕐᒪᑦ ᑕᒪᓐᓇ ᐊᑐᐊᒐᐅᔭᕆᐊᖃᕋᔭᖅᑐᑦ 

ᐊᑐᐊᒐᐅᓂᐊᖅᑐᖅ. 

 

ᐊᔾᔨᒌᖏᑦᑐᓂᒃ ᐃᓗᓕᖃᖅᑎᓪᓗᒍ ᐊᒻᒪᓗ 

ᐱᓕᕆᕝᕖᑦ ᐊᒥᓱᑦ ᐊᔾᔨᒌᖏᑦᑐᑦᑕᐅᖅ ᑕᒪᑦᓱᒥᖓ 

ᒪᓕᒐᑦᓴᐅᓇᔭᖅᑐᒥᒃ ᐊᑐᐊᒐᕈᑎᒃᓴᖏᓐᓂᒃ 

ᐱᓕᕆᖃᑎᖃᖅᑎᓪᓗᑕ ᐊᒥᓱᓂᒃ ᐱᐊᓂᒃᓯᒪᖏᒻᒪᑦ 

ᕼᐅᓕ ᐱᓕᕆᐊᕆᔭᕗᑦ ᑕᒪᓐᓇ.. ᖁᔭᓐᓇᒦᒃ.    

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ.   

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᑐᑭᓯᑦᓯᐊᕋᓗᐊᖅᑐᒋᑦ ᓱᖅᑯᐃᖅᓯᓪᓗᖓ ᐱᓕᕆᔪᓯ 

ᑖᓐᓇᑐᐊᖑᖏᑦᑐᖅ ᕿᒥᕐᕈᓇᕐᒪᑕ ᑲᑎᒻᒪᔨᕋᓛᓄᑦ 

ᐊᓄᑲᓪᓚᑦᑐᐃᑦ ᐊᑐᓕᕆᖁᔭᓕᐊᕆᔭᐅᓯᒪᔪᑦ 

ᐊᓄᕐᒪᑕ ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐊᕐᕕᖕᒥ 

ᐊᕐᕌᓂ. 

 

ᐃᓚᖏᑦ ᐊᑐᓕᖁᔭᓕᐊᕈᔭᐅᓯᒪᔪᑦ ᒪᓐᓇᐅᔪᖅ 

ᐃᖏᕐᕋᓂᕆᔭᐅᔪᖅ ᖁᔭᓐᓇᒥᕈᓯᐊᖃᑦᑕᖅᑐᑦ 

ᐊᑐᐊᒐᕐᒥᑦ ᕿᒥᕐᕈᓇᖁᔭᐅᓪᓗᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᕐᐹ ᖃᓄᐃᓗᖅᑐᑎᒃ 

ᐃᓱᒪᓕᐅᕈᑎᖃᖅᓯᒪᖕᒪᖔᑕ ᒐᕙᒪᒃᑯᑦ ᑖᑦᓱᒧᖓ. 

ᖁᔭᓐᓇᒥᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᒃᑲᓐᓂᕆᓪᓗᒍ. 

ᐱᐊᓂᒃᓯᒪᑦᑎᐊᖅᑐᒥᒃ ᓇᓗᓇᐃᔭᐃᔪᓗᐊᕈᒫᕋᑉᑕ. 

ᑭᓯᐊᓂ ᐅᐊᑦᑎᐊᕈ ᐅᖃᓚᐅᕋᒪ ᐃᓗᓕᒋᑦ ᕼᐅᓕ  

ᑕᑦᕼᐅᒪ ᖃᐅᔨᓴᖅᑕᐅᔪᓕᒫᑦ  ᐃᓗᓕᒋᑦ ᕼᐅᓕ 

ᐱᐊᓂᒃᓯᒪᖏᑦᑐᖅᑕᖃᖏᒻᒪᑕ. ᖁᔭᓐᓇᒥᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᓴᑦ ᐊᐱᖅᑯᑏᑦ. 

(ᑐᓵᔨᑎᒍᑦ) ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᕋᒻᐴᑦ.  

 

ᐊᐱᖅᑯᑦ 088 - 4(1): ᖃᖓᑕᓲᒃᑯᕕᑐᖃᐅᑉ 

ᖃᓄᐃᓕᖓᓂᖓ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

 

ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᑕᐃᒃᑯᐊ ᒥᑦᑕᕐᕕᖕᒥ 

ᓴᓂᑭᓗᐊᕐᒥ ᐅᑕᖅᑭᕕᑐᖃᖅ ᕿᒪᒃᑕᐅᓯᒪᓕᕐᖓᑦ 

ᐊᕐᕌᒍᑦ ᐊᕙᑎᑦ ᐃᓗᐊᓂ. ᑖᓐᓇ ᕼᐋᒻᓚᒃᑯᑦ 

ᐊᑐᖅᑕᐅᖃᑦᑕᓚᐅᖅᓯᒪᔪᒐᓗᐊᖅ ᓯᕐᓗᐊᕆᔭᐅᓪᓗᓂ 

ᐊᕐᕌᒍᑦ ᑕᓪᓕᒪᑦ ᐊᓂᒍᖅᑎᓪᓗᒋᑦ 

ᐊᑐᖅᑕᐅᔪᓐᓃᓚᐅᕐᒪᑦ. ᕼᐋᒻᓚᒃᑯᑦ 

ᑐᓴᖅᑎᑕᐅᓚᕐᒪᑕ ᐊᕐᕌᓂ ᐅᔅᓯᒃᑐᕈᑎᖓᒎᖅ 

ᐋᔅᐸᔅᑐᔅ-ᖃᕐᒪᑦ, ᓄᓇᓕᐅᔪᖅ ᐃᒋᑕᐅᖁᔨᒐᓗᐊᕐᒪᑕ 

ᑖᔅᓱᒥᖓ. 

 

ᐅᖃᕈᓐᓇᖅᐹ ᒥᓂᔅᑕᒥᑦ ᖃᖓᒃᑯᑦ ᑕᐃᓐᓇ 

ᒥᑦᑕᕐᕕᖕᒥ ᐅᑕᖅᑭᕕᕕᓂᑐᖃᖅ ᐃᒋᑕᐅᓂᐊᕐᒪᖔᖅ 

ᖃᖓ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ, 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᖁᒃᓱᒃ.  

 

ᐊᖓᔪᖅᑲᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᐊᒥᕼᐆᓚᐅᕐᒪᑕ 

ᒥᑦᑕᕐᕕᕕᓂᑐᖃᐃᑦ ᐲᔭᖅᑕᐅᔭᕆᐊᖃᓚᐅᖅᕼᐃᒪᔪᑦ 

ᐊᒻᒪᓗ ᓄᓇᓕᒋᔭᖓᑕ ᕼᐊᓂᑭᓗᐊᑉ ᑕᐃᓐᓇᑦᑕᐅᖅ 

ᐃᓚᐅᑉᓗᓂ. 

 

ᑕᒪᒃᑯᐊ, ᐅᖃᖅᑏ, 

ᐱᓕᕆᐊᕆᔭᐅᔭᕆᐊᖃᕐᓂᐊᕌᖓᑕ 

ᑲᒪᑦᕼᐃᐊᕆᐊᖃᔪᖕᒪᑕ ᐱᔾᔪᑎᖃᓗᐊᖅᖢᑕ 

ᐅᓗᕆᐊᓇᕐᓂᖏᓐᓂᑦ, ᐱᑕᖃᕋᓗᐊᓐᖏᒻᒪᖔᑕ 

ᑕᒪᓐᓇ ᑐᓂᕐᕕᒋᒐᔪᓗᐊᕋᒐ.  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᓐᖏᑦᑐᑦ ᑕᒪᒃᑯᐊ ᑕᐃᒪᐃᑦᑑᑎᓪᓗᒋᑦ 

ᐸᕐᓇᑦᑎᐊᖅᕼᐃᒪᓪᓗᑕ ᐱᓕᕆᑦᓯᐊᕈᓐᓇᕐᓂᐊᕋᑦᑕ 

ᐅᓗᕆᐊᓇᖅᑐᑦ ᑕᒪᒃᑯᐊ ᑐᓐᖓᕕᒋᓗᒋᑦᑕᓪᓘᓐᓃᑦ 

ᐊᑖᓂ ᐅᓗᕆᐊᓇᖅᑐᖃᓐᖏᕐᒪᖔᖅ 

ᑲᒪᒋᔭᐅᑦᑎᐊᖅᑳᕐᓗᑎᒃ ᑭᕼᐃᐊᓂ 

ᐱᓗᕿᔭᕆᐊᖃᕐᒪᑦ ᑕᒪᓐᓇ. ᖁᔭᓐᓇᒦᒃ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓱᒫᓘᑎᖃᓚᐅᖅᓯᒪᒐᑦᑕ ᓱᕈᕐᓇᐅᑎᒥᑦ ᐱᑕᖃᕐᒪᑦ 

ᑕᐃᒃᑯᓇᓂ ᒥᕝᕕᖕᒥ ᐅᑕᖅᑭᕕᑐᖃᕈᓗᖕᓂᑦ. 

ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ ᖃᐅᔨᒪᓕᖅᐳᑦ 

ᐊᕐᕌᒍᓕᒫᒥᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᖃᐅᔨᓴᐃᑎᑦᑎᔪᓐᓇᖅᐸ ᑕᐃᒃᑯᓂᖓ 

ᐅᑕᖅᑭᕕᕈᓗᖕᓂᑦ ᖃᓄᑎᒋ ᑕᒪᓐᓇ 

ᐊᑲᐅᓐᖏᓕᐅᕈᑎᒋᖕᒪᖔᖓ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐊᖃᖅᑎᑦᑎᔩ. ᑕᐃᒪ ᐅᕙᑦᓯᐊᖅ ᐅᖃᓚᐅᕋᒪ 

ᑕᒪᒃᑯᐊ ᒥᑦᑕᕐᕕᕕᓃᑦ ᐃᓂᒋᓚᐅᖅᑕᖏᑦ 

ᐲᔭᖅᑕᐅᕙᓪᓕᐊᓂᐊᖅᑎᓪᓗᒋᑦ ᑕᐃᒃᑯᓇᓐᖓᑦ 

ᓄᓇᓕᖕᓂᑦ ᓇᓗᓇᐃᖅᓯᒪᔪᓂᒃ ᐊᒻᒪᓗ 

ᓄᓇᖁᑎᒋᔭᖓᑦ ᒪᓕᒐᓕᐅᖅᑎᐅᖃᑎᒪ ᑕᕝᕘᓇ 

ᑕᐃᕼᐊᐃᑦᑐᒥᑦ ᐊᐱᖅᑯᑕᐅᑎᓪᓗᒍ ᑕᒪᓐᓇ 

ᐅᓗᕆᐊᓇᖅᑐᓕᕆᓂᖅ ᑲᒪᒋᑦᓯᐊᕐᓗᒍ. ᑕᐃᒃᑯᐊ 

ᑐᓐᖓᕕᒋᓚᐅᒑᓗᖕᓂᑦ ᑕᒪᓐᓇ 

ᓄᓇᒋᓚᐅᒐᓗᖓᓘᓐᓃᑦ ᑲᒪᒋᑦᓯᐊᕐᓗᒍ 

ᐱᓕᕆᐊᕆᔭᐅᓂᐊᕐᒪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᓐᓇ 

ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᖅᐹ 

ᑎᑎᕋᖅᓯᒪᔪᓂᒃ, ᓇᓗᓇᐃᔭᐃᓯᒪᔪᓂᒃ  

ᖃᓄᕐᓗ ᑕᒪᓐᓇ ᐱᓕᕆᐊᖑᖕᒪᖔᑦ 

ᓇᓗᓇᐃᔭᐃᓯᒪᔪᓂᒃ ᕼᐋᒻᒪᓚᒃᑯᓐᓄᑦ 

ᓇᒃᓯᐅᔾᔨᔪᓐᓇᖅᐸ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᒃᑲᓐᓃᖅᖢᒍ. ᑕᒪᓐᓇ 

ᑲᒪᒋᔭᐅᑎᓪᓗᒍ ᐱᓕᕆᕝᕕᖕᓄᑦ 

ᖃᐅᔨᒋᐊᑦᑎᐊᕐᓗᖓ ᐅᓂᒃᑳᓕᐊᒥᒃ ᐋᖅᑮᔪᓐᓇᖅᐸᑕ 

ᓄᓇᓕᖁᑎᖓᓄᑦ ᐱᒋᐊᖅᑎᑦᑎᔫᓪᓗᐊᕐᓂᐊᖅᐳᖓ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᒃᓱᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᓲᔪᖅ. 

 

ᐊᐱᖅᑯᑦ 089 - 4(1): ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑐᓐᖓᕖᑦ 

ᐱᒻᒪᕆᐅᔪᐃᓪᓗ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᐱᖅᑯᓯᓕᕆᔨᒃᑯᓐᓄᑦ. 

 

ᐃᓄᐃᑦ ᐱᖅᑯᓯᖓᓐᓄᑦ 

ᐃᑲᔪᖅᑐᖅᑕᐅᓯᒪᑦᑎᐊᕋᓗᐊᖅᐱᑖ ᑕᒪᑐᒧᖓ 

ᐃᓅᓯᓕᕆᔾᔪᓯᑦᑎᓐᓄᑦ ᓄᓇᕗᒻᒥᐅᓄᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓲᔪᖅ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᑎᐊᕙᒃ. 

ᐊᖏᔪᑲᓪᓚᐅᔪᖅ, ᐃᔾᔪᔪᑲᓪᓚᐅᓪᓗᓂ ᑖᓐᓇ 

ᐊᐱᖅᑯᑕᐅᒻᒪᑦ ᒐᕙᒪᓕᒫᒧᑦ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᔫᔮᖅᑐᓂ, ᑭᓯᐊᓂᓕ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐸᕐᓇᒃᐸᓪᓕᐊᓯᒪᔪᑦ 

ᖃᓄᒃᑲᓐᓂᖅ ᐃᓄᐃᑦ ᐃᓕᖅᑯᓯᖓᑦ 

ᐊᑐᓕᖅᑕᐅᒃᑲᓐᓂᕈᓐᓇᕐᒪᖔᖅ ᒐᕙᒪᓕᒫᒥᑦ.  

 

ᐅᓂᒃᑳᓕᓐᓂᑦ ᐊᓚᒃᑲᐃᓚᐅᕐᒥᔪᖓ ᐊᕐᕌᓂ 

ᐋᖅᑭᓱᖅᑕᒥᓂᕐᓂᑦ 

ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ ᑖᒃᑯᐊ ᐊᓪᓚᕝᕖᑦ 

ᐊᒡᒍᖅᓯᒪᔪᑦ ᒐᕙᒪᑦᑎᓐᓂᑦ ᐊᒻᒪᓗ ᑖᓐᓇ 

ᖃᐅᔨᒪᔪᖓ ᓈᒪᓐᖏᑦᑐᖅ ᑭᓯᐊᓂ 

ᐆᑦᑑᑎᐅᓚᐅᕐᖓᑦ ᖃᓄᒃᑲᓐᓂᖅ 

ᐊᔭᐅᖅᑕᐅᒃᑲᓐᓂᕆᐊᖃᕐᓂᕈᑦᑕ 

ᐊᑐᐃᓐᓇᐅᒐᓱᓐᓂᐊᕆᕗᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖃᐅᔨᑎᑕᐅᔪᒪᓪᓚᑦᑖᕋᒪ ᒥᓂᔅᑕᐅᔪᒧᑦ 

ᐃᑲᔪᖅᑐᐃᑦᑎᐊᖅᓯᒪᒐᓗᐊᕐᒪᖔᑦ ᑕᒪᑐᒥᖓ 

ᐃᓄᐃᑦ ᓄᓇᕗᒻᒥ ᑭᓐᖒᒪᔭᖏᓐᓂᑦ, 

ᐃᓅᓯᓕᕆᔾᔪᓯᖏᓐᓂᑦ. ᑕᒪᓐᓇ 

ᑭᓐᖒᒪᓇᓪᓚᑦᑖᓕᕐᒪᑦ ᐅᓪᓗᒥ ᑕᒪᒃᑯᐊ ᒫᓐᓇ 

ᐱᖅᑯᓯᐅᓕᖅᑐᑦ ᐊᑐᖅᑕᕗᑦ ᐃᓚᖏᑦ 

ᐋᖅᑭᒍᓐᓇᕋᑎᒍᑦ. 

 

ᐅᕙᒍᑦ ᑕᐃᔅᓱᒪᓂ ᐊᒃᑐᖅᑕᐅᓚᐅᓐᖏᑎᓪᓗᑕ 

ᐃᓅᓯᓕᕆᔾᔪᑎᒋᓚᐅᖅᑕᕗᑦ ᐃᓚᖓ ᐱᒍᑦᑎᒍᑦ 

ᐃᓅᓯᕗᑦ ᐋᖅᑭᒃᐹᓪᓕᕈᓐᓇᕐᒪᑦ 

ᐃᓅᓯᓕᕆᔾᔪᓯᐅᓚᐅᖅᑐᖅ ᑕᐃᒃᑯᓄᖓ ᐅᓪᓗᒥ ᓱᓕ 

ᐆᒪᖕᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖅᑯᓯᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑕᒪᓐᓇᐃᓛᒃ ᖃᐅᔨᒪᑦᑎᐊᖅᑕᕗᑦ 

ᐊᑑᑎᖃᕕᔾᔪᐊᒃᑲᓐᓂᕈᓐᓇᖅᑐᖅ 

ᐊᑐᖅᑕᐅᒃᑲᓐᓂᖅᑲᑦ.  

ᐃᓛᒃ, ᐊᓪᓚᕕᓐᓂᓪᓕ ᓇᒻᒥᓂᖅ 

ᐃᓇᑦᑎᒋᐊᖏᓐᓇᕋᓗᐊᖅᑐᖓ ᐃᓄᓐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᒪᓪᓗᖓ ᐊᒻᒪᓗ 

ᐱᓗᐊᖅᑐᒥᑦ ᑲᑎᒪᔨᖃᕐᒥᔪᒍᑦ ᖃᐅᔨᓴᖅᐸᑦᑐᓂᒃ 

ᑕᒪᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, 

ᐅᖃᐅᔾᔪᐃᒋᐊᖅᐸᑦᑐᑎᒃ ᐅᕙᑦᑎᓐᓂᒃ ᖃᓄᒃᑲᓐᓂᖅ 

ᐱᓇᓱᒋᐊᒃᑲᓐᓂᕈᓐᓇᕐᒪᖔᑦᑕ ᐊᑐᓂ ᒐᕙᒪᐃ 

ᐊᓪᓚᕝᕕᖏᓐᓂᑦ ᐊᒡᒍᖅᓯᒪᔪᓂᑦ. ᑕᐃᒫᖏᓛᒃ 

ᐆᑦᑐᕋᓱᑉᐸᒃᑲᓗᐊᖅᑐᒍᑦ ᓱᓕ ᐊᓐᖑᑎᓐᖏᑦᑎᐊᕋᑦᑕ 

ᖃᐅᔨᒪᔪᒍᑦ ᑕᒪᒃᑯᓂᖓ ᐱᔭᔅᓴᕆᓂᐊᖅᑕᑎᓐᓂᑦ 

ᐊᓄᖅᑑᒻᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇᐃᓛᒃ 

ᐅᕙᒍᑦ ᐃᓅᓯᓕᕆᔾᔪᓯᕗᑦ 

ᐊᑭᕋᖅᑐᔾᔮᖏᑦᑎᐊᖅᑐᖓ, ᑭᓯᐊᓂ 

ᐋᖅᑭᒋᐊᖃᓪᓚᑦᑖᕐᒪᑦ.  

 

ᐱᖅᑯᓯᑐᖃᖅᐳᑦ ᑕᐃᔅᓱᒪᓂ ᑕᒪᒃᑯᐊ ᑕᒪᐅᖓ 

ᖃᓪᓗᓈᑦ ᓄᖓᓐᓄᑦ ᑎᑭᓚᐅᖅᑳᖅᑎᓐᓇᒋᑦ ᑕᒪᓐᓇ 

ᐊᑐᖅᑕᐅᑎᓪᓗᒍ ᐃᓅᓯᕗᑦ 

ᐱᐅᔪᐃᓐᓇᐅᓚᐅᓐᖏᑦᑑᒐᓗᐊᖅ 

ᐋᖅᑭᒃᓯᓯᒪᓂᖃᓪᓚᑦᑖᓚᐅᕐᒪᑦ ᖃᑕᕐᖑᑎᒌᓄᑦ. 

ᐊᒻᒪᓗ ᓯᕗᓕᐅᖅᑎᖃᕈᓐᓇᑦᑎᐊᖅᖢᑎᒃ 

ᐊᑖᑕᒥᖕᓂᒃ, ᐅᖃᐅᔾᔨᔨᖃᕈᓐᓇᖅᖢᑎᒃ.  

 

ᑕᒪᓐᓇ ᒫᓐᓇ ᑲᑎᑦᑐᓂᒃ ᐃᓅᓯᖃᓕᖅᑎᓪᓗᑕ 

ᐋᓪᓚᔪᐊᕐᓇᕐᒪᑦ ᐱᖅᑯᓯᐅᔫᒃ ᒪᕐᕉᓪᓗᑎᒃ 

ᑲᑎᑦᑐᓐᓇᕋᑎᒃ. ᑭᓯᐊᓂ ᑖᒃᑯᐊᒎᖅ ᖃᓪᓗᓈᑦ 

ᐃᓅᓯᓕᕆᔾᔪᓯᖓᑦ, ᐃᓄᐃᓪᓗ ᐃᓅᓯᓕᕆᔾᔪᓯᖓᑦ 

ᐃᑲᔪᖅᑎᒌᓕᖅᐸᑎᒃ ᐃᓅᓯᕗᑦ ᐋᖅᑭᒃᐹᓪᓕᕈᓐᓇᕐᒪᑦ. 

ᑕᒪᓐᓇ ᐊᒃᓱᕉᑎᒋᓪᓚᑦᑖᕐᓂᐊᖅᑕᕋ ᑕᕝᕙᓂ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕚᖅᑎᓪᓗᖓ ᑐᑭᓯᑎᑕᐅᓚᐅᓐᖏᓐᓂᓐᓂᑦ, 

ᐊᑐᓕᓚᐅᓐᖏᓐᓂᖓᓂᒃ 

ᐊᐱᖅᑯᑎᒌᓐᓇᖃᑦᑕᕐᓂᐊᕋᒃᑯ ᑕᒪᓐᓇ 

ᑭᓐᖒᒪᓇᕐᓂᖃᓪᓚᑦᑖᕐᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑖᓐᓇ ᖁᕕᐊᒋᔭᕋ 

ᐊᔭᐅᖅᓯᑲᓐᓂᕐᒪᑦ ᒐᕙᒪᒋᔭᑦᑎᓐᓂ. 

ᑭᒡᒐᑐᒃᑲᓐᓂᕐᔫᒥᒋᐊᖃᕋᑦᑕᐃᓛᒃ ᑭᒃᑯᓕᒫᓂᒃ ᐊᒻᒪᓗ 

ᑖᒃᑯᐊ ᐊᑑᑎᖃᕈᓐᓇᖅᑐᑦ ᐊᔾᔨᒌᓐᖏᑦᑐᑦ 

ᐆᑦᑐᖃᑦᑕᕆᐊᖃᕋᑦᑎᒍ. ᑕᒪᒃᑯᐊᓗ ᐃᓚᖏᑦ 

ᑲᑕᔅᓯᒪᔪᑦ ᐊᑯᓂᐊᓗᒃ ᐊᓯᐅᔨᒐᓚᑦᑑᔮᖅᓯᒪᒻᒪᑕ 

ᐃᓚᖓᒍᑦ. 

 

ᑭᓯᐊᓂ ᑕᐃᒪ ᐊᓚᒃᑲᐃᔪᒐᒪᐃᓛᒃ ᑕᕝᕙᓂ 

ᑲᑎᒪᕕᑦᑎᓐᓂ ᖃᓄᐃᓕᐅᖅᐸᓪᓕᐊᓇᓱᒻᒪᖔᑦᑕ 

ᑖᓐᓇ ᐱᒋᐊᕈᑕᐅᔮᖅᑐᓂ, 

ᐊᔭᐅᖅᑕᐅᒃᑲᓐᓂᕈᓐᓇᕈᑦᑕ ᐊᑐᓂ ᐊᓪᓚᕝᕖᑦ 

ᓇᓗᓇᐃᔭᖅᓯᒪᒻᒪᑕ ᖃᓄᐃᓕᐅᖅᐸᓪᓕᐊᒻᒪᖔᑕ 

ᑕᒪᑐᒥᖓ ᐃᖅᑲᓇᐃᔭᖃᑕᐅᔪᒪᑦᑎᐊᕐᓂᐊᖅᐳᖓ. 

 

ᑖᓐᓇᓗ ᖃᐅᔨᒪᓂᖅᓴᐅᒻᒪᓪᓗ ᐅᕙᓐᓂᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑎᓕᓯᒋᐊᒃᑲᓐᓂᖃᑦᑕᕐᓕ 

ᐅᕙᑦᑎᓐᓂᒃ ᖃᐅᔨᒪᒐᑦᑕ ᐆᑦᑐᖃᑦᑕᕆᐊᖃᖅᑐᒍᑦ 

ᐊᔾᔨᒌᓐᖏᑐᑦᑎᐊᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᐊᐱᖅᑯᑦ 090 - 4(1): ᐃᓕᓐᓂᐊᓕᓐᖏᑦᑐᓄᑦ 

ᐃᓕᓐᓂᐊᕐᓂᖃᕆᐊᖃᕐᓂᖓ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ.  

ᑕᐃᒪ ᐅᑉᓗᒥ ᑖᒻᓇ ᐊᐱᖅᑯᑎᒋᓂᐊᕋᒐ 

ᑐᕌᖓᓂᐊᕐᒪᑦ ᒥᓂᔅᑑᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ.  

 

ᐅᖃᖅᑎᑦᓯᔩ ᑕᐃᒪ ᐅᖃᐅᓚᐅᕋᒪ ᐅᑉᓗᒥ ᑕᒻᓇ 

ᐱᔭᕆᐊᖃᓪᓚᕆᖕᒪᑦ ᓄᓇᓕᒋᔭᑦᑎᓐᓂ (ᑐᓵᔨᑎᒍᑦ) 

ᖃᒪᓂᑦᑐᐊᕐᒥ.  

 

ᑖᓐᓇ ᒥᓂᖅᑕᒋᔭᐅᔪᖅ ᐅᕙᑦᑎᓐᓄᑦ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᐃᖃᑦᑕᕐᒪᖔᖏᑦ 

ᐃᓕᓴᕆᐅᖅᓴᖅᑐᓂᒃ ᓄᓇᕘᑉ ᓄᓇᓕᖁᑎᖏᑦᑕ 

ᐃᓗᐊᓂ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓐᖓᓱᒋᑦ 

ᒪᓕᒐᓕᐅᖅᑎᐅᓚᐅᖅᓯᒪᔪᖅ ᓴᓂᑭᓗᐊᕐᒧᑦ ᒥᔅᑕ 

ᐲᑕ ᑲᑦᑐᒃ. 

 

>>ᐸᑦᑕᑐᖅᑐᑦ 

 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᑐᐃᖃᑦᑕᖅᑐᑦ ᑕᒪᒃᑯᓄᖓ 

ᐃᓕᓐᓂᐊᕆᐅᖅᓴᖅᑐᓄᑦ ᐱᔨᑦᓯᕈᑎᖏᓐᓄᓪᓗ 

ᐊᖅᑯᑎᒋᓗᓂᔾᔪᒃ ᐊᔾᔨᒌᖏᑦᑐᑦ ᓲᕐᓗ ᐸᐃᕆᕕᖕᓄᑦ 

ᑐᕌᖓᔪᑦ. ᐊᒻᒪᓗ ᐊᓯᖏᓐᓄᑦ ᓱᕈᓰᑦ 

ᐃᓅᓯᖃᑦᑎᐊᕐᓂᖏᓐᓄᑦ ᐊᒻᒪᓗ 

ᑮᓇᐅᔭᖃᖅᑎᔅᓯᖃᑦᑕᕐᒥᔪᒍᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑎᒎᖅᑐᑦ 

ᓄᓇᓕᓕᒫᓂ ᓄᓇᕘᑉ ᐃᓗᐊᓂ. 

ᐃᑲᔪᕐᒃᓰᖃᑦᑕᕐᒥᔪᒍᑦ ᓱᕐᓗ ᒪᑯᐊ ᐅᑭᐅᑭᓗᐊᖅᖢᑎᒃ 

ᕿᑐᕐᖓᖅᑖᖃᑦᑕᖅᑐᑦ ᕿᑐᕐᖏᕆᔾᔪᓯᖏᓐᓂᒃ. 

 

ᐊᒻᒪᓗ ᐅᓪᓗᒥᒧᑦ ᑎᑭᖦᖢᒍ 32-ᓂᒃ 

ᐸᐃᕆᕕᒃᑕᖃᖅᑐᖅ ᑕᒫᓂ ᓄᓇᕘᑉ ᐃᓗᐊᓂ. 

ᐊᒻᒪᓗ ᐊᒡᒍᖅᑐᖅᖢᒋᑦ 

ᐊᕕᒃᑐᖅᓯᒪᔪᖅᑎᒎᖅᑎᑦᓱᓐᓇᕐᒥᔭᒃᑲ ᓱᕐᓗ 

ᐆᒃᑑᑎᒋᓗᒍ ᖁᓕᑦ ᐊᖏᖅᑕᐅᓯᒪᔪᑦ 

ᓚᐃᓴᖃᖅᑎᑕᐅᔪᑦ ᐸᐃᕆᕖᑦ 

ᐃᓕᓐᓂᐊᕆᐅᖅᓴᖅᑐᓄᓪᓗ ᑐᕌᖓᔪᖅ ᕿᑎᕐᒥᐅᓂ 

ᐊᒻᒪᓗ ᒪᕐᕉᒃ ᑭᕙᓪᓕᕐᒥ ᐊᒻᒪᓗ 11-ᖑᓪᓗᑎᒃ 

ᑕᒫᓂ ᕿᑭᖅᑖᓗᖕᒥ ᕿᑭᖅᑕᓂ. ᑲᑎᓕᒫᖅᖢᒋᑦ 23-

ᖑᔪᑦ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᕆᐅᖅᓴᖅᑐᓄᑦ 

ᐃᓕᓐᓂᐊᕈᑎᒃᓴᓕᐊᕆᔭᐅᖃᑦᑕᖅᑐᑦ 

ᐃᓕᓐᓂᐊᖅᑐᓕᕆᔨᒃᑰᖅᑐᑦ. 

 

ᐅᐊᑦᑎᐊᖅ ᐅᖃᖅᑲᐅᒐᒪ ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᐅᑎᓂᒃ 

ᐅᕙᑦᑎᓐᓄᐊᖅᓯᖃᑦᑕᕐᖅᑦ ᐃᓕᓴᕆᐅᖅᓴᖅᑐᓄᑦ 

ᐃᓕᓐᓂᐊᕈᑏᑦ ᑕᒪᒃᑯᐊ 

ᓴᖅᑭᔮᖅᑎᑕᐅᔪᓐᓇᕐᓂᐊᕐᒪᑕ ᓄᓇᓕᖁᑕᑦᑕ 

ᐃᓗᐊᓂ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᒃᑎᔩ. 

(ᑐᓵᔨᑎᒍᑦ) ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ 

ᖁᔭᓐᓇᒦᕈᒪᓪᓗᒍ ᑭᐅᖅᑲᐅᖕᒪᖓ ᐊᒻᒪᓗ 

ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ 

ᓇᓗᓇᐃᖅᓯᖅᑲᐅᒐᒪ ᐊᐅᐱᓚᒃᑐᕐᕕᒃᑯᑦ 

ᑐᑭᒧᐊᒍᑎᓂᒃ ᑐᒃᓯᕋᐅᑎᖏᑦ ᐋᖅᑭᒃᓱᐃᕙᓪᓕᐊᖕᒪᑕ 

ᒪᓕᒃᑕᐅᒃᑲᓐᓂᕈᓐᓇᕐᓂᐊᕐᒪᑦ ᐃᓕᓴᕆᐅᖅᓴᕈᑏᑦ 

ᖃᒪᓂᑦᑐᐊᕐᒥ ᓴᖅᑭᔮᖅᑎᑕᐅᔪᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐹ 

ᖃᓄᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᕿᒥᕐᕈᖃᑦᑕᕐᒪᖔᖏᑦ ᑕᑕᑎᖅᑕᐅᓯᒪᔪᓂᒃ ᐊᑐᕐᓗᒋᑦ 

ᓱᕈᓰᑦ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᑦ ᐊᒻᒪᓗ 

ᖃᓄᖅ ᐊᑯᓂᐅᑎᒋᔪᖅ ᑮᓇᐅᔭᓂᒃ 

ᐊᑐᐃᓐᓇᕈᐃᓇᓱᖃᑦᑕᕐᒪᖔᖏᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖁᐊᓴ.  

  

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᐃᒪ ᑖᓐᓇ ᐊᐱᖅᑯᑎᒋᔭᐃᑦ ᑕᐃᒪ 

ᐅᖃᖅᑲᐅᑎᓪᓗᖓ ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᒪᒃᑯᓂᖓ 

ᑐᒃᓯᕋᖅᐸᖕᒪᑕ ᐊᒻᒪᓗ ᓇᖕᒥᓂᖅ 

ᑕᑯᓯᒪᖏᒃᑲᓗᐊᖅᑐᖓ ᑕᐃᑲᓐᖓᑦ 

ᖃᒪᓂᑦᑐᐊᕐᒦᓐᖔᖅᑐᒥᒃ. ᑕᐃᒪᓕ ᑖᒃᑯᐊ 

ᐊᕐᕌᒍᑕᒫᒧᑦ ᑮᓇᐅᔭᒧᓂᓛᒃ ᐋᖅᑭᒃᓯᒪᖃᑦᑕᕐᒪᑕ 

ᖃᓄᐃᓕᖓᓂᐊᕐᒪᖔᑕ ᑕᐃᑲᓂ 

ᐃᓕᓐᓂᐊᕕᖏᓐᓂ. 

 

ᐊᒻᒪ ᐅᖃᕈᓐᓇᖅᓯᒻᒥᔪᖓᐃᓛᒃ ᑕᐃᒪ ᓄᑖᑦ 

ᐃᓕᓐᓂᐊᕐᕖᑦ ᑕᒪᕐᒥᓕᒫᖅ ᑕᐃᒪ 

ᐸᐃᕆᕕᒃᑖᓛᕐᒥᒻᒪᑕ ᐸᐃᕆᕕᒃᑖᖃᑦᑕᕐᓂᐊᓕᕐᒪᑕ 

ᑕᒪᒃᑯᐊᓗ ᐃᓕᓐᓂᐊᕈᑎᖏᑦ ᐱᔾᔪᑎᒋᓪᓗᒍ ᑕᒪᓐᓇ 

ᑲᔪᓰᓐᓇᕐᒪᑦ ᑭᓯᐊᓂ ᖁᕕᐊᓱᓪᓚᕆᒃᑐᖓᐃᓛᒃ 

ᐅᖃᕈᓐᓇᕋᒪ ᑖᔅᓱᒥᖓ ᐃᓕᓐᓂᐊᕐᕖᑦ ᓄᑖᑦ 

ᓴᓇᔭᐅᔭᕌᖓᑕ ᑕᐃᒪᓐᓇᐃᑦᑐᒥᒃ 

ᐸᐃᕆᒃᑖᕐᓂᐊᖅᑐᐃᑦ ᐃᓕᓐᓂᐊᕐᕕᓕᒫᑦ ᑕᒪᒃᑯᐊ 

ᖁᑦᑎᒃᑐᓄᑦ ᐃᓕᓐᓂᐊᕐᕕᐅᓂᖅᓴᐃᑦ.  

 

ᑕᐃᒪ ᒫᓐᓇᒧᑦ ᑎᑭᒃᖢᒍ ᑖᒃᑯᐊ ᑮᓇᐅᔭᓂᒃ 

ᓴᓂᕐᕙᐃᖃᑦᑕᖅᑐᒍᓂᓛᒃ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᓄᑦ ᓄᓇᓕᖕᓃᑦᑐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑖᒃᑯᐊ $1.6-

ᒥᓕᐊᓐᓂᒃ ᓴᓂᕐᕙᐃᓯᓯᒪᖃᑦᑕᖅᑐᒍᑦ ᑖᒃᑯᓄᖓ 

ᑕᐃᒪᓐᓇᐃᑦᑐᒥᒃ ᓴᖅᑭᑎᑦᑎᔪᓐᓇᕐᓂᐊᕐᓂᖏᓐᓂᒃ. 

ᑖᓐᓇ ᑕᕝᕘᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ 

ᐊᐱᖅᑯᑎᒧᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑖᓐᓇ ᒥᓂᔅᑕᕆᔭᐅᔪᖅ 

ᖁᔭᓐᓇᒦᕈᒪᓪᓗᒍ ᑭᐅᔪᓐᓇᕐᒪᑦ ᐋᓯᑦ. ᐅᖃᖅᑏ, 

ᐃᓕᓴᕆᐅᖅᓴᕈᑎᓂᒃ ᐱᑕᖃᕆᐊᖃᓪᓚᕆᒃᑐᖅ 

ᖃᒪᓂᑦᑐᐊᕐᒥ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸ ᐅᕙᑦᑎᓐᓄᑦ ᐊᖓᔪᖅᑲᐅᑏᑦ 

ᐱᓕᕆᕝᕕᖏᓐᓃᑦᑐᑦ ᕿᒥᕐᕈᓇᖁᓪᓗᒍ 

ᐊᐅᐱᓛᑦᑑᕐᕕᐅᑉ ᑐᒃᓯᕋᐅᓯᐊᖏᑦ 

ᐱᔭᕇᖅᑕᐅᓴᕋᐃᓪᓗᒍ ᑕᒪᓐᓇ 

ᐱᒋᐊᖅᓴᕋᐃᒍᓐᓇᕐᓂᐊᕐᒪᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᑦ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᒃᑯᐊ ᓇᑭᓕᒫᕐᖏᓛᑦ ᓄᓇᓕᖕᓂ ᑐᒃᓯᕋᖅᑐᓂᒃ 

ᕿᒥᕐᕈᐊᑦᑎᐊᖃᑦᑕᖅᐳᒍᑦ ᐊᒻᒪᓗ 

ᐅᖃᐅᑎᔪᓐᓇᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᒪᓂᑦᑐᐊᕐᒧᑦ ᑖᓐᓇ 

ᕿᒥᕐᕈᐊᖅᑕᐅᔪᓐᓇᑦᑎᐊᕐᓂᐊᕐᒥᔪᕐᖏᓛᖅ 

ᑐᒃᓯᕋᐅᑎᓂᒃ ᑕᑯᓐᓂᕈᑦᑕ ᑖᒃᑯᓇᖓᑦ 

ᖃᒪᓂᑦᑐᐊᕐᒥ. ᖁᔭᓐᓇᒦᒃ ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓂᐅᖁᓐᖔᑦ ᐃᖃᓗᖕᓄᑦ, ᒥᔅ 

ᐊᖕᓇᑲᖅ.  

 

ᐊᐱᖅᑯᑦ 091 - 4(1): ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑲᑎᒪᔩᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ 

ᐊᐱᖅᑯᑎᖃᕈᒪᔪᖓ ᒐᕙᒪᒃᑯᑦ ᑎᒥᓐᖑᖅᓯᒪᔭᖓᑦᑕ 

ᑲᑎᒪᔨᖏᓐᓄᑦ. 

 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ ᑲᑎᒪᔨᖏᑦ 

ᐱᓕᕆᐊᒃᓴᖃᖅᐳᑦ ᐃᑲᔪᖁᓪᓗᒋᑦ ᓯᕗᓕᖅᑏᑦ 

ᑲᑎᒪᔨᖏᓐᓂᑦ ᑮᓇᐅᔭᓂᓪᓗ ᐊᐅᓚᑦᑎᔨᒃᑯᓐᓂᑦ 

“ᐱᔾᔪᑎᖃᖅᑐᓂᑦ ᐊᐅᓚᑦᑎᓂᕐᒥᒃ ᒐᕙᒪᒃᑯᑦ 

ᑎᒥᖁᑎᖏᓐᓂᑦ,” ᐃᓚᐅᓪᓗᑎᑦ ᒐᕙᒪᑦᑕ 

ᑯᐊᐳᕇᓴᖁᑎᓕᒫᖏᓐᓂᑦ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓪᓚᑦᑖᓂᒃ ᓯᕗᓪᓕᐅᑎᑕᓂᑦ ᑖᒃᑯᐊ 

ᒐᕙᒪᒃᑯᑦ ᑎᒥᓐᖑᖅᑎᔅᓯᒪᔭᖏᑦᑕ ᑲᑎᒪᔨᖏᑦ 

ᐱᓕᕆᕙᓪᓕᐊᒻᒪᖔᑕ ᓯᕗᒃᑲᖅᑕᕐᕕᒋᒐᒥᐅᒃ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 

ᑲᑎᒪᔨᖏᑦ ᓯᕗᓪᓕᐅᔾᔨᓯᒪᕗᑦ 

ᓴᓐᖏᓂᖅᑖᖅᑎᑕᐅᒃᑲᓐᓂᕈᒪᓪᓗᑎᑦ 

ᐊᑐᓕᖁᔭᓕᐅᖅᓯᒪᔪᒍᑦ ᒥᓂᔅᑕᒧᑦ. ᒥᓂᔅᑕᒧᑦ 

ᖃᐅᔨᒪᔨᑕᕆᔭᐅᑎᓪᓗᒋᑦ 

ᐃᑲᔪᖅᓱᖅᑕᐅᑦᑎᐊᕈᒪᖃᑦᑕᖅᑐᒍᑦ ᑖᒃᑯᓄᖓ 

ᑲᑎᒪᔨᓄᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᓯᑎᑉᐸ 17-ᖑᑎᓪᓗᒍ 

ᐊᕐᕌᓂ, ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᓴᖅᑭᑦᑎᓚᐅᖅᓯᒪᔪᖅ 2013-14 ᐊᕐᕌᒍᑕᒫᑦ 

ᓂᕆᐅᒋᔭᖏᑦᑕ ᑎᑎᖅᑲᖏᓐᓂᒃ ᐊᒻᒪᓗ 

ᐊᐅᓪᓚᖅᑎᑕᐅᓪᓗᑎᑦ ᒐᕙᒪᒃᑯᑦ ᑎᒥᖁᑎᖏᑦᑕ 

ᐃᒃᓯᕙᐅᑕᖏᓐᓄᑦ. ᑖᒃᑯᐊ ᑎᑎᖅᑲᐃᑦ 

ᓇᓗᓇᐃᖅᓯᓯᒪᕗᑦ ᑐᕌᒐᒥᓂᑦ 

ᓯᕗᓪᓕᐅᔾᔭᐅᓯᒪᔪᖁᑎᒥᖕᓂᓪᓗ ᐊᑐᓂ ᒐᕙᒪᒃᑯᑦ 

ᑎᒥᖁᑎᖏᓐᓄᑦ. 

 

ᓇᓗᓇᐃᖅᓯᓚᐅᖅᓯᒪᔪᑦ ᐃᓚᖓᑦ ᑎᑎᖅᑲᒥ 

ᓂᕆᐅᓐᓂᕐᒧᑦ ᖁᓪᓕᒃᑯᓐᓄᑦ ᐃᒪᐃᓕᖓᔪᖅ, 

“ᐅᖅᓱᖅᑐᖏᑦᑐᓂᒃ ᐆᒻᒪᖅᑯᓯᐅᕈᑎᒃᓴᓂᒃ 

ᕿᓂᖁᓪᓗᑎᑦ ᐆᒻᒪᖁᑎᓕᐅᕈᑕᐅᔪᓐᓇᖅᑐᓂᑦ 

ᓄᓇᕗᒥ ᓲᕐᓗ ᑰᑦ ᓯᒥᑦᑐᖅᑕᐅᓂᖏᑎᒍᑦ, ᐊᓄᕆ 

ᓯᕿᓂᕐᓗ.” ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ ᑎᒥᖁᑎᖏᓐᓄᑦ 

ᑲᑎᒪᔩᑦ ᑕᒪᓐᓇ ᓯᕗᓪᓕᐅᔾᔭᐅᖁᓪᓗᒍ 2014-15-ᒥ 

ᑎᑎᕋᓕᕐᒥᒍᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑲᑎᒪᖃᑎᒋᓕᕐᒥᒍᑦᑎᒃᑯᑦ ᑕᐃᓐᓇ 

ᒥᓂᔅᑕᕆᔭᐅᔪᖅ ᑕᒪᒃᑯᓂᖓ ᐱᓕᕆᕝᕕᓕᒃ ᐊᒻᒪᓗ 

ᐸᕐᓇᐅᓯᐅᓕᕈᑦᑕ ᐊᕐᕌᒍᒥ ᐊᑐᕐᓂᐊᖅᑐᒥ. ᐃᓚᖏᑦ 

ᑕᒪᒃᑯᐊ ᐱᒋᐊᖅᓯᒪᓕᕇᖅᑐᑦ. ᒥᓂᔅᑕ 

ᐆᒻᒪᖅᑯᑎᓕᕆᓂᕐᒥᒃ ᑎᒍᒥᐊᖅᑐᖅ 

ᑐᓴᒃᑲᐃᖃᑦᑕᖅᑐᑦ ᑭᓱᓂᒃ ᓯᕗᓪᓕᐅᔾᔭᐅᓯᒪᖕᒪᖔᑦ 

ᐊᒻᒪᓗ ᑕᐃᒪᐃᓐᓂᐊᖅᑐᒃᓴᐅᒋᕗᖅ ᑕᒪᑐᒪᓂ 

ᐊᕐᕌᒍᒥ ᐊᒡᒋᖅᑐᒥ ᐊᒻᒪᓗ 

ᑎᑎᕋᐅᓯᕆᖃᓯᐅᑎᓂᐊᖅᑕᒃᓴᕆᓪᓗᓂᐅᒃ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᖅ 

ᐊᐱᖅᑯᑎᒧᑦ ᐊᒻᒪᓗ ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓄᓇᕗᒻᒥ ᑎᒥᓐᖑᖅᑎᑕᐅᓯᒪᔪᑦ ᒐᕙᒪᒃᑯᓐᓄᑦ 

ᓇᖕᒥᓂᖅ ᒥᓂᔅᑕᖃᐅᕐᖓᑕ ᐊᒻᒪᓗ 

ᑲᑎᒪᔨᖁᑎᖃᐅᖅᖢᑎᑦ 

ᐊᐅᓚᑦᑎᔨᖃᐅᖅᖢᑎᒡᓘᓐᓃᑦ. ᑖᒃᑯᐊ ᑲᑎᒪᔩᑦ 

ᐱᔭᒃᓴᖅᑖᖅᑎᑕᐅᓯᒪᔪᑦ ᑭᑭᑕᐅᓯᒪᔪᓂᒃ 

ᑐᑭᒧᐊᕈᑎᒃᓴᖏᓪᓗ ᑐᓐᓂᖅᑯᑎᖃᖃᑦᑕᖅᖢᑎᑦ 

ᑖᒃᑯᓄᖓ ᑯᐊᐳᕇᓴᒃᑯᓐᓄᑦ. 

 

ᑲᑎᒪᔩᑦ ᓯᕗᓪᓕᐅᑎᓯᒪᔭᖏᑦ 

ᐊᔾᔨᒋᔭᐅᓐᖏᓐᓂᖅᐸᑕ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᑦᑕ ᑲᑎᒪᔨᖏᓐᓄᑦ 

ᐋᖅᑭᒃᑕᐅᔪᖅ, ᖃᓄᖅ ᑖᒃᑯᐊ ᐊᔾᔨᒌᓐᖏᓐᓃᑦ 

ᐋᖅᑭᒃᑕᐅᖃᑦᑕᕐᒪᖔᑦ ᓇᓗᓇᐃᔭᐃᔪᓐᓇᖅᐹ ᑖᓐᓇ 

ᒥᓂᔅᑕᕆᔭᐅᔪᖅ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑲᐅᒐᒪ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᑦ ᖃᐅᔨᒪᔨᑕᕆᔭᐅᖃᑦᑕᕐᒪᑕ 

ᑖᔅᓱᒧᖓ ᒥᓂᔅᑕᕆᔭᐅᔪᒧᑦ. ᒥᓂᔅᑕᓄᖅ ᑎᒥᐅᔪᒧᓪᓗ 

ᐱᐅᓛᖑᖅᑰᕋᔭᖅᑐᖅ ᑕᒪᑐᒥᖓ ᐋᖅᑮᔪᓐᓇᕈᑎᒃ. 

ᒥᓂᔅᑕ ᐃᑲᔪᖅᑕᐅᒃᑲᓐᓂᕆᐊᖃᕈᓂ ᒐᕙᒪᒃᑯᑦ 

ᑎᒥᖏᓐᓄᑦ ᑲᑎᒪᔨᖏᓐᓄᐊᕈᓐᓇᖅᐳᖅ 

ᐃᑲᔪᖅᑕᐅᔪᒪᓗᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᓗᒃ ᐃᖃᓗᖕᓄᑦ, ᒥᔅᑕ Hᐃᒃᔅ.  

 

ᐊᐱᖅᑯᑦ 092 - 4(1): ᐃᑲᔫᑎᒃ ᓄᓇᕗᒻᒥ 

ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᓯᒪᔪᓂᑦ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᐋᓐᓂᐊᖅᑕᐃᓕᕆᔨᒃᑯᑦ ᒥᓂᔅᑕᖓᓄᑦ 

ᑐᕌᖅᑎᑕᕋ. 

 

ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᓄᓇᕗᒻᒥ 

ᐋᓐᓂᐊᓯᐅᖅᑎᓄᑦ ᐃᓕᓐᓂᐊᕐᓇᐅᔪᖅ  

ᓯᓚᑦᑐᖅᓴᕐᕕᖕᒥ ᐊᕐᕌᒍᒐᓚᑲᓪᓚᖕᓂᒃ 

ᐃᖏᕐᕋᓕᕐᖓᑦ ᑕᐃᒪᐃᖁᔨᓪᓗᑎᑦ ᓇᖕᒥᓂᖅ 

ᓄᓇᕗᒻᒥᐅᓄᑦ ᐋᓐᓂᐊᓯᐅᖅᑕᐅᖃᑦᑕᕐᓂᐊᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᓄᓇᕗᒻᒥ 

ᐋᓐᓂᐊᓯᐅᖅᑎᕈᕆᐅᖅᓴᓂᖅ ᑕᐃᒫᒃ ᐸᐃᑉᐹᓕᖕᓂᒃ 

ᐃᓕᓴᕆᔭᐅᓯᒪᔪᓂᒃ ᐋᓐᓂᐊᓯᐅᖅᑎᑖᕈᒪᓪᓗᑎᑦ 

ᐃᖅᑲᓇᐃᔭᕈᓐᓇᓂᐊᕐᓗᑎᑦ ᐋᓐᓂᐊᕕᓐᓂ ᓄᓇᕗᒻᒥ 

ᓄᓇᓕᓐᓂ ᑕᐃᒫᓪᓗ ᖃᓄᒃᑲᓐᓂᖅ 

ᐃᑲᔪᖅᑐᖅᑕᐅᓯᒪᕙᑉᐸᑦ ᑕᒪᒃᑯᐊ ᓄᑖᑦ 

ᐋᓐᓂᐊᓯᐅᖅᑎᕈᕋᐃᒻᒪᑕ 

ᐃᖅᑲᓇᐃᔭᕆᐊᕋᓱᓕᖅᑎᓪᓗᒋᑦ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖅᑕᐃᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ 

ᐊᒻᒪ ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᒪᑦ ᑕᒪᑐᒥᖓ. ᑖᒃᑯᐊ 

ᐃᓕᓐᓂᐊᕆᐊᖃᖅᐸᑦᑐᐃᑦ ᐋᓐᓂᐊᓯᐅᖅᑎᐅᑉ 

ᒥᔅᓵᓄᑦ ᓄᓇᕗᑦ ᓯᓚᑦᑐᓴᕐᕕᒻᒥ ᑕᑯᒍᒥᓇᖅᐸᑦᑐᑦ 

ᓄᓇᓕᓐᓄᑦ ᐃᖅᑲᓇᐃᔮᖅᑖᖁᓪᓗᒋᑦ. 

ᖃᐅᔨᒪᓇᖅᑐᖅ ᐋᖅᑭᑲᓐᓂᕆᐊᓕᒃ ᑕᒪᓐᓇ 

ᐃᑲᔪᖅᓱᕆᐊᖃᒃᑲᓂᖅᑕᕗᑦ ᑕᒪᒃᑯᐊ 

ᐋᓐᓂᐊᓯᐅᖅᑎᑯᓗᐃᑦ ᓄᓇᕗᒻᒥ ᐅᓄᕐᓂᖅᓴᓂᒃ 

ᓄᓇᓕᕋᓛᖑᓂᖅᓴᓄᑦ ᑐᕌᕈᓐᓇᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᐊᐱᖅᑯᑎᒧᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᑦᑎᐊᖅᑐᖓ ᐃᓕᓴᖅᓯᔪᖓ ᑕᒪᓐᓇ 

ᐊᒥᒐᖅᓯᓂᕆᔭᕗᑦ ᖃᐅᑕᒫᑦ 

ᐃᖅᑲᓇᐃᔭᖃᑦᑕᕈᓐᓇᖅᑐᓂᒃ ᐋᓐᓂᐊᓯᐅᖅᑎᓂᒃ 

ᐊᑲᐅᓐᖏᓕᐅᕈᑎᑐᐊᖑᓐᖏᒻᒪᑦ ᓄᓇᕗᒻᒥ, 

ᑲᓇᑕᓕᒫᒥ ᐊᑲᐅᓐᖏᓕᐅᕈᑎᐅᖕᒪᑦ. ᒥᓂᔅᑕ 

ᐅᖃᖃᑦᑕᖅᓯᒪᖕᒪᑦ ᒪᑯᓂᖓ ᑐᕚᖃᕆᐊᖃᖅᐸᑲᑦᑕ 

ᑎᑭᑦᑕᖅᑎᐅᖃᑦᑕᖅᑐᓂᒃ ᐋᓐᓂᐊᓯᐅᖅᑎᓂᒃ ᐊᒻᒪ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᒃ ᐃᖅᑲᓇᐃᔭᖁᓪᓗᒋᑦ 

ᐋᓐᓂᐊᕕᑦᑎᓐᓂ.  

 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐊᒥᒐᓗᐊᖅᑎᓪᓗᒋᑦ ᓯᕗᓂᑐᖃᑦᑎᓐᓄᑦ 

ᐃᖅᑲᓇᐃᔭᕈᓐᓇᖅᑐᐃᑦ ᑕᒪᒃᑯᐊ ᓄᑖᑦ ᐸᐃᑉᐹᓖᑦ 

ᐋᓂᐊᓯᐅᖅᑏᑦ ᐊᒃᓱᕈᕐᓇᑐᖅᓯᐅᖃᑦᑕᓲᖑᒻᒪᑕ 

ᐊᔾᔨᒌᓐᖏᑦᑐᕕᔾᔪᐊᕌᓗᓐᓂᒃ ᖃᐅᔨᒪᓂᓕᓐᓂᒃ 

ᐊᖏᖅᓯᒪᓂᓕᖏᓐᓂᓪᓗ 

ᐃᖅᑲᓇᐃᔭᕐᕕᖃᕆᐊᖃᖅᑐᑎᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᖅ ᑕᒪᒃᑯᓄᖓ 

ᓄᑖᓄᑦ ᐋᓐᓂᐊᓯᐅᖅᑎᕈᖅᐸᑦᑐᓄᑦ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖅᑕᐃᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑐᓵᔨᒥᒃ 

ᐃᓗᐊᓐᖏᓕᐅᕈᑎᖃᑲᐃᓐᓇᖅᑰᖅᑐᒍᑦ. ᒫᓐᓇ 

ᐅᖃᖅᑲᐅᒐᓗᐊᖅᑐᖓᐃᓛᒃ ᑐᓵᔨᒧᑦ 

ᐅᖃᖅᑕᐅᑦᑎᐊᕙᓪᓚᐃᕋᑖᓐᖏᒻᒪᑦ 

ᐋᖅᑭᒋᐊᕆᒋᐊᖃᕋᑦᑕ ᒪᑯᓂᖓ 

ᐋᓐᓂᐊᓯᐅᖅᑎᑎᓐᓂᒃ ᐃᑲᔪᖅᓱᕐᓂᕆᕙᑦᑕᑎᓐᓂᒃ 

ᐃᖅᑲᓇᐃᔭᖅᑎᓪᓗᒋᑦ.  

 

ᕕᕝᕗᐊᕆ 20, 2014-ᒥᓂᑦ 67 ᐳᓴᖑᓕᖅᑐᐃᑦ 

ᐃᓐᓄᔅᓯᒪᓐᖏᑦᑐᑦ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔮᔅᓴᖏᑦ. ᐋᖅᑭᒋᐊᕆᒐᓱᒃᑲᓗᐊᖅᑐᒍᑦ 

ᑖᔅᓱᒥᖓ, ᑖᒃᑯᓂᖓ ᐃᓄᖃᓐᖏᑦᑐᒐᓛᓗᓐᓂᑦ 

ᐃᓐᓄᐃᒐᓱᑦᑐᑕ. 

ᐋᓐᓂᐊᓯᐅᖅᑎᓴᖅᓯᐅᖅᑎᖃᖃᑦᑕᕐᒥᔪᒍᑦ ᐊᒻᒪᑦᑕᐅᖅ 

ᑕᐃᒃᑯᐊᓗ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑎᖏᑕ 

ᑲᑐᔾᔨᖃᑎᒌᖏᑦ ᐃᑲᔪᖅᑎᐸᒻᒥᔭᕗᑦ ᐊᒻᒪᓗ 

ᐃᖅᑲᓇᐃᔮᒥᒃ ᑲᑐᔾᔨᒍᓐᓇᕐᒪᖔᑕ ᖃᐅᔨᓴᖅᐸᒻᒥᔪᒍᑦ 

ᐊᒻᒪᓗ ᐱᓕᒻᒪᔅᓴᕈᑎᔅᓴᓂᒃ ᓴᖅᑮᒐᓱᒃᑲᓂᖅᐸᑦᑐᑕ.  

 

ᐋᓐᓂᐊᓯᐅᖅᑎᑭᔅᓴᕐᓂᖅ ᑕᒪᔾᔭᐅᒻᒪᓂᓛᒃ, 

ᑲᓇᑕᑐᐊᒥ ᐋᓐᓂᐊᓯᐅᖅᑎᑭᔅᓴᖅᐸᓐᖏᑦᑐᒍᑦ ᐊᓪᓛᑦ 

ᐊᒥᐊᓕᑲᒃᑯᑦ ᓄᓇᖓᓐᓂ 

ᐊᑭᑦᑐᕋᐅᑎᖃᑎᖃᖅᐸᑦᑐᒍᑦ ᐋᓐᓂᐊᓯᐅᖅᑎᔅᓴᓂᒃ 

ᕿᓂᕋᓱᑦᑐᑕ. ᑕᐃᒫᒃ ᐱᐅᓂᖅᓴᓂᒃ ᕿᓂᕈᑎᓂᒃ 

ᖃᐅᔨᓴᕋᓱᑉᐸᒃᑲᓗᐊᖅᑐᒍᑦ. 2008, ᐋᒡᒌᓯᐅᑎᓪᓗᒍ 

ᓴᓇᓚᐅᖅᓯᒪᔪᒍᑦ ᓄᓇᕗᒻᒥ ᐋᓐᓂᐊᓯᐅᖅᑎᓂᒃ 

ᕿᓂᕈᑎᔅᓴᓂᒃ ᐊᒻᒪᓗ ᓄᖅᑲᖅᑕᐃᓕᒪᒍᑎᔅᓴᓂᒃ, 

ᑖᒃᑯᐊ ᓱᓕ ᒫᓐᓇ ᐊᑕᔪᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᓗ 

ᖁᔭᓐᓇᒦᒃ, ᑕᐃᒫᒃ ᑭᐅᕋᑖᕋᕕᑦ. 

ᑐᑭᓯᓯᒪᑦᑎᐊᖅᑑᔮᖅᑐᖅ 

ᐃᑲᔪᖅᑕᐅᒃᑲᓐᓂᕆᐊᖃᕐᖓᑕ ᐊᒻᒪᑦᑕᐅᖅ 

ᒪᓕᔅᓱᐊᒐᖃᕆᐊᖃᕐᖓᑕ ᖃᐅᔨᒪᓪᓚᕆᑦᑐᓂᒃ 

ᑕᒪᒃᑯᐊ ᐱᔭᕇᖃᑦᑕᖅᑐᐃᑦ 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒥᒃ. ᐊᔾᔨᐅᓐᖏᑦᑐᓂᒃ 

ᐊᔅᓱᕈᕐᓇᑐᖅᓯᐅᖅᑐᓂᑦ ᐊᑐᕆᐊᖃᖅᐸᒻᒪᑕ 

ᐅᑭᐅᖅᑕᖅᑐᒥ, ᑕᐃᒫᒃ ᑕᕝᕙ ᐃᓕᐅᖅᑲᐃᖃᑦᑕᕋᑦᑕ 

ᐱᕈᖅᓴᕋᓱᑦᑕᑎᓐᓂᒃ ᑖᒃᑯᓄᖓ ᐱᓕᕆᔾᔪᑎᓄᑦ 

ᐊᐅᓚᑦᑎᐊᖁᓪᓗᒋᑦ ᐃᖏᕐᕋᑦᑎᐊᖁᓪᓗᒋᑦ 

ᐃᖅᑲᓇᐃᔮᒥᓂᒃ.  

 

ᒥᓂᔅᑕ ᑖᓐᓇ ᑲᔪᖏᖅᓴᖅᑲᕋ ᕿᓃᓐᓇᖃᑦᑕᖁᓪᓗᒍ 

ᐃᑲᔪᖅᓰᒃᑲᓐᓂᕈᑎᔅᓴᓂᒃ ᑕᒪᒃᑯᐊ 

ᐋᓐᓂᐊᓯᐅᖅᑎᕈᕋᑖᖅᑐᐃᑦ 

ᐃᓕᓐᓂᐊᖅᑎᕋᑖᖅᓯᒪᔭᕗᑦ ᐱᖃᖃᑦᑕᓂᐊᕐᖓᑕ 

ᐃᓗᐃᑦᑐᓂᒃ ᓈᒻᒪᑦᑐᓂᒃ ᐃᖅᑲᓇᐃᔭᕈᑎᔅᓴᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᐱᖅᑯᑎᒥᑦ ᑐᓴᓐᖏᒃᑲᓗᐊᖅᑐᖓ 

ᐅᖃᓐᖑᓱᑉᐳᖓ; ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᑐᑦ ᐃᑲᔪᖅᓱᐃᓂᐊᕆᐊᔅᓴᖅ 

ᐃᖅᑲᓇᐃᔭᖅᑎᓪᓗᐊᑕᕆᕙᑦᑕᒥᓂᒃ ᐃᓄᓐᓂᒃ 

ᑲᑎᓯᕙᑦᑐᓂ ᓴᓐᖏᔪᓂᒃ 

ᐋᓐᓂᐊᖅᑕᐃᓕᔨᓕᕆᔨᖃᖁᔨᓪᓗᑎᒃ ᐊᒻᒪᑦᑕᐅᖅ 

ᐱᕈᖅᓴᐃᓐᓇᕐᓂᐊᖅᑕᕗᑦ ᓄᓇᕗᒻᒥ 

ᐋᓐᓂᐊᓯᐅᖅᑎᖁᑎᕗᑦ, ᐃᓄᖁᑎᕗᓪᓗ 

ᐱᕕᖃᖁᓪᓗᒋᑦ ᑲᔪᓯᑦᑎᐊᕈᓐᓇᓂᕐᒥᒃ 

ᐋᓐᓂᐊᓯᐅᖅᑎᐅᓂᕐᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒥᑦ, ᒥᔅᑕ ᒥᑭᓐᖑᐊᖅ.  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

397 

 

ᐊᐱᖅᑯᑦ 093 - 4(1): ᖃᒪᓂᑦᑐᐊᒥ ᐃᓐᓇᐃᑦ 

ᑎᒥᖁᑎᖓᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᔭᕋ ᒥᓂᔅᑕᐅᔪᒧᑦ ᐃᓐᓇᕐᓄᑦ, 

ᐃᓕᖅᑯᕼᐃᓕᕆᓂᕐᒧᑦ, ᐅᖃᐅᕼᐃᓕᕆᓂᕐᒧᓪᓗ 

ᑐᕌᖓᓂᐊᖅᑐᖅ.  

 

ᑕᐃᒪ ᖃᒪᓂᖅᑐᐊᕐᒥ ᓇᓗᓇᓐᖏᒻᒪᑦ ᐃᓐᓇᐃᑦ 

ᐊᒥᕼᐆᓛᖑᖃᑕᐅᓪᓗᑎᒃ ᓄᓇᕗᑦᑖᒥ, ᐊᕐᕌᒍᓂᑦ 

ᖄᖏᖅᑑᔪᓂᑦ ᖃᒪᓂᑦᑐᐊᕐᒥᐅᑕᐃᑦ ᐃᓐᓇᐃᑦ 

ᐃᓚᐅᖃᑕᐅᕙᓚᐅᕋᓗᐊᕐᒪᑕ ᑲᑎᒪᑦᑕᖅᑎᓪᓗᒋᑦ 

ᑕᒪᒃᕼᐅᒥᖓ ᐅᖃᐅᕼᐃᓕᕆᓂᕐᒥᒃ, 

ᐃᓕᖅᑯᕼᐃᓕᕆᓂᕐᒥᒃ, ᑭᕼᐃᐊᓂ 

ᐃᓚᐅᖃᑕᐅᑦᑕᓐᖏᓕᖅᑎᓪᓗᒋᑦ ᑕᒪᓐᓇ ᐅᕙᓐᓄᑦ 

ᐅᖃᐅᕼᐃᐅᓚᐅᕐᒪᑦ. 

 

ᑖᓐᓇ ᒥᓂᔅᑕᐅᔪᖅ ᑕᒪᑦᑐᒥᖓ ᖃᓄᖅ 

ᐃᕼᐅᒪᖃᖅᕼᐃᒪᖕᒪᖔᑦ ᓄᓇᓕᒋᔭᑦᑎᓐᓂ 

ᖃᒪᓂᖅᑐᐊᕐᒥ ᐊᐱᖅᑯᑎᒋᕙᕋ? ᒪ’ᓇ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᑎᐊᕙᓪᓚᕆᒃ. 

ᑕᐃᒃᑯᐊ ᐃᓐᓇᑯᓗᐃᑦ ᑲᑎᖃᑎᒋᓚᐅᖅᓯᒪᒻᒥᒐᒃᑭᑦ 

ᖃᒪᓂᖅᑐᐊᕐᒦᒃᑲᒪ ᐅᑭᐊᖅ, ᑕᐃᒃᑯᐊ 

ᐃᑲᔪᖅᑕᐅᔪᒪᓚᐅᖅᓯᒪᒻᒪᑕ ᐸᐃᑉᐹᓕᕆᓂᒃᑯᑦ 

ᐃᓚᒋᔭᐅᒃᑲᓐᓂᕈᒪᓪᓗᑎᒃ, ᐃᓕᓴᕆᔭᐅᔪᒪᓪᓗᑎᒃ.  

 

ᑕᐃᒪ ᐅᖃᕈᓐᓇᖅᑐᖓ ᐊᓪᓚᕝᕕᖓ ᐊᐃᑉᐸᖓ 

ᐊᑐᖅᑐᒍ, ᐊᑐᑲᒻᒪᑦᑐᒍ ᐊᔭᐅᕕᔾᔪᐊᓚᐅᕋᒃᑭᑦ 

ᑕᐃᒃᑯᐊ ᒪᓕᒐᓕᕆᔨᒃᑯᑦ, ᑕᐃᒪ ᐅᖃᕈᓐᓇᖅᑐᖓ 

ᑕᐃᒃᑯᐊ ᕿᓚᐅᑎᒥᐅᑦ ᒫᔅᓯ 4-ᒥ ᐸᐃᑉᐹᒃᑯᑦ 

ᐃᓕᓴᕆᔭᐅᓕᓚᐅᕐᖓᑕ. ᑕᐃᒃᑯᐊ ᐃᓐᓇᐃᑦ 

ᖃᒪᓂᖅᑐᐊᕐᒥᐅᑕᐃᑦ ᖁᕕᐊᒋᔭᒃᑲ ᑕᐃᒃᑯᐊ 

ᐸᐃᑉᐹᑖᕐᓂᐊᓕᕐᖓᑕ ᐃᓕᓴᕆᔭᐅᔾᔪᑎᓂᑦ 

ᑲᑎᒪᑦᑎᐊᕈᓐᓇᖅᓯᓂᐊᓕᖅᑐᑎᒃ.  

ᖃᓄᒃᑲᓐᓂᖅ ᐃᑲᔪᕈᒪᑐᐃᓐᓇᕐᓂᐊᖅᑐᖓ 

ᖃᓄᑐᐃᓐᓇᖅ ᑖᒃᑯᐊ ᒐᕙᒪᒋᔭᕗᑦ ᖃᓄᖅ 

ᐃᑲᔪᖃᑎᒋᒃᑲᓐᓂᕈᓐᓇᕐᒪᖔᑦᑕ ᐃᓐᓇᐃᑦ ᐊᒻᒪᓗ 

ᒐᕙᒪᒃᑯᑦ ᐊᓪᓚᕝᕕᖓᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ ᐅᖃᖅᑎᑦᑎᔩ. ᒥᓂᔅᑑᔪᕐᓗ 

ᑕᒪᑦᓱᒥᖓ ᑭᐅᔾᔪᑖᓂᒃ ᒪ’ᓈᖅᖢᒍ. ᑕᐃᒪ 

ᐊᐱᕆᕈᐊᓕᖅᐳᖓᓕ ᑲᑎᒪᖃᑎᒋᔭᐅᑦᑕᓂᐊᕐᒪᑦ 

ᖃᓕᕋᒍᓂ ᖄᖏᖅᑐᓂᒃ 

ᐃᓚᐅᑎᑕᐅᓗᐊᓚᐅᓐᖏᒻᒪᑕ ᐅᕙᑦᓯᐊᕈ 

ᐅᖃᖅᑎᓪᓗᒍ ᑲᑎᒪᖃᑎᒋᔭᐅᑦᑕᕐᓂᑲᓐᓂᕈᐊᓕᕐᒪᑕ 

ᕿᓚᐅᑎᒥᐅᑦ ᑲᑎᒪᔨᖏᑦ ᖃᒪᓂᑦᑐᐊᕐᒥ. 

ᖃᖓᒎᓇᔭᕐᒪᖔᑦ ᑕᒪᓐᓇ ᐊᐱᖅᑯᑎᒋᓕᖅᐸ 

ᖃᒪᓂᑦᑐᐊᒥ? ᒪ’ᓇ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒫᓃᓛᒃ ᐊᕐᕌᒍᓂᒃ ᐊᒡᒋᐸᓪᓕᐊᔪᓂᒃ 

ᑕᒪᓐᓇ ᐅᖃᐅᓯᓕᕆᓂᖅ ᒪᓕᒐᖓ 

ᕿᒥᕐᕈᔭᐅᒃᑲᓂᕐᓂᐊᒥᒻᒪᑦ. ᖃᐅᔨᒪᔭᒃᑯᑦ ᑭᒃᑯᓕᒫᓂᑦ 

ᑐᓴᕋᓱᒍᒪᓂᐊᖅᑐᒍᑦ ᖃᓄᒃᑲᓐᓂᖅ 

ᐋᖅᑭᒋᐊᕈᓐᓇᓂᐊᕐᒪᖔᑎᒍᑦ ᑖᓐᓇ ᒪᓕᒐᖅ. 

 

ᑖᒃᑯᐊ ᐃᓐᓇᐃᑦ ᖃᐅᔨᒪᔭᒃᑯᑦ ᓴᓐᖏᓂᖅᐹᖑᒻᒪᑕ 

ᐅᖃᐅᓯᑦᑎᓐᓄᑦ. ᑕᐃᒫᒃ ᑖᒃᑯᐊ ᐊᖅᑯᑎᒋᓗᒋᑦ 

ᑭᓯᐊᓂ ᑲᔪᓯᑦᑎᐊᕈᓐᓇᓂᐊᕐᒥᒐᑦᑕ 

ᓯᕗᓂᕆᓂᐊᖅᑕᑎᓐᓄᑦ ᑖᓐᓇ ᓇᓗᓇᓐᖏᑦᑐᖅ 

ᐃᓚᒋᔭᐅᑦᑎᐊᓂᐊᖅᑐᑦ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

398 

ᓇᒥᓕᒫᑦ ᐃᓐᓇᐃᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ ᐅᖃᖅᑎᑦᑎᔩ. ᒪ’ᓈᒫᖅᖢᒍ 

ᒥᓂᔅᑑᔪᖅ ᑭᐅᔾᔪᑎᒋᔮᓄᑦ. ᖃᒪᓂᑦᑐᐊᕐᒥ 

ᓄᓇᓕᒋᔭᑉᑎᓐᓂ ᐃᓄᐃᑦ ᐊᒥᓲᒻᒪᑕ 

ᐅᖃᐅᓯᖃᕈᒪᓗᑉᑖᒫᖅᖢᑎᓪᓗ. ᖃᐅᔨᒪᔭᒃᑯᑦ ᐊᒡᓛᑦ 

ᖁᓕᓗ ᒪᓗᕉᓪᓗᐊᕐᒪᑕ ᐃᓄᐃᑦ ᐃᓕᖅᑯᓯᖏᑦ 

ᐱᖅᑯᓯᖏᑦ ᐊᔾᔨᒌᖏᑦᑐᑦ. ᑖᒻᓇᐅᑎᓪᓗᒍ ᑕᐃᒪ 

ᑖᓐᓇ ᒥᓂᔅᑑᔪᖅ ᑲᑎᒪᔨᓐᖑᖅᑎᑦᑎᓇᔭᖅᐸ 

ᐃᓐᓇᐅᔪᒥᒃ ᓄᓇᓕᒋᔭᑉᑎᓐᓂ ᖃᒪᓂᑦᑐᐊᕐᒥ 

ᑲᑎᒪᔨᑕᖃᖅᑎᓪᓗᒍ ᓄᓇᕘᓗᒃᑖᒥ ᑖᓐᓇ 

ᐃᕐᒪᓴᖅᓯᐅᕈᑎᒋᔫᓪᓗᐊᖅᐸᐅᒃ? ᒪ’ᓇ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᑦ 

ᒥᓂᔅᑕ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᐊᓪᓚᕕᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑲᑎᒪᔨᖃᕐᖓᑕ ᒫᓐᓇ 

ᑕᐃᒃᑯᐊ ᐃᓕᓯᒪᔪᑦ ᖃᖓᓪᓚᕆᒃ ᐱᔭᕇᓛᕐᒪᖔᑕ 

ᖃᐅᔨᒪᓐᖏᑕᒃᑲ ᑭᓯᐊᓂ ᑕᐃᒃᑯᐊ 

ᒪᑐᐃᖅᑐᖃᓛᕐᒥᒻᒪᑦ ᓇᓗᓇᓐᖏᑦᑐᖅ 

ᑭᒃᑯᑐᐃᓐᓇᕐᓄᑦ ᒪᑐᐃᖓᔪᒪᑦᑎᐊᓂᐊᖅᑐᖓ. 

 

ᐊᒻᒪᓗ ᖁᕕᐊᒋᔭᒃᑲ ᑖᒃᑯᐊ ᓇᒻᒥᓂᖅ 

ᑲᑎᒪᔨᖃᑦᑎᐊᕐᓂᐊᓕᕐᖓᑕ ᖃᒪᓂᑦᑐᐊᕐᒥᐅᑕᐃᑦ 

ᑎᒥᖃᓕᖅᑐᑎᑦ ᐸᐃᑉᐹᒃᑯᑦ ᐃᓕᓴᕆᔭᐅᑦᑎᐊᖅᑐᒥ. 

ᑖᓐᓇ ᐃᑲᔫᑎᖃᕕᔾᔪᐊᓂᐊᖅᑐᖅ ᓇᓗᓇᓐᖏᑦᑐᖅ 

ᓯᕗᓂᑦᑎᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

 

ᐊᐱᖅᑯᑦ 094 - 4(1): ᓂᕈᐊᖅᑎᑦ 

ᑐᒃᓯᕋᐅᑎᖏᑦ ᑮᓇᐅᔭᓂᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐃᑦᑐᒥᒃ 

ᐊᐱᖅᑯᑎᒃᓴᖃᕐᓂᐊᕋᒪ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᑕᐃᒪ ᖃᐅᓱᐃᑦᑐᒥ ᐃᑲᔪᖅᑕᐅᔪᒪᔪᖃᖅᓯᒪᖕᒪᑦ 

ᕿᑐᕐᖓᒥᖕᓂᒃ ᐱᔾᔪᑎᖃᖅᖢᑎᑦ. ᑕᐃᓐᓇ 

ᐃᕐᓂᐊᖑᓂᕐᒥᓂᒃ ᑎᒥᒥᒍᑦ ᐊᔪᕈᑎᖃᕐᒪᑦ 

ᐃᑲᔪᖅᑕᐅᖏᓐᓇᕆᐊᖃᖅᖢᓂ. ᑐᑭᓯᑎᑕᐅᔪᒪᔪᖓ 

ᑖᔅᓱᒥᖓ ᐱᔪᒪᔾᔪᑎᒋᓚᐅᖅᑕᖓᓂᒃ 

ᐊᖅᑯᑎᒋᔭᐅᓚᐅᕋᒪ ᓂᕈᐊᖅᑎᒋᓯᒪᔭᓐᓄᑦ. 

 

ᑮᓇᐅᔭᓂᑦ ᐃᑲᔫᑎᒃᓴᓂᒃ ᐱᑕᖃᖅᐹ ᑕᐃᒃᑯᐊ 

ᕿᓄᕐᖓᓲᑎᒋᔭᖏᓐᓂᒃ ᐅᕝᕙᓘᓐᓃᑦ 

ᐱᑕᖃᓐᖏᓚᖅ? ᑕᒪᑐᒥᖓ ᑐᑭᓯᑎᑕᐅᔪᒪᕗᖓ? 

ᑖᓐᓇ ᐊᐱᖅᑯᑎᑐᐃᓐᓇᖅ ᒥᓂᔅᑕᒧᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᑖᓐᓇ ᑎᑎᖅᑲᐅᓯᐊᕆᓚᐅᖅᑕᕗᑦ 

ᐱᕋᑖᑦᑎᐊᓚᐅᕋᑦᑎᒍᑦ ᐸᕐᓈᓂᒋᐊᖃᖅᓱᑎᒋᓪᓗ 

ᐊᒻᒪᓗ ᒫᓐᓇ ᑭᐅᒍᓐᓇᓐᖏᑕᕋ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᓴᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓴᕕᑲᑖᖅ. 

ᐊᐱᖅᑯᑦ 095 - 4(1): ᐋᓐᓂ ᐊᐅᓚᔾᔪᑦ 

ᐃᓐᓇᒃᑯᕕᒃ ᐃᓚᔭᐅᒋᐊᖃᕐᓂᖓ (ᓴᕕᑲᑖᖅ) 

 

ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. 

ᓈᒻᒪᓈᑦᑎᐊᖅᐳᖔ? 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᐅᖃᖅᑎᑦᓯᔩ. ᑖᓐᓇ ᐊᐱᖅᑯᑎᒐ 

ᑐᕌᑎᑕᕋ ᒥᓂᔅᑕᖓᓄᑦ ᐃᓄᓕᔨᒃᑯ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑖᓐᓇ ᐋᑎ ᐊᐅᓚᔾᔪᑦ 

ᑖᓐᓇ ᐅᐸᒐᖅ ᐊᕐᕕᐊᓂ ᐱᑕᖃᖅᑎᑦᓯᖃᑦᑕᕐᒪᑦ 

ᐃᓐᓇᕐᓄᑦ ᐸᖅᑭᕕᐅᓪᓗᓂ. ᑖᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᑎᓪᓗᒋᑦ ᐸᖅᑭᔭᐅᒋᐊᓖᑦ 

ᑖᓐᓇ ᐃᒡᓗ ᐊᖏᒡᓕᒋᐊᖅᑕᐅᒋᐊᖃᓕᕐᒪᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐱᓕᕆᕕᖓ ᖃᐅᔨᒪᒐᓱᐊᖃᑦᑕᕐᒪᖔᑕ ᖃᓄᖅ 

ᐊᖏᒡᓕᒋᐊᕆᐊᖃᖅᑐᓂᒡᓘᓐᓂᑦ ᐱᔨᑦᓯᐅᑎᓂᒃ 

ᓄᓇᓕᖕᓂ ᓱᕐᓗ ᐊᕐᕕᐊᓂ ᑭᓐᖒᒪᒋᔭᐅᔪᓂᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᕐᕕᐊᒥᐅᓗᑦ ᒪᓕᒐᓕᐅᖅᑎᐊ ᐊᐱᕆᒻᒪᑦ ᑖᑦᓱᒥᖓ 

ᖁᔭᒋᕝᓗᒍ. ᐃᓄᓕᕆᔨᒃᑯᑦ ᐃᓄᓂᒪᕆᖏᑦ ᐱ 

ᓇᔪᒐᑦᓴᖃᖏᑦᑕᕋᐃᓐᖓᑕ ᐱᓯᒪᕙᓪᓕᐊᓕᕐᒪᑕ 

ᐊᖏᓪᓕᕙᓕᐊᖏᓐᓇᖅᓱᑎᓪᓗ ᐃᓄᓐᓂᒪᕇᑦ 

ᓇᔪᒐᒃᓴᖃᖏᑦᑐᑦ.  

 

ᑖᓐᓇ ᕿᒥᕐᕈᖅᑕᐅᕙᓪᓕᐊᔪᖅ ᕼᐊᓇᕕᒃᑎᓐᓂ 

ᐃᓄᓕᕆᔨᒃᑯᓐᓂ ᐃᓄᒃᑕᖃᖅᑐᖅ ᑲᒪᓱᒃᑐᓂᒃ 

ᑖᑉᑯᓂᖓ ᐊᐅᓚᕈᔾᔭᐅᓯᒪᔪᓂ ᓄᓇᒋᓐᖏᑦᑕᒥᑦᑐᓂᒃ 

ᑲᒪᓱᑦᓯᐊᖅᐸᓪᓕᐊᓂᖅ ᖃᓄᖅ  

ᓇᔪᖅᑕᒥᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᓐᑎ ᐊᐅᓚᔾᔪᑦ ᐃᓐᓇᒃᑯᕕᖓ ᓇᖕᒥᓂᖃᖅᑐᒧᑦ 

ᑲᓐᑐᕌᖅᑎᑕᐅᖕᒪᑦ ᐃᓕᓐᓂᐊᖅᑎᒃᓯᖃᑦᑕᖅᑐᑎᒡᓗ 

ᓄᓇᓕᖕᒥᐅᓂᑦ. ᑭᓯᐊᓂ ᑖᓐᓇ ᑲᑦᑐᕋᑎ 

ᑲᒪᒋᔭᖃᕆᐊᖃᖏᒻᒪᑦ ᐊᖏᒡᓕᒋᐊᕆᐊᖃᕐᓇᓂᒃ 

ᐃᓪᓘᑉ. ᑖᓐᓇ ᒥᓂᔅᑕ ᐅᖃᕈᓐᓇᖅᑲ 

ᖃᓄᐃᓘᕆᐊᕈᓐᓇᕐᒪᖔᑕ ᑖᒃᑯᐊ ᖃᓄᖅ 

ᐊᖏᒡᓕᒋᐊᖅᑕᐅᔪᓐᓇᕐᓗᒍ ᑖᓐᓇ ᐊᑏ ᐊᐅᓚᔾᔪᑦ 

ᐃᓐᓇᒃᑯᕕᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᔭᓐᓇᒦᓪᓗ ᑖᓐᓇ ᐱ ᐊᕐᕕᐊᕐᒥᐅᑕᑦ 

ᒪᓕᒐᓕᐅᖅᑎᐊ ᐊᐱᖅᓱᕐᒪᑦ ᑕᐃᑦᓱᒪ 

ᓇᔪᖅᑕᐅᖃᑦᑕᖅᑑᑉ ᒥᑦᓵᓄᑦ. ᐅᕙᑦᑎᓄᑦ 

ᑐᒃᓯᕋᕐᕕᑦᑎᓐᓄᑦ ᑎᑎᕋᕐᓗᓂ ᑐᑭᓯᒋᐊᕐᓗᓂ ᐱᑦᐸᑦ 

ᐃᓱᐊᕆᒐᔭᖅᑕᕋ. ᑖᒃᑯᐊ ᕼᐊᓐᓇᕕᒃᑯᑦ CGSᑯᓐᓂᑦ 

ᐊᑐᐃᒋᔭᖃᕐᒪᑕ ᐱ ᐃᓗᐊᑦᕼᐊᖅᑕᐅᒋᐊᖃᕐᓂᖅᐸᑦ. 

 

ᐅᕙᒍᑦ ᓇᖕᒥᓂᖅ ᐃᓗᐊᑦᕼᐊᓂᐊᐱᒃᑯ 

ᐅᖃᓪᓚᒍᓐᓇᖏᒻᓇᑉᑕ  CGSᑯᑦ ᐃᑲᔪᖅᑎᒋᓗᒋᑦ. 

ᑭᓯᐊᓂ ᐃᓪᓗᐊᑦᕼᐊᑉᐸᓕᐊᔪᓐᓇᕐᒪᑦ. ᑕᒪᓐᓇ 

ᒐᕙᒪᒃᑯᑦ ᐃᓕᖅᑯᕼᐃᕼᐊᒻᒪᑕ ᐃᓪᓗᖅᐸᐅᔪᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖃᐅᔨᓴᐅᑦ ᐃᓱᓕᒻᒪᑦ. 7. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᑎᑎᕋᖅᓯᒪᔪᓂ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᑲᒥᓴᓇᐅᑉ ᓂᓪᓕᕆᐊᕐᖓᐅᑎᖏᓐᓄᑦ. 10. 

ᑐᒃᓯᕋᐅᑏ ᐊᑎᓕᐅᖅᓯᒪᔪᑦ. 11. ᑐᒃᓯᕋᐅᑏᑦ 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᐱᓪᓗᒋᑦ ᐱᖁᔭᐃᑦ 

ᐊᓯᖏᓪᓗ. 13. ᐸᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. 

ᒪᓕᒐᓕᐅᑎ ᒥᓂᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 024 - 4(1): 2007-

2012 ᐃᓕᓐᓂᐊᓕᓐᖏᑦᑐᓕᕆᓂᕐᒧᑦ 

ᐅᓂᒃᑳᖅ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: (ᑐᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑏ. ᖁᕕᐊᓱᒃᑐᖓ ᑖᒃᑯᐊ ᓴᖅᑮᔪᓐᓇᕋᒃᑭᑦ 

ᒪᓕᒐᓕᐅᕐᕕᖕᒥ 2007-ᒥᑦ 2012-ᒧᑦ ᓱᕈᓰᑦ 

ᐃᓕᓐᓂᐊᓕᕋᑖᖅᑐᓄᑦ ᐅᓂᒃᑳᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ 

ᑎᑎᖅᑲᓂᒃ. ᒥᔅᑕ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᒃ 025 - 4(1): 

ᐃᓕᓐᓂᐊᖅᑎᓄᑦ ᐊᑐᖅᑐᐊᕐᕕᒃ 2011-

2012 (ᖁᐊᓴ) 

 

ᓴᖅᑭᑕᐅᔪᖅ ᑎᑎᖅᑲᒃ 026 - 4(1): 

ᐃᓕᓐᓂᐊᖅᑎᓄᑦ ᐊᑐᖅᑐᐊᕐᕕᒃ 2012-

2013 (ᖁᐊᓴ) 

 

ᐊᖓᔪᖅᑲᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒦᓛᒃ ᖁᕕᐊᓱᓪᓚᕆᒃᑭᕗᖓ ᑖᓐᓇ 

ᐃᓕᓐᓂᐊᕆᐊᖅᐸᒃᑐᓄᑦ ᑮᓇᐅᔭᐃᑦ ᐊᑐᒐᒃᓴᐃᑦ 

ᐊᑐᖅᑕᐅᔾᔪᑕᐅᕙ4ᑐᐃᑦ ᐅᓂᒃᑳᓕᐊᖑᓯᒪᔪᖅ 

2011-ᒥ 2012-ᒧᑦ ᐊᒻᒪᓗ 2012-ᒥ 2013-ᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. (ᑐᓵᔨᑎᒍᑦ) 

ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᑲᑎᒪᔾᔪᑎᒃᓴᓂᑦ 

14, ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 

ᐅᖃᓕᒫᕐᓂᐊᕐᓗᓂ ᐱᖁᔭᒃᓴᓂᒃ. ᒪᓕᒐᓕᐅᖅᑎ 

ᖁᑦᑎᒃᑐᕐᒧᑦ, ᒥᔅᑕ ᓲᔪᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 
 

ᐱᒋᐊᖅᑎᑕᖅ 011 - 4(1): ᐃᓕᑕᖅᓯᓂᖅ 

ᐃᓄᐃᑦ ᐱᒻᒪᕆᐅᒋᔭᖏᓐᓂᑦ ᐃᓄᐃᓪᓗ 

ᖃᐅᔨᒪᔭᑐᖃᖏᓐᓂᑦ - ᖃᐅᔨᒃᑲᐃᒍᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ 

ᐱᖓᑦᓯᐅᓕᖅᐸᑦ ᒫᔅᓯ 19, 2014 ᐅᑯᓂᖓ 

ᐱᖁᔨᕗᖔᓕᐅᕐᓂᐊᕋᒪ:  
 

ᐃᒪᐃᒻᒪᑦ ᐱᖁᔨᕗᖔᕐᒥᒃ ᑐᖏᓕᖅᑕᐅᓪᓗᖓ 

ᑲᑎᒪᔨᐅᔪᒧᑦ ᕿᑭᖅᑖᓘᑉ ᓂᒋᐊᓄᑦ, ᑲᑎᒪᕕᒃᐳᑦ 

ᐊᒃᓱᕈᖅᖢᑎᒃ ᐃᑲᔪᖅᑐᐃᓂᖏᑦ 

ᑲᑎᑕᐅᒋᐊᒃᑲᓐᓂᕐᓂᖏᓐᓂᒡᓗ ᐃᓄᐃᑦ 

ᐱᒻᒪᕆᐅᑎᑕᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ 

ᐱᖁᔭᕐᔪᐊᓐᖑᖅᑎᑕᐅᖁᓪᓗᒋᑦ ᐃᓕᔭᐅᓗᑎᒡᓗ 

ᐊᑐᐊᒐᖏᓐᓄᑦ ᖃᓄᐃᓕᐅᕈᑎᖏᓐᓄᓪᓗ ᓄᓇᕗᑦ 

ᒐᕙᒪᒃᑯᖏᑕ.  
 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓲᔪᖅ. (ᑐᓵᔨᑎᒍᑦ) 14. 

15. ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 

ᐅᖃᓕᒫᕐᓂᐊᕐᓗᓂ ᐱᖁᔭᒃᓴᓂᒃ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ ᐅᖃᓕᒫᕐᓂᖅ 

ᐱᖁᔭᒃᓴᓂᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ 

ᐲᑕᓴᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2013-2014 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᓇᑦᑎᓕᖕᒥ. ᐅᑯᐊ ᒪᓕᒐᒃᓴᐃᑦ 3, 

ᐃᓚᒋᐊᕈᑎᒃᓴᖅ ᑮᓇᐅᔭᖅᑑᑎᒃᓴᓄᑦ 2013-14 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ. ᐊᖏᖅᑐᑦ. ᐊᑭᕋᖅᑐᖅᑐᑦ. ᑖᓐᓇ 

ᐱᖁᔨᕗᖔᕈᑦ ᑲᔪᓯᕗᖅ.  
 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 04 - ᑮᓇᐅᔭᓂᒃ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2013-2014 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᓇᑦᑎᓕᒻᒧᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᐃᑦ 

ᐅᖃᓕᒫᖅᑕᐅᖁᓪᓗᒋᑦ ᐃᓚᒋᐊᕈᑎᒃᓴᐃᑦ 

ᑮᓇᐅᔭᖅᑑᑎᒃᓴᓄᑦ ᐊᑭᑐᔪᓄᑦ 2013-14 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ. ᐊᖏᖅᑐᓕᒫᑦ? ᐊᑭᕋᖅᑐᖅᑐᑦ? 

ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᑲᔪᓯᕗᖅ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 05 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᐊᐃᐳᕈ 1, 2014-

ᒥᒃ ᔪᓚᐃ 31, 2014-ᒧᑦ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᓇᑦᑎᓕᒻᒧᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 5, ᑖᒃᑯᐊ 

ᑮᓇᐅᔭᖃᕈᑕᐅᑲᐃᓐᓇᖅᑐᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐊᐃᐳᕈ 1, 2014 ᑎᑭᓪᓗᒍ 

ᔪᓚᐃ 31, 2014 ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᑦ?  ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᑲᔪᓯᕗᖅ.  
 

18. ᑐᒡᓕᐊᓂ ᐅᖃᓕᒫᕐᓂᖅ ᐱᖁᔭᒃᓴᓂᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᓇᑦᑎᓕᖕᒧᑦ ᒪᓕᒐᓕᐅᖅᑎᒧᑦ ᑖᓐᓇ ᒪᓕᒐᒃᓴᖅ 3, 

ᑖᒃᑯᐊ ᐊᐅᓚᔾᔪᑎᒃᓴᓄᑦ 2013-14 ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑕᐅᓂᐊᖅᑐᖅ 

ᑮᓇᐅᔭᖅᑑᑎᓄᑦ ᐊᐅᓚᔾᔪᑎᖏᓐᓄᑦ, 

ᐋᖅᑭᐅᒪᔾᔪᑎᓄᓪᓗ ᓄᓇᕗᑦ ᒐᕙᒪᖏᓐᓄᑦ 

ᐃᓱᓕᓪᓗᒍ ᒫᔅᓯ 31, 2014.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᓈᒻᒪᓈᕐᒪᑦ. ᑖᔅᓱᒧᖓ 

ᐱᔾᔪᑎᖓᓄᑦ ᐱᖁᔭᒃᓴᖅ 3. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᑦ? ᑖᓐᓇ ᑲᔪᓯᕗᖅ. 

ᑲᑎᒪᑐᐃᓐᓇᖅᑐᓅᑐᐃᓐᓇᕆᐊᖃᓕᖅᑯᖅ ᐱᖁᔭᒃᓴᖅ 

3.  

 

ᒥᓂᔅᑕ ᑮᓇᐅᔭᓕᕆᓂᕐᒧᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2013-2014 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᓯᒋᐊᖅᑐᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᓇᑦᑎᓕᖕᒧᑦ, ᑖᓐᓇ ᐱᖁᔭᒃᓴᖅ 4 

ᐃᓚᒋᐊᕈᑕᐅᓂᐊᖅᑐᖅ ᐊᑭᑐᔫᑎᓄᑦ 4, 2013-14 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ?  

 

ᐅᖃᖅᑏ, ᑖᓐᓇ ᐱᖁᔭᒃᓴᖅ ᐃᓚᒋᐊᕈᑕᐅᓂᐊᖅᑐᖅ 

ᑭᖑᕙᕆᐊᖅᑕᐅᖁᓪᓗᒋᑦ ᑖᒃᑯᐊ ᐊᑭᑐᔫᑎᓄᑦ 

ᑮᓇᐅᔭᐃᔭᕈᑕᐅᓂᐊᖅᑐᑦ ᐃᓱᓕᓪᓗᒍ ᒫᑦᓯ 31, 

2014. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐱᖁᔨᕗᖔᕈᑦ 

ᓈᒻᒪᓈᕐᒪᑦ. ᑖᔅᓱᒧᖓ ᑐᓐᖓᕕᐊᓄᑦ ᐱᔾᔪᑎᐊᓄᑦ 

ᐱᖁᔭᒃᓴᖅ 4. ᐊᖏᖅᑐᓕᒫᑦ? ᐊᑭᕋᖅᑐᖅᑐᑦ? ᑖᓐᓇ 

ᐱᖁᔨᕗᖔᕈᑦ ᑲᔪᓯᕗᖅ. 

ᑲᑎᒪᑐᐃᓐᓇᖅᑐᓅᑐᐃᓐᓇᕆᐊᖃᓕᖅᐳᖅ.  

 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

402 

 

ᒪᓕᒐᒃᓴᖅ 05 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᖅ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈ 1, 

2014-ᒥᒃ ᔪᓚᐃ 31, 2014-ᒧᑦ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᓯᒋᐊᖅᐳᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᓇᑦᑎᓕᖕᒧᑦ, ᑖᓐᓇ ᒪᓕᒐᒃᓴᖅ 5 

ᐃᓚᒋᐊᖅᑎᑦᑎᔪᖅ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐊᐃᐳᕈ 1, 2014 ᑎᑭᓪᓗᒍ 

ᔪᓚᐃ 31, 2014 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᔪᓐᓇᖅᑎᑦᑎᔪᖅ 

ᓄᓇᕗᑦ ᒐᕙᒪᖏᓐᓂ ᐊᐅᓚᔾᔪᑦ 

ᐊᑐᑲᐃᓐᓇᕈᓐᓇᖁᓪᓗᒋᑦ ᐊᐅᓚᔾᔪᑎᓂᒃ 

ᐋᖅᑭᐅᒪᔾᔪᑎᓄᓪᓗ ᐃᓱᓕᓐᓂᐊᕐᓗᓂ ᒫᑦᓯ 31, 

2015. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᓈᒻᒪᓈᕐᒪᑦ 

ᐱᖁᔨᕗᖔᕈᑦ. ᐱᔾᔪᑎᐊᓄᑦ ᑖᔅᓱᒪ ᒪᓕᒐᒃᓴᐅᑉ 5. 

ᐊᖏᖅᑐᓕᒫᑦ? ᐊᑭᕋᖅᑐᖅᑐᑦ? ᑖᓐᓇ ᐱᖁᔨᕗᖔᕈᑦ 

ᐊᖏᖅᑕᐅᕗᖅ. ᒪᓕᒐᒃᓴᖅ 5, ᑖᓐᓇ 

ᑲᑎᒪᑐᐃᓐᓇᖅᑐᓅᖅᑐᐃᓐᓇᕆᐊᖃᕐᓂᐊᓕᖅᑯᖅ.  

 

19. ᐃᓱᒪᒃᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᒃᓴᐃᑦ 2, 3, 4, ᐊᒻᒪᓗ 5. ᒥᔅᑕ ᒥᑭᓐᖑᐊᖅ 

ᐃᒃᓯᕙᐅᑕᕐᒦᑎᓪᓗᒍ.  

 

ᑕᐃᒫᒃ ᑲᑎᒪᑐᐃᓐᓇᖅᑐᓅᓚᐅᖅᑎᓐᓇᑕ 20 

ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᕋᑦᑕ. 

 

ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 15:23ᒥ 

ᑲᑎᒪᑐᐃᓐᓇᓕᖅᑐᑎᓪᓗ 15:49ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓗᐊᕕᒃ. 

ᐅᑉᓗᒃᑰᖅᖢᒋᑦ ᖃᒪᓂᑦᑐᐊᕐᒥᐅᑕᐃᑦ 

ᓄᓇᕗᒻᒥᐅᑕᓗᑉᑖᓪᓗ. ᑖᓐᓇ ᑲᑎᒪᔨᕋᓛᓂᒃ 

ᑲᑎᒪᓂᐅᓂᖅ ᑲᔪᓯᒋᐊᕐᓂᐊᓕᕐᒥᖕᒪᑦ.  

 

(ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᖅᑎᓪᓗᑕ ᐅᑯᐊ 

ᐱᓕᕆᐊᒃᓴᕆᓂᐊᖅᑕᕗᑦ ᒪᓕᒐᒃᓴᖅ 2, ᒪᓕᒐᒃᓴᖅ 

3, ᒪᓕᒐᒃᓴᖅ 4 ᐊᒻᒪᓗ ᒪᓕᒐᒃᓴᖅ 5. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᕿᒥᕐᕈᓇᐃᓐᓇᕈᒪᔪᒍᑦ ᐊᑐᕈᒫᖅᑐᓂᒃ 

ᕿᒥᕐᕈᓇᓪᓗᑕ ᓄᓇᕗᒻᒥ ᓯᓚᑦᑐᓴᕐᕕᒃ ᐱᓕᕆᕕᖓᑦ 

ᕿᒥᕐᕈᓇᓚᐅᕐᓗᑎᒍ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ 

ᕿᒥᕐᕈᓇᓐᓂᐊᕐᓗᑎᒍ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐊᖏᖃᑎᒌᒃᐱᑖ ᑖᒃᑯᐊ 

ᐊᖏᔫᑎᑦ ᐱᓕᕆᐊᖑᑎᓪᓗᒋᑦ 

ᐋᓐᓂᐊᖅᑐᓕᕆᓂᕐᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐃᐊᓪ, 

ᐃᑲᔪᖅᑎᑖᕈᒪᕕᑦ ᐃᑲᔪᖅᑎᒋᔭᒻᓂᑦ ᓴᓂᓕᕆᔭᕐᓄᑦ?  

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᑕᐃᒃᑯᐊ ᐃᓯᖅᑎᑕᐅᔪᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ 

ᐃᑲᔪᖅᑎᒋᓂᐊᒐᐃᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᐊᓪ, ᑭᓇᒃᑰᒻᒪᖔᑕ 

ᐃᖅᑲᓇᐃᔭᖅᑎᑎᑦ ᑕᐃᓚᐅᒃᑭᒃ ᑭᒃᑰᒻᒪᖔᑕ 

ᖃᐅᔨᒪᔭᐅᓂᐊᕐᒪᑕ. ᖁᔭᓐᓇᒦᒃ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑕᓕᖅᐱᓐᓃᑦᑐᖅ ᕉᔅᒥᐊᕆ 

ᑮᓇᐃᓐᓇᖅ, ᑖᓐᓇ  

ᑐᖏᓕᕆᔭᐅᑲᐃᓐᓇᖅᑐᖅ ᒥᓂᔅᑕᐅᑉ, ᐊᒻᒪᓗᑦᑕᐅᖅ 

ᓴᐅᒥᓐᓂᒃ ᐱᐅᓪ ᓃᔅ, ᑖᓐᓇ 

ᐊᐅᓚᑦᑎᔨᐅᑲᐃᓐᓇᖅᑐᖅ ᑮᓇᐅᔭᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. 

ᒪᓕᒐᓕᐅᖅᑎᐅᖃᑎᒋᔭᒃᑲ (ᑐᓵᔨᑎᒎᓕᖅᑐᖅ) 

ᒪᒃᐱᒐᖅ H-3-ᒨᕐᓗᓯ ᐱᓕᕆᕕᐅᑉ 

ᐊᖓᔪᖅᑳᖃᕐᕕᖓ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓇᐃᓈᖅᓯᒪᔪᖅ ᐱᓕᕆᕝᕕᖓᑦ. ᒪᒃᐱᒐᖅ ᐱᖓᔪᖓ 

H-3. ᑲᑎᓪᓗᒋᑦ ᐊᑭᓕᖅᓱᕆᐊᓖᑦ ᐊᑭᑐᔪᖅᑐᕈᑎᓄᑦ 

$12,423,000. ᒫᓐᓇ ᒪᑐᐃᖓᓕᖅᑐᖅ ᓇᑎᖅ 

ᐊᐱᖅᓱᕈᒪᓐᓂᕈᔅᓯ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓ ᐅᓪᓗᑐᐃᓐᓇᐅᑎᓪᓗᒍ 

ᐊᐱᖅᓱᖃᑕᖅᑰᓚᐅᖅᑐᖓ ᑖᒃᑯᐊ 

ᐱᔭᕇᕈᒪᑐᐃᓐᓇᖅᖢᒋᑦ.  

 

ᒥᓂᔅᑕ ᐊᐱᕆᔪᒪᓪᓗᒍ ᐸᕐᓇᒃᓯᒪᔪᒧᑦ 

ᐸᖅᑭᔭᐅᔾᔪᑎᐅᖃᑦᑕᓂᐊᖅᑐᓂᒃ ᐃᓐᓇᑐᖃᕐᓄᑦ 

ᐸᖅᑭᔭᐅᕕᒻᒥ ᓇᓕᐊᓐᓂ ᓴᓇᓂᐊᕐᒪᖔᖅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᕐᓇᒃᓯᒪᔭᕗᑦ ᒫᓐᓇ ᓯᕗᓂᔅᓴᑦᑎᓐᓄᑦ. 

ᑖᒃᑯᐊ ᐱᖃᓯᐅᔾᔭᐅᖁᓪᓗᒋᑦ ᐃᒡᓖᑦ 

ᐊᑐᖅᑕᐅᓂᐊᖅᑐᓄᑦ ᑲᔪᓰᔪᒃᑯᑦ 

ᐸᖅᑭᔭᐅᖏᓐᓇᕆᐊᖃᖅᑐᑦ ᐋᓐᓂᐊᕖᑦ 

ᐃᓗᐊᓃᓐᓂᐊᕐᓗᑎᑦ ᓄᓇᓕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᐅᒃ ᑖᓐᓇ. 

ᓇᓗᓇᐃᒃᑲᓂᐊᕐᔪᒍᒪᓪᓗᖓ ᑖᓐᓇ 

ᐱᖃᓯᐅᔾᔨᒐᔭᕐᒪᖔᖅ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕋᔭᖅᐱᓰ? 

ᓱᖅᑯᐃᖅᓯᒪᔪᖓ ᐋᓐᓂᐊᓯᐅᖅᑏᑦ 

ᐊᒃᓱᕉᓴᓕᖃᑦᑕᕐᒪᑕ ᐱᓕᕆᐊᒃᓴᒥᖕᓂᓪᓗ  

ᐱᓕᕆᓇᓱᒃᖢᑎᑦ ᒫᓐᓇ ᐃᑲᕐᕋᓂᓪᓗ 24-ᓂᑦ 

ᐸᖅᑭᒃᖠᒐᓱᒃᖢᑎᑦ ᑕᒪᒃᑯᓂᖓ 

ᐸᖅᑭᔭᐅᔭᕆᐊᓕᖕᓂᒃ ᓄᓇᓕᖕᓂ? ᖃᓄᐃᑦᑐᓂᒃ 

ᑕᐃᒃᑯᐊ ᐊᒃᑐᐃᓂᖃᕐᓂᐊᖅᐸᑦ ᖃᓄᑎᒋ 

ᐊᒃᑐᐃᓂᖃᕐᓂᐊᖅᐸᑦ ᐋᓐᓂᐊᓯᐅᖅᑎᓄᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ 

ᐸᕐᓇᓯᒪᒻᒥᕙᓪᓕᐊᓂᖓᓂᒃ ᖃᓄᐃᔅᓴᖏᒃᑯᕕᑦ 

ᕉᔅᒥᐊᕆ ᑮᓇᐃᓐᓇᕐᒧᑦ ᑭᐅᔭᐅᑎᓐᓂᐊᕋᒃᑯ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᕿᒥᕐᕈᓇᓕᕋᑦᑕ ᖃᐅᔨᓴᐃᓂᐊᕐᓗᑕ 

ᓯᕕᑐᔪᒃᑯᑦ ᐸᖅᑭᔭᐅᔭᕆᐊᖃᕐᓂᖏᓐᓄᑦ 

ᐃᓐᓇᑐᖃᐃᑦ ᓄᓇᕗᒻᒥ. ᑖᓐᓇᑦᑕᐅᖅ ᑕᒪᓐᓇ 

ᕿᒥᕐᕈᓇᒋᐊᖃᕐᒥᔭᕗᑦ ᒫᓐᓇᐅᔪᖅ ᑕᐃᒃᑯᐊ 

ᒥᐊᓂᖅᓯᔭᕆᐊᖃᕐᒪᑕ ᐅᖅᓱᖅᑐᒥ ᐊᒻᒪᓗᑦᑕᐅᖅ 

ᐃᒡᓗᓕᖕᒥ ᐸᖅᑭᑲᐃᓐᓇᕐᕕᐅᖃᑦᑕᖅᑐᑦ 

ᐊᒻᒪᓗᑦᑕᐅᖅ ᒫᓐᓇ ᐃᓚᖏᑦ ᐋᖅᑭᒋᐊᕈᒪᔭᕗᑦ 

ᑎᑎᕋᐅᔭᖅᓯᒪᔭᖏᑦ ᐊᖏᒡᓕᒋᐊᖅᑕᐅᔪᓐᓇᕐᓂᐊᕐᒪᑕ 

ᐊᑯᓂᐅᔪᖅ ᐸᖅᑭᔭᐅᔭᕆᐊᓕᖕᓄᑦ ᐃᒡᓗᕐᔪᐊᖑᔪᖅ. 

ᑭᓯᐊᓂ ᒫᓐᓇᐅᔪᖅ ᐊᑭᑐᔪᖅᑐᕈᑎᒃᓴᑦᑎᓐᓂᑦ 

ᐸᕐᓇᐅᑎᑕᖃᓐᖏᑦᑐᖅ ᑕᐃᒪᐃᑦᑐᒧᑦ 

ᐊᑐᖅᑕᐅᓂᐊᖅᑐᓂᒃ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, . ᒥᔅᑕ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᑦᑐᓂᒃ ᒪᓕᒐᖃᕐᒪᑦ ᐱᓕᕆᕕᔅᓯ 

ᐋᖅᑭᒃᓱᐃᓂᐊᖅᑎᓪᓗᓯ ᓄᓇᓕᖕᓂ 

ᐋᓐᓂᐊᕕᒃᑖᕐᓂᐊᖅᑎᓪᓗᒋᑦ ᓄᑖᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᓗᒋᖅᑲᐃ ᐃᓚᖏᑦ ᑖᒃᑯᐊ, 

ᑖᓐᓇ ᐃᓪᓗ ᖃᓄᐃᓐᓂᖓ, ᖃᖓ ᓴᓇᔭᐅᓂᒥᓂᖓ, 

ᖃᓄᖅ ᐊᑲᐅᑎᒋᓂᖓ, ᓴᓇᒪᓂᖓᐃᓛᒃ ᐊᒻᒪᓗ 

ᐃᓄᒋᐊᔅᓯᕙᓪᓕᐊᓂᖏᑦ ᓄᓇᓖᑦ. ᑖᒃᑯᐊ 

ᐃᓚᒋᔭᐅᒻᒪᑕ ᐊᒻᒪᓗ ᐊᓯᖏᑦ ᑖᔅᓱᒪᖃᐃ ᑐᖏᓕᕐᒪ 

ᐅᖃᐅᓯᕆᑦᓯᐊᒃᑲᓐᓂᖅᑲᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ ᓱᓕᔪᖅ ᐊᒻᒪᓗ 

ᑲᒪᒋᔭᐅᓲᖑᒻᒥᔪᖅ ᖃᓄᖅ ᑲᒪᒋᔭᐅᖃᑦᑕᕐᒪᖔᑦ 

ᑲᒪᒋᔭᐅᑦᑎᐊᖃᑦᑕᕐᒪᖔᖅ. ᑖᓐᓇ ᐃᓚᒋᔭᐅᓪᓗᓂᓗ 

ᐊᒻᒪᓗ ᓄᑖᕈᖅᐸᓪᓕᐊᓲᖑᒻᒪᑕ ᑕᒪᒃᑯᐊ codes-

ᖑᓂᕋᖅᑕᐅᔪᑦ ᑕᒪᓐᓇᑦᑕᐅᖅ ᐃᓱᒫᓗᒋᔭᐅᓲᖅ, 

ᓄᑖᖑᓂᖅᓴᒥᑦ ᐋᓐᓂᐊᕐᕕᒻᒥ ᐱᔪᖃᕐᓂᐊᕐᒪᖔᖅ.  

 

ᑕᐃᒫᒃ ᐃᓱᒪᒋᔭᐅᓲᖅ, ᑭᓯᐊᓂ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᑦ 

ᐃᖅᑲᓇᐃᔭᖃᑎᒋᓪᓗᒋᑦ ᕿᒥᕐᕈᓲᖑᔪᒍᑦ 

ᐃᖅᑲᓇᐃᔭᖃᑎᖏᓪᓗ ᓇᓕᐊᒃ 

ᓯᕗᓪᓕᐅᓂᖅᓴᐅᒐᔭᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᓄᓇᓕᖕᓂ 

ᐋᓐᓂᐊᕕᒃᑖᕆᐊᖃᕐᓂᖅᐸᑕ ᓲᕐᓗ ᐃᒃᐱᐊᕐᔪᖕᒥᐅᑦ 

ᐋᓐᓂᐊᕕᒃᑖᕆᐊᖃᖅᐸᑕ ᖃᐅᔨᔭᐅᓚᐅᕐᓗᓂ ᖃᓄᖅ 

ᐊᑯᓂᐅᑎᒋᔪᖅ ᐱᓕᕆᓇᓱᖃᑦᑕᖅᐸᑦ  

ᖃᐅᔨᓴᐃᓚᐅᖅᖢᑎᒃ ᐃᒡᓗᒥᒃ ᐸᕐᓇᐅᑎᖃᓕᖅᖢᑎᒃ 

ᓄᑖᒥᒃ ᐋᓐᓂᐊᕕᒃᑖᕐᓂᖓᓄᑦ, ᖃᓄᖅ 

ᐊᑯᓂᐅᑎᒋᔪᖅ ᑕᐃᒪᓐᓇ ᐱᓕᕆᓇᓱᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ? ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᔭᕇᖅᑕᐅᓚᐅᖅᑳᖅᑎᓐᓇᒍ ᑕᐃᒪᓐᖓᑦ 

ᐃᓱᒪᒋᔭᐅᓕᕐᓂᖓᓂ ᐊᕐᕌᒍᑦ ᑕᓪᓕᒪᐅᒍᓐᓇᖅᑐᑦ, 

ᐃᓛᓐᓂᒃ 7-ᐅᓲᑦ ᑖᒃᑯᐊ ᐊᕐᕌᒍᐃᑦ. ᓇᑯᕐᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗᑦᑕᐅᖅ ᑭᐅᒐᕕᑦ, ᒥᓂᔅᑖ. ᖃᓄᐃᑦᑐᓂᒃ 

ᐸᕐᓇᐅᑎᖃᖅᐱᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑕᐃᒪᓐᓇ ᐃᒻᒥᒃᑰᖅᑐᒥᒃ, ᓲᕐᓗ ᑕᐃᒃᑯᐊ 

ᐊᔪᓕᕈᑕᐅᖃᑦᑕᖅᑐᓄᑦ ᐸᓂᖅᓰᕕᐅᖃᑦᑕᕐᓂᐊᕐᒪᑦ, 

ᓲᕐᓗ ᓄᓇᕗᒻᒥ ᓇᖕᒥᓂᕆᔭᐅᓕᕐᒪᑦ 

ᐊᔪᓕᕈᑕᐅᕙᒃᑐᓄᑦ ᑕᒪᒃᑯᓄᖓ 

ᑲᒪᒋᔭᐅᔾᔪᑎᖃᕐᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᐃᖃᓗᒃᑑᑦᑎᐊᕐᒥ 

ᐸᓂᖅᓰᕕᒃᑕᖃᖅᑐᖅ ᐊᐅᓚᓂᖃᖅᓯᒪᓕᖅᑐᖅ 

ᐆᒃᑐᕋᐅᑕᐅᓪᓗᓂ, ᖃᐅᔨᓴᐅᑕᐅᓪᓗᓂ 

ᓄᒃᑕᕐᓂᐊᖅᑐᖅ ᓯᕗᒧᐊᒧᖔᖅᑐᒍᑦ ᑲᖏᖅᖠᓂᕐᒧᑦ 

ᐃᓱᒪᓕᕆᓂᕐᒧᑦ ᐱᓕᕆᕕᖁᑎᖓᓂᑦ. ᑖᓐᓇ 

ᐃᓱᒪᓕᕆᓂᕐᒧᑦ ᓲᕐᓗ 

ᐊᑐᖅᑕᐅᑲᐃᓐᓇᖃᑦᑕᕐᓂᐊᖅᑐᖅ ᓱᕈᓯᒃᑯᕕᕕᓂᖅ, 

ᓱᕈᓯᓄᑦ ᐸᖅᑭᒃᓯᕕᕕᓂᖅ ᑕᐃᓐᓇ 

ᓄᑖᕈᕆᐊᖅᑕᐅᓂᐊᕐᓗᓂ ᐃᓱᒪᓕᕆᓂᕐᒧᑦ 

ᐱᓕᕆᕝᕕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

405 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᒃᑲᓐᓂᕐᓚᒍ. ᑖᒃᑯᐊ ᐃᒻᒥᒃᑰᖅᑐᑦ 

ᐱᓕᕆᕝᕖᑦ ᐊᔪᓕᕈᑎᖃᖃᑦᑕᖅᑐᓂᒃ ᓲᕐᓗ 

ᐊᑐᖅᑕᐅᖃᑦᑕᕐᓂᐊᖅᑐᑦ ᐸᓂᖅᓰᕕᐅᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. 

ᐊᖓᔪᖅᑳᖅ ᐋᓐᓂᐊᖅᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᐅᔪᖅ ᐃᓱᒪᓕᕆᓂᕐᒧᑦ 

ᐊᒻᒪᓗ ᑎᒥᒥᒍᑦ ᐊᔪᓕᕈᑎᖃᐅᖃᑦᑕᖅᑐᓄᑦ 

ᐊᑐᖅᑕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᓚᒥᐊᓗᒃ ᐊᑎᕋ ᑕᐃᔭᐅᓪᓗᓂ. ᒪᕐᕉᖕᓂᒃ 

ᐊᐱᖅᑯᑎᒃᓴᖃᕋᒪ ᒥᓂᔅᑕᒧᑦ ᐅᓪᓗᒥ.  

 

ᑕᐃᑦᓱᒪᓂ ᒫᓐᓇᕋᑖᖑᓚᐅᖅᑐᖅ 

ᓂᕈᐊᒐᒃᓴᐅᑎᓪᓗᑕ ᑕᐃᑦᓱᒪᓂ ᐳᓚᕋᓚᐅᖅᓯᒪᒐᒪ 

ᓂᕈᐊᖅᑕᐅᕕᒋᓯᒪᔭᓐᓂ ᑕᐃᒃᑯᐊ 

ᓂᕈᐊᖅᑕᐅᓯᒪᕕᒋᔭᓐᓃᓛᒃ ᐃᓚᖏᑦ ᐅᐸᓚᐅᖅᑕᒃᑲ 

ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᒡᓗᖁᑎᒋᔭᐅᔪᑦ ᐊᑐᖅᑕᐅᑲᐃᓐᓇᖅᑐᐃᑦ ᐃᒡᓗᐃᑦ. 

ᐃᓱᒫᓗᑎᓂᒃ ᓴᖅᑭᑦᑎᓚᐅᖅᑐᑦ ᑕᐃᑲᓂ ᓲᕐᓗ 

ᐃᒡᓗᖃᖅᑎᑕᐅᒐᒥᒃ ᓱᕐᓗ ᐃᓚᖏᑦ ᑕᐃᒃᑯᐊ 

ᐅᐃᖃᖏᖦᖢᑎᒃ ᐊᐃᑉᐸᖃᖏᖦᖢᑎᒡᓗ. ᒪᕐᕉᖕᓂᒃ 

ᐃᒡᓗᕈᓯᓕᖕᒥᒃ ᐃᓂᖃᖅᑎᑕᐅᖃᑦᑕᕐᒥᖕᒪᑕᒎᖅ.  

 

ᑕᐃᒃᑯᐊ ᐱᓕᕆᕕᓯ 

ᐃᓱᒪᒃᓴᖅᓯᐅᕈᑎᖃᖅᓯᒪᖕᒪᖔᑕ. ᒪᒥᐊᒃᑲᓗᐊᖅᐳᖓ 

ᐅᔾᔨᕈᓱᒃᖢᖓᓗ ᑕᒪᒃᑯᓂᖓ 

ᐃᒡᓗᑭᒃᓴᖅᑐᒻᒪᕆᐊᓘᒐᑦᑕ ᑕᒫᓂ ᒐᕙᒪᒃᑯᑦ 

ᐃᒡᓗᖁᑎᖏᑦ ᐱᓗᐊᖅᑐᒥ. ᐃᒻᒪᖄ 

ᐃᒡᓗᑭᒃᓴᖅᑎᓪᓗᑕ ᑕᐃᒪᓐᓇ ᐃᖃᓗᖕᓂ 

ᓄᓇᕘᒥᓕᒫᒥᒡᓗ ᐃᒡᓗᖃᖅᑎᑕᐅᓯᐊᖃᑦᑕᖁᓪᓗᒋᑦ 

ᑕᐃᒃᑯᐊ  

ᑎᑭᑲᐃᓐᓇᑐᐃᓐᓇᖅᐸᒃᑐᑦ ᐃᖅᑲᓇᐃᔭᖅᑏᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᖓᔪᖅᑳᖅ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑕᐃᒃᑯᐊ ᑎᑭᑕᐅᑲᐃᓐᓇᖃᑦᑕᖅᑐᓄᑦ 

ᐃᓪᓗᖁᑎᒋᔭᐅᔪᑦ ᐊᑭᑐᔪᖅᑐᕈᑎᓃᖏᑦᑑᒐᓗᐊᑦ 

ᑭᓯᐊᓂ ᒫᓐᓇ ᑐᔪᒻᒥᕕᐅᑲᐃᓐᓇᑐᐃᓐᓇᖃᑦᑕᖅᑐᑦ 

ᑕᐃᒃᑯᐊ ᑎᑭᓚᐅᐱᓪᓚᑦᑐᓄᑦ 

ᐊᑐᓚᐅᐱᓪᓚᑦᑕᐅᑐᐃᓐᓇᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.     

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᐊᒻᒪᓗ ᐊᖏᖁᑎᒋᑦᑎᐊᖅᑕᕋ 

ᒥᓂᔅᑕ ᖁᔭᓐᓇᓰᖅᖢᒍᓗ ᑭᐅᖕᒪᑦ ᐊᒻᒪᓗᑕᐅᖅ 

ᐱᔾᔪᑎᖃᕐᓗᑎᒃ ᒐᕙᒪᑯᓐᓄᑦ ᐃᖅᑲᓇᐃᔭᖅᑎᓂ 

ᐃᒡᓗᖁᑎᒋᔭᐅᔪᑦ ᑕᒪᒃᑯᐊ 

ᐃᒡᓗᑖᖅᑐᐃᓇᐅᔪᓐᓇᕐᓂᐊᕐᒪᑕ 

ᐃᖅᑲᓇᐃᔭᖅᑎᐅᔪᑦ. ᑕᕝᕗᖓ 

ᐊᓯᐊᓅᕐᓂᐊᓕᖅᐳᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᒫᓐᓇᕋᑖᖑᓚᐅᖅᑐᖅ ᑕᐃᒃᑯᓂᖓ 

ᐅᖃᖃᑎᖃᖃᑦᑕᖅᓯᒪᒐᑕ ᐱᓕᕆᕕᔅᓯᓂᒃ ᐃᒡᓗ 

1079 ᐱᔾᔪᑎᒋᓪᓗᒍ ᐃᖃᓗᖕᓂ ᐊᑐᖅᑐᐊᕈᑎᖓ 

ᐃᓱᓕᓐᓂᐊᓕᕐᒪᒡᒎᖅ ᑖᓐᓇᒎᖅ ᐃᒡᓗ 

ᐊᑐᖅᑐᐊᖅᑕᐅᔾᔪᑎᖓ ᓄᑖᕈᕆᐊᖅᑕᐅᔾᔮᖏᒻᒪᑦ. 

ᖃᓄᓕ ᐱᔨᑦᓯᕋᖅᑕᐅᔪᑦ ᑕᐃᒃᑯᓇᓂ ᐃᒡᓗᒥ 

ᐃᖅᑲᓇᐃᔭᖅᑕᐅᔪᑦ ᓄᒃᑎᖅᑕᐅᓂᐊᕐᒪᑕ ᐊᓯᐊᓄᑦ 

ᐱᓕᕆᕕᖕᒧᑦ ᐊᓯᖏᓐᓄᑦᓘᓐᓂᑦ ᐱᓕᕆᕕᖕᓄᑦ 

ᐊᓯᖏᓐᓄᑦ ᓄᒃᑎᖅᑕᐅᓂᐊᕐᒪᖔᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᖓᔪᖅᑳᖅ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓲᕐᓗ ᐅᖃᐅᓯᒃᑯᑦ ᐊᐱᖅᓱᕐᓇᒦᓕᖅᑐᖅ 

ᑖᓐᓇ ᐊᑭᑐᔪᖅᑐᕈᑎᓃᖏᑦᑐᖅ ᑖᓐᓇ. ᖃᓄᖅ 

ᐱᓕᕆᔨᖓ ᑭᐅᖁᒍᕕᐅᒃ  

ᑭᐅᔪᓐᓇᖅᑑᒐᓗᐊᑦ. ᑕᐃᓐᓇ ᕿᒪᖅᑲᐅᒐᒃᑯ ᑕᐃᓐᓇ 

ᐊᕗᖓ ᑐᑭᓯᒋᐊᕈᑎᒃᑲ ᑎᑎᕋᖅᓯᒪᔪᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᔾᔪᑎᖃᕋᑦᑕ ᐃᒡᓗ 1079 ᐱᔾᔪᑎᒋᓪᓗᒍ 

ᐃᖅᑲᓇᐃᔭᖃᑎᖃᖅᓯᒪᔪᒍᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓂᑦ 

ᐃᓂᑖᖔᖁᓪᓗᒋᑦ ᐊᓯᐊᓂᒃ. ᒫᓐᓇᓗ 

ᐃᖅᑲᓇᐃᔭᓕᖅᑐᒍᑦ ᐃᖅᑲᓇᐃᔭᖅᑎᑦ 

ᓄᒃᑎᖅᑕᐅᓂᐊᖅᑐᑦ ᑕᐃᑲᓐᖔᕐᓗᑎᒃ. 

ᐊᑐᖅᑐᐊᕈᑎᒋᔭᖓ ᐃᓱᓕᓐᓂᐊᕐᒪᑦ, ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐃᖅᑲᓇᐃᔭᖃᑎᒋᒐᑦᑎᒍᑦ ᒫᑦᓯᐅᑉ ᓄᕐᖑᐊᓂ 

ᐃᓱᓕᓐᓂᐊᓕᕐᒪᑦ ᐊᑐᖅᑐᐊᕈᑎ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᓪᓗ ᐃᓛᒃ 

ᐱᓕᕆᖃᑎᖃᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒥᒃ ᑕᐃᒫᒃ ᑭᐅᒐᕕᑦ ᒥᔅ 

ᑮᓇᐃᓐᓈᖅ. ᐊᐱᕆᕋᑖᖅᑐᖓᐃᓛᒃ ᐱᔾᔪᑎᒋᓪᓗᒍ 

ᐊᑭᑐᔪᖅᑐᕈᑎᒃᓴᓂᑦ ᐸᕐᓇᐅᑎᓂᒃ 

ᑕᑯᓚᐅᖏᑦᑎᐊᕋᒪ 

ᐊᒡᓚᕕᒃᑖᒃᑲᓐᓂᕐᓂᐊᕐᒪᖔᔅᓯᓘᓐᓃᑦ ᑕᐃᑯᓄᖓ 

ᑐᓯᓚᒃᑐᓄᑦ ᓯᐅᑎᕐᓗᒃᐸᑦᑐᓄᓪᓘᓐᓃᑦ 

ᐱᓕᕆᔭᐅᕕᒃᓴᒥᑦ ᐊᒻᒪᑦᑕᐅᖅ ᐊᖏᕐᕋᒥ ᐃᑲᔪᖅᑏᑦ. 

ᑕᐃᒫᒃ ᐊᐱᖅᑯᑎᒋᕋᑖᖅᑲᒃᑲ ᓯᕗᓂᑐᖃᖅᑎᓐᓄᑦ 

ᐊᑭᑐᔪᖅᑐᕈᑎᒃᓴᓂᒃ ᐱᑕᖃᖅᑑᔮᕋᑖᖏᑦᓯᐊᕐᖓᑦ 

ᑕᐃᒃᑯᐊ ᐊᑐᖅᑐᐊᕐᓗᓰ ᐱᑕᖃᖅᑕᓂᐊᖅᑭᓰᓛᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒎᖏᑦᑐᖅ) ᑖᑦᓱᒧᖓ  

ᑭᐅᖁᓪᓗᒍ ᐊᓪᓚᑦᕕᓕᕆᓂᖅᓴᐅᒻᒪᑦ ᑐᖏᓕᓐᓄᑦ. 

ᓇᑯᕐᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ ᑕᐃᓐᓇ 1079 ᐊᒻᒪ ᐊᓪᓚᒃᕕᒐᓚᖏᑦ 

ᓄᓇᓕᕆᔨᒃᑯᑦ ᒐᕙᒪᓕᕆᔨᒃᑯᑦ ᐱᔨᑦᓯᕋᑦᑎᖏᑦᑕ 

ᑖᒃᑯᐊ ᐊᑐᖅᑐᐊᖅᑕᐅᓂᐅᓴᔪᑦ. ᑖᒃᑯᐊ ᐊᑭᒥᓂᖏᑦ 

1079-ᒥᑦ ᐊᑐᖅᑐᐊᕈᑎᒥᓃᑦ 

ᐊᐅᓪᓛᖅᑕᐅᑐᐃᓐᓇᓂᐊᖅᑐᑦ ᐊᓯᖔᖏᓐᓂᒃ 

ᐃᓪᓗᓂᒃ ᐊᑐᖅᑐᐊᕈᑕᐅᓗᑎᒃ. ᑕᐃᒪ ᑕᑦᕙ 

ᐱᓕᕆᐊᕆᒐᓱᒃᐸᕗᑦ ᐃᓯᒃᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᒎᓕᖅᑐᖅ) ᑕᐃᓐᓇ ᐃᓱᒪᒃᑯᑦ 

ᐃᑲᔪᖅᑕᐅᔭᕆᐊᓕᓐᓄᑦ ᐊᖏᕐᕋᕆᔭᐅᓲᖅ, ᑕᒪᒃᑯᐊ 

ᐃᓱᒪᒃᑯᑦ ᐊᔅᓱᕈᕈᑎᖃᖃᑦᑕᖅᑐᑦ ᓄᓇᕗᑦ 

ᓯᓚᑖᓅᖅᑕᐅᒋᐊᖃᓲᖑᒻᒪᑕ. ᑕᐃᓐᓇᓕ 

ᓱᕈᓯᒃᑯᕕᐅᖃᑦᑕᖅᑐᖅ ᓱᒻᒪᑦ ᐋᖅᑭᑕᐅᓐᓂᖅᑲ 

ᓄᓇᕗᑦ ᓯᓚᑖᓅᖅᑕᐅᓂᐊᕐᓗᓂ ᑕᒫᓂ ᓄᓇᕗᒻᒥ 

ᑕᐃᒪᐃᑦᑐᓕᕆᒐᓱᓐᖏᖔᖅᑐᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐊᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᖓ ᐃᓄᓕᕆᔨᒃᑯᓐᓄᑦ 

ᒥᓂᔅᑐᐊᑕ ᑕᐃᓐᓇ Children’s Group Home-

ᖑᓚᐅᖅᑐᖅ ᐱᓕᕆᐊᕆᒻᒪᒍ. ᑕᐃᔅᓱᒧᖓ 

ᐊᐱᖅᑯᑎᒋᔪᓐᓇᕋᔭᖅᑕᖓ ᑕᐃᒃᑯᐊ 

ᖃᓄᐃᓕᖓᔾᔪᓯᖏᑦ ᓱᕈᓯᓄᑦ ᐊᖏᕐᕋᕆᔭᐅᔪᖅ. 

ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ.  

ᓴᒻᒧᖅᑐᖅ (ᑐᓵᔨᑎᒍᑦ): ᐊᓯᐊᓄᖔᖅ 

ᐅᖃᐅᓯᖃᕐᓗᖓ. ᑕᒪᒃᑯᐊ ᐋᓐᓂᐊᕖᑦ 

ᓄᓇᓯᐅᑎᖏᑦ ᐊᑐᖅᑕᐅᕙᓐᖏᑉᐸᑕ ᐋᓐᓂᐊᔪᓂᒃ 

ᐊᔾᔭᕈᑕᐅᓕᑦ ᐋᓐᓂᐊᕕᒻᒧᑦ ᐋᓐᓂᐊᕕᒻᒥ. ᖃᓄᕐᓕ 

ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ ᐅᓯᔭᐅᔾᔪᑎᔅᓴᓂᒃ 

ᑳᓐᑐᕌᖃᖃᑦᑕᖅᑲᑦ ᑕᐃᒪᐃᑦᑐᓂᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᑦᓯᕙᐅᑕᖅ. 

ᑕᒪᓐᓇ ᓄᓇᓕᓐᓂ ᐋᓐᓂᐊᕝᕕᓕᐊᕐᓂᖅ ᑮᓇᐅᔭᓂᑦ 

ᐊᑐᐃᓐᓇᖃᕐᕕᐅᖃᑦᑕᖏᒻᒪᑦ ᑕᐃᒫᒃ 

ᐃᓕᖅᑯᓯᖃᖅᐸᖏᑦᑐᐃᑦ ᐋᓐᓂᐊᕐᕕᓕᐊᖅᑐᐃᑦ 

ᓄᓇᓕᓐᓂ ᓇᒻᒥᓂᖅ ᐋᓐᓂᐊᕐᕕᓕᐊᖃᑦᑕᕆᐊᖃᓲᑦ. 

ᐃᓛᓐᓂᒃᑯᑦ ᖃᐅᔨᒪᒐᓗᐊᖅᑐᖓ ᓄᓇᓕᓐᓂ 

ᕼᐋᒻᓚᒋᔭᐅᔪᐃᑦ ᐋᖅᑭᑦᑎᕆᖃᑦᑕᖅᑐᑦ ᑕᐃᒃᑯᓂᖓ 

ᐸᓖᓯᖑᐊᖏᓐᓂᒃ ᐊᑐᖅᑎᑦᑎᓲᖑᔫᒐᓗᐊᑦ 

ᑐᓴᕐᓇᓲᖅ. ᓇᑯᕐᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᒪᓂᑦᑐᐊᖅ 25-ᓂ ᐅᑭᐅᐸᓗᓐᓂᒃ 

ᑕᒫᓃᔅᓯᒪᓕᕐᖓᑦ ᐊᒻᒪ ᖃᒪᓂᑦᑐᐊᕐᒥᐅᑕᐃᑦ 2,400 

ᐅᖓᑖᓃᓕᖅᑐᑎᑦ. ᑕᒫᓂᐸᓗᒃ 400-600 ᐃᓄᓐᓂ 

ᐃᖅᑲᓇᐃᔭᖅᑐᖃᓕᕆᓪᓗᓂ ᐅᔭᕋᓐᓂᐊᕕᒻᒥ 

ᒥᐊᑐᐹᒃᔅ-ᑯᓐᓂ. ᐊᓪᓛ ᒫᓐᓇ ᐋᓐᓂᐊᕕᑦᑎᓐᓂ 

ᒪᕐᕉᓐᓂᒃ ᐃᖅᑲᓇᐃᔭᐃᓐᓇᐸᑦᑑᓐᓂᒃ 

ᐋᓐᓂᐊᓯᐅᖅᑎᓖᒃ ᐊᒻᒪ 

ᐃᖅᑲᓇᐃᔭᑲᐃᓐᓇᐸᑦᑑᓐᓂᒃ. 6-ᓂᑦ 

ᐋᓐᓂᐊᓯᐅᖅᑎᖃᕆᐊᖃᖅᑐᖅ. ᒫᓐᓇ 

ᐋᓐᓂᐊᕕᓕᐊᑐᐃᓐᓇᖃᑦᑕᑕᖅᑯᐃᑦ, 

ᐃᓱᒪᓕᕆᔭᐅᔭᖅᑐᑐᐃᓪᓗ, ᑕᓚᕖᓴᒃᑯᓪᓗ 

ᐃᑲᔪᖅᑕᐅᒍᓐᓇᖅᑐᐃᑦ, ᑐᐊᕕᕐᓇᑐᒃᑯᓪᓗ 

ᐱᓕᕆᐊᕆᔭᐅᔪᐃᑦ. ᑕᒪᒃᑯᐊ 

ᐱᕕᑭᔅᓱᓗᐊᖅᑐᐃᓐᓇᐅᓪᓗᑎᒃ ᐱᓕᕆᕙᓕᖅᑐᐃᑦ 

ᖃᒪᓂᑦᑐᐊᕐᒥᐅᑦ ᐃᓄᒋᐊᔅᓯᑲᓪᓚᓐᓂᖓ 

ᐱᔾᔪᑎᒋᓪᓗᒍ ᐅᔭᕋᓐᓂᐊᑎᖅᑕᖃᓕᕐᓂᖓᓗ. ᖃᖓ 

ᖃᒪᓂᑦᑐᐊᕐᒥ ᐋᓐᓂᐊᕕᒻᒥ 

ᓴᓇᔪᖃᕋᔭᓐᖑᐊᖅᑲᑭᐊᖓᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᐊᐱᕆᑦᑎᐊᖅᑐᖅ 

ᑕᒪᑐᒥᖓ ᑖᓐᓇ ᖃᒪᓂᑦᑐᐊᖅ ᓘᒃᑖᓕᐊᕐᕕᖓ 

1985-ᒥ ᓴᓇᔭᐅᓚᐅᖅᓯᒪᔪᖅ. ᒫᓐᓇ ᓱᓕ 

ᐃᓱᒪᔅᓴᖅᓯᐅᕈᑕᐅᔪᖅ ᑕᐃᒃᑯᐊ 

ᓯᕗᓪᓕᐸᐅᔾᔭᐅᔭᕆᐊᓖᑦ. ᒫᓐᓇ ᐊᖏᕋᓱᐊᖅᑕᕗᑦ.  

 

ᐊᒻᒪᓗᑦᑕᐅᖅ ᓴᓂᑭᓗᐊᖅ, ᑭᓐᖓᐃᑦ, ᑕᐃᒃᑯᐊ 

ᓯᕗᓪᓕᖅᐸᐅᔭᕆᐊᖃᕐᒪᑕ. ᑕᐃᒃᑯᐊ 

ᐱᔭᕇᓚᐅᖅᑎᓪᓗᒋᑦ ᑭᓯᐊᓂ ᑭᖑᓂᐊᒍᑦ ᑖᓐᓇ 

ᐱᖓᓲᔪᐃᑦ ᐃᓱᒪᔅᓴᖅᓯᐅᕈᑕᐅᓯᒐᔭᖅᑐᐃᑦ ᑕᐃᑲᓂ 

ᖃᒪᓂᑦᑐᐊᖅ ᐃᓚᒋᔭᐅᓪᓗᓂ ᖁᕐᓗᖅᑑᖅ 

ᕿᑭᖅᑕᕐᔪᐊᖅ.  

 

ᑖᒃᑯᐊ ᓇᓪᓕᐊᖑᔭᕐᒪᖔᑕ ᓯᕗᓂᔅᓴᑎᓐᓂ 

ᓇᓗᓇᐃᖅᑕᐅᒋᐊᖃᕋᔭᖅᑐᖅ. ᑕᐃᒃᑯᐊ 

ᐱᔭᕇᓚᐅᖅᑎᓪᓗᖏᑦ ᓯᕗᓪᓕᖅᐸᐅᔾᔭᐅᔭᕆᐊᓖᑦ 

ᒫᓐᓇ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᑦᑕᐅᖅ ᖁᔭᓐᓇᒦᖅᑕᕋ ᑕᐃᒫᒃ ᑭᐅᒻᒪᑦ. ᑕᐃᒪ 

ᑭᓱᓂᑦ ᐱᔾᔪᑎᖃᖅᑐᑎᒃ ᐋᓐᓂᐊᕕᓕᐊᓚᕿᓲᖑᕙᑦ 

ᓄᑖᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᕆᔭᐅᕋᑖᕐᒥᔫᒐᓗᐊᖅ ᒪᓕᒐᓕᐅᖅᑏᑦ 

ᐃᓚᖓᓐᓄᑦ, ᑭᐅᒃᑲᓐᓂᕐᓂᐊᖅᑲᕋ. ᑖᒃᑯᐊ 

ᐃᓱᒪᔅᓴᖅᓯᐅᕈᑕᐅᓯᖃᑦᑕᖅᑐᐃᑦ 

ᐃᓄᒋᐊᑉᐸᓪᓕᐊᓂᖏᑦ ᐊᒻᒪᓗᑦᑕᐅᖅ ᑖᓐᓇ ᖃᓄᖅ 

ᐱᑐᖃᐅᑎᒋᓕᕐᒪᖔᑦ ᓘᑦᑖᓕᐊᕐᕕᐅᖃᑦᑕᖅᑐᖅ. 

ᐱᑐᖃᐅᑎᒋᑐᐃᓐᓇᕐᓂᖓᓅᓐᖐᑦᑐᖅ  

ᐊᑐᖅᑕᐅᓯᒪᓂᖓᓄᑦ.  

 

ᓴᓇᒪᓂᖓ ᖃᓄᐃᒻᒪᖔᑦ ᐊᒻᒪᓗ ᑕᒪᒃᑯᐊ ᐊᓯᖏᑦ 

ᒥᔅ ᑮᓇᐃᓐᓇᐅᑉ ᑭᐅᖅᑲᐅᒻᒥᔭᖏᑦ. ᓲᕐᓗ 

ᒪᓕᑦᑎᐊᓕᕋᓗᐊᕐᒪᖔᑕ ᑕᐃᒃᑯᓂᖓ 

ᒪᓕᑦᑕᐅᔭᕆᐊᖃᖅᐸᑦᑐᓂᒃ ᐃᓪᓗᓄᑦ 

ᒪᓕᒐᔅᓴᓕᐊᕆᔭᐅᓯᒪᖃᑦᑕᖅᑐᐃᑦ building codes-

ᖑᓂᕋᖅᑕᐅᔪᐃᑦ ᐊᒻᒪᓗ ᐊᓯᖏᑦ ᑕᒪᒃᑯᐊ 

ᐃᓱᒪᒋᔭᐅᒋᐊᖃᑦᑕᖅᑐᐃᑦ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᓐᖑᐊᖅ. 

 

ᒥᑭᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒥᓂᔅᑕᐅᔪᕐᓗ ᑭᐅᔾᔪᓯᐊ, ᒪ’ᓈᖅᐸᕋ. ᖃᒪᓂᖅᑐᐊᖅ 

ᐋᓐᓂᐊᕐᕕᒃᑖᕆᐊᖃᓪᓚᕆᖕᒪᑦ ᓄᑖᕐᒥᒃ. (ᑐᓵᔨᑎᒍᑦ) 

ᒥᓂᔅᑕ ᐅᖃᕈᓐᓇᖅᑳ ᐊᑭᑐᔪᖅᑐᕈᑎᔅᓴᓄᑦ 

ᐸᕐᓇᐅᑎᓅᖃᑕᐅᑎᒍᓐᓇᕐᓗᓂᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᔭᐅᖃᑦᑕᖅᓯᒪᕙᒌᖅᑐᖅ ᖃᒪᓂᖅᑐᐊᖅ, 

ᑭᓯᐊᓂ ᑕᐃᒃᑯᐊᑦᑕᐅᖅ ᐊᓯᖏᑦ 

ᓯᕗᓪᓕᖅᐹᖑᖅᑳᕆᐊᓖᑦ ᐊᑐᖅᑕᐅᓂᖓ, 

ᓱᕋᔅᓯᒪᓂᖅᓴᐅᔪᐃᑦ ᓯᕗᓪᓕᖅᐸᐅᒋᐊᖃᕐᒪᑕ.  

 

ᐅᖃᕋᑖᕋᒪ ᑕᐃᒃᑯᐊ ᐱᔭᕇᖅᑕᐅᓚᐅᖅᑎᓪᓗᒋᑦ 

ᑖᓐᓇ ᖃᒪᓂᖅᑐᐊᖅ ᑕᐃᒃᑯᐊᓗ ᓄᓇᓖᑦ ᒪᕐᕉᒃ 

ᐊᐃᑉᐸᖏᑦ ᓇᓖᕌᖅᑕᐅᒋᐊᖃᓯᒍᒫᖅᑐᐃᑦ ᓇᓪᓕᐊᒃ 

ᓯᕗᓪᓕᖅᐸᐅᔾᔭᐅᒋᐊᖃᓯᒐᔭᕐᒥᒻᒪᖔᑦ ᑕᐃᒃᑯᐊ  

ᓯᕗᓪᓕᖅᐹᖑᔭᕆᐊᓖᑦ ᓱᓕ ᐅᓄᖅᑑᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᒥᑭᓐᖑᐊᖅ. 

 

ᒥᑭᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᒥᓂᔅᑕ ᑭᐅᕋᑖᕐᒪᑦ ᑕᐃᒫᒃ. ᑖᓇ 

ᖃᒪᓂᖅᑐᐊᖅ ᓯᕗᓂᑦᑎᓐᓄᑦ ᐸᕐᓇᐅᑎᔅᓯᓐᓃᑉᐹ 

ᓄᑖᕐᒥᑦ ᐋᓐᓂᐊᕕᖓ ᐊᓯᔾᔨᖅᑕᐅᓛᕐᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖓᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᒥᑭᓐᖑᐊᖅ.  

 

ᒥᑭᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒥᓂᔅᑕᑦᑕᐅᖅ ᖁᔭᓐᓇᒦᒃ ᑕᐃᒫᒃ ᑭᐅᒻᒪᑦ 

ᐊᓯᐊᓄᓪᓕ ᓴᖑᒋᐊᕐᓗᖓ ᒥᑭᔪᓄᑦᑕᐅᖅ, 

ᒥᑭᔫᑕᐅᓂᖅᓴᓄᑦ. ᐋᓐᓂᐊᖅᑐᓕᕆᔨᒃᑯᑦ 

ᐸᕐᓇᐅᑎᖃᖅᑳᑦ ᓄᑖᕈᖅᓯᒋᐊᕐᓂᐊᕐᓗᑎᒃ 

ᐊᓪᓚᕕᒻᒥᑦ ᓱᓇᒃᑯᑖᕈᓘᔭᖏᓐᓂᑦ ᐋᓐᓂᐊᕕᐅᓪᓗ 

ᖃᐅᔨᓴᕈᑎᕈᓘᔭᖏᓐᓂᑦ ᓄᓇᕗᓕᒫᒥᑦ, 

ᐃᓛᒃᑰᖅᑕᑐᐃᓐᓇᖏᓪᓗᒋᑦ, 

ᒪᑦᑐᓯᖅᓱᑐᐃᓐᓇᖏᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᐃᑦ ᖃᐃᑕᐅᖃᑦᑕᖅᑐᑦ 

ᑕᐃᒪᐃᓕᖓᒻᒥᒻᒪᑕ, ᓯᕗᓪᓕᖅᐸᐅᔾᔭᐅᔭᕆᐊᓖᑦ 

ᑐᐊᕕᕐᓂᖅᓴᐃᑦ ᑭᓯᐊᓂ ᕿᒥᕐᕈᔭᐅᖅᑳᖃᑦᑕᖅᑐᐃᑦ 

ᐊᒻᒪᓗ ᐃᖅᑲᓇᐃᔭᖅᑏᑦ ᑕᐃᑲᓂ ᓘᑦᑖᓕᐊᕐᕕᒻᒥ 

ᑖᒃᑯᓄᖓ ᐱᓕᕆᕝᕕᑦᑎᓐᓄᑦ 

ᐅᐸᖅᑳᖃᑦᑕᕆᐊᖃᓲᖑᒻᒪᑕ ᑭᓱᓂᒃ 

ᐱᒋᐊᖃᓕᕌᖓᑕ.  

 

ᐊᒻᒪᓗᑦᑕᐅᖅ ᐃᓛᓐᓂᒃ ᑐᐊᕕᕐᓇᖅᑐᖅᑕᖃᓕᕋᖓᑦ 

ᑕᐃᒃᑯᐊ ᑎᑎᖅᓯᓯᒪᔪᒥᓂᐅᒐᓗᐊᑦ 

ᓴᓂᕐᕙᖅᑕᐅᓪᓗᑎᒃ, ᑕᐃᒃᑯᐊ 

ᑐᐊᕕᕆᐊᖃᖔᖅᑐᐃᑦ ᓯᕗᓪᓕᖅᐸᐅᔾᔭᐅᖃᑦᑕᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᒥᑭᓐᖑᐊᖅ.  

 

ᒥᑭᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒫᒃ ᑭᐅᒻᒪᑦ. ᑕᐃᒪ 

ᐅᐊᑦᑎᐊᕉᖅᑲᐅᔪᖅ ᒥᓂᔅᑕ ᐅᖃᖅᑲᐅᒻᒪᑦ, 

ᐅᖃᖃᑦᑕᖅᓯᒪᒻᒪᓂᓛᒃ ᐊᔾᔨᒌᐸᓗᓐᓂᑦ 

ᑎᑎᕋᐅᔭᖅᓯᒪᓂᖏᓐᓂᑦ 

ᐊᑐᖃᑦᑕᓛᕐᓂᐊᕐᓂᖃᖅᑐᑎᒃ 

ᐋᓐᓂᐊᕕᓕᐅᓕᕋᐃᑉᐸᑕ. ᖃᖓ ᑕᒪᓐᓇ 

ᐊᑐᖅᑕᐅᓕᓛᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᔾᔨᒌᔾᔫᒥᔪᓂᑦ 

ᑎᑎᕋᐅᔭᖅᓯᒪᒐᓱᖃᑦᑕᕐᓂᖅ 2008-ᒥ 

ᐱᒋᐊᓚᐅᖅᓯᒪᔪᖅ ᐱᒋᐊᕈᑎᖃᖅᑐᑎᒃ ᓇᐅᔮᕐᒥ 

ᐋᓐᓂᐊᕕᔅᓴᖓᓂᑦ ᐊᒻᒪᑦᑕᐅᖅ 

ᐊᑐᖅᑕᐅᖃᑦᑕᕐᓂᐊᓕᕆᓪᓗᓂ ᐊᓯᖏᓐᓄᑦ 

ᐋᓐᓂᐊᕕᓕᐊᕆᓂᐊᖅᑕᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᒥᑭᓐᖑᐊᖅ.  

 

ᒥᑭᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᒃᑲᓐᓂᕈᒪᔭᕋ ᒥᓂᔅᑕ ᑭᐅᕋᑖᕐᖓᑦ. ᑕᐃᒪ 

ᖄᖓᒍᒃᑲᓐᓂᖅ ᐊᐱᖅᑯᑎᔅᓴᖃᕋᒪ, 

ᐊᔾᔨᒌᔾᔫᒥᔪᓂᓂᓛᒃ 

ᐋᓐᓂᐊᕕᓕᐅᕋᓱᖃᑦᑕᕐᓂᐊᓕᖅᑎᓪᓗᓯ ᐱᒋᐊᖅᑐᒍ 

2008-ᒥᓂᑦ, ᖃᓄᖅ ᑖᓐᓇ ᐃᑲᔪᕐᓂᖃᖅᑲ 

ᓄᓇᓕᓕᒫᓂᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ, ᑖᓐᓇ ᒫᓐᓇᐅᔪᒃᑯᑦ 

ᓘᒃᑖᓕᐊᕐᕕᐅᖃᑦᑕᖅᑐᐃᑦ ᐃᓪᓗᖏᑦ 

ᓴᓇᔭᐅᕙᓪᓕᐊᓕᖅᑎᓪᓗᖏᑦ ᑖᔅᓱᒥᖓ 

ᐊᔾᔨᒌᑐᐃᓐᓇᐸᓘᓕᕋᔭᕐᒪᑕ ᐃᒻᒪᖃ ᓯᕗᓂᑦᑎᓐᓄᑦ  

ᐅᖃᖅᑲᐅᒐᑦᑕ ᐃᓪᓕᖅᑕᖃᒃᑲᓐᓂᖅᓴᐅᖁᓕᖅᓱᑎᒍᑦ.  

ᑕᐃᒃᑯᓄᖓ 

ᒥᐊᓂᕆᔭᐅᓂᖅᓴᐅᖏᓐᓇᐅᔭᕆᐊᓕᓐᓄᑦ ᐃᑲᕐᕋᐃᑦ 

ᖃᐅᑕᒫᖏᓛᒃ ᐅᓐᓂᑦᓯᒪᔪᖅᑕᖃᕐᕕᐅᓕᕐᓗᓂ.  

 

ᐊᓯᔾᔨᐸᓪᓕᐊᔫᒐᓗᐊᖅ ᑕᕝᕘᓇ ᑭᓯᐊᓂ 

ᐋᓐᓂᐊᓯᐅᖅᑎᓄᓪᓗ ᐅᐸᖅᑕᐅᒑᖓᑦ ᓄᑖᓄᑦ 

ᐃᑲᓐᖓᑦ ᓄᓇᓖᑦ ᐊᐃᑉᐸᖓᓃᖔᖅᑐᒥᓂᐅᓪᓗᑎᑦ 

ᑕᐃᑯᖓ ᐃᖅᑲᓇᐃᔭᑲᐃᓐᓇᕆᐊᖅᑐᖅᑲᑕ 

ᐊᔾᔨᒌᔾᔫᒥᔪᓂᒃ ᐱᓕᕆᕝᕕᖃᓕᕋᔭᕐᒪᑕ. ᑕᒪᓐᓇ 

ᐃᓚᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᒋᑦᑎ 

ᐃᖅᑲᓇᐃᔭᖅᑎᖏᑦ ᒥᓂᔅᑕ ᐃᐊᓪ.  

 

ᑖᓐᓇ ᐊᐱᖅᑯᑎᒋᔪᒪᓕᕐᒥᔭᕋ ᑭᓐᖓᕐᓂ 

ᐋᓐᓂᐊᕕᒃᑖᕆᐊᖃᕐᓂᖓ ᑕᕝᕙᓂ ᓇᓗᓇᐃᖅᓯᒪᒻᒪᑦ 

CGS-ᑯᒡᒎᖅ ᐸᕐᓇᓚᐅᖅᑎᓐᓇᒋᑦ 

ᖃᐅᔨᓴᖁᓯᖃᕈᒫᕐᒪᑕ ᑖᓐᓇ ᑭᓐᖓᕐᓂ 

ᐋᓐᓂᐊᕕᖓᑕ ᓄᑖᒥᒃ ᐱᑕᑦᓯᒋᐊᖃᕐᓂᖓᓂ.  

 

ᑖᓐᓇ ᓇᓗᓇᐃᔭᖅᓯᒪᒻᒪᐃᓛᒃ ᐸᐃᑉᐹᓂᒃ 

ᑐᓂᔭᐅᓯᒪᔭᑦᑎᓐᓂ 1983-ᒥᒡᒎᖅ 

ᓴᓇᔭᐅᓚᐅᖅᓯᒪᒻᒪᑦ ᐊᒻᒪᓗ 1983-ᒥᒎᖅ 

ᐃᓅᓕᓚᐅᖅᓯᒪᒋᓪᓗᖓ. ᐊᐱᕆᒍᒪᑐᐃᓐᓇᖅᑐᖓᓕ 

ᑖᓐᓇ ᐊᔾᔨᒌᑦᑐᓂᒎᖅ ᓴᓇᓯᒪᓂᖏᓐᓂᒃ ᐊᑐᕐᓗᑎᑦ 

ᑖᓐᓇ ᓴᓇᔭᐅᒍᒫᕐᒪᑦ ᐃᖅᑲᓇᐃᔭᖅᑎᓄᓪᓗ 

ᐃᓪᓗᔅᓴᖃᕐᕕᐅᒐᔭᖅᑲᑦ ᐊᒻᒪᓗ ᐱᑕᖃᕐᓂᐊᕈᓂ 

ᖃᑦᓯᓂ ᐃᖅᑲᓇᐃᔭᖅᑎᓄᑦ ᓇᔪᕐᕕᖃᕋᔭᕆᕙ? 

ᖁᔭᓐᓇᒦᒃ.  

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓗᐊᕕᒃ. 

(ᑐᓵᔨᑎᒍᑦ) ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ, ᒥᔅ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᓐᖓᕐᓂ ᐋᓐᓂᐊᕕᖓ 

ᐋᓐᓂᐊᕕᔅᓴᖓ ᐸᕐᓇᑕᐅᔪᖅ ᑕᓪᓕᒪᓄᑦ 

ᐋᓐᓂᐊᓯᐅᖅᑎᓄᑦ. ᑕᓪᓕᒪᓂᒃ 

ᐋᓐᓂᐊᓯᐅᖅᑎᖃᕐᓂᐊᕐᓗᓂ. ᐊᒻᒪᑦᑕᐅᖅ 

ᑎᑭᖃᑦᑕᖅᑐᓂ ᓘᒃᑖᓂᒃ ᑐᔪᕐᒥᕕᖃᕋᔭᕐᒥᔪᖅ ᒫᓐᓇ 

ᐋᓐᓂᐊᕕᒻᒥ ᐱᓕᕆᐊᖑᖃᑦᑕᖅᑐᐃᑦ 

ᐱᕕᖃᖅᑎᑕᐅᒐᓱᓪᓗᑎᑦ. ᑖᓐᓇ ᐃᓚᒋᔭᐅᒻᒪᑦ 

ᐱᖓᓱᓂᒃ ᑎᓴᒪᓂᓪᓘᓐᓃᑦ 

ᓯᓂᕝᕕᑖᖅᑎᑕᐅᒃᑲᓂᕐᓂᐊᕐᓗᑎᑦ ᖃᐅᑕᒫᑦ 

ᐅᓐᓄᐊᑕᒫᑦ ᐃᑲᔪᖅᑕᐅᒋᐊᖃᓲᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᓇᑯᕐᒥᒃ, ᒥᔅ ᐃᐊᓪ ᑭᐅᔪᓐᓇᕋᕕᑦ ᐊᒻᒪᓗ 

ᖁᔭᒋᑦᓯᐊᖅᑕᕗᐃᓛᒃ ᑖᓐᓇ ᓴᓇᔭᐅᓂᐊᕐᓂᖓ 

ᓴᓇᔭᐅᒍᒫᕐᓂᐊᕐᓂᖓ ᑐᓴᕆᐊᖓ. ᑖᒃᑯᐊ 

ᓇᓗᓇᐃᕋᑖᕋᕕᒋᑦ 

ᐃᖅᑲᓇᐃᖅᑎᖃᒃᑲᓐᓂᕆᐊᖃᕋᔭᕆᕚᑦ ᓲᕐᓗ 

ᐱᑐᐃᓐᓇᐅᖏᑦᑐᒥᒃ ᐊᓯᖏᓐᓂᓪᓘᓐᓃᑦ 

ᐊᑐᒐᒃᓴᖃᕐᓂᐊᕐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. (ᑐᓵᔨᑎᒍᑦ) 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᒃᑯᐊ 

ᑕᐃᑯᓐᖓᑲᐃᓐᓇᑐᐃᓐᓇᖃᑦᑕᕋᔭᖅᑐᐃᑦ 

Specialists-ᖑᓂᕋᖅᑕᐅᔪᑦ 

ᑕᐃᑲᓃᖏᓐᓇᕋᔭᓐᖏᑦᑐᑦ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ. ᑖᒃᑯᓇᓐᖓᐃᓛᒃ ᐸᐃᑉᐹᓂᒃ 

ᐱᓯᒪᔭᑦᑎᓐᓂᒃ ᓇᓗᓇᐃᔭᖅᓯᒪᒻᒪᑕ  

ᑕᐃᓐᓇᒎᖅ ᑎᑎᕋᐅᔭᖅᐸᓪᓕᐊᓂᖓ 

ᑲᔪᓯᓂᐊᕐᓂᖓᓂ 2015-16-ᒥ ᐊᓱᐃᓪᓛᒃ ᑖᓐᓇᒎᖅ 

ᐋᓐᓂᐊᕕᒃ ᓴᓇᔭᐅᕙᓪᓕᐊᓕᕐᓗᓂ 2016-17-ᒥ 

ᐱᔭᕇᕐᕕᔅᓴᖃᖅᓱᓂ ᓴᓇᔭᐅᓂᖓ 2018-19-

ᖑᓕᖅᐸᑦ. ᑖᒃᑯᐊ ᓱᓕ ᓈᒻᒪᓈᖅᓯᒪᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᕗᕐᖓᒍᑦ ᐸᕐᓇᑕᐅᓂᖓᑕ 

ᑭᓐᖓᕐᓂᑦ ᐋᓐᓂᐊᕕᔅᓴᐅᑉ ᐋᖅᑭᔅᓯᒪᔪᖅ 2014-15-

ᒧᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᓂᑦ 

ᓴᓇᔭᐅᒋᐊᕈᑎᔅᓴᖏᓐᓂᑦ ᓂᕆᐅᓇᖅᑐᖅ 2016-17 

ᐊᕐᕌᒍᖓᓂ, ᐊᒻᒪᓗ ᐱᔭᕇᕐᕕᔅᓴᖃᕋᔭᓐᖑᐊᖅᑐᓂ 

ᒫᔅᓯ 2018-ᖑᓕᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐃᐊᓪ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᓇᑯᕐᒦᒃ, ᒥᔅ 

ᐃᐊᓪ. ᑖᓐᓇ ᒫᓐᓇ ᐊᑐᖅᑕᐅᔪᖅ ᖃᓄᕐᓕ 

ᐃᓱᒪᒋᔭᐅᓯᒪᕙ ᖃᓄᖅ ᐊᑐᖅᑕᐅᓂᐊᕐᒪᖔᖅ 

ᐅᕝᕙᓗ ᐅᓇ ᓄᑖᖅ ᐃᓂᒋᔭᖓᓃᓐᓂᐊᖅᑲ? 

ᑐᑭᓯᓇᕈᒪ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ. 

(ᑐᓵᔨᑎᒍᑦ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᒫᓐᓇ ᓇᓗᓇᐃᖅᓯᒪᓐᖏᑦᑐᖅ 

ᐃᖅᑲᓇᐃᔭᖃᖅᑎᑦᑎᕙᓪᓕᐊᔪᒍᑦ ᑖᒃᑯᓂᖓ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓂᑦ, 

ᐊᓯᖏᓐᓂᓪᓗ, ᕼᐋᒻᒪᓚᒃᑯᓐᓂᓪᓗ ᑕᒪᑐᒥᖓ. ᒫᓐᓇ 

ᓱᓕ ᐸᕐᓇᒃᑐᒍᑦ. ᓇᑯᕐᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐃᐊᓪ. ᒥᔅᑕ 

ᔪᐊᓇᓯ. 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᑖᔅᓱᒪ ᐊᓯᐊᓂᒃ 

ᐊᐱᕆᒃᑲᓐᓂᕈᒪᓵᓕᕐᒥᒐᒪ 

ᐅᖃᐅᓯᐅᒐᓛᖅᑲᐅᒋᓪᓗᓂ ᐋᓐᓂᐊᕖᑦ 

ᐃᖏᕐᕋᔾᔪᑎᖏᑕ ᒥᔅᓵᓄᑦ. 

ᖃᐅᔨᓇᓱᐊᕈᒪᑦᑕᓕᕐᒥᔪᖓ ᐃᖏᕐᕋᔾᔪᑏᑦ 

ᐊᑐᖅᑕᐅᒋᐊᖃᖃᑦᑕᖅᑎᓪᓗᒋᑦ ᓄᓇᓕᓐᓂᑦ 

ᐋᓐᓂᐊᕕᒻᒧᑦ.  

 

ᓲᕐᓗ ᑭᓐᖓᕐᓂ ᐆᑦᑑᑎᒋᓗᒍ, ᐃᓄᑐᖃᐃᑦ 

ᐃᖏᕐᕋᔾᔪᑎᖃᕐᒪᑕ ᓇᒻᒥᓂᖅ. ᑕᐃᓐᓇᓗ 

ᐊᑐᖅᑕᐅᖃᑦᑕᕆᓪᓗᓂ ᐋᓐᓂᐊᕕᓕᐊᖃᑦᑕᖅᑐᓄᑦ 

ᐃᓱᒪᔅᓴᖅᓯᐅᕈᑕᐅᓚᐅᖅᓯᒪᔪᔅᓴᐅᕚ ᐱᓕᕆᕝᕕᒋᔭᖓ 

ᐊᖏᖃᑎᒌᒍᑎᓕᐅᕈᓐᓇᕐᒪᖔᖏᑕ. ᑕᐃᒃᑯᐊ 

ᐃᖏᕐᕋᔾᔪᑏᑦ ᐊᑐᖅᑕᐅᒋᐊᖃᖃᑦᑕᖅᑎᓪᓗᒋᑦ 

ᓄᓇᓕᓐᓂᑦ ᑐᐊᕕᕐᓇᖅᑐᖃᖅᑎᓪᓗᒍ? ᑐᑭᓯᓇᕈᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ. 

(ᑐᓵᔨᑎᒍᑦ) ᐋᓐᓂᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᐊᑦᑎᐊᖅ ᐅᖃᖅᑲᐅᒐᒪᐃᓛᒃ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖏᕐᕋᔾᔪᑎᓂᒃ 

ᐊᒃᓴᓗᐊᓕᖕᓂᑦ ᐊᑐᖃᑦᑕᖏᑦᑐᑦ 

ᐋᓐᓂᐊᕕᓕᐊᕈᑕᐅᓂᐊᖅᑐᓂᒃ. 

ᑐᐊᕕᕐᓇᖅᑐᖅᑕᖃᓕᕌᖓᑦ ᑐᐊᕕᕐᓇᖅᑐᓕᕆᔨᒃᑯᑦ 

ᑕᐃᒃᑯᐊ ᐊᑐᐃᓐᓇᕈᖅᑎᑕᐅᒍᓐᓇᖅᑐᑦ. 

ᐱᕕᖃᖅᑎᑕᐅᒍᒪ ᐃᒃᓯᕙᐅᑖᖅ, ᐅᓇ ᒥᔅ 

ᑮᓇᐃᓐᓇᖅ ᑖᔅᓱᒧᖓ ᐊᐱᖅᑯᒻᒧᑦ 

ᑭᐅᑎᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐃᐊᓪ. ᒥᔅ 

ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᒃ ᐋᓐᓂᐊᕕᓕᐊᕆᐊᖃᕐᓂᖅᐸᑦ 

ᐃᓂᒃᓴᓕᐅᖅᓯᒪᓗᓂ ᐊᒡᔭᖅᑕᐅᖃᑦᑕᖏᑦᑐᖅ 

ᑭᓇᑐᐃᓐᓇᕐᒧᑦ. ᓄᓇᕗᑦ ᒐᕙᒪᒃᑯᖏᑎᒍᑦ 

ᐅᕝᕙᓘᓐᓃᑦ ᐃᒃᑯᑎᒎᓇ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒍᑦ 

ᐃᑲᔫᑎᑎᒎᖅᑎᑕᐅᓯᒪᓐᖏᑦᑐᑦ. 

ᑐᐊᕕᕐᓇᖅᑐᖅᑕᖃᓕᕐᓂᖅᐸᑦ  

ᑐᐊᕕᕐᓇᖅᑐᓕᕆᔨᒃᑯᑦ ᐃᖃᓗᓐᓂᑦ 

ᐊᐃᒃᖠᖅᑎᑦᑎᓲᑦ, 

ᓇᓪᓕᐅᒃᑯᒫᖅᑕᐅᓯᒪᖃᑕᐅᒋᓪᓗᓂ. 
 

ᒫᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᕼᐋᒻᒪᓚᒃᑯᓐᓂᑦ 

ᐃᖅᑲᓇᐃᔭᖅᑎᐅᖃᑎᖃᖃᑦᑕᕐᒪᑕ ᑕᐃᒃᑯᐊ 

ᒪᓕᒐᕋᓛᓕᕆᔩᑦ ᐊᒡᔭᖅᑐᐃᔨᐅᓚᐅᖃᑦᑕᖅᑐᑦ 

ᐃᓚᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑮᓇᐃᓐᓇᖅ. 

ᐊᐱᖅᑯᑎᒃᕼᐊᖃᓂᐊᓂᓐᖏᓚᖅ? (ᑐᓵᔨᑎᒍᑦ) 

ᐊᐱᖅᑯᑎᒃᓴᖅᑕᖃᒃᑲᓐᓂᓐᖏᑉᐸᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᐃᒡᓕᑎᖅᓯᒪᔪᑦ 

ᑐᑦᑕᕐᕖᑦ. ᑲᑎᓕᒫᕐᓗᒋᑦ $12 ᒥᓕᐊᓐ 

ᐊᑭᑐᔪᖅᑐᕈᑏᑦ ᑮᓇᐅᔭᖅᑐᕈᑎᖏᑦ ᑲᑎᓪᓗᒋᑦ 

$12,423,000. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕐᓂᐊᓕᕋᑦᑕ ᓈᓴᐅᑎᓕᒃ 8-(2). ᐅᑯᓂᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓇᐃᒡᓕᑎᖅᓯᒪᔪᖁᑎᖏᑦ. ᐃᓗᓕᑯᓘᔭᖏᑦ 

ᑮᓇᐅᔭᖅᑐᕈᑏᑦ ᑲᑎᓕᒫᕐᓗᒋᑦ, ᑮᓇᐅᔭᖅᑐᕈᑏᑦ. 

ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ ᐊᑭᑐᔪᖅᑐᕈᑎᒃᓴᑦ 

$12,423,000. ᐊᖏᖅᐱᑖ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔭᕇᕐᒪᑕ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᒻᒪᕆᐋᓗᒃ ᑖᓐᓇ ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ. ᑕᐃᒪ ᑖᓐᓇ ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᒪᑐᓯᔾᔪᑎᖃᕐᒪᖔᖅ ᐊᐱᕆᔪᒪᓕᖅᑕᕋ? ᒥᔅ ᐃᐊᓪ.  
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᑦ ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ 

ᑲᔪᓯᑎᑕᐅᒻᒪᑦ. ᑖᒃᑯᐊ ᐃᖅᑲᓇᐃᔭᖅᑏᒃᑲ ᐊᒻᒪᓗ 

ᐃᖅᑲᓇᐃᔭᖅᑎᕗᑦ ᑕᕝᕙᓂ ᐱᓕᕆᕕᒻᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᖁᔭᓐᓇᒦᑦᑎᐊᖅᓱᒋᑦ. ᑖᒃᑯᐊ 

ᐊᐱᖅᑯᑎᒋᖃᑦᑕᓚᐅᖅᑕᓯ ᐊᒻᒪ 

ᑎᓕᐅᕆᐊᕆᔪᑎᒋᖃᑦᑕᓚᐅᖅᑕᓯ 

ᕿᒥᕐᕈᑦᑎᐊᒃᑲᓂᕐᓂᐊᖅᑲᕗᑦ ᖃᓄᖅ 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕈᓐᓇᕋᔭᖅᑑᔮᕐᒪᖔᑕ ᕿᒥᕐᕈᐊᑲᓐᓂᕐᓗᒋᑦ 

ᓯᕗᓂᔅᓴᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐃᖅᓱᒃᑏ, ᑖᒃᑯᐊ 

ᐃᑲᔪᖅᑎᒋᓚᐅᒐᐃᑦ ᐊᓂᑎᑦᑑᓪᓗᐊᕈᖕᓂ. 

ᒪ’ᓇᓗᐊᕕᒃ. (ᑐᓵᔨᑎᒎᓕᖅᑐᖅ) 

ᓄᖅᑲᖓᓚᐅᑲᖕᓂᐊᕋᑦᑕ ᐅᑎᕈᑦᑕ ᓯᕙᓂᓕᖅᐸᑦ 

ᐅᑎᕐᓂᐊᖅᐳᓯ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 16:27ᒥ ᑲᔪᓯᒃᑲᓂᖅᑐᑎᓪᓗ 

16:42ᒥ 
 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐅᑉᓗᑦᓯᐊᒃᑯᑦ 

ᑲᔪᓯᒋᐊᓚᐅᕐᓂᐊᓕᕐᒥᒐᑉᑕ. (ᑐᓵᔨᑎᒎᓕᖅᑐᖅ) 

ᑖᓐᓇ ᒥᓂᔅᑕ ᖁᐊᓴ, ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒧᑦ 

ᒥᓂᔅᑕᕆᔭᐅᔪᖅ ᒪᑐᐃᖅᓯᔾᔪᑎᒥᓂᒃ ᐱᒋᐊᖁᓕᕋᒃᑯ. 

ᒥᔅᑕ ᖁᐊᓴ.  
 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᓄᓇᕗᑦ ᓯᓚᑦᑐᖅᓴᕐᕕᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᖁᕕᐊᓱᒻᒪᕆᒃᑭᕗᖓᓖᓛᒃ ᐅᓪᓗᒥ 

ᑖᒃᑯᐊ ᓴᖅᑭᑦᑐᓐᓇᕐᓂᐊᓕᕐᒥᒐᑦᑎᒍᑦ 

ᐅᖃᐅᓯᕆᓗᑎᒍᓪᓗ ᑖᒃᑯᐊ 2014-15 ᑕᒪᒃᑯᓄᖓ 

ᐊᖏᔪᓄᑦ ᐸᕐᓇᒍᑎᒋᓯᒪᔭᕗᑦ ᑖᒃᑯᓄᖓ ᓄᓇᕗᒻᒥ 

ᓯᓚᑦᑐᖅᓴᕐᕕᖕᓄᑦ.  
 

ᒥᓂᔅᑑᑎᓪᓗᖓ ᑖᒃᑯᓄᖓ ᓄᓇᕗᒻᒥ 

ᓯᓚᑦᑐᖅᓴᕐᕕᖏᓐᓄᑦ ᓂᕆᐅᑦᑎᐊᖅᐳᖓᐃᓛᒃ 

ᑕᒪᒃᑯᐊ ᐋᖅᑭᒐᓱᒃᐸᒃᑕᕗᑦ 

ᓯᕗᒧᐊᒃᑲᓐᓂᕈᑕᐅᖃᑦᑕᕐᒪᑕ ᑖᒃᑯᐊ ᑐᕌᒐᕆᔭᖏᑦ 

ᑐᕌᒐᕆᓇᓱᑦᑕᖏᓐᓄᑦ ᓄᓇᕗᑦ ᒐᕙᒪᒃᑯᑦ ᑖᒃᑯᓄᖓ 

ᑐᕌᖓᓗᐊᖅᖢᑎᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᓴᐃᑦ 

ᓯᓚᑦᑐᖅᓴᕐᕖᑦ.  
 

ᓄᓇᕗᒻᒥ ᓯᓚᑦᑐᖅᓴᕐᕖᑦ ᑖᒃᑯᐊ ᓇᖕᒥᓂᖅ 

ᐸᕐᓇᒃᓯᒪᑦᑎᐊᖃᑦᑕᖅᐳᑦ ᑕᒪᒃᑯᐊ ᐊᖏᔫᑏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᖃᓄᖅ 

ᐊᐅᓚᑕᐅᓂᐊᕐᓂᖏᓐᓂᒃ ᐊᒻᒪ 

ᐸᕐᓇᑦᑎᐊᖅᓯᒪᖃᑦᑕᖅᑐᑦ ᑖᒃᑯᐊ ᓯᓚᑦᑐᖅᓴᕐᕕᐅᑉ 

ᐱᒋᐊᖃᖅᑕᖏᑦ ᐊᖏᔫᑏᑦ 

ᐸᕐᓇᒃᑕᐅᑦᑎᐊᕆᐊᖃᕐᓂᖏᓐᓂᒃ ᑕᒫᓂ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑎᓪᓗᑕ 

ᓄᓇᕗᒻᒥᐅᑕᓂᒃ.  

ᑕᐃᒪ ᑖᒃᑯᐊ ᓯᓚᑦᑐᖅᓴᕐᕕᑐᑐᐊᑦᑎᐊᖑᑎᓪᓗᒋᑦ ᑕᒫᓂ 

ᓄᓇᑦᑎᓐᓂ ᑖᒃᑯᐊ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕖᑦ 

ᐱᒻᒪᕆᐅᖃᑦᑕᖅᑐᑦ ᑖᒃᑯᓄᖓ ᓄᓇᕗᒻᒥᐅᓄᑦ 

ᐃᓐᓇᖁᑎᖏᓐᓄᑦ ᑐᕌᖓᑎᓪᓗᒋᑦ ᐃᓕᓐᓂᐊᕈᑎᖏᑦ 

ᐊᒻᒪᓗ ᑖᒃᑯᐊ ᑲᒪᒋᓗᐊᖃᑦᑕᖅᑕᕗᓪᓕ ᓴᓇᓂᕐᒧᑦ 

ᑐᕌᖓᔪᒥᒃ ᐃᓕᓐᓂᐊᑎᑦᑎᖃᑦᑕᕋᑦᑕ ᑖᒃᑯᐊᓗ 

ᓯᕗᓂᔅᓴᕆᑦᑎᐊᖅᖢᑎᒍᑦ.  

 

ᑕᐃᒪ ᑕᒫᓂ ᐊᕐᕌᒍᒋᔭᑦᑎᓐᓂ 

ᑐᒃᓯᕋᐅᑎᒋᓯᒪᓂᐊᖅᑕᕗᑦ $9,748,000 ᑕᒪᒃᑯᓄᖓ 

ᐊᖏᔫᑎᓄᑦ ᐊᑑᑎᖃᕐᓂᐊᖅᑐᐃᑦ ᐊᒻᒪᓗ $500,000 

ᑕᒪᒃᑯᓄᖓ ᐊᓯᖏᓐᓄᑦ ᐱᒋᐊᕆᐊᖃᖅᑐᓄᑦ ᐊᒻᒪ 

ᑖᓐᓇ ᑐᕌᒍᑎᖃᓗᐊᖅᑐᖅ ᑕᒪᒃᑯᓂᖓ 

ᓴᓇᖃᑦᑕᕐᓂᐊᖅᑎᓪᓗᑕ ᐱᖁᑎᓂᒃ ᑕᒪᒃᑯᐊ 

ᓄᓇᓕᓕᒫᓄᑦ ᐊᒃᑑᑎᖃᑦᑎᐊᓂᐊᕐᒪᑕ 

ᑲᔪᓯᑎᑕᐅᑦᑎᐊᕐᓂᐊᖅᑎᓪᓗᒋᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᓇᓂ ᐸᕐᓇᐅᑎᓂᒃ 

ᓇᓗᓇᐃᖅᓯᓂᐊᖅᐳᓯ ᓱᓕ ᐃᒡᓗᓕᐅᖅᐸᓪᓕᐊᔪᒍᑦ 

ᕿᑎᕐᒥᐅᓂ ᐃᓕᓴᖅᑐᓄᑦ ᓇᔪᕐᕕᐅᖃᑦᑕᓂᐊᖅᑐᓂᒃ 

ᐊᒻᒪᓗ ᐸᐃᕆᕕᔅᓴᒥᒃ ᐃᖃᓗᒃᑑᑦᑎᐊᕐᒥ 

ᐊᑭᖃᕐᓂᐊᖅᖢᑎᑦ $5,172,000. ᐃᓕᓴᖅᑐᓄᑦ 

ᓯᓂᒃᑕᕐᕖᑦ ᐊᒻᒪᓗ ᐱᔨᑦᑎᕈᑏᑦ ᑐᓐᖓᕕᒋᔭᐅᕗᑦ 

ᑕᐃᑲᓂ ᐃᓐᓇᕐᓄᑦ ᐃᓕᓐᓂᐊᕐᕕᓐᓂ 

ᓯᓚᑦᑐᕆᐊᖅᓯᒪᔪᓄᓪᓗ. ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕖᑦ 

ᐃᓕᓐᓂᐊᖅᑎᑦᑎᔪᓐᓇᖅᑐᑦ ᑭᓯᐊᓂ 

ᐃᒡᓗᖃᖅᑎᑦᑎᕈᓐᓇᕈᓂᔾᔪᒃ. ᑕᒪᐃᑦᑎᓪᓗᒍ 

ᐸᕐᓇᐅᓯᐊᕆᔭᐅᕙᓪᓕᐊᓂᒋᑦ 

ᐱᕙᓪᓕᐊᑎᑕᐅᕙᓪᓕᐊᓂᖏᓪᓗ 

ᐅᔭᕋᓐᓂᐊᕐᓂᓕᕆᓂᕐᒥᒃ ᐃᓕᓐᓂᐊᕕᔅᓴᖅ ᕿᑎᕐᒥᐅᓂᒃ 

ᐃᖃᓗᒃᑑᑦᑎᐊᕐᒥ ᐃᓚᓕᐅᑎᑦᑎᐊᓂᐊᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓕᓐᓂᐊᕐᓂᓕᕆᓂᕐᒧᓪᓗ ᑐᕌᖓᔪᓄᑦ 

ᐱᓕᕆᐊᖑᖅᑎᐅᓯᒪᔪᓂᒃ ᑕᐃᑲᓂ ᕿᑎᕐᒥᐅᓂ. ᑖᓐᓇ 

ᐊᑐᖅᑕᐅᓪᓗᓂ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᐃᖅᑲᓇᐃᔭᖃᑎᖃᑦᑎᐊᑲᓐᓂᕈᓐᓇᖅᓯᓂᐊᖅᑐᑦ ᑲᓇᑕᒥ 

ᐅᑭᐅᖅᑕᖅᑑᑉ ᖁᑦᑎᓂᖅᐹᖓᓂ ᖃᐅᔨᓴᐃᕕᓐᓂ ᑖᓐᓇ 

ᓴᓇᔭᐅᕌᓂᓐᓂᐊᕐᒪᑦ 2017 ᐊᕐᕌᒍᐊᓂ.  

 

ᐊᒻᒪᓗ ᕿᑎᕐᒥᐅᓂ ᐃᓕᓐᓂᐊᕐᕕᒃ 

ᑕᐃᑲᓃᓐᓂᐊᑎᓪᓗᒍ ᐊᒻᒪᓗ ᐅᔭᕋᓐᓂᐊᕐᓂᓕᕆᓂᕐᒥᒃ 

ᐃᓕᓐᓂᐊᖅᑎᑕᐅᓂᐊᖅᑎᓪᓗᒋᑦ ᐃᓘᓐᓇᖏᑦ ᓄᓇᕗᒻᒥ 

ᐊᕕᒃᑐᖅᓯᒪᔪᑦ ᓯᓚᑦᑐᖅᓴᕐᕕᖃᐅᕐᓂᐊᖅᑐᑦ 

ᐃᓕᓐᓂᐊᕐᕕᓐᖑᖅᑎᑕᐅᒍᓐᓇᓂᐊᖅᑐᑦ 

ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔭᖅᑖᕆᔪᒪᔭᒥᓂᒃ 

ᒪᓕᓪᓗᒋᑦ. ᑖᒃᑯᐊ ᑐᒃᓯᕌᕆᓂᐊᖅᑕᕗᑦ 2015-ᒥ 

ᐱᔭᕇᖅᑕᐅᔪᓐᓇᓂᐊᕐᒪᑕ 2019 ᐊᕐᕌᒍᐊᓂ 

ᑎᑎᕋᐅᔭᖅᑕᐅᔪᓄᑦ ᐊᑐᖅᑐᔅᓴᐃᑦ. 

 



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᓯᓚᑦᑐᖅᓴᕐᕖᑦ ᐱᓕᕆᐊᔅᓴᖏᓂᓛᒃ 

ᐱᓇᓱᐊᒃᐸᑦᑕᕗᓪᓗ ᑕᒪᒃᑯᐊ ᐃᓕᓐᓂᐊᖅᑐᓄᑦ 

ᓄᓇᓕᓐᓃᑦᑐᓄᑦ ᑐᕌᖓᓗᐊᕐᒪᑕ ᐊᒻᒪ ᑖᒃᑯᐊ 

ᐱᓕᕆᓇᓱᐊᖃᑦᑕᖅᑕᕗᑦ ᓄᓇᓕᓐᓂ ᑕᒪᒃᑯᓄᖓ 

ᐃᓐᓇᐃᑦ ᐃᓕᓴᕐᕕᖁᑎᖏᓐᓃᖃᑦᑕᖅᑐᑦ. 
 

ᑕᐃᒪ ᐱᖓᓱᓂᒃ ᓄᑖᓂᒃ ᐃᓐᓇᐃᑦ ᐃᓕᓴᕐᕕᖏᓐᓂᒃ 

ᐃᓕᓴᕐᕕᔅᓴᖏᓐᓂᒃ ᒫᓐᓇ ᐸᕐᓇᐃᔪᒍᑦ. ᑕᕝᕙᓂ 

ᐃᖃᓗᓐᓂ, ᐊᐅᓱᐃᑦᑐᒥ ᐊᒻᒪ ᑎᑭᕋᕐᔪᐊᒥ. ᑕᐃᒪ 

ᐱᐊᓂᒃᕕᔅᓴᖏᑦ ᑖᒃᑯᐊ ᐱᖓᓱᐃᑦ ᑕᒫᓂ 

ᐃᓕᓐᓂᐊᕕᔅᓴᐅᓂᐊᖅᑐᐃᑦ ᓄᓇᕗᑦ ᓄᓇᓕᖁᑎᖏᓐᓂ 

ᐃᑲᔫᑎᖃᓪᓚᕆᓐᓂᐊᕐᒪᑦ ᐊᒻᒪ 

ᓴᓐᖏᑦᑎᑉᐹᓪᓕᕈᑕᐅᓂᐊᕐᒥᔪᖅ. ᑕᒪᒃᑯᐊ ᓄᑖᑦ 

ᓴᖅᑭᐸᓪᓕᐊᔪᐃᑦ ᓄᓇᓕᓐᓃᑦᑐᓄᑦ ᐊᒻᒪ, 

ᐱᕚᓪᓕᕈᑎᔅᓴᓂᒃ ᓴᖅᑭᑦᑎᖅᐹᓪᓕᕐᓂᐊᕐᒥᒻᒪᑕ 

ᓄᓇᓕᓐᓂ ᑕᒪᓐᓇ ᑐᕌᒐᕆᓇᓱᐊᖅᑎᓪᓗᑎᒍᑦ.  ᑖᒃᑯᐊ 

ᓄᓇᓕᓐᓂ ᐃᓕᓐᓂᐊᕐᕖᑦ ᐃᓐᓇᕐᓄᑦ ᑕᐃᒪ 

ᑕᒪᒃᑯᓄᖓ ᐊᖏᔫᑎᓄᑦ ᐸᕐᓇᐅᑎᓄᑦ ᐃᓱᒪᒋᓪᓗᑎᒍᑦ 

ᐃᒻᒪᖃ ᐅᑭᐅᓂᒃ ᖃᔅᓯᒐᓚᓐᓂᒃ ᑕᒪᒃᑯᐊ 

ᐱᐊᓂᒐᓱᐊᕐᓂᐊᖅᑐᑦ ᓯᕗᓂᔅᓴᕗᑦ ᒪᓕᓪᓗᒍ.  
 

ᑖᓐᓇ ᐊᐅᔪᐃᑦᑐᒥ ᐃᓐᓇᕐᓄᑦ ᐃᓕᓴᕐᕕᔅᓴᖅ ᑕᐃᒪ 

ᑖᓐᓇ ᕼᐊᒻᒪᓚᒃᑯᑦ ᑎᑎᕋᕐᕕᖓᑦ 

ᐋᖅᑭᓱᖅᑕᐅᑲᓐᓂᕆᐊᖃᕐᓂᐊᕐᒪᑦ ᑕᐃᑲᓂ 

ᓄᓇᓕᖏᓐᓂ ᑕᒫᓂ ᐊᑭᖃᕋᔭᖅᑐᖅ $326,000 

ᐊᒻᒪᓗ ᑖᓐᓇ ᐱᒋᐊᕐᕕᒋᓇᔭᓐᖑᐊᖅᑕᖓ 

ᐋᖅᑭᓱᖅᑕᐅᓂᐊᖅᑎᓪᓗᒍ ᑖᓐᓇ ᕼᐊᒻᒪᓚᒃᑯᑦ ᑭᓯᐊᓂ 

ᓄᑖᒥᒃ ᑎᑎᕋᕐᕕᒃᑖᓚᐅᖅᑎᓪᓗᒋᑦ. ᑖᓐᓇ ᑕᐃᒪ 

ᑕᑉᐱᑲᓂ ᐊᐅᔪᐃᑦᑐᒥᒃ ᕼᐊᒻᒪᓚᒃᑯᑦ ᑎᑎᕋᕐᕕᔅᓴᖓ 

ᐱᐊᓂᒃᕕᔅᓴᖃᕐᒪᑦ ᑕᐃᑲᓂ ᐊᐃᐳᕈ 2014-ᒥ ᑕᒫᓂ 

ᐅᓪᓗᖅᓯᐅᑎᒋᓂᐊᖅᑕᑎᓐᓂᒃ.  

 

ᑎᑭᕋᕐᔪᐊᕐᒥᓕ ᑖᓐᓇᑦᑕᐅᖅ ᐸᕐᓇᒃᑕᐅᓇᓱᐊᖅᑐᖅ 

ᒫᓐᓇ ᐊᒻᒪᓗ ᐃᓂᔅᓴᖓ ᑖᓐᓇ 

ᓇᓗᓇᐃᔭᖅᑕᐅᓯᒪᓕᖅᑑᒐᓗᐊᖅ. ᑖᓐᓇᓕ ᖃᓄᖅ 

ᐋᖅᑭᓯᒪᓂᐊᕐᓂᖓᓂᒃ ᑕᐃᒪ ᐱᒋᐊᖅᓯᒪᓕᖅᑐᖅ 

ᐊᒻᒪᓗ ᐱᐊᓂᓐᓂᐊᕋᓱᒋᔪᒍᑦ ᑕᕝᕙᓂ 2014-15-ᒥ 

ᖃᓄᖅ ᑕᐅᑦᑐᖃᕐᓂᐊᕐᓂᖓᓂᒃ ᐊᒻᒪ 

ᓴᓇᔭᐅᓪᓚᑦᑖᕐᓂᐊᕐᓂᖓᓂ ᑕᐅᑐᒃᖢᒍ ᑕᐃᑲᓂ 

2015-16-ᒧᑦ ᑐᕌᖓᔪᖅ. ᑖᓐᓇ ᐊᑭᖃᕋᔭᖅᑐᖅ 

$2,750,000.  

 

ᐊᒻᒪ ᑕᐃᒪ ᑖᓐᓇᑦᑕᐅᖅ ᐃᓐᓇᐃᑦ ᐃᓕᓴᕐᕕᒃᓴᖓ 

ᑕᑦᕙᓂ ᐃᖃᓗᖕᓂ ᒫᓐᓇ ᐸᕐᓇᑕᐅᕙᓪᓕᐊᔪᖅ 

ᓇᓃᑦᓂᐊᕐᒪᖔᑦᓕ ᐃᓂᑦᕕᑦᓴᖓ. ᑖᓐᓇ 

ᓇᓗᓇᐃᔭᖅᓯᒪᓕᖅᑐᖅ ᐊᒻᒪ ᑕᐃᒪ ᑕᐅᑦᑐᒋᓂᐊᖅᑕᖓ 

ᑖᓐᓇ ᐱᐊᓂᒡᕕᒃᓴᖃᕐᒥᔪᖅ ᑕᒫᓂ 2014-15-ᒥ.  

ᑖᒃᑯᐊᓗ ᐃᓂᒃᓴᖓ ᐊᒻᒪ ᑖᒃᑯᐊ ᓴᓇᔾᔪᑎᒃᓴᖏᑦ 

ᑕᐃᒪ ᑎᑭᓴᖅᑕᐅᓯᒪᓂᐊᖅᑐᐃᑦ ᑕᒫᓂ 2014-15-ᒥ 

ᐊᑭᖃᕋᔭᖅᑐᑦ $2 ᒥᓕᐊᓐ ᐊᒻᒪ 

ᐱᐊᓂᒃᕕᒃᓴᖃᓐᖑᐊᖅᑐᒍᑦ ᑕᒫᓂ 2015-16-ᒥ.  

(ᑐᓵᔨᑎᒍᑦ) $250,000 ᓴᓂᕙᖅ ᑐᒃᓯᕌᕆᔭᐅᖕᒥᔪᑦ 

ᑕᒪᒃᑯᐊ ᑐᒃᓯᕌᕆᔭᐅᔪᑦ ᐊᒻᒪᓗ 

ᐊᓯᔾᔨᖅᑕᐅᕙᓪᓕᐊᔭᕆᐊᓖᑦ ᓱᓇᒃᑯᑖ ᐃᓪᓗᓗ 

ᓴᓇᔭᐅᕙᓪᓕᐊᓂᐊᕐᒪᑕ ᐊᒻᒪᓗ ᑕᐃᒪᐃᑦᑐᒃᐸᑦ 

ᓇᓖᕌᕕᒃᓴᖃᓐᓂᐊᖅᑐᒍᑦ ᑕᒪᒃᑯᐊ 

ᓄᑕᐅᔪᓐᓃᖅᐸᓪᓕᐊᔪᑦ ᑲᒪᒋᔭᐅᕙᓪᓕᐊᓂᐊᕐᖓᑕ 

ᑕᐃᑲᓂ ᓯᓚᑦᑐᓴᕐᕕᖕᒥ ᐊᒻᒪᓗ ᐱᖅᑯᓯᓕᕆᕕᖕᒥ 

ᐊᒻᒪᓗ ᓄᓇᕘᒥ ᖃᐅᔨᓴᐃᕕᖕᒥ.  
 

ᑕᒪᒃᑯᐊ ᓄᑕᐅᔪᓐᓃᖅᐸᓪᓕᐊᔪᑦ ᓱᓇᒃᑯᑖᑦ 

ᑲᒪᒋᔭᐅᑦᓯᐊᕆᐊᖃᓂᐊᖅᑕᕗᑦ. ᒫᓐᓇ 

ᑲᒪᒋᔭᐅᖏᓪᓗᐊᕐᒪᑕ ᑲᒪᒋᔭᐅᔪᓐᓇᖏᒻᒪᑦᑕᓗ 

ᒥᑭᔪᑎᓄᑦ ᐊᑭᑐᔪᖅᑐᕈᑎᒃᓴᓂᒃ. ᓯᓚᑦᑐᓴᕐᕕᒃᑯᑦ 

ᖄᑲᓐᓂᐊᒍᑦ $1 ᒥᓕᐊᓂᒃ ᐊᕐᕌᒍᑕᒪ 

ᐱᑎᑕᐅᔪᒪᓂᐊᕐᒥᔪᑦ ᑕᒪᒃᑯᐊ ᓱᓇᒃᑯᑖᖏᑦ 

ᐃᒡᓗᖁᑎᖏᓪᓗ ᓴᓇᔭᐅᖏᓐᓇᖃᑦᑕᕈᓐᓇᕐᓂᐊᕐᒪᑕ. 

ᑖᒃᑯᐊ ᑮᓇᐅᔭᒃᑲᓐᓃᑦ ᑐᒃᓯᕌᕆᔭᐅᔪᑦ 

ᐊᑐᖅᑕᐅᖃᑕᕈᓐᓇᕐᓂᐊᖅᑐᑦ ᑕᒪᒃᑯᓄᖓ 

ᓴᓇᕐᕈᑎᒃᓴᓄᑦ ᐊᖏᓂᖅᓴᓂᒃ 

ᐱᓕᕆᐊᖃᖃᑦᑕᕈᓐᓇᕐᓂᐊᕐᒪᑕ ᒫᓐᓇ 

ᓴᖅᑭᔮᖅᑎᑕᐅᖏᑦᑐᓂ ᐊᒻᒪᓗ 

ᐃᓚᒋᐅᔾᔭᐅᓯᒪᖏᑦᑐᓂ ᒥᑭᔫᑎᓄᑦ 

ᐊᑭᑐᔪᖅᑐᕈᑎᒃᓴᕈᒪᓂᐊᖅᑐᖁᑎᖏᓐᓂᒃ.  
 

ᓯᕗᕐᖓᓂ ᐸᕐᓇᐃᓂᖅ ᐊᑐᖅᑎᓪᓗᒍ ᑕᒪᓐᓇ 

ᓂᓕᐅᑎᒋᔭᕆᐊᖃᖅᑕᕗᑦ ᓴᓇᔭᐅᓂᕆᓂᐊᖅᑕᖓ 

ᓱᓇᒃᑯᑖᓂᒃ ᐃᓕᓐᓂᐊᕐᕕᒃ ᒪᑯᐊ ᐅᖁᒪᐃᑦᑐᑦ 

ᐊᐅᓚᑕᐅᓂᖏᑦ ᓴᓇᔭᐅᓂᖏᑦᓗ. ᑕᐃᒫᒃ ᑕᒪᒃᑯᐊ 

ᐃᓕᓐᓂᐊᕈᑕᐅᕙᓪᓕᐊᓕᖅᑐᑦ 

ᐊᑐᓕᖅᑎᑕᐅᔅᓯᐊᓚᐅᖅᓱᑎᒡᓗ ᑕᐃᑲᓂ ᓄᓇᕘᒥ 

ᐃᓕᓐᓂᐊᕐᓂᒥ 2006ᒥ ᑲᖏᖅᖠᓂᕐᒥ. 

ᐅᖁᒪᐃᑦᑐᓂᒃ ᐊᖁᑏᑦ ᐊᒻᒪᓗ ᒪᑳᓂᓐ ᑕᒪᒃᑯᐊ 

ᐱᔭᐅᔪᒪᔪᓪᓚᕆᐊᓗᐃᑦ ᓄᓇᕗᑦ ᓄᓇᓕᖁᑎᖏᓐᓂ. 

ᒥᕝᕕᖕᓂ ᐊᒻᒪᓗ ᐃᒻᒥᒃᑰᖅᑐᑦ ᕕᓯᓇᓰ ᐱᓗᐊᕐᓗᒋᑦ 

ᑕᒪᒃᑯᐊ ᐅᔭᕋᖕᓂᐊᖅᑏᑦ ᑐᑦᓯᕌᖃᓗᐊᖅᑐᑦ 

ᑕᒪᒃᑯᓂᖓ. ᐊᒻᒪᓗ ᐸᕐᓇᐃᓯᐅᖅᓯᒪᖕᒥᔪᒍᑦ ᑕᐃᓐᓇ 

ᓄᑕᐅᖏᑦᑐᖅ ᑲᖏᖅᖠᓂᕐᒥ ᐃᓕᓐᓂᐊᕐᕕᒃ 

ᓴᓇᔨᓯᓐᖑᕆᐅᓴᕐᕕᒃ ᐊᑐᕈᒫᕐᓂᐊᖅᑕᕗᑦ 

ᐃᖅᑲᓇᐃᔭᖃᑎᖃᕐᓗᑕ ᐃᓕᓐᓂᐊᕐᕕᖕᓂᒃ ᖃᓪᓗᓈᑦ 

ᓄᓇᖏᓐᓂ. ᓱᓇᒃᑯᑖᓂᒃ ᐃᓕᓐᓂᐊᕐᕕᒃ ᓱᓕ 

ᐃᓄᖕᓂᑦ ᐃᓕᓐᓂᐊᖅᑎᒃᓯᕙᓪᓕᐊᕗᑦ ᓄᓇᑦᑕ 

ᓯᓚᑖᓄᕆᐊᑐᖏᑦᓱᑎᒃ ᐊᒻᒪᓗ ᑕᒪᒃᑯᐊ 

ᐅᖁᒪᐃᑦᑐᓂᒃ ᐊᑐᕈᒪᕙᒃᑐᑦ 

ᐊᐅᓚᐅᑦᑎᕐᔪᐊᕐᓂᕐᓂᓪᓗ ᐊᒻᒪᓗ ᐊᖁᑎᓂᒃ 

ᑕᒪᒃᑯᓂᖓ ᐃᓕᓐᓂᐊᖅᑎᑦᓯᕙᓪᓕᐊᓂᒃᑯᑦ 

ᑐᒃᓯᕌᕆᔭᐅᕙᓪᓕᐊᓂᖏᑦ ᐊᖑᒻᒪᑎᔪᒪᓂᐊᖅᑕᕗᑦ.  

ᐱᒋᐊᕈᑎ $500,000 ᐅᑯᓇᓂ ᐊᑭᑐᔪᖅᑐᕈᑎᒃᓴᑦ 

ᐸᕐᓇᐅᑎᖏᓐᓂ ᓇᓗᓇᐃᖅᑕᐅᓯᒪᔪᑦ.  

 

(ᑐᓴᔨᑎᒎᖏᑦᑐᖅ) ᑕᐃᒪ ᖁᕕᐊᓱᑦᑎᐊᖅᐳᖓᐃᓛᒃ 

ᑕᒪᒃᑯᐊ ᐅᖃᐅᓯᕆᔪᓐᓇᕐᓂᐊᕋᑦᑎᒍᑦ ᓄᓇᕗᑦᒥ 

ᓯᓚᑦᑐᖅᓴᕐᕕᐅᑉ ᐊᖏᔪᓄᑦ ᑐᕌᖓᔪᓄᑦ 

ᑐᒃᓯᕋᐅᑎᒋᓯᒪᔭᕗᑦ 2014-15-ᒥ ᐊᒻᒪᓗ ᑎᓴᒪᓄᑦ 

ᐅᑭᐅᕆᓛᖅᑕᑦᑎᓐᓄᑦ ᑕᐅᑐᒐᓱᒡᓗᑕ. ᒫᓐᓇ 

ᐱᓗᐊᖅᖢᓂ ᑖᒃᑯᐊ ᒐᕙᒪᒋᔭᕗᓂᓛᒃ ᒫᓐᓇ 

ᑕᒪᒃᑯᓂᖓ ᐃᓕᓴᐃᒋᐊᖃᓪᓚᕆᒃᑲᑦᑕ ᓴᓇᓂᕐᒧᑦ 

ᑐᕋᖓᔪᓂᒃ ᓄᓇᕘᒥᐅᑕᐅᖃᑎᑦᑎᓐᓄᑦ ᐊᒻᒪ 

ᓂᕆᐅᑦᑎᐊᖅᐳᖓ ᐊᐱᖅᑯᑎᒋᓂᐊᖅᑕᔅᓯᓂᕐᓗ 

ᐅᖃᐅᓯᕆᓂᐊᖅᑕᔅᓯᓂᓪᓗ ᐊᒻᒪᓗ 

ᐅᖃᐅᓯᕆᔪᒪᔭᔅᓯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ. ᒪ’ᓇᓪᓗᐊᕕᒃ ᒥᓂᔅᑕ ᖁᐊᓴ. 

(ᑐᓵᔨᑎᒍᑦ) ᐃᖅᑲᓇᐃᔭᖅᑎᓐᓃᑦ ᓵᒥᖃᑎᖃᕈᒪᕕᑦ. 

ᑖᒃᑯᐊ ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᑲᓄᖓ ᓵᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᑖᒃᑯᐊ ᐃᓯᖅᑎᓚᐅᒃᑭᑦ ᐱᖃᑎᒋᓂᐊᖅᑕᖏᑦ. 

ᑎᑎᕋᖅᓯᒪᔭᐅᖁᓪᓗᒍ ᒥᓂᔅᑖ, ᑖᒃᑯᐊ 

ᓇᓗᓇᐃᑲᐃᓐᓇᒃᑭᑦ ᐱᖃᑎᒋᔭᑎᑦ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᓐᖓᓱᖁᑐᐃᓐᓇᑦᑎᐊᖅᐹᒃᑲ 

ᑕᒫᓃᖃᑎᒋᔮᒃᑲ. ᑖᓐᓇ ᑕᓕᖅᐱᓐᓃᑦᑐᖅ ᒪᐃᑯᓪ 

ᓲᓪᑕᐃᔅ, ᑖᓐᓇ ᐊᖓᔪᖅᑳᕆᔭᐅᔪᖅ ᑕᒪᒃᑯᓄᖓ 

ᓄᓇᕗᒻᒥ ᓯᓚᑦᑐᖅᓴᕐᕕᖕᓂᑦ, 

ᑲᖏᖅᖠᓂᕐᒥᐅᑕᐅᓪᓗᓂ. ᐊᒻᒪᓗ ᓴᐅᒥᓐᓃᑦᑐᖅ 

ᑖᓐᓇ ᐃᐅᕆᒃ ᑯᐊᓅ, ᑖᓐᓇ dean-ᖑᔪᖅ ᓄᓇᕗᑦ 

ᓯᒪᑦᑐᖅᓴᕐᕕᖁᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. 

(ᑐᓵᔨᑎᒍᑦ) ᒪᑐᐃᖅᓯᔾᔪᑎᒃᓴᖃᖅᐹᑦ  

ᑖᒃᑯᐊ ᑲᑎᒪᔨᕋᓛᑦ? ᒥᔅᑕ ᔪᐊᓇᓯ, ᑲᔪᓯᓗᑎᑦ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ 

ᒪᑐᐃᖅᓯᒍᑎᖃᕈᓐᓇᕋᒪ ᑭᒡᒐᖅᑐᐃᓪᓗᖓ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓂᑦ 

ᑲᑎᒪᑐᐃᓐᓇᕈᑎᖃᓕᖅᑎᓪᓗᑕ 

ᐃᓱᒪᔅᓴᖅᓯᐅᕈᑎᖃᕐᓂᐊᕐᓗᑕᓗ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐊᑭᑐᔫᑎᓂᒃ ᐊᑐᖅᑐᔅᓴᖏᓐᓂᑦ 

2014-15-ᒥ. 

 

ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᑭᑐᔫᑎᓂᒃ ᐊᑐᕐᓂᐊᖅᐳᑦ 

$9.7 ᒥᓕᐊᓂᒃ 2014-15-ᒥ ᑎᓴᒪᓂᒃ ᓄᓇᓕᓐᓂᑦ 

ᐱᓕᕆᐊᖃᕐᓗᑎᒃ, ᒪᕐᕉᓐᓂᓪᓗ ᒥᑭᔫᓐᓂᒃ 

ᐋᖅᑭᔅᓱᐃᓂᐊᕐᓗᑎᒃ ᓄᑖᓐᖑᖅᑎᑦᑎᓂᐊᕐᓗᑎᓪᓗ 

ᓯᓚᑦᑐᓴᕐᕕᒃᑯᓐᓄᑦ ᐱᖁᑎᒋᔭᐅᔪᓂᑦ.  

 

ᑮᓇᐅᔭᐃᑦ ᐱᑕᖃᕆᓪᓗᑎᒃ ᑕᕝᕙᓂ 2014-15-ᒥ 

ᐊᑭᑐᔫᑎᓄᑦ ᐊᑐᖅᑐᔅᓴᓂᒃ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂᑦ ᒪᕐᕉᓐᓂᒃ 

ᓴᓇᒋᐊᕈᑎᔅᓴᐅᓂᐊᖅᑐᓂᒃ.  

 

ᐃᒃᓯᕙᐅᑖᖅ, ᑲᑎᒪᔩᑦ ᐃᑲᔪᖅᓱᐃᕗᑦ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐱᓕᕆᐊᕆᓂᐊᖅᑕᖏᓐᓂᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐃᓐᓇᕐᓂᑦ ᓄᓇᕗᒻᒥᐅᓂᒃ, 

ᐱᒻᒪᕆᐅᓪᓗᓂᓗ ᓯᓚᑦᑐᓴᕐᕕᒃᑯᑦ 

ᐃᓂᔅᓴᖃᖅᑎᑦᑎᒋᐊᖃᕐᒪᑕ ᑕᐃᒪᓐᓇ 

ᐱᓕᕆᒡᒍᓯᔅᓴᓄᑦ.  

 

ᐃᒃᓯᕙᐅᑖᖅ, ᑲᑎᒪᔩᑦ ᐅᔾᔨᕈᓱᓚᐅᖅᐳᑦ ᐊᖏᔪᒥᒃ 

ᐊᑐᕈᒪᒻᒪᑕ ᑮᓇᐅᔭᓂᒃ ᐊᑭᑐᔪᓄᑦ ᐊᑐᕐᓂᐊᖅᑐᓂᒃ 

2014-15-ᒥᓗ ᐅᓄᕐᓂᖃᖅᑐᓂᒃ $5.172 ᒥᓕᐊᓂᒃ, 

ᑲᔪᓯᓂᐊᕐᓗᑎᒃ ᐱᓕᕆᐊᒥᓐᓂᒃ ᕿᑎᕐᒥᐅᓂᑦ 

ᐃᓕᓐᓂᐊᕆᐊᖅᓯᒪᔪᓄᑦ ᐃᓂᒃᓴᒥᒃ, ᐸᐃᕆᕕᒃᓴᒥᓪᓗ 

ᐃᖃᓗᑦᑑᑦᑎᐊᕐᒥ, ᑕᐃᑲᓂ ᐃᓕᓐᓂᐊᕐᕕᖓᓂ.  

 

ᐱᖓᓱᑦ ᓄᓇᓕᓐᓂ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᓴᓇᔭᐅᔪᒃᓴᐅᓂᐊᖅᐳᑦ ᐊᐅᓱᐃᑦᑐᕐᒥ, ᑎᑭᕋᕐᔪᐊᕐᒥ 

ᐃᖃᓗᓐᓂᓗ.  

ᐃᒃᓯᕙᐅᑖᖅ, ᑲᑎᒪᔩᑦ ᐅᔾᔨᕈᓱᑉᐳᑦ ᓄᓇᓕᓐᓂ 

ᐃᓐᓇᐃᑦ ᐃᓕᓐᓂᐊᕐᕕᖏᑦ ᐃᑲᔪᖃᑦᑕᕐᒪᑕ 

ᓄᓇᕗᒻᒥᐅᓂᒃ 

ᐃᓕᓐᓂᐊᖅᑎᑕᐅᒃᑲᓐᓂᕈᑎᒃᓴᖏᓐᓄᑦ 

ᐃᖅᑲᓇᐃᔭᒐᒃᓴᖅᑖᕈᓐᓇᕐᓂᖏᓐᓄᓪᓗ ᓄᓇᕗᒻᒥ, 

ᓄᓇᒥᓐᓂᑦ. ᐱᒻᒪᕆᐅᓪᓗᓂᓗ 

ᐸᐃᕆᕕᔅᓴᖃᑦᑎᐊᕆᐊᖃᕐᒪᑦ ᓄᓇᓕᓐᓂ 

ᐊᖓᔪᖅᑳᕆᔭᖏᑦ ᐃᓕᓐᓂᐊᕐᓂᖏᓐᓂᑦ.  

 

ᑲᑎᒪᔩᑦ ᑎᓕᐅᖅᓯᕗᑦ ᓯᓚᑦᑐᓴᕐᕕᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᑕᐃᒪᓐᓇ 

ᐸᐃᕕᔅᓴᖃᑦᑎᐊᕆᐊᖃᕐᓂᖏᓐᓂᖓᓄᑦ 

ᐃᓂᒃᓴᓕᐅᓕᕌᖓᑕ, ᓴᓇᓕᕌᖓᑕ ᑕᒪᐃᓐᓂᒃ 

ᓯᓚᑦᑐᓴᕐᕕᒻᒥ ᐃᓂᒃᓴᐅᓂᐊᖅᑐᓂᒃ, ᑕᒪᐃᓐᓂᑦ 

ᓄᓇᓕᓐᓂᑦ ᓄᓇᓖᑦ ᐊᖓᔪᖅᑳᖃᕐᕕᖏᓐᓂᓪᓗ.  

 

ᐃᒃᓯᕙᐅᑖᖅ, ᑲᑎᒪᔨᑐᐃᓐᓇᐃᑦ 

ᑐᓴᖅᑎᑕᐅᖃᑦᑕᕈᒪᕗᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᐱᓕᕆᖃᑎᒋᔭᖏᓐᓂ ᑕᒪᒃᑯᐊ ᓲᕐᓗ 

ᐅᔭᕋᓐᓂᐊᖅᑏᑦ ᐊᓯᖏᓪᓗ ᐱᓕᕆᕝᕖᑦ ᓄᓇᕗᒻᒥ 

ᓴᓇᔭᐅᕙᓪᓕᐊᔪᓄᑦ ᐃᓚᐅᖃᑦᑕᖁᓪᓗᒋᑦ 

ᐱᓕᕆᑎᑦᑎᓂᐊᕐᓂᖏᓐᓄᓪᓗ 

ᐃᖅᑲᓇᐃᔭᖅᑖᑎᑦᑎᓂᐊᕐᓂᖏᓐᓄᓪᓗ 

ᐅᔭᕋᓐᓂᐊᕐᕕᓐᓂ ᐊᓯᖏᓂᓪᓗ.  

 

ᐃᒃᓯᕙᐅᑖᖅ, ᑲᑎᒪᔩᑦ ᐅᔾᔨᕈᓱᑉᐳᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑎᖏᑦ ᐸᕐᓇᓯᒪᒻᒪᑕ 

ᐃᖅᑲᓇᐃᔭᒐᒃᓴᒥᓐᓂᒃ ᓴᓇᓂᕐᒧᑦ 

ᐃᓕᓐᓂᐊᑎᑦᓯᓂᐊᕐᓂᕐᒥᒃ ᓲᕐᓗ ᑕᒪᒃᑯᓂᖓ 

ᓄᓇᓯᐅᑎᓂᑦ ᐅᖁᒪᐃᑦᑐᓕᕆᒍᑎᓄᑦ 

ᐃᓕᓐᓂᐊᕈᑎᖃᕐᓗᑎᑦ ᓄᓇᕗᑦ ᐃᓗᐊᓂ. 

ᐊᑭᑐᓗᐊᕐᓂᖓᓄᑦ ᑕᒪᒃᑯᐊ ᓄᓇᓯᐅᑏᑦ 

ᐅᖁᒪᐃᑦᑐᓕᕆᒍᑕᐅᕙᑦᑐᑦ ᑲᑎᒪᔩᑦ ᑎᓕᐅᕆᕗᑦ 

ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓂᒃ 

ᐱᓕᕆᖃᑎᖃᖁᓪᓗᒋᑦ ᕼᐊᒻᒪᓚᒃᑯᓐᓂᒃ 

ᐊᓯᖏᓂᓪᓗ ᑎᒥᐅᔪᓂᒃ ᐊᑐᖅᓯᒪᔪᑐᖃᓂᒃ 

ᓂᐅᕐᕈᖃᑦᑕᖁᓪᓗᒋᑦ ᐅᖁᒪᐃᑦᑐᓕᕆᒍᑎᓂᒃ 

ᐊᑭᑐᓗᐊᕐᓂᖏᓐᓄᑦ ᐱᔾᔪᑎᒋᓪᓗᒍ.  

 

ᐃᒃᓯᕙᐅᑖᖅ, ᑕᕝᕙ ᐅᖃᐅᓯᔅᓴᒃᑲ ᐃᓱᓕᑉᐳᑦ 

ᒪᑐᐃᕈᑏᑦ ᐊᑐᖅᑐᔅᓴᐅᓂᐊᖅᑐᑦ ᐊᑭᑐᔫᑎᓄᑦ 

2014-15-ᒥ ᓄᓇᕗᑦ ᓯᓚᑦᑐᓴᖅᓯᕕᒃᑯᓐᓄᑦ. 

ᖃᐅᔨᒪᕗᒍᑦ ᑲᑎᒪᔨᐅᖃᑎᒃᑲ  

ᐅᖃᐅᓯᔅᓴᖃᖃᑦᑕᓂᐊᕐᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ, ᒥᔅᑕ ᔪᐊᓇᓯ. 

ᒪᓕᒐᓕᐅᖅᑎᐅᖃᑎᒋᔭᒃᑲ ᐅᖃᐅᓯᒃᓴᖃᖅᐱᓰ 

ᐅᖃᐅᓯᒃᓴᑐᐃᓐᓇᕐᓄᑦ? ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᒐᕕᑦ ᑖᓐᓇ ᒪᑐᐃᖅᓯᔾᔪᑎᓐᓂ 

ᐱᖓᓱᓂᒃ ᓯᓚᑦᑐᖅᓯᓕᐅᕐᓂᐊᕐᒪᖔᑕ ᖃᖓ 

ᒪᑐᐃᓛᖅᑲᑦ ᐊᒻᒪᓗ ᖃᑦᓯᓂᑦ 

ᐃᓕᓐᓂᐊᖅᑎᖃᕈᓐᓇᓂᐊᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᐅᓯᒃᓴᑐᐃᓐᓇᖃᓐᖏᓐᓂᖅᐸᑦ (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᔅᓴᖃᖅᐱᓰ ᑖᒃᑯᓄᖓ ᒥᓂᔅᑕᐅᑉ 

ᒪᑐᐃᖅᓯᔾᔪᑎᖏᓐᓄᑦ? ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᐆᒃᑐᑲᓐᓂᕐᓗᑕ. 

ᐅᖃᖅᑲᐅᒐᕕᑦ ᒪᑐᐃᖅᓯᔾᔪᑎᓂᒃ ᑖᒃᑯᐊ 

ᐱᖓᓲᓂᐊᕐᒪᑕ ᐃᓐᓇᕐᓄᑦ ᐃᓕᓐᓂᐊᕐᕕᔅᓴᐃᑦ. 

ᖃᖓ ᒪᑐᐃᕋᔭᖅᐸᑦ ᐊᒻᒪᓗ ᖃᑦᓯᓂᒃ 

ᐃᓕᓐᓂᐊᖅᑎᓂᒃ ᐃᓐᓄᒍᓐᓇᖅᓯᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ 

ᓯᓚᑦᑐᓴᕐᕕᒻᒥ, ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᓵᖅᑐᕐᖏᓛᒃ 

ᒪᓕᒐᓕᐅᖅᑎᐅᖃᑎᖕᒪ ᐊᐱᕆᓵᖅᑕᖓ. ᑕᐃᒪ 

ᑖᒃᑯᐊ ᐱᖓᓱᐃᑦ ᐅᖃᐅᓯᕆᓵᖅᑕᖏᑦ ᐊᐅᔪᐃᑦᑐᖅ, 

ᐃᖃᓗᐃᑦ, ᑎᑭᕋᕐᔪᐊᖅ ᑖᒃᑯᐊ ᐱᖓᓲᖕᒪᑕ 

ᓄᓇᓕᖕᓂ  

ᓄᓇᕗᒻᒥ ᑖᒃᑯᐊ ᓇᖕᒥᓂᖅ ᐱᖃᓐᖏᑦᑐᑐᐊᖑᖕᒪᑕ. 

ᑕᐃᒪ ᑖᒃᑯᐊ ᓂᕆᐅᒋᔭᕗᑦ ᐱᖓᓱᐃᑦ ᑖᒃᑯᐊ 

ᐱᐊᓂᒃᓯᒪᔪᓐᓇᓛᕐᓂᐊᕐᓂᖓᓂ ᑕᒫᓂ 2016-17 

ᑭᓯᐊᓂ ᖃᐅᔨᒪᓂᐊᖅᐳᒍᑦ ᐊᔾᔨᒌᔾᔮᖏᒻᒥᖕᒪᑕ 

ᐊᖏᓂᖏᓪᓗ ᒥᑭᓐᓂᖏᓪᓗ ᓲᖃᐃᒻᒪ ᐊᔾᔨᒌᖏᑦ 

ᑎᑭᕋᕐᔪᐊᖅ ᑕᐅᑐᓐᖑᐊᖅᖢᒍ ᐃᖃᓗᐃᓪᓗ 

ᑕᐅᑐᓐᖑᐊᖅᖢᒋᑦ ᐊᔾᔨᒌᓐᖏᓪᓚᕆᖕᒪᑎᒃ. ᑭᓯᐊᓂ 

ᑕᒫᓂ 2016-17-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᕐᓇᒃᑲᑦ.  

 

ᐊᖕᓇᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᐃᕆᕕᖃᖅᑐᐃᓐᓇᐅᓛᕆᕙᑦ ᑕᐃᒃᑯᐊ 

ᓴᓇᔭᐅᓂᐅᓴᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐊᖕᓇᑲᖅ. 

(ᑐᓵᔨᑎᒍᑦ) ᒥᓂᔅᑕ ᓯᓚᑦᑐᖅᓴᕐᕕᖕᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᔪᖅ. ᑕᐃᒪ 

ᐃᖅᑲᐅᒪᓂᐊᖅᑐᒍᑦ ᐃᓚᖏᑦ ᑕᒪᒃᑯᐊ ᐃᓐᓇᐃᑦ 

ᐃᓕᓴᕐᕕᖏᑦ ᐸᐃᕆᕕᖃᕐᒪᑕ ᒫᓐᓇᐅᔪᖅ, ᑭᓯᐊᓂ 

ᑖᒃᑯᐊ ᑕᒪᕐᒥᒃ ᐸᐃᕆᕕᖃᔾᔮᓐᖏᑦᑐᐃᑦ. 

ᐃᖅᑲᐅᒪᒍᑦᑕ ᑕᒫᓂ ᐃᖃᓗᖕᓂᓕ ᑕᐅᑐᓐᖑᐊᕐᓗᒍ 

ᐸᐃᕆᕕᖃᐅᕌᓂᖕᒪᑦ ᒫᓐᓇᐅᔪᖅ, ᑕᒫᓃᑦᑐᕐᓕ 

ᐃᖃᓗᖕᓂ, ᑭᓯᐊᓂ ᐃᒻᒪᖃ ᑎᑭᕋᕐᔪᐊᕐᒥ. 

ᑎᑭᕋᕐᔪᐊᕐᒥ ᑕᐃᑲᓂ ᐸᐃᕆᕕᒃᑕᖃᓐᖏᑦᑎᐊᕐᒪᑦ, 

ᑕᐃᓐᓇᑐᐊᖅ ᑕᐃᒪ  

ᑕᐅᑐᓐᖑᐊᕋᔭᖅᑕᕗᓪᓕ ᑖᓐᓇ 

ᐸᐃᕆᕕᖃᓛᕐᓂᐊᕐᓂᖓᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖅᑲᐅᒻᒥᒐᕕᑦ ᑖᒃᑯᐊ ᒥᑭᑐᔫᑎᓂᒃ 

ᐊᑭᑐᔪᖅᑑᑎᔅᓴᑦ $250,000 ᑕᐃᒃᑯᐊ 

ᓄᓇᓯᐅᑎᑖᕈᑎᒃᓴᐃᑦ ᖃᓄᐃᑦᑐᓄᑦ 

ᐱᑖᕈᑕᐅᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᑕᒪᒃᑯᐊ ᐊᐱᖅᑯᑎᒃᓴᑦᑎᐊᕙᐃᑦ 

ᑐᓴᖃᑦᑕᓵᕋᒃᑭᑦ. ᑕᐃᒪ ᑖᒃᑯᐊ, ᑖᓐᓇ 

ᐅᖃᐅᓯᕆᖅᑲᐅᔭᕗᑦ $250,000 ᐊᔾᔨᒌᓐᖏᑦᑐᓄᑦ 

ᒪᑯᓄᖓ ᓰᕐᓗ ᖃᕋᓴᐅᔭᕐᓄᑦ ᐊᑑᑎᖃᕐᓂᐊᖅᑐᑦ, 

ᐃᒻᒪᖃ 325-ᖑᓇᔭᓐᖑᐊᖅᑐᑦ ᑖᒃᑯᐊ ᖃᕋᓴᐅᔭᑦ. 

ᐊᒻᒪᓗ ᑕᐃᒪ ᐊᔾᔨᒌᓐᖏᑦᑐᑦ ᒪᑯᐊ 

ᐃᓕᓐᓂᐊᖅᑎᓪᓗᒋᑦ ᖃᐅᔨᓴᕈᑏᑦ, student 

records system,  

 

ᓲᕐᓗ ᑕᐃᒪᓐᓇᐃᑦᑐᒥᑦ ᐋᖅᑭᒃᓱᐃᓇᔭᕋᑦᑕ. ᑭᓯᐊᓂ 

ᑕᒫᓂᓕ 2014-15-ᒥ ᓄᓇᓯᐅᑎᓄᑦ 

ᐊᑑᑎᖃᔾᔮᖏᑦᑐᖅ, ᓄᓇᓯᐅᑎᓄᑦ ᑖᓐᓇ 

ᑐᕌᖓᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖅᑲᐅᒻᒥᒐᕕᑦ $1 ᒥᓕᐊᓐ ᑖᒃᑯᐊ 

ᐋᖅᑭᐅᒪᒍᑕᐅᖏᓐᓇᕆᐊᓖᑦ, ᖃᓄᐃᑦᑐᓂᒃ 

ᐅᖃᐅᓯᖃᕐᒪᖔᖅᐱᑦ ᑖᒃᑯᓂᖓ 

ᐋᖅᑭᐅᒪᐃᓐᓇᕆᐊᓕᓐᓂᑦ ᐅᖃᕈᓐᓇᖅᑮᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᔾᔨᒌᓐᖏᑦᑐᓄᑦ ᐊᑑᑎᖃᕐᓂᐊᕐᒥᔪᖅ 

ᓇᓗᓇᓐᖏᑦᑐᖅ. ᐃᒻᒪᖃ 

ᓇᓗᓇᐃᔭᑦᑎᐊᖅᓯᒪᓂᖅᓴᐅᔪᓂᒃ 

ᑭᐅᔭᐅᔪᓐᓇᕐᓂᐊᕋᕕᑦ ᐃᒃᓯᕙᐅᑖᖅ, ᑖᓐᓇ ᐃᐅᕆᒃ 

ᐊᐱᕆᔪᒪᔭᕋ ᑭᐅᔪᓐᓇᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. ᒥᔅᑕ 

ᑯᐊᓂᐊᓪ. 

 

ᑯᐊᓂᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᖅᑑᑎᒃᓴᑦ $1 ᒥᓕᐊᓐ 

ᐊᕐᕌᒎᓂᐊᖅᑐᖅ ᐊᔾᔨᒌᓐᖏᑦᑐᓄᑦ 

ᐊᑐᕈᒪᓂᐊᖅᑕᕗᑦ. ᑕᒫᓂ ᐃᖃᓗᓐᓂᓗ ᑕᐃᒃᑯᐊ 

ᐃᓕᓐᓂᐊᖅᑐᓄᑦ ᐊᖏᕐᕋᐅᔪᐃᑦ ᐃᒪᓐᓇ 

ᐋᖅᑭᓱᑦᑎᐊᕆᐊᓕᒻᒪᕆᐊᓘᒻᒪᑕ. ᑕᓗᕐᔪᐊᓂᓗ 

ᐃᓐᓇᐃᑦ ᐃᓕᓐᓂᐊᕐᕕᖓᑦ ᐊᒻᒪᓗ ᐅᖅᓱᖅᑑᒥ 

ᐃᓕᓐᓂᐊᕐᕕᖓᑦ.  

 

ᑕᐃᓐᓇᓗ ᐊᓯᐊᓄᑦ ᐃᓐᓇᕐᓄᑦ ᐃᓕᓐᓂᐊᕐᕕᐅᑉ 

ᐃᓚᖓᑦ ᓄᑦᑎᖅᑕᐅᑐᐃᓐᓇᕆᐊᖃᕐᒪᑦ ᓴᓂᑭᓗᐊᕐᒥ. 

ᑕᒪᒃᑯᐊ ᑕᕝᕙ ᐃᓱᒪᒃᓴᖅᓯᐅᕈᑕᐅᔪᑦ 

ᐱᓕᕆᐊᖑᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᑯᐊᓂᐊᓪ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐊᒻᒪᓗ 

ᖁᔭᓐᓇᒦᒃ, ᑭᐅᒐᕕᑦ. ᐅᖃᐅᓯᖃᖅᑲᐅᒐᕕᑦ ᐃᒪᓐᓇ 

ᐊᔪᕈᓐᓃᖅᓴᐃᒋᐊᒃᓴᖅ ᑖᒃᑯᓂᖓ 

ᓴᓇᔨᕈᕆᐅᖅᓴᖅᑐᓂᒃ. ᑕᐃᒪ ᓇᒧᑐᐃᓐᓇᖅ 

ᐃᖅᑲᓇᐃᔭᕈᓐᓇᖅᓯᒐᔭᖅᑳᑦ ᑕᕝᕙᓂ 

ᐃᓕᓐᓂᐊᓚᐅᕐᓗᑎᒃ ᑲᓇᑕᒥ, ᐊᓯᖏᓐᓂᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᖓᔪᖅᑳᖑᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, 

ᑖᓐᓇ ᑭᐅᑦᑎᐊᕐᓂᐊᕐᒪᒍ ᐊᐱᕆᕙᒋᑦ 

ᑭᐅᔪᓐᓇᕐᒪᖔᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. 

(ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓂ ᓴᓇᔨᕈᕆᐅᖅᓴᓂᕐᒧᑦ ᐅᐸᓗᖓᐃᔭᐅᑏᑦ 

ᒪᓕᒡᓗᒋᑦ ᓯᕗᓪᓕᖅᐹᖅᓯᐅᑎᖓᓂ ᑕᐃᒃᑯᐊ 

ᐃᖃᓗᖕᓂ ᓴᓇᔨᕈᕆᐅᖅᓴᓂᕐᒧᑦ, ᑲᖏᖅᖠᓂᕐᒥ, 

ᐃᖃᓗᒃᑑᑦᑎᐊᕐᒥ. ᑖᒃᑯᐊ ᐱᖓᓱᐃᑦ 

ᐃᓕᓐᓂᐊᕆᐊᕕᐅᖃᑦᑕᖅᑐᑦ ᓴᓇᔨᕈᕆᐅᖅᓴᓂᕐᒧᑦ 

ᑕᐃᒃᑯᐊ ᑕᐃᒪᓐᓇ ᐃᓕᓴᕆᔭᐅᔾᔪᑎᑖᖃᑦᑕᖅᑐᑦ 

ᑭᓯᐊᓂ ᓚᐃᓴᑖᖃᑦᑕᖅᑐᑦ ᑕᒫᓂ ᓄᓇᑦᑎᐊᕐᒥ 

ᓄᓇᕗᑦ ᐅᑭᐅᖅᑕᖅᑐᖓᓂ. ᐅᖁᒪᐃᑦᑐᖅᓯᐅᑎᓄᑦ 

ᑕᐃᒃᑯᐊ ᐊᐅᐸᖅᑐᓂᒃ 

ᓇᓗᓇᐃᒃᑯᑕᖅᑖᖃᑦᑕᓐᖏᑦᑐᖅ ᑲᓇᑕᓕᒫᒥ 

ᐱᔪᓐᓇᐅᑎᖓᓐᓂᒃ ᑭᓯᐊᓂ 

ᐃᓕᓴᕆᔭᐅᔾᔪᑎᑖᖃᑦᑕᖅᑐᑦ.  

 

ᑭᓯᐊᓂ ᐅᔭᕋᖕᓂᐊᕐᕕᒥᑦᑕᐅᖅ 

ᐃᓕᓐᓂᐊᕈᑎᐅᖃᑦᑕᖅᑐᖅ ᐅᔭᕋᖕᓂᐊᕐᕕᓕᖕᒥ 

ᓴᓇᔨᐅᖃᑦᑕᓂᐊᖅᑐᑦ ᑕᐃᒃᑯᐊ 

ᓇᓗᓇᐃᒃᑯᑕᖅᑖᕈᓐᓇᕐᒥᔪᖅ. ᒫᓐᓇ ᓯᓚᑦᑐᖅᓴᕐᕕᖕᒥ 

ᐱᓕᕆᖃᑕᐅᔪᑦ ᑕᐃᒃᑯᐊ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓴᖅᑐᓂᒃ ᓯᕗᓪᓕᐹᖅᓯᐅᑎᓂᒃ ᑐᒡᓕᐊᓂ 

ᐊᕐᕌᒍᐊᓂ. ᑕᐃᒃᑯᐊ ᐃᓕᓴᕆᔭᐅᔾᔪᑎᑖᖃᑦᑕᖅᑐᑦ 

ᐊᐅᐸᖅᑐᒥᒃ ᓇᓗᓇᐃᒃᑯᑕᖃᖅᑐᒥᒃ Red Shield-

ᖑᓂᕋᖅᑕᐅᔪᒥᒃ ᐊᒻᒪᓗᑦᑕᐅᖅ ᐅᖅᑰᓴᐅᓯᕆᓂᕐᒧᑦ 

ᐅᖅᓱᐊᓗᒃᑐᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓ 

ᑕᐃᒃᑯᐊ ᓴᓇᔭᐅᓂᐊᖅᑐᑦ ᓱᕋᒃᓯᒪᔪᑦ ᐃᒡᓗᒋᔭᐅᔪᑦ 

ᓯᓚᑦᑐᓴᕆᐊᖅᑐᖅᓯᒪᔪᓄᑦ Q-ᒥ ᐃᒡᓗᖃᖅᑐᖅ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐅᖅᓱᖅᑑᒥ ᐃᒐᓛᖏᓪᓗ ᓴᓇᔭᐅᓗᑎᑦ 

ᒪᓕᓪᓗᒋᑦ ᓇᓗᓇᐃᖅᓯᔾᔪᑎᖏᑦ ᑕᐃᒪᐃᓕᖓᒻᒪᑕ 

ᐊᒻᒪᓗᑦᑕᐅᖅ ᓴᓂᑭᓗᐊᕐᒥᒎᖅ ᑕᐃᒃᑯᐊᒎᖅ 

ᐃᓕᓐᓂᐊᕐᕕᖓ ᐃᓐᓇᕐᓄᑦ ᓄᑦᑎᖅᑕᐅᓂᕐᒪᑦ 

ᐃᓕᓐᓂᐊᕕᒻᒥ. ᑮᓇᐅᔭᖏᑦ ᖃᔅᓯᕌᕐᓂᐊᕐᒪᖔᖏᑦ 

ᐅᖃᖅᓯᒪᓐᖏᒻᒪᑦ ᖃᔅᓯᕌᕐᓂᐊᕐᒪᖔ ᑕᐃᒃᑯᐊ $1 

ᒥᓕᐊᓐᒦᖔᖅᑐᑦ ᐊᑐᕐᓂᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓴᐅᒥᓐᓃᑦᑐᖅ ᐃᐅᕆᒃ ᑭᐅᔪᓐᓇᖅᑎᒃᑯᖕᓂ 

ᑖᓐᓇ ᑭᐅᔭᐅᑦᑎᐊᕐᓂᐊᕐᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑯᐊᓄ.  

 

ᑯᐊᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᒥᔅᓴᐅᓴᑦᑕᐅᔪᑦ ᐱᒋᐊᕐᓂᖓᓂ, ᓴᓂᑭᓗᐊᕐᒥ 

ᐊᑐᖅᑕᐅᒐᔭᖅᑐᖅ ᑕᐃᒃᑯᐊ ᐃᒻᒪᖃ $250,000-ᒧᑦ 

ᑎᑭᓪᓗᒍ ᑖᒃᑯᐊ ᐃᓚᖏᑦ ᑖᒃᑯᐊ 

ᐃᓱᒪᔅᓴᖅᓯᐅᖃᓯᐅᔾᔭᐅᖃᑦᑕᕆᐊᖃᕐᓂᐊᖅᑐᑦ 

ᓇᓕᐊᒃ ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ 

ᓇᓗᓇᐃᖅᑕᐅᓇᓱᑦᑎᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᑖᓐᓇ ᑐᓴᕋᓱᐊᖅᑲᐅᔭᕋ ᑮᓇᐅᔭᐃᑦ 

ᐊᑐᖅᑕᐅᔪᒫᖅᑐᑦ ᐱᖓᓱᓕᖅᑲᖓᒻᒪᑕ ᑕᕝᕙᓂ 

ᓇᓗᓇᐃᖅᓯᔾᔪᑎᓂᒃ $1-ᒥᓕᐊᖏᓐᓃᒃᖢᑎᑦ. 

ᓯᓚᑦᑐᖅᓴᕐᕕᐅᑉ ᖃᓄᖅ ᐸᕐᓇᐅᑎᖃᖅᐸ ᑕᒪᒃᑯᐊ 

ᓂᕆᐅᓇᓐᖏᑦᑐᑦ ᓴᖅᑭᑳᓪᓚᒑᖓᑕ ᑐᐊᕕᕐᓇᖅᑐᒃᑯᑦ  

ᓱᕋᒃᓯᒪᔪᓕᕆᔭᕆᐊᖃᖅᑎᓪᓗᒋᑦ? ᑐᐊᕕᕐᓇᖅᑐᓂᒃ 

ᑮᓇᐅᔭᓄᑦ ᐊᑐᖅᑕᐅᔪᒫᖅᑐᓂᒃ ᐱᑕᖃᓐᖏᒻᒪᑦ 

ᑕᑯᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦ, ᐃᒃᓯᕙᐅᑖᖅ. 

ᐃᒻᒪᖃ ᑖᓐᓇ ᐊᐱᖅᑯᑏᑦ ᑖᒃᑯᓄᖓ ᓄᓇᓕᖕᓄᑦ 

ᒐᕙᒪᓕᕆᔨᒃᑯᓐᓄᑦ ᑖᓐᓇ 

ᑐᕌᕐᓂᖅᓴᐅᖂᔨᒋᓪᓗᑎᒍᑦ. ᑕᐃᒃᑯᐊ ᑕᐃᒪ 

ᖃᐅᔨᒪᑎᑦᑎᔨᐅᕙᖕᒪᑕ ᑕᒪᒃᑯᓄᖓ 

ᑐᐊᕕᕐᓇᖅᑐᖃᑳᓪᓚᒃᑳᖓᑦ. ᐅᕙᒍᓪᓕ ᑖᒃᑯᐊ 

ᐋᖅᑭᒃᓯᒪᔭᕗᑦ ᑕᐃᒪᓐᓇ ᓇᓗᓇᐃᔭᖅᓯᒪᑦᑎᐊᕐᒪᑕ. 

ᑐᑭᓯᓇᕐᓂᕈᒪ ᑐᑭᓯᔭᐅᓐᓂᕈᒪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ ᒥᓂᔅᑕ 

ᖁᐊᓴ ᑐᑭᓯᑦᑎᐊᖅᑕᕋ. ᑭᓯᐊᓂ ᐃᒻᒪᖃ 

ᐊᐱᖅᑯᑎᔅᓴᓂᒃ ᓴᖅᑭᑦᑐᖃᕆᕗᖅ ᑖᒃᑯᓄᖓ 

ᐱᓕᕆᐊᔅᓴᐃᑦ ᐱᓕᕆᔭᐅᖃᑦᑕᖅᐸᑦ 

ᑐᓴᕋᓱᐊᖅᑳᓚᐅᖅᖢᓯ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᓐᓂ ᓯᕗᓪᓕᐅᔾᔭᐅᓂᐊᖅᑐᓂᒃ 

ᐋᖅᑭᓱᐃᓇᓱᒃᑎᓪᓗᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᔭᐃᑦᑎᐊᒃᑲᓐᓂᕐᓂᐊᕐᒪᒍ ᑕᓐᓇ 

ᐊᐱᕆᔪᒪᔭᕋ ᒥᔅᑕ ᑯᐊᓄ ᑭᐅᔪᓐᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇᓪᓗᐊᕕᒃ. ᒥᔅᑕ ᑯᐊᓇᐅ.  

 

ᑯᐊᓇᐅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᓂᖓ 

ᐃᖅᑲᓇᐃᔭᖃᖃᑎᖃᖃᑦᑕᖅᑐᒍᑦ ᑕᐃᒃᑯᓂᖓ 

ᐱᓕᕆᐊᑦᓴᓄᑦ ᒥᐊᓂᖅᓯᔨᐅᖃᑦᑕᖅᑐᓂᒃ 

ᓯᕗᓪᓕᐅᔾᔭᐅᖁᓪᓗᒋᑦ ᑕᒪᒃᑯᐊ 

ᐱᓕᕆᐊᓴᐅᓂᐊᖅᑐᑦ ᓯᕗᓪᓕᐅᔾᔭᐅᓂᖏᑦ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

419 

ᐊᕿᒃᓱᖅᑕᐅᑎᓪᓗᒋᑦ ᑕᒻᒪᑯᐊᓗ ᐱᔭᕐᓂᖏᑦᑐᖏᑦ 

ᕿᒥᕐᕈᓇᒃᑕᐅᓪᓗᑎᒃ ᑕᐃᒪᓐᓇ ᐱᓕᕆᐊᒃᓴᑦ 

ᐃᖅᑲᓇᐃᔭᖅᑕᐅᒋᐊᖃᖅᑐᑦ ᐊᖅᑭᒃᓱᖅᑕᐅᑎᓪᓗᒋᑦ. 

ᖁᔭᓐᓇᒥᒃ ᐃᒃᓯᕙᐅᑕᓖᒃ.  

 

ᐃᒃᓯᕙᐅᑖᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ 

ᒥᓂᔅᑕᒧᑦ. ᑕᐃᒪ ᑐᑭᓯᖅᑲᐅᒐᒪ ᐃᓐᓇᐃᑦ 

ᐃᓕᓐᓂᐊᕐᕕᖓᓄᑦ ᐃᖅᑲᓇᐃᔭᕆᐅᖅᓴᕐᓂᕐᒥᑦ 

ᐃᓕᓐᓂᐊᖅᑐᖃᖅᐸᓪᓕᐊᓂᐊᕐᒪᑦ.  

 

ᑖᓐᓇ ᑭᖑᓂᖔᑦᑎᓐᓂ ᐱᑕᖃᖃᑦᑕᕐᒪᑦ 

ᐃᓱᓕᑦᑎᔪᓂᒃ ᐃᓐᓇᐃᑦ ᐃᓕᓐᓂᐊᕐᕕᖓᓐᓄᑦ 

ᐸᐃᑉᐹᖅᑖᖅᖢᑎᒡᓗ. ᑖᓐᓇ ᐸᐃᑉᐹᖅᑖᕈᑎᒋᔭᖓ 

ᐅᓪᓗᒥᒧᑦ ᑭᓱᒥᑦ ᐱᓇᓱᓕᕌᖓᑕ 

ᐊᑑᑎᖃᕈᓐᓇᖏᒻᒪᑦ.  

 

ᑕᒪᓐᓇᓕᖃᐃ ᒫᓐᓇ ᐋᖅᑭᒃᓯᒪᔪᖅ ᐊᑐᓕᖅᐸᑦ 

ᑕᐃᒃᑯᐊ ᐃᓕᓐᓂᐊᓚᐅᕐᓗᑎᒃ ᐃᓱᓕᑦᑎᔪᑦ 

ᑕᒪᑐᒧᖓ ᐃᖅᑲᓇᐃᔮᒃᓴᒧᑦ 

ᐱᕕᖃᖅᑎᑕᐅᑦᑎᐊᒃᑲᓐᓂᖅᓴᐅᓛᖅᐸᑦ ᑕᐃᒃᑯᓇᖓᑦ 

ᐱᔭᕇᓯᖃᑦᑕᖅᑐᓄᑦ ᑭᖑᓂᒃᑎᓂ. ᑕᒪᓐᓇᖃᐃ 

ᐊᑑᑎᖃᕐᓂᖅᓴᐅᓂᐊᖅᐳᖓᐃ ᒫᓐᓇ 

ᐃᓕᓐᓂᐊᕈᑕᐅᓂᐊᖅᑐᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇᓪᓗᐊᕕᒃ. ᐊᑭᑐᔪᑎᓄᑦ 

ᐅᖃᐅᓯᒃᓴᖃᕋᑦᑕ ᒫᓐᓇᐅᔪᖅ. ᑭᓯᐊᓂ 

ᑭᐅᕼᐅᐊᕐᓂᖅᐸᑦ ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇᐃᓛᒃ ᐊᑭᑐᔪᓄᑦ ᑐᕌᖓᓗᐊᖏᑦᑎᓪᓗᒍ 

ᑐᕌᖓᓗᐊᖏᒃᑲᓗᐊᖅᑎᓪᓗᒍᐃᓛᒃ ᐃᒃᓯᕙᐅᑕᖅᐳᑦ 

ᐅᖃᓚᐅᖅᑎᓪᓗᒍ ᑕᐃᒪᓕ ᑖᒃᑯᐊ ᑕᐃᒪᓐᓇ 

ᐸᐃᑉᐹᖅᑖᖃᑦᑕᕐᒃᓯᒪᔪᑐᖃᐅᓕᕐᒪᑦ. ᒪᓐᓇᒧᑦ 

ᑎᑭᖦᖢᒍ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᑕᑦᕘᓇ 

ᐃᓐᓇᐃᑦ ᐃᓕᓴᕐᕕᖓᓄᑦ. 

ᐸᐃᑉᐹᖅᑖᕌᓂᖃᑦᑕᖅᓯᒪᓕᕐᒪᑕ  

ᒫᓐᓇᒧᑦ ᑎᑭᖦᖢᒍ ᓱᓕ ᑕᐃᒪ ᓂᕆᐅᒃᑲᓐᓂᕐᒥᒐᑕ 

ᑕᐃᒪᓐᓇᐃᑦᑐᖅᑖᒃᑲᓐᓂᓛᖅᑐᓂᒃ 

ᓂᕆᐅᒌᓐᓇᖅᐸᒃᑲᑦᑎᒍᑦ ᑐᕌᒐᒃᓴᕆᓪᓗᑎᒍᓪᓗ.  

 

ᑕᐃᒪᓕ ᑖᒃᑯᐊ ᓇᖕᒥᓂᖅ ᑕᐃᒪᓐᓇᐃᑦᑐᖅᑖᖅᑐᐃᑦ 

ᐃᓛᓐᓂ ᓴᓇᔭᒃᓴᓂᒃ ᐱᑕᖃᖏᒃᑲᓗᐊᖅᑎᓪᓗᒍ 

ᐅᕙᒍᑦ ᐃᓕᓴᐃᔨᐅᕙᒃᑲᑦᑕ 

ᑕᐃᒪᓐᓇᐃᑦᑐᖅᑖᖅᑎᓐᓇᓱᒃᓱᑎᒍ ᑕᐃᒪᓕ 

ᑕᐃᒪᓐᓇᐃᑦᑐᖅᑖᕋᐃᖓᑕ ᓇᖕᒥᓂᖅ 

ᐊᑐᕈᓐᓇᖃᑦᑕᕋᔭᕐᒪᔾᔪᒃ ᑕᒪᒃᑯᓄᖓ 

ᓴᖅᑭᑉᐸᓪᓕᐊᓂᐊᖅᑐᓄᑦ ᓴᓇᔭᒃᓴᓄᑦ. 

ᓂᕆᐅᖃᑎᒋᔪᒪᑐᐃᓐᓇᑦᓯᐊᕋᓗᐊᖅᐸᑦᑎᒋᑦ ᑕᒪᒃᑯᐊ 

ᐅᔭᕋᖕᓂᐊᖅᑎᓪᓗ ᐊᓯᖏᓪᓗ 

ᓴᖅᑭᑉᐸᓪᓕᐊᓕᖅᑎᓪᓗᒋᑦ.  

 

ᑕᒪᒃᑯᐊ ᐸᐃᑉᐹᖅᑖᖅᑐᑦ ᑕᒪᒃᑯᓂᖓ 

ᓇᓗᓇᐃᒃᑯᑎᓂᒃ 

ᓴᓇᑎᑕᐅᔪᓐᓇᑦᑎᐊᕈᓐᓇᕐᓂᖅᓴᐅᓛᕐᓂᐊᕐᓂᖏᓐᓂᒃ 

ᓂᕆᐅᖃᑎᒋᑦᓯᐊᕋᓗᐊᖅᐸᑦᑎᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.   

 

ᐃᒃᓯᕙᐅᑖᖅ: ᒪ’ᓇᓪᓗᐊᕕᒃ. ᐃᖅᑲᐃᑎᑦᓱᒪᓪᓗᓯ 

ᐊᑭᑐᔪᑎᓄᑦ ᐊᐱᖅᑯᑏᑦ. ᑕᐃᒫᖅᐲᑦ ᒥᔅᑕ ᓲᔪᖅ. 

ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᒪᑐᐃᕆᐊᕈᑎᖏᓐᓂ ᐅᖃᖅᑲᐅᖕᒪᑦ 

ᑖᒃᑯᐊᒎᖅ ᓄᓇᕘᒥᒎᖅ ᐃᓕᓐᓂᐊᖅᑎᒃᓯᓂᐊᕐᒪᑕ 

ᓴᓇᔨᕆᐅᖅᓴᓂᕐᒧᑦ ᐊᒻᒪᓗ ᐸᕐᓇᒃᓯᒪᖕᒪᑕᒎᖅ 

ᐅᖁᒪᐃᑦᑐᓂᒃ ᓄᓇᓯᐅᑉ ᐊᖁᑦᓴᕆᐅᑦᓴᓂᕐᒧᑦ 

ᐊᐅᓚᐅᓯᕆᔨᐅᓂᕐᒧᑦᓗ ᐱᓕᕆᒋᐊᕐᒪᑕ. ᖃᖓᒎᖅ 

ᑖᓐᓇ ᐱᒋᐊᖅᑕᐅᓂᐊᕐᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᓯᕗᓂᒃᓴᑦᑎᓐᓄᑦ ᐊᖅᑭᒃᓯᒪᑦᑎᐊᕋᑦᑎᒍᑦ 

ᖃᓄᐃᓘᕆᐊᖃᓛᕐᓂᐊᕐᓂᖏᓐᓂᒃ.  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

420 

ᐊᒻᒪᓗ ᐅᖃᖅᑲᐅᑎᓪᓗᖓ ᑕᐃᑲᓂ 

ᐅᖃᓪᓚᒃᑎᓪᓗᖓ ᑕᒪᒃᑯᐊ ᐅᔭᕋᖕᓂᐊᖅᑎᓪᓗ 

ᐊᓯᖏᓪᓗ ᓴᖅᑭᑉᐸᓪᓕᐊᓕᖅᑎᓪᓗᒋᑦ ᑕᒪᓐᓇ 

ᐱᓐᓇᑦᑎᐊᖅᓯᒪᒐᑦᑎᒍᑦ ᐃᒻᒪᖄ ᑖᓐᓇ 

ᑭᐅᔾᔪᑎᒋᔭᕐᒪ ᐃᓚᒃᑲᓐᓂᕈᓐᓇᕐᕖᕐᒪᒍ ᑖᑦᓱᒪ 

ᐊᖏᔪᖅᑲᖑᔪᑉ ᓄᓇᕗᒥᑦᓗ ᓯᓚᑦᑐᖅᓴᕐᕕᖓᓂ 

ᒥᔅᑕ ᓱᑕᐃᔅ. ᖃᓄᐃᒃᓴᖏᒃᑯᕕᑦ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. ᒥᔅᑕ 

ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑕᐅᔪᖅ. ᑕᐃᒃᑯᐊ 

ᓴᓇᔨᕈᕆᐅᖅᓴᓂᕐᒧᑦ ᐅᐸᓗᖓᐃᔭᐅᑏᑦ 

ᐅᖃᐅᓯᖃᕐᒪᑕ ᑐᒡᓕᐊᓂᑦ ᐱᓕᕆᔭᐅᓂᖓᓄᑦ 

ᐱᕙᓪᓕᐊᑎᑕᐅᓂᕆᒐᔭᖅᑕᖓᓄᑦ ᐅᖁᒪᐃᑦᑐᓂᒃ 

ᓄᓇᓯᐅᑎᓂᒃ ᐊᖁᒋᐅᖅᓴᓂᕐᒧᑦ ᐊᒻᒪᓗ ᒪᕐᕉᑦᑕᐅᖅ 

ᓴᓇᔨᕈᕆᐅᖅᓴᓂᕐᒧᑦ ᐊᐅᓚᐅᓯᕆᔨᐅᓂᕐᒧᑦ 

ᐅᖁᒪᐃᑦᑐᖅᓯᐅᑎᓂᒃ ᐊᒻᒪᓗᑦᑕᐅᖅ ᓄᓇᓯᐅᑎᓂᒃ 

ᐊᐅᓚᐅᓯᕆᔨᐅᓂᕐᒧᑦ ᐃᓕᓐᓂᐊᕈᑎᐅᒐᔭᖅᑐᖅ.  

 

ᒪᓕᔅᓯᒪᒐᔭᖅᑐᖅ ᐊᑭᑐᔪᓂᑦ ᓴᓇᔪᖃᓕᖅᐸᑦ.  

ᐊᒻᒪᓗᑦᑕᐅᖅ ᐊᕐᕌᒎᓐᓄᒃ ᒪᕐᕉᓐᓄᒃ 

ᐃᓕᓐᓂᐊᖅᑕᐅᒐᔭᖅᐸᓪᓚᐃᔪᖅ 2018-19-ᒥᓗ 

ᑖᒃᑯᐊ ᐱᓪᓚᑦᑖᖑᓕᕐᓗᑎᒃ ᐊᑐᓕᖅᑕᐅᔪᒫᕋᔭᖅᑐᑦ. 

ᒫᓐᓇᐅᔪᕐᓕ ᕿᒥᕐᕈᓇᒃᑲᑦᑕ ᓴᓇᒥᔅᓴᖓᓄᑦ 

ᐸᕐᓇᐅᑎᐅᓂᐊᖅᑐᓂᒃ ᑕᐃᔅᓱᒧᖓ, ᑕᐃᓐᓇ 

ᓴᓇᔭᕆᐅᖅᓴᓂᕐᒧᑦ ᐅᐸᓗᖓᐃᔭᐅᑎ 

ᐊᑐᑦᑕᐅᓕᖁᓪᓗᒍ ᐃᖃᓗᑦᑑᑦᑎᐊᕐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓲᓪᑕᐃᔅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᒪᑐᐃᕆᐊᕈᑎᒋᕋᑖᖅᑕᖏᓐᓄᑦ. 

ᐅᖃᐅᓯᖏᓐᓄᑦ ᐊᔾᔨᑐᐃᓐᓇᑲᓴᖓ ᒥᔅᑕ ᓴᒻᒧᖅᑑᑉ 

ᐊᐱᖅᑯᑎᒋᕋᑖᖅᑕᖓ. 2006-ᒥ ᓴᓇᔭᕆᐅᖅᓴᓂᕐᒧᑦ 

ᐃᓕᓐᓂᐊᕐᕕᐅᖃᑦᑕᖅᑐᖅ ᓱᓕ 

ᐅᓄᖅᑐᒻᒪᕆᐊᓗᓐᓄᑦ  

ᐃᓕᓴᖅᑕᐅᖃᑦᑕᕐᒪᑦ, ᑖᓐᓇ ᐱᔾᔪᑎᖃᖅᐹ 

ᐅᐸᓗᖓᐃᔭᐅᑎᓂᒃ ᐃᓚᓂᐊᖅᑐᑦ 

ᓴᖅᑭᖃᑦᑕᓐᖏᓗᐊᕐᒪᑖ? ᓲᕐᓗ ᐃᓕᓴᕆᔭᐅᓯᒪᔪᑦ 

ᐊᖁᖃᑦᑕᖅᑐᑦ ᐅᖁᒪᐃᑦᑐᖅᓯᐅᑎᓂᒃ ᐅᕝᕙᓘᓐᓃᑦ 

ᐅᖁᒪᐃᑦᑐᖅᓯᐅᑎᓂᒃ ᐊᐅᓚᐅᓯᕆᔨᐅᔪᑦ 

ᐊᖑᒻᒪᑎᒍᓐᓇᐃᓕᒻᒪᑕ ᐊᖁᑎᖐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᕿᒥᕐᕈᐊᑦᑎᐊᖃᑦᑕᕋᑦᑎᒍᓂᓛᒃ, 

ᐅᖃᓚᐅᖅᑎᓪᓗᖓᓗ ᓄᓇᓖᑦ, ᓄᓇᓕᖕᓂᑦᑕᐅᖅ 

ᐃᑲᔪᖅᑕᐅᑦᑎᐊᖃᑦᑕᕐᒥᒐᑦᑕ ᓱᓇᓂᒃ 

ᐃᓕᓐᓂᐊᖁᔨᖕᒪᖔᑕ ᑖᒃᑯᓇᓂ ᓄᓇᕗᑦ 

ᓯᓚᑦᑐᖅᓴᕐᕕᖏᓐᓂᑦ. ᑕᒪᓐᓇ ᒪᓕᒃᐸᒃᑲᑦᑎᒍᑦ 

ᐊᒻᒪᓗ ᑖᒃᑯᐊ ᐋᖅᑭᒃᓱᖅᓯᒫᓂᒃᐸᒃᖢᑎᒃ ᓲᕐᓗ 

ᐊᕐᕌᒍᒧᑦ ᐅᑯᓇᓂ ᐃᓕᓐᓂᐊᕈᑕᐅᓂᐊᖅᑐᑦ 

ᐅᕝᕙᐅᕗᑦ ᐋᖅᑭᒃᓱᖅᓯᒫᓂᒃᐸᖕᒪᑕ. 

ᑕᐃᒪᓐᓇᐃᖃᑦᑕᕋᓗᐊᖅᑎᓪᓗᒍ ᑕᒪᓐᓇ 

ᐃᓕᑕᕆᓯᒪᓕᕐᒥᒐᑦᑎᒍᑦ, ᑕᐃᒪ ᐅᖃᖅᑲᐅᑎᓪᓗᖓ 

ᐅᔭᕋᖕᓂᐊᖅᑏᓪᓗ ᑕᒪᔾᔭ ᓴᖅᑭᑉᐸᓪᓕᐊᓕᖅᑎᓪᓗᒋᑦ 

ᑕᒪᒃᑯᓂᖓ ᐅᕿᓐᖏᑦᑐᕐᓚᖕᓂᑦ ᐊᖁᖃᑦᑕᕐᓂᕐᒥᒃ 

ᑕᒪᒃᑯᓂᖓ ᐱᑕᖃᕆᐊᖃᓪᓚᕆᖕᓂᖅᓴᐅᓕᕐᒪᑦ, 

ᑕᕝᕘᓇ ᐃᓕᓴᕆᓯᒪᑦᑎᐊᖅᑕᕗᑦ. ᐃᒻᒪᖃ ᑖᓐᓇ 

ᐊᖓᔪᖅᑳᖑᔪᖅ ᑖᒃᑯᓄᖓ ᓄᓇᕗᒻᒥ 

ᓯᓚᑦᓴᖅᑕᕐᕕᓐᓄᑦ, ᒥᔅᑕ ᓲᓪᑕᐃᔅ ᑖᓐᓇ 

ᑭᐅᒃᑲᓐᓂᕈᓐᓇᖅᐸᑦ ᑖᔅᓱᒥᖓ ᖃᓄᐃᒃᓴᖏᒃᑯᕕᑦ, 

ᐃᒃᓯᕙᐅᑖᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᓲᓪᑕᐃᔅ, 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

2006-ᒥ ᑕᐃᑲᓂ 

ᐅᐸᓗᖓᐃᔭᐅᑎᓕᐅᓚᐅᖅᓯᒪᒐᑦᑕ ᑐᒡᓕᐊᓂ 

ᐸᕐᓇᐅᑎᓕᐅᖅᑐᑕ ᐅᖁᒪᐃᑦᑐᖅᓯᐅᑎᓕᕆᓂᕐᒧᑦ. 

ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᓯᒪᒻᒪᑕ 

ᑖᒃᑲᐊ ᐃᓕᓐᓂᐊᕈᑎᒋᔭᐅᓪᓗᑎᒃ.  

 

ᐊᖑᒻᒪᑎᓐᓇᓱᒃᑲᓗᐊᕋᑦᑕ 

ᐃᓕᓐᓂᐊᖅᑎᑕᐅᓇᓱᑦᑎᓪᓗᒋᑦ 

ᐅᖁᒪᐃᑦᑐᖅᓯᐅᑎᓂᒃ, ᑭᓯᐊᓂ  

ᖃᓪᓗᓈᑦ ᓄᓇᖓᓐᓂ ᐊᐅᓪᓚᖅᑎᑕᐅᖃᑦᑕᕐᒪᑕ 

ᐋᓪᕘᑕᒥᓗ ᑕᐃᒃᑯᐊ ᐊᐅᓪᓚᖃᑦᑕᖅᑐᑦ 

ᐅᓄᕐᓂᖅᓴᐅᔪᑦ ᒧᐊᕆᔅᕘᒡ, ᐋᓐᑎᐅᕆᐅᒧᑦ 

ᐃᓕᓐᓂᐊᕆᐊᖃᑦᑕᖅᑐᑦ 

ᐅᖁᒪᐃᑦᑐᖅᓯᐅᑎᓕᕆᓂᕐᒥᑦ. ᐅᑭᐅᖅᑕᖅᑐᒥᑦ 

ᑮᓇᐅᔭᐃᑦ ᐊᑐᖅᑕᐅᑉᐸᑕ ᐊᑲᐅᓂᖅᓴᐅᒻᒪᑦ 

ᓇᒻᒥᓂᖅ ᑕᐃᒪᐃᑦᑐᓕᕆᔨᖃᕈᑦᑕ 

ᐊᑲᐅᓂᖅᓴᐅᓕᕋᔭᕐᒪᑦ.  

 

ᒫᓐᓇᓕ ᑕᐃᒪ ᐅᖁᒪᐃᑦᑐᖅᓯᐅᑎᓂᒃ ᐃᓕᓐᓂᐊᕐᕕᒃ 

ᓄᓇᕗᒻᒥ ᓄᑦᑎᕋᓱᑦᑕᕋᓗᐊᕗᑦ ᑭᓯᐊᓂ 

ᐅᓄᖅᑐᐊᓗᐃᑦ ᐃᓕᓐᓂᐊᕈᒪᒻᒪᑕ 

ᐅᖁᒪᐃᑦᑐᖅᓯᐅᑎᓂᒃ ᐅᔭᕋᓐᓂᐊᕐᕖᑦ 

ᒪᑐᐃᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ. 

ᐃᖅᑲᓇᐃᔭᖅᑎᑖᕆᐊᖃᕐᓂᖏᓐᓄᑦ ᐸᕐᓇᐅᑎᓂᒃ 

ᒪᓕᑦᑐᒋᑦ ᐊᓯᔾᔨᖅᐸᓪᓕᐊᖃᑦᑕᕐᒪᑕ ᑭᓯᐊᓂ 

ᐅᓄᖅᑐᑦ ᐅᖁᒪᐃᑦᑐᖅᓯᐅᑎᓂᒃ ᐊᐅᓚᐅᓯᕆᔩᑦ 

ᐊᒻᒪᓗ ᐊᖁᑏᑦ ᐱᔭᕆᐊᖃᖃᑦᑕᕐᒪᑕ 

ᐃᓕᓐᓂᐊᖅᑎᑕᐅᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᖅᑕᐃᔅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓚᒋᖅᑰᕐᒪᒍ ᑖᔅᓱᒪ ᑕᕝᕙᓂ 

ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᓐᖏᓛᑦ 

ᐱᓕᕆᖃᑎᖃᕆᐊᒃᓴᖅ ᐅᔭᕋᓐᓂᐊᕐᕕᓐᓂᑦ? 

ᐃᓕᓐᓂᐊᖅᑎᑦᑎᓂᖅᓴᐅᖃᑦᑕᕐᓂᐊᕐᒪᑕ ᑕᐃᒃᑯᓂᖓ 

ᐃᓕᓴᕆᔭᐅᔾᔪᑎᑖᖃᑦᑕᖅᑐᓂᒃ ᐊᒻᒪᓗ 

ᐅᖁᒪᐃᑦᑐᖅᓯᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᔪᖅ ᐊᒻᒪᓗ ᖁᔭᓐᓇᒦᒃ, 

ᑖᔅᓱᒥᖓ ᐊᐱᕆᒐᕕᓂᓛᒃ. ᑕᐃᒪ ᑕᒪᒃᑯᐊ 

ᐅᔭᕋᖕᓂᐊᖅᑏᑦ ᓴᖅᑭᑉᐸᓪᓕᐊᓕᖅᑎᓪᓗᒋᑦ ᑕᒪᒃᑯᐊ 

ᑕᕝᕙ ᐊᐱᖅᓱᖃᑦᑕᖅᓯᒪᖕᒥᖕᒪᑕ ᐅᕙᑦᑎᓐᓄᑦ 

Partner-ᖃᕈᒪᓪᓗᑎᑦ ᐊᒻᒪ ᑕᒪᓐᓇ 

ᑲᔪᓯᑦᑎᐊᕐᓂᐊᕐᒥᔪᖅ ᓇᓗᓇᓐᖏᑦᑐᖅ.  

 

ᐊᒻᒪᓗ ᑕᒪᒃᑯᐊ ᐃᓄᐃᑦ ᑎᒥᖁᑎᓂᑦ ᑕᒪᒃᑯᓂᖓ 

ᐅᔭᕋᖕᓂᐊᖅᑎᓂᒃ ᐊᖏᖃᑎᒌᒐᓱᖃᑦᑕᕐᒪᑕ 

ᐋᔩᖃᑎᒌᒃᐸᖕᒪᑕ  

ᑕᒪᒃᑯᓂᖓ ᐃᑲᔫᑎᒃᓴᓂᒃ ᓄᓇᓕᖕᓄᑦ. 

ᑕᐃᑰᓇᑦᑕᐅᖅ ᑕᕝᕙ ᓲᕐᓗ ᓴᓇᖃᑎᒌᓐᓂᕐᒥᒃ 

ᑕᐃᑰᓇ ᐱᓕᕆᖃᑦᑕᕈᓐᓇᑦᑎᐊᕐᒥᔪᒍᑦ.  

 

ᐊᒻᒪ ᑕᒪᓐᓇ ᑐᕌᒐᕆᑦᑎᐊᕈᓪᓗᑎᒍᑦ ᑕᒪᒃᑯᓂᖓ 

ᐅᔭᕋᖕᓂᐊᖅᑎᓂᒃ ᐃᓄᐃᑦ ᑎᒥᖁᑎᖏᓂᓪᓗ 

Partnership-ᖃᐅᕐᓗᑕ ᑕᒪᒃᑯᓂᖓ 

ᓴᖅᑭᑦᑎᔪᓐᓇᕈᑦᑕ. ᐅᖃᖅᑲᐅᑎᓪᓗᖓ ᑕᐃᒪ 

ᐊᐱᕆᔭᐅᖃᑦᑕᖅᓯᒪᖕᒥᔪᒍᑦ ᑕᒪᒃᑯᓂᖓ 

Partnership-ᖃᕈᒪᓪᓗᑎᑦ ᓴᓇᖃᑎᖃᕈᒪᓪᓗᑎᑦ 

ᑕᒪᒃᑯᐊ ᐅᔭᕋᖕᓂᐊᖅᑏᑦ ᐊᓯᖏᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᔅᓴᓕᑦᑕᖃᒃᑲᓂᖅᑳ ᒥᓂᔅᑕᐅᑉ 

ᒪᑐᐃᖅᓯᒍᑎᒋᖅᑲᐅᔭᖏᓐᓄᑦ? ᒫᓐᓇ ᑎᑎᕋᖅᓯᒪᔭᒃᑲ 

ᓈᒻᒪᑕ. ᐅᖃᐅᓯᔅᓴᑐᐃᓐᓇᕐᓄᑦ. 

ᑲᔪᓯᑐᐃᓐᓇᓐᖑᓱᓕᕋᑦᑕ ᒪᒃᐱᒐᖏᑎᒍᑦ 

ᐅᖃᓕᒫᕐᓗᒋᑦ ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ 

ᐱᒋᐊᕈᑎᖃᕐᓗᑕ. 

 

ᒪᓕᒐᓕᐅᖅᑏᑦ ᑖᒃᑯᐊ ᓯᓚᑦᑐᓴᕐᕕᒻᒥᐅᑦ ᐊᑖᓃᒻᒪᑕ 

ᑮᓇᐅᔭᓕᕆᔨᒃᑯᓐᓂ ᒪᒃᐱᒐᖓᓂ C-3 ᑭᓯᐊᓂᓕ 

ᓯᓚᑦᑐᓴᕐᕕᐅᑉ ᑮᓇᐅᔭᖅᑐᕈᑎᔅᓴᖏᑦ 

ᓇᓂᔭᐅᒍᓐᓇᖅᑐᑦ ᒪᒃᐱᒐᖓ M-3 ᐊᒻᒪ 

ᓇᓗᓇᐃᖅᑐᖅᓯᒪᔪᑦ M-4-ᒦᒃᑭᓪᓗᑎᑦ ᑖᒃᑯᐊ 

ᐊᒡᒍᖅᓯᒪᔪᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᓐᖏᑦᑐᒥᒃ ᐊᐱᖅᑯᑎᔅᓴᖃᖅᑐᖓ M-4-

ᒦᑦᑐᓂᒃ ᖃᓄᐃᔅᓴᖏᒃᑯᕕᑦ.  

 

ᐅᖃᐅᓯᖃᒐᓛᖅᑲᐅᒐᔅᓯ ᑕᐃᒪ ᑭᓱᓂᒃ ᓴᓂᑭᓗᐊᕐᒥ 

ᐱᒐᓱᐊᕐᒪᖔᔅᓯ ᐱᔭᕇᕋᓱᒻᒪᖔᔅᓯ. ᓯᓚᑦᑐᓴᕐᕕᒃ 

ᐃᓪᓗᕈᓯᖅᑖᖅᑎᑕᐅᒃᑲᓐᓂᕋᓱᑦᑐᓂ 

ᐃᓕᓴᑎᑦᑎᕕᔅᓴᓂᒃ. ᓄᓇᓕᐅᑉ ᐃᓐᓇᕐᓄᑦ 

ᐃᓕᓴᕕᖓ ᑕᒫᓂᖅᑭᓪᓗᓂ ᐃᓪᓗᑐᐊᖑᔪᖅ 

ᐃᓛᒃᑰᖓᔪᖏᓛᖅ 

ᐃᓕᓐᓂᐊᕐᕕᔅᓴᖅᑕᖃᒃᑲᓐᓂᕆᐊᓕᒃ  

ᐃᓪᓗᕈᓯᕐᒥ, ᐊᓪᓚᕕᒻᒥᖔᖅ ᐅᖃᑲᓴᕋᑖᕋᒪ. ᒫᓐᓇ 

ᓯᓚᑦᑐᓴᕐᕕᒃ ᒪᕐᕉᓐᓂᒃ ᐃᓕᓴᕕᐅᖃᑦᑕᖅᑐᖅ, 

ᐊᐃᑉᐸᖓ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᑎᒍᑦ 

ᑕᕝᕙᓂ ᐃᓪᓗᖓᓂ ᐊᒻᒪ ᐊᓯᐊᓂ ᐃᓪᓗᒥ 

ᓴᓂᑭᓗᐊᕐᒥ.  

 

ᖃᐅᔨᒪᒐᒪ ᐅᐊᑦᑎᐊᕈ 

ᐅᖃᖃᑎᒌᖃᑦᑕᓚᐅᖅᓯᒪᒻᒪᑕ ᒐᕙᒪᓕᕆᔨᒃᑯᑦ 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᓯᓚᑦᑐᓴᕐᕕᒃᑯᓪᓗ 

ᐃᓕᓴᕕᒃ ᓴᓇᒋᐊᖅᑕᐅᓂᐊᕐᓗᓂ ᓯᓚᑦᑐᓴᕐᕕᒻᒥ 

ᓯᓚᑦᑐᓴᕐᕕᒻᒨᖓᔪᐃᑦ ᐃᓪᓗᕈᓯᕐᓂ 

ᓴᖅᑮᒍᓐᓇᓂᐊᕐᓂᕋᖅᑐᑎᑦ. ᖃᓄᐃᓕᖓᓕᖅᑲ ᑖᓐᓇ 

ᐸᕐᓇᐅᑎᓕᐊᕆᓚᐅᖅᓯᒪᔭᓯ ᓱᒻᒪᓪᓗ 2014-15-

ᖏᓐᓂᒃ ᑮᓇᐅᔭᖅᑐᕈᑎᔅᓴᖏᓐᓃᓐᖏᓚᖅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ ᐊᐱᖅᑯᑎᑦᑎᐊᕙᓪᓚᕆᐅᔪᖅ ᐊᒻᒪᓗ 

ᖁᔭᓐᓇᒦᖅᑕᕋᐃᓛᒃ ᑖᔅᓱᒥᖓ ᐊᐱᕆᖕᒪᑦ 

ᒪᓕᒐᓕᐅᖅᑎᐅᖃᑎᕗᑦ. ᐃᒻᒪᖃ ᑖᓐᓇ 

ᓇᓗᓇᐃᔭᑦᑎᐊᖅᓯᒪᔪᒥᒃ ᑐᓴᑦᑎᐊᕐᓂᐊᕐᒪᑦ ᓲᖃᐃᒻᒪ 

ᑐᓴᑦᑎᐊᕐᓗᓂ ᐊᑲᐅᓂᖅᓴᐅᕙᖕᒪᑦ. ᑖᓐᓇ 

ᐊᐱᕆᔪᒪᕙᒋᑦ, ᐃᒃᓯᕙᐅᑖᖅ, ᑖᓐᓇ ᒥᔅᑕ ᑯᐊᓄ 

ᑖᔅᓱᒥᖓ ᐃᑲᔪᕈᓐᓇᕐᒪᖔᖅ ᑭᐅᔭᐅᑦᑎᐊᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑯᐊᓄ.  

 

ᑯᐊᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓇᓖᕌᕋᔅᓴᐃᑦ ᕿᒥᕐᕈᐊᖅᑐᑎᒍ ᐃᓕᓴᕕᒻᒧᑦ 

ᐊᐅᓪᓛᕈᓐᓇᕐᒪᖔᑕ ᑮᓇᐅᔭᑦ ᒥᔅᓴᐅᓯᔭᐅᔪᑦ 

ᐸᐅᕐᖓᖅᑐᐋᓗᑐᐃᓐᓇᐅᓕᓚᐅᕐᖓᑕ. ᑖᒃᑯᐊ 

ᐊᑭᑐᔪᖅᑐᕈᑎᔅᓴᒐᓛᕗᑦ 

ᓈᒻᒪᓐᓂᐊᕈᓐᓃᓚᐅᖅᓯᒪᒻᒪᑕ 2013-14 

ᐊᑭᑐᔪᖅᑐᕈᑎᔅᓴᑎᓐᓂ. ᑕᐃᒫᒃ 

ᑲᔪᓯᒍᓐᓃᓚᐅᖅᓯᒪᕗᒍᑦ 

ᐅᑕᖅᑭᖔᕈᒪᓕᓚᐅᖅᓯᒪᔪᒍᑦ ᑮᓇᐅᔭᖃᒃᑲᓐᓂᓕᕈᑦᑕ 

ᑖᓐᓇ ᐱᒋᐊᖅᑕᐅᑲᓐᓂᓂᐊᕐᓗᓂ. ᑕᐃᒫᒃ ᑕᕝᕙ 

ᑕᕝᕙᓃ ᐅᖃᐅᓯᑦᑎᓐᓄᑦ ᐃᓚᒋᔭᐅᕗᖅ. ᐃᓛᓐᓂᒃᑯᑦ 

ᑮᓇᐅᔭᖃᕈᓐᓃᑲᐃᓐᓇᓲᖑᒐᑦᑕᐃᓛᒃ 

ᐱᔭᕇᕈᑎᔅᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. ᓄᓇᕗᑦ 

ᓯᓚᑦᑐᖅᓴᕐᕕᒃ. ᑲᑎᑦᑐᒋᑦ ᐊᖏᔫᑎᓄᑦ ᐊᑐᖅᑐᒃᓴᐃᑦ 

$9,748,000. ᓇᐃᓪᓕᑎᖅᓯᒪᔪᑦ ᐅᓂᒃᑳᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᒃᓴᐃᑦ M-3-ᖓᓃᑦᑐᐃᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᒃᑲᓐᓂᕋᑖᕐᒥᒐᒪ. ᑖᓐᓇ 

ᒪᑐᐃᖓᐃᓐᓇᑎᑦᑎᒍᑎᔅᓴᐅᓂᕋᖅᑲᐅᔭᓯ $1 ᒥᓕᐊᓐ 

ᓴᓇᒋᐊᖅᓯᒍᑎᔅᓴᐅᖃᑦᑕᕐᓂᐊᕐᓗᓂ ᐃᓕᓴᕕᑦᑎᓐᓂᑦ 

ᑕᕝᕙᓐᖓᑦ ᑮᓇᐅᔭᖃᕐᓗᓂ.  

 

ᐅᖃᖅᑮᑦ, ᓂᕆᐅᑉᐲᑦ ᑖᒃᑯᐊ ᑕᕝᕙᓂ ᒐᕙᒪᒃᑯᑦ 

ᑮᓇᐅᔭᖁᑎᖏᑕ, ᑮᓇᐅᔭᓕᕆᔾᔪᑎᑕ 

ᐊᕐᕌᒍᒋᓐᖑᓱᑦᑕᖏᓐᓂᑦ ᓇᔪᖅᑕᑎᓐᓂ 

ᓴᓇᔭᐅᒋᐊᕐᓂᐊᖅᑳ ᐅᕝᕙᓘᓐᓃᑦ 

ᓇᓗᓇᐃᖅᓯᒍᓐᓇᖅᑭᑦ ᖃᖓ 

ᓴᓇᔭᐅᒋᐊᕈᓐᓇᓛᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᐅᕗᖅ. ᐄ, ᑕᓐᓇ ᐊᖏᑦᑎᐊᖅᐸᒋᑦ 

ᑕᒪᓐᓇ ᒪᑯᓂᖓ ᓯᕗᓪᓕᐅᑎᖃᑕᐅᖕᒥᔭᕗᑦ ᑖᓐᓇ 

ᐊᐱᖅᑯᑎᒋᓚᐅᖅᑕᖓᑕ ᒥᒃᓵᓄᑦ, 

ᓯᕗᓪᓕᐅᑎᒋᖕᒥᔭᕗᑦ ᑖᓐᓇ. 

ᐅᖃᕈᓐᓇᒻᒪᕆᓐᖏᑦᑐᖓ ᖃᑯᒍᑦ, ᑭᓯᐊᓂ 

ᓯᕗᓪᓕᐅᑎᑕᐅᖃᑕᐅᔪᖅ ᑖᓐᓇ ᐊᐱᖅᑯᑖᑕ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕋᑖᕋᕕᑦ ᑕᐃᒪ $1 ᒥᓕᐊᒥᑦ ᑕᕝᕙᓐᖓᑦ 

ᑮᓇᐅᔭᓂᒃ ᑕᕝᕗᓐᖓᐃᓂᐊᕐᓂᕋᕋᑖᕋᕕᑦ ᑕᐃᒪᓕ 

ᐃᓱᒪᓕᖅᐳᖓ ᐊᖏᕈᑦᑎᒍ ᑖᓐᓇ 

ᑮᓇᐅᔭᖅᑐᕈᑎᒃᓴᖅ $1-ᒥᓕᐊᓐ ᐃᓚᖓ 

ᓴᓇᒋᐊᖅᓯᕈᑎᔅᓴᐅᓂᐊᓕᖅᑐᖅ ᐃᓕᓴᕕᑦᑎᓐᓃᑦ? 

ᒥᓂᔅᑕ ᓇᓗᓇᐃᖅᓯᑦᑎᐊᕇᑦ, ᑖᓐᓇ  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᒋᐊᖅᑎᓄᑦ ᒫᓐᓇ ᐊᐅᔭᖅ ᓴᓇᔭᐅᓂᐊᕐᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᓯᓚᑦᑐᖅᓴᕐᕕᒻᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓇᓂᑐᐃᓐᓇᖅ ᓄᓇᕗᒻᒥ ᖃᐅᔨᒪᒐᑦᑕ 

ᐅᒥᐊᕐᔪᐊᒃᑯᑦ ᑎᑭᑕᐅᕙᒃᑲᑦᑕ ᑕᒪᒃᑯᓂᖓ 

ᐱᖁᑎᓂᒃ, ᐊᒻᒪᓗ ᐊᐅᔭᒃᑯᑦ ᑭᓯᐊᓂ ᑎᑭᑉᐸᒃᖢᑎᒃ. 

ᑕᐃᒪ ᑖᓐᓇ ᐱᖁᑏᑦ ᑎᑭᑦᑐᓐᓇᑦᑎᐊᕐᓂᐊᖅᐸᑕ 

ᐊᐅᔭᐅᓂᐊᖅᑐᒥᑦ, ᑖᓐᓇ 

ᑲᔪᓯᑎᑕᐅᔪᓐᓇᑦᑎᐊᕋᔭᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. 

ᐊᐱᖅᑯᑎᒃᕼᐊᖅᑕᖃᒃᑲᓂᓐᖏᓚᖅ 

ᒪᓕᒐᓕᐅᖅᑎᓂᒃ? (ᑐᓵᔨᑎᒍᑦ) ᓄᓇᕗᑦ 

ᓯᓚᑦᑐᓴᕐᕕᒻᒧᑦ ᓇᐃᓪᓕᒋᐊᖅᓯᒪᔪᑦ ᐅᓂᒃᑳᑦ, 

ᐊᖏᔪᖅᑳᖃᕐᕕᖓᓂ ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᐃᑦ $9,748,000, M-3-ᒥ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

M-2-ᒧᑦ. ᐱᓕᕆᕕᖏᑕ ᓇᐃᓈᖅᓯᒪᔪᐃᑦ, ᓄᓇᕗᑦ 

ᓯᓚᑦᑐᓴᕐᕕᒃ ᓇᓗᓇᐃᖅᓱᖅᓯᒪᔪᑦ ᑮᓇᐅᔭᖅᑐᕈᑎᒃᓴ

 ᖏᑦ ᐊᑭᑐᔪᖅᑐᕈᑎᒃᓴᐃᑦ $9,748,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᑭᓰ ᓄᓇᕗᑦ 

ᓯᓚᑦᑐᖅᓴᕐᕕᖓ ᐱᐊᓂᖕᒪᑦ? ᒪ’ᓇᓪᓗᐊᕕᒃ, ᒥᓂᔅᑕ 

ᖁᐊᓴ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᒥᓂᔅᑕ ᖁᐊᓴ 

ᒪᑐᓯᒍᑎᓂᒃ ᐅᖃᐅᓯᒃᓴᖃᖅᑮᑦ? ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᑦᑎᐊᕙᖕᓂᒃ ᐊᒻᒪᓗ ᖃᐅᔨᔪᒪᔭᖏᓐᓂᑦ 

ᐊᐱᕆᖃᑦᑕᕐᒪᑕ ᑕᒫᓂ ᐊᑐᕐᓂᐊᖅᑎᓪᓗᑕ 2014-

15-ᒥᑦ ᑖᒃᑯᓄᖓ ᓄᓇᕗᑦ ᓯᓚᑦᑐᖅᓴᕐᕕᖏᓐᓄᑦ.  

ᐊᐱᖅᑯᑎᑦᑎᐊᕙᐅᖃᑦᑕᖅᑲᐅᖕᒪᑕ  

ᐊᒻᒪᓗ ᑖᒃᑯᐊ ᐊᐱᖅᑯᑎᒋᔭᖏᑦ ᑕᐃᒫᒃ 

ᓇᓗᓇᐃᔭᑦᑎᐊᖅᑕᒃᓴᕆᖅᑲᐅᕙᕗᑦ. 

ᑲᔪᓯᑦᑎᐊᕐᓂᐊᕆᓪᓗᑕᓗ ᑕᒫᓂ 2014-15-ᒥ 

ᐱᒋᐊᕈᒪᓯᒪᔪᓂᒃ. ᖁᔭᓐᓇᒦᑐᐃᓐᓇᓕᖅᐸᔅᓯ 

ᑕᒪᑐᒥᖓ ᐃᑲᔪᖅᑐᕋᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᐊᓴ. ᐃᖅᓱᒃᑏ, 

ᐅᑯᐊ ᑕᖅᑲᐅᖓ ᐱᓱᖃᑎᒋᑲᐃᓐᓇᒃᑭᑦ. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᖃᓄᐃᖁᔨᓕᖅᑲᑦ? ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ 

ᓄᖅᑲᖅᐸᓪᓕᐊᒍᒪᓕᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ 

ᐱᒋᐊᖅᑎᑦᑎᔪᖃᖅᑐᖅ ᓄᖅᑲᕈᒪᔪᖃᓕᖅᑐᖓ 

ᑖᓐᓇᐃ ᐊᐃᕙᐅᑎᔅᓴᐅᓐᖏᑦᑐᖅ. ᓈᒻᒪᒃᓴᖅᑐᑦ 

ᐱᒋᐊᖅᑎᑕᒥ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ. ᒫᓐᓇ ᓂᑯᕕᓐᓂᐊᓕᕋᒪ 

ᐱᕙᓪᓕᐊᓂᐅᓯᒪᔪᓂᒃ ᐅᓂᒃᑳᖃᕐᓗᖓ.  

 

ᐅᖃᖅᑎ (ᑐᓵᔨᑎᒍᑦ): 20. ᑲᑎᒪᑐᐃᓐᓇᕐᒧᑦ 

ᐅᓂᒃᑳᖅ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᑎᑦ ᐅᑯᓂᖓ 

ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᒃᓴᖅ 2, 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕈᒪᔪᑦ ᐊᒻᒪᑦᑕᐅᖅ 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 

ᑲᑎᒪᓂᑐᐃᓐᓇᐅᑉ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐱᖅᑕᐅᕚ? ᒥᔅᑕ 

ᐅᑲᓕᖅ. ᓈᒻᒪᒃᓴᖅᑐᑦ.  



ᓇᒡᒐᔾᔭᐅ, ᒫᑦᓯ 17, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖓ. 22. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ ᑯᐊᒃ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 10-

ᒧᐊᖅᐸᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᑲᑎᒪᓂᐊᖅᑐᑦ ᑐᒃᑑᑉ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 18, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᓕᕆᕗᒍᑦ 

ᐊᐃᑉᐱᓐᖑᕋᓱᐊᕐᓂᖓᓂ, ᒫᑦᓯ 18, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᓄᖅᑲᖅᑐᑦ 17:40ᒥ



 

 

 

 


